
MACE 1:1

Xibaaru jamm bi ci Almasi
bi Yeesu,
ni ko Yalla jaaralee ci

MACE

Cosaanu Yeesu Kirist o )
1 Lii mooy cosaanu Yeesu Kirist, sétu

Daawuda, sétu Ibraayma.
2 Tbraayma moo jur Isaaxa;
Isaaxa jur Yanqooba;
Yanqooba jur Yuda ak i doomi baayam;
3Yuda, Peres ak Sara ci Tamar;
Peres Esron, miy baayu Aram;
4 Aram Aminadab;
Aminadab Nason;
Nason Salmon;
5> Salmon jur ci Raxab doom ju tudd
Bowas;
Bowas am ak Ruut Obedd;
Obedd jur Isayi, ¢ miy baayu buur bi

Daawuda. o
Daawuda moo jur Suleymaan ci ki

nekkoon soxnas Uri;

7 Suleymaan jur Robowam;

Robowam Abiya;

Abiya Asaf;

8 Asaf Yosafat;

Yosafat Yoram, miy baayu Osiyas;

9 Osiyas jur Yowatam;

Yowatam Akas, miy baayu Esekiya;

10 Esekiya Manase;

Manase Amon;

Amon Yosiyas;

11 Yosiyas jur Yekofias ak i doomi baayam
ca jamono, ja fiu defe Yawut ya
jaam, yobbu leen Babilon.

12 Ba fiu leen yébboo ca Babilon,

Yekofias jur Salacel;

Salacel Sorobabel, 13 miy baayu Abiyudd;

Abiyudd Eliyakim;

Eliyakim Asor;

14 Asor Sadog;

Sadog Akim;

Akim Eliyudd;

15 Eliyudd Eleyasar;

Eleyasar Matan, miy baayu Yanqooba;

16 Yangéoba nag moo jur Yuusufa jékkéru
Maryaama,

te ci Maryaama la Yeesu, mi fiuy wax
Kirist, juddoo.

17 Mboolem giir googu nag, la dale ca
Ibraayma ba ca Daawuda, fukk lafiu ak
heent; la dale ca Daawuda ba ca njaam
ga ca Babilon, fukk lafiu ak fieent; la dale
njaam ga ca Babilon ba ci Kirist, fukk lafiu
ak fieent.

Juddub Yeesu Kirist

18 Nii la Yeesu Kirist juddoo. Bi
fiu mayee Maryaama ndeyam Yuusufa,
waaye laata fioo and, gis nafiu ne dafa

émb ci kattanu Xel mu Sell mi. 19 Yuusufa
jékkéram nag, nekkoon na nit ku jub te

béggu ko woona weer. Mu nara xaccook
moom ci sutura. 20 Waaye bi muy xalaat ci
loolu, benn malaakam Boroom bi daldi ko
feefiu ci gént ne ko: «Yaw Yuusufa, sétu
Daawuda, bul ragala yeggali Maryaama
sa jabar, ndaxte doom ji mu émb, ci Xel
mu Sell mi la jége. 21 Dina jur doom ju
goor; nanga ko tudde Yeesu, ndaxte moo
di kiy musal xeetam ci seeni bakkaar.»

22 Loolu lépp xewoon na, ngir amal li
Boroom bi wag, jaarale ko cib yonent, bi
mu naan:

23 «Janq bi dina émb,

jur doom ju goor,

nu tudde ko Emanuwel,»

liy tekki «Yalla ganesi na nu.»

24 Noonu Yuusufa yewwu, yeggali sox-
naam, na ko ko malaakam Boroom bi
sante woon. 25 Waaye andul ak moom,
ba kera mu mucc, jur doom ju géor; mu
tudde ko Yeesu.

2

Ay boroom xam-xam fiéw nafu,
maggalsi Yeesu

1 Bi nga xamee ne Yeesu juddu na ci
Betleyem ci dilwaanu Yude, amoon na ay
boroom xam-xam, fiu joge penku, Hiéw
Yerusalem. Booba, ci jamonoy buur bi
Erodd la woon. 2 Nu ne: «Ana buur
bi juddul Yawut yi? Ndaxte gis nanu
biddiiwam ci penku te fiéw nanu ngir
maggal ko.»

3Bi ko Erodd buur ba déggee, mu daldi
jaaxle, moom ak waa Yerusalem gépp.
4 Mu woolu nag sarxalkat yu mag yépp ak
xutbakati xeet wa, laaj leen fu Almasi bi,

maanaam Kirist, wara juddoo. 5Nu ne ko:
«Ca Betleyem ci diiwaanu Yude, ndaxte lii
lafiu bind jaarale ko cib yonent:

6 “Yaw Betleyem ci diiwaanu Yude,

du yaw yaa yées ci njiiti Yude,

ndaxte ci yaw la njiit di génne,

kiy samm Israyil sama xeet.”»

7 Ci kaw loolu Erodd woolu ci kumpa
boroom xam-xam ya, di leen ceddownu,
ngir xam bu woor kafi la biddiiw bi feq.
8 Noonu mu yebal leen Betleyem naan:
«Demleen fa, seet bu wéor mbirum xale
ba. Bu ngeen ci amee lu woor nag, ngeen
xamal ma ko, ngir man itam ma dem
maggal ko.»

9 Ba fiu dégloo buur ba nag, fiu dem.
Te biddiiw, ba fiu gisoon ca penku ba,
ne téll jiite leen, ba agg, tiim fa xale ba
nekk. 10 Ba fiu gisee biddiiw ba nag, fiu
am mbég mu réya réy. 11 Nu dugg ca kér
ga, gis xale ba ak Maryaama ndeyam, fiu
daldi sukk, di ko maggal. Nu ubbi seeni
boyetu alal, may ko wurus ak cuuraay ak
ndabb lu xeefi lu fiuy wax miir.

12 Bj fiu ko_defee Yalla artu na leen ci
biir gént, fiu bafia dellu ca Erodd. Noonu

fiu jaar weneen yoon, fiibbi seen réew.

Yuusufa ak Maryaama gaddaay nafiu
jém réewu Misra
13 Bi nga xamee ne boroom xam-xam ya

nibbi nafiu, benn malaakam Boroom bi
feefiu Yuusufa ci gént ne ko: «Erodd mu

ngi ci tanki wut xale bi, ngir rey ko; jogal
nag, jél xale bi ak ndeyam te nga daw ] jém
Misra, toog fa, ba kera ma koy wax.»

14 Yuusufa nag jog, jél xale ba ak
ndeyam, laquji Misra ca guddi ga. 15 Mu
toog fa, ba Erodd faatu. Noonu am li
Boroom bi waxoon jaarale ko cib yonent,
bi mu naan:

«Wo0 naa sama doom, mu génn Misra.»

16 Bi Erodd gisee nag, ne boroom xam-
xXam ya nax nafiu ko, mu daldi mer lool.
Mu santaane fiu dugg ca Betleyem ak la
ko wér, rey xale yu goor ya fa am fiaari at
jém suuf, méngook jamono, ja ko boroom
xam-xam ya waxoon. 17 Booba am la fiu
waxoon jaarale ko ci yonent Yalla Yeremi,

bi mu naan:
18 «Baat jib na ci Rama,

ay jooy ak yuux gu reéy,
Rasel mooy jooy ay doomam
te béggul kenn défal ko,
ndaxte saay nafiu.»

Nibsi nafiu réewu Israyil

19Bi nga xamee ne Erodd faatu na, benn
malaakam Boroom bi feefiu Yuusufa ci
gént ca Misra, 20 ne ko: «Ni doon wuta
rey xale ba dee nafiu; jogal nag, jél xale
bi ak ndeyam te nga dellu Israyil.»

21 Yuusufa jég nag, jél xale ba ak
ndeyam, dellu Israyil. 22 Waaye bi mu
déggee ne Arkelawus moo donn Erodd
baayam ca nguuru Yude, mu ragal faa
dem. Yalla artu ko nag ci gént, mu daldi
dem diiwaanu Galile. 23 Mu fiéw nag dékk
ci dékk bu fiuy wax Nasaret. Noonu am
la fiu waxoon ca xale ba, jaarale ko ca
yonent ya, bi fiu naan:

«Dees na ko tudde Nasareen.»

3

Waareb Yaxya
1 Ca jamono jooja Yaxya feefioon na,
di waare ca mandinu Yude. 2 Nii la

doon waaree: «Tuubleen seeni bakkaar,
ndaxte nguuru Yalla Aji Kawe ji jege na.»

3 Yaxya mooy ki fiu doon wax jaarale ko
ci yonent Yalla Esayi, bi mu naan:

«Am na baat buy xaacu ca mandir) ma ne:
“Xall-leen yoonu Boroom bi,

jubal-leen fi muy jaar.”»

4 Yaxya nag mu ngi soloon mbubb mu
nu rabbe kawaru giléem, takk gefiog
der ci ndiggam. Ay njéeréer la doon
dunde ak lem. 5 Noonu fiépp génn jém
ci moom, fi dékk Yerusalem ak diiwaanu
Yude, ak waa dexu Yurdan. 6 Nu nangu
seeni bakkaar, Yaxya soob leen ca dexu

Yurdan. )
7 Noonu ay Farisen ak ay Sadusen yu

bare fnéw ci Yaxya, ngir mu soob leen
noom itam ca dex ga. Waaye bi leen
Yaxya gisee, mu ne leen: «Yéen fi fees
ak danar mel ni ay co, ku leen artu,
ngeen daw merum Yalla mi nara wacc?
8 Jéfeleen nag ni fiu tuub seeni bakkaar,

9 te buleen wax ci seen xel naan: “Nun
daal doomi Ibraayma lanu,” ndaxte maa

ngi leen koy wax, Yalla man na sakkal

Ibraayma ay doom ci doj yii. 10 Sémmifi
wi tiim na reeni garab yi. Garab nag
gu meffiul doom yu baax, dees na ko
gor, sanni ko ci sawara si. 11 Man maa
ngi leen di s6ob ci ndox, ci lu and ak
tuub seeni bakkaar. Waaye kiy héw
sama gannaaw moo ma épp kattan, ba
yeyoowuma koo yobbul sax ay dallam.

Kooku dina leen s6ob ci Xel mu_ Sell mi
ak sawara. 12 Layoom mu ngi ci loxoom,

ngir jéri dagga ja, ba mu set; pepp ma
dina ko def ca sag ma, waaye xatax ba
dina ko lakk ci sawara su dul fey mukk.»

Yaxya soob na Yeesu ci dexu Yurdan

13 Booba Yeesu joge Galile, iéw ngir
Yaxya séob ko ca dexu Yurdan. 14 Waaye
Yaxya gantu ko ne: «Man maa soxla, nga
soob ma ci ndox, te yaa ngi iéw ci man!»
15Yeesu ne ko: «Bayyil noonu, ndaxte war
nanoo mottali 1épp lu jub.» Noonu Yaxya
nangu.

16 Bi ko Yaxya s6obee ca dex ga, Yeesu
génn. Ca saa sa asamaan yi daldi ubbiku,
te Yaxya gis Xelum Yalla wacc ci melow
pitax, fiéw ci kaw Yeesu. 17 Te baat
bu jége asamaan dégtu ne: «Kii mooy
sama Doom ji ma bégg; ci moom laa ame
banneex.»

4

Yeesu dékku na ay nattu ci pexey Sey-
taane

1 Bi loolu amee Xelum Yalla yobbu
Yeesu ca mandin ma, ngir mu jankoonte
ak fiiri Seytaane. 2 Yeesu nekk fa te lekkul
fieent fukki béccég ak fieent fukki guddi,

doora xiif. 3Noonu fiirkat bi fiéw ci moom
ne ko: «Boo dee Doomu Yalla, santal doj

yii, iu nekk mburu.» 4 Waaye Yeesu ne

ko: «Mbind mi nee na: “Nit du dunde
mburu rekk, waaye itam gépp kaddu gu

génne ci gémmifiug Yalla.”»

5 Bi mu waxee loolu, Seytaane yobbu ko
ca dékk bu sell ba, teg ko ca njobbaxtalu
kér Yalla ga. ¢ Mu ne ko: «Boo dee Doomu
Yalla, tébal ci suuf, ndaxte Mbind mi nee
na:

“Dina jox ay malaakaam ndigal ci sa mbir,
nu leewu la ci seeni loxo,
ngir nga bafia fakktalu ciw doj.”»

7Yeesu ne ko: «Bind nafiu it ne: “Bul
diinat Yalla, sa Boroom.”»

8 Gannaaw loolu Seytaane yobbu ko ci
kaw tund wu kawe lool, won ko réewi
addina yépp ak seeni ndam. 9 Mu ne ko:
«Lii 1épp dinaa la ko may, boo sukkee
maggal ma.» 10 Waaye Yeesu ne ko:
«Sore ma Seytaane, ndaxte Mbind mi nee
na: “Nanga maggal Yalla sa Boroom, te
jaamu ko moom rekk.”»

11 Noonu Seytaane bayyi ko. Te ay
malaaka daldi fiéw fi Yeesu, di ko topptoo.

Yeesu dékk na Kapernawum ci dii-

waanu Galile ] .
12 Am bés Yeesu dégg ne japp

nafiu Yaxya; mu jog nag, jém Galile.
13 Gannaaw gi, mu toxoo dékku Nasaret,
dem dékk Kapernawum, bi féeteek
dex ga ci diiwaani Sabulon ak Neftali.
14 Noonu am la fiu waxoon, jaarale ko ci
yonent Yalla Esayi, bi mu naan:

15 «Yaw réewum Sabulon ak réewum
Neftali,

di yoonu géej gannaaw dexu Yurdan,
yaw Galile, réewum i dul Yawut—
16 xeet wa nekkoon cig 1éndém,

gis na leer gu mag,

Na dékkoon ca réew, ma dee tiim,
leer fenkal na leen.»

17Booba Yeesu tambali di waare naan:
«Tuubleen seeni bakkaar, ndaxte nguuru

Yalla Aji Kawe ji jegesi na.»

Yeesu tann na fieenti taalibe
18 Gannaaw loolu Yeesu doon dox ca
tefesu dexu Galile, mu gis fa fiaar fiu bokk

ndey ak baay, mooy Simor mi fiuy wax
Piyeer, ak Andare. Fekk fiuy sanni seen
caax ca dex ga, ndaxte ay nappkat lafiu
woon. 19 Yeesu ne leen: «Néwleen topp
ci man, ma def leen nappkati nit.» 20 Ca

saa sa fiu daldi bayyi seeni mbaal, topp ci
moom. .
21 Ba Yeesu demee ba ca kanam, mu gis

yeneen fHaar fiu bokk ndey ak baay, fiuy
Saag doomu Sebede, ak Yowaana rakkam.
Nu nekk ci seen biir gaal ak Sebede seen
baay, di defar seeni mbaal. Noonu Yeesu
woo leen. 22 Ca saa sa fiu daldi bayyi gaal
ga ak seen baay, topp ci moom.

23 Ba loolu amee Yeesu doon wér Galile
gépp, di jangle ci seeni jangu tey yégle

xibaaru jamm bi ci nguuru Yalla; muy faj
jangoro yépp ak wéradi yépp ca nit fia,
24 ba tax_turam siiw ba ci biir réewu Siri
mépp. Nu di ko indil fii wopp fiépp, fii
sonn ndax ay jangoro ak metit yu bare, fii
rab japp, fiiy say ak fii laggi, mu faj leen.
25 Noonu mbooloo mu bare topp ci moom,
joge ci walli Galile ak diiwaan bi fiuy
wax Fukki dékk yi, ci dékku Yerusalem
ak ci diilwaanu Yude, ba ci gannaaw dexu
Yurdan.

S

Barkeel gu woor gi
1 Bi Yeesu gisee mbooloo ma nag, mu

yéeg ca tund wa, toog; taalibeem ya fiéw

ci moom. 2 Mu daldi leen jangal naan:

3 «Yéen fii xam seen fiakk doole ngir neex
Yalla, barkeel ngeen,

ndaxte nguuru Yalla Aji Kawe ji, yéena ko
yelloo.

4Yéen fii nekk ci naqar, barkeel ngeen,

ndax dees na défal seen xol.
> Yéen fii lewet, barkeel ngeen,

ndax dingeen moomi addina.

6 Yéen 1ii xiif te mar njub, barkeel ngeen,

ndax dingeen regg.

7Yéen fii am yérmande, barkeel ngeen,

ndax dees na leen yérém.

8 Yéen fii am xol bu sell, barkeel ngeen,

ndax dingeen gis Yalla.

9Yéen fily wut jamm, barkeel ngeen,

ndax dees na leen tudde doomi Yalla.

10 Yéen fii fiu fitnaal ndax seen njub,
barkeel ngeen,

ndaxte nguuru Yalla Aji Kawe ji, yéena ko
yelloo.

11 «Barkeel ngeen, bu fiu leen di saaga,
di leen fitnaal, di leen sosal 1épp lu bon
ngir man. 12 Bégleen te banneexu, ndax
seen yool dina réy ci laaxira. Ndaxte
noonu lafiu daan fitnaale yonent yi fi jiitu.

Xoromus addina ak leeram

13 «Yéena di xoromus addina. Bu
xorom sappee, nan lafiu koy delloo
cafkaam? Du jarifiati dara, lu dul fiu
sanni ko ci biti, nit Ni dox ci kawam.
14 Yéena di leeru addina. Dékk, bu nekk
ci kaw tund du mana nébbu. 15 Te it dufiu
taal lamp, dépp cig leget, waaye dafiu
koy weékk, ba muy leeral fii nekk ci kér

gi fiépp. 16 Na seen leer leere noonu ci
kanam nit fii, ngir fiu gis seeni jéf yu rafet,
te maggal seen Baay bi ci kaw.

Niyoonu Musaa ak waxi yonent yi ame
cl Yeesu
17 «Buleen defe ne fiéw naa ngir dindi
yoonu Musaa ak waxi yonent yi. Néewuma
ngir dindi leen, waaye ngir fiu am ci
man. 18 Ndaxte ci dégg maa ngi leen
koy wagx, li feek asamaan ak suuf wéyul,
benn tomb walla benn réddu araf du wéy
mukk ci yoonu Musaa, ba kera yépp di
am. 19Ku tebbi nag ba géna tuuti ci ndigal
yii, te ngay jangal nit fii noonu, dees na
la tudde ki géna tuuti ci nguuru Yalla Aji
Kawe ji. Waaye ku leen di samm, di leen
digle, dees na la tudde ku mag ci nguuru
Yalla Aji Kawe ji. 20 Ndaxte maa ngi leen
koy wax, bu seen njubte éppul njubteg
xutbakat ya ak Farisen ya, dungeen tabbi
mukk ci nguuru Yalla Aji Kawe ji.

Mere nit ak boom ko fioo yem fa kanam

Yalla
21 «Dégg ngeen ne waxoon nafiu maam

ya ne leen: “Bul rey nit; ku rey nit, yoon
dina la dab.” 22 Waaye man maa ngi
leen di wax ne képp ku mere sa mbokk,

dinafiu la atte. Ku wax sa mbokk: “Amoo
bopp,” dinafiu la atte ca kureelu attekat

ya. Ku ko wax: “Alku nga,” dinafiu la atte
ci sawara. 23 Booy yébbu nag sa sarax ca
sarxalukaay ba, te nga fattaliku foofa ne,
sa mbokk am na lu mu la meree, 24 nanga
fa bayyi sa sarax ca kanam sarxalukaay
ba, nga jékka dem, juboo ak sa mbokk,
ba noppi dellu, joxe sa sarax.

25 «Gaawala juboo ak ki lay yo6bbu,
ngeen layooji, bala ngeena egg; ngir ban
ki ngay layool jébbal la attekat ba, kooka
jox la alkaati ba, fiu téj la. 26 Ci dégg maa
ngi la koy wax, doo génn foofa mukk te
feyuloo dérém bi ci mujj.

Ku xédd jigéen, njaaloo nga
27 «Te it dégg ngeen ne waxoon nafu:
“Bul njaaloo.” 28 Waaye man maa ngileen
di wax ne, képp ku xoo0l jigéen, xédd ko,
njaaloo nga ak moom ci sa xel. 29 Bu la
sa bétu ndijoor béggee yobbe bakkaar,
luqi ko, sanni ko fu sore. 30 Ndaxte fiakk

benn ci say cér moo gén ci yaw, fiu sanni
sa yaram wépp ci sawara. Bu la sa loxol
ndijoor béggee yobbe bakkaar, dagg ko,
sanni ko fu sore. Ndaxte fiakk benn ci say
cér moo gén ci yaw fiu sanni sa yaram
WEpp ci sawara.

Bul fase sa soxna lu dul ci njaaloo
31 «Waxoon nanu ne: “Ku fase sa soxna,
nga bindal ko kayitu pase.” 32 Waaye man
maa ngi leen di wax ne, ku fase sa soxna
te du ci njaaloo, yaa koy tegtal yoonu
njaaloo. Te it ku takk jigéen ju fiu fase,
njaaloo nga.

Bul weddi sa ngift

33 «Dégg ngeen itam ne waxoon nafiu
maam ya ne leen: “Bul weddi sa ngifj,
waaye li nga gifi def ko ngir Boroom bi.”
34 Waaye man maa ngi leen di wax ne,
buleen gifi dara; bumu doon ci asamaan,
ndaxte moo di jalu Buur Yalla; 35 bumu
doon ci addina, ndax moo di tegukaayu
tankam; bumu doon it ci Yerusalem, ndax
moo di dékku Buur bu mag bi. 36 Bul gifi it
ci sa bopp, ndaxte manuloo weexal mbaa
fiuulal benn ci say kawar. 37 Sa waaw na
nekk waaw, sa déedéet na nekk déedéet.
Loo ci teg, ci Ibliis la joge.

Bul feyu

38 «Te it dégg ngeen ne waxoon nafiu:
“Bét, bét a koy fey; béf, bén a koy fey.”
39 Waaye man maa ngi leen di wax ne
buleen baf ku leen def lu bon, waaye ku
la pes ci sa lexu ndijoor, jox ko ba ca des.
40 Ku la bégga kalaame, ngir jél sa turki,
nga boole ca it sa mbubb mu mag. 41 Ku
la ga, nga yenul ko doxub benn kilomet,
andal ak moom fiaar. 42 Mayal ku lay
faan, te bul jox gannaaw ku lay leb.

43 «Dégg ngeen ne waxoon nafiu:
“Soppal sa moroom te sib sa bafiaale.”
44 Waaye man maa ngi leen di wax ne,
soppleen seeni bafiaale te fiaanal fii leen
di fitnaal, 4> ngir wone ne yéenay doomi
seen Baay bi nekk ci kaw. Ndaxte mu
ngi fenkal jantam ci kaw fiu bon fii ak fiu
baax iii, te muy tawal fii jub ak fii jubadi.
46 Su ngeen soppee fii leen sopp, ban
yool ngeen am? Xanaa juutikat yi dufiu
def noonu it? 47 Su ngeen nuyoo seeni

bokk rekk, lu ngeen def lu doy waar?

Xanaa fii xamul Yalla dufiu def noonu it?
48 Nangeen mat nag, ni seen Baay bi ci

kaw mate.

6

Ni fiuy sakke sarax

1 «Wottuleena def seeni jéf yu jub ci
kanam nit fii, muy ngistal. Lu ko moy,
dungeen am yool ci seen Baay bi nekk ci
kaw. 2 Booy sakk sarax nag, bul yeble ci
sa kanam, fiu yéene la. Moom la naaféq
yi di def ca jangu ya ak ca mbedd ya, ngir
nit fii maggal leen. Ci dégg maa ngi leen
koy wax, jot nafiu seen pey gépp. 3 Waaye
booy sakk sarax, bu sa loxob cammon
xam li sa loxob ndijoor di def, 4 ngir sa
sarax nekk kumpa. Noonu sa Baay, bi
dara umpul, dina la ko delloo.

Ni fluy Aaane ci Yalla

5 «<Bu ngeen di fiaan, buleen mel ni
naaféq yi, hoom fii bégg di fiaan, taxaw
ca jangu ya ak fa mbedd yay daje, ngir nit
i gis leen. Ci dégg maa ngi leen koy wax,
jot nafiu seen pey gépp. 6 Yaw nag booy
fhaan, duggal ci sa néeg, téj bunt bi, te nga
fMaan sa Baay bi bét manta gis. Noonu sa
Baay, bi dara umpul, dina la ko delloo.

7 «Te it bu ngeen di fiaan, buleen bareel
wax yu amul njarifi, mel ni fii xamul
Yalla; fioom defe nafiu ne, Yalla dina leen
nangul ndax seen wax ju bare. 8 Buleen
nirook fioom, ndaxte seen Baay xam na
seeni soxla, laata ngeen ko koy wax.
9Yéen nag nii ngeen wara fiaane:

“Sunu Baay bi nekk ci kaw,

yal na sa tur di lu fiu sellal,

10 yal na sa nguur fiéw,

yal na sa coobare am ci suuf mel ni ci kaw.

11 Yal nanga nu may tey li nu dunde;

12 te baal nu sunuy toofi, ni nu baale fii
nu tooi;

13 yalla boo nu teg ci yoonu nattu,

waaye yal nanga nu musal ci lu bon.

Ndaxte yaw yaa yelloo nguur ak kattan
ak maggaay, ba faww. Amiin.”

14 «Su ngeen baalee fii leen toofi, seen
Baay bi ci kaw dina leen baal seeni toofi
yéen itam. 15 Waaye su ngeen baalul fii

leen toori, seen Baay it du leen baal seeni
toon.

Ni fiuy woore

16 «Su ngeen di woor, buleen mel ni
naaféq yi, ioom iii yoggoorlu, di hiaawal
seeni kanam, ngir seen koor feefiu nit fi.
Ci dégg maa ngi leen koy wax, jot nafiu
seen pey gépp. 17 Yaw nag booy woor,
xeefialal sa bopp te nga sélmu, 18 ngir sa
koor bafia feefiu nit fii, waaye mu feefiu
sa Baay bi bét manta gis. Noonu sa Baay,
bi dara umpul, dina la ko delloo.

Alali laaxira
19 «Buleen dajale alal ci addina, fu ko

max ak xomaag di yaqge, ak fu sacc di
dugg, jot ko. 20 Waaye dajaleleen alal ci
laaxira, fu ko max ak xomaag dul yaqe,
ak fu sacc dul dugg, jot ko. 21 Ndaxte fu
sa alal nekk, fa la sa xol nekk itam.

22 «Bét mooy lampu yaram. Bu sa
bét wéree, kon sa yaram wépp leer,
23 waaye bu sa bét woppee, kon sa yaram
wépp léndém. Leer gi nekk ci yaw, bu
nekkee 1éndém, naka la 1éndém googu di

kéruuse! . .
24 «Kenn manula jaamoondoo fiaari

sang; faww nga baf kii, bégg ki ci des,
walla nga japp ci kenn ki, xeeb ki ci des.
Manuleena boole jaamu Yalla ak jaamu
Alal.

Woolul Yalla _
25 «Loolu moo tax maa ngi leen koy

wax, buleen seen bakkan jaaxal, ci lu
ngeen wara lekk, walla lu ngeen wara
naan. Buleen jaaxle it ngir seen yaram,
ci lu ngeen wara sol. Xanaa bakkan génul
lekk, te yaram génul koddaay? 26 Seetleen
picci asamaan: dufiu ji, dufiu goob, dufiu
denc ci saqg; teewul seen Baay bi ci kaw
moo leen di dundal. Ndax éppuleen
maana picc yi ci lu bare? 27 Ana kan ci
yéen ci kaw njaaxleem moo mana yokk
waxtu ci appam?

28 «Te lu tax ngeen di jaaxle ngir kod-
daay? Seetleen bu baax, ni téor-toori fiax
mi di saxe ci tool yi. Dufiu liggéey, dufiu
écc, 29 waaye maa ngi leen di wax ne
Suleymaan sax ci ndamam soluwul woon
ni benn ci fioom. 30 Yéen fii néew ngém!
Bu Yalla woddee nii fiaxum tool yi, miy

sax tey, te bu subaa fiu def ko ci taal
bi, ndax du leen géna wodd? 31 Buleen
jaaxle nag, di wax ne: “Lu nu wara lekk?

Lu nu wara naan?” walla:_ “Lu nu wara
sol?” 32 Ndaxte loolu 1épp, fii xamul Yalla

noo koy wut. Te seen Baay, bi nekk ci
kaw, xam na ne am ngeen soxla ci loolu
lépp. 33 Waaye jékkleena wut nguuram
ak njubteem, te loolu lépp dina leen ko
ci dollil. 34 Buleen jaaxle nag ngir éllég,
ndaxte €llég dina topptoo boppam. Bés
bu nekk, coonoom doy na ko.

7

Bul fiaaw njort, ba atte sa moroom

1 «Buleen atte seeni moroom ak fiaaw
njort, ngir bafi fiu atte leen yéen itam.
2 Ndaxte dees na leen atte ak ni ngeen di
attee, nattal leen ak li ngeen di nattale.
3 Lu tax ngay xool fiax gi ci sa bétu mbokk,
te gisuloo ganj gi ci sa bét yaw? 4 Walla
nan ngay waxe sa mbokk: “May ma, ma
dindil la fiax gi ci sa bét,” fekk ganj a ngii
ci sa bét yaw? 5 Naaféq, jékkala dindi
ganj gi ci sa bét, te noonu dinga mana
gis bu leer, ngir dindi fiax gi ci sa bétu
mbokk.

6 «Buleen jox lu sell xaj yi, mbaa sanni
seeni per ci kanam mbaam-xuux yi, ngir
bafi iu déggaate ko te walbatiku, xotti
leen.

Yalla nangu na fiaanu ku gém

7 «Naanleen, fiu may leen; seetleen
te dingeen gis; féggleen, fiu ubbil leen.
8 Ndaxte képp kuy fiaan, dinga am; kuy
seet, dinga gis; kuy fégg, fiu ubbil la.
9 Kan ci yéen, bu la sa doom fiaanee
mburu, nga jox ko doj? 10 Walla mu fiaan
la jén, nga jox ko jaan? 11 Ndegam yéen fii
bon yéena mana jox seeni gone lu baax,
astamaak seen Baay bi nekk ci kaw dina
jox lu baax fii ko koy fiaan!

12 «Kon nag lépp lu ngeen bégg, nit
ni defal leen ko, yéen itam nangeen leen
ko defal; ndaxte loolu moo émb yoonu
Musaa ak waxi yonent yi.

Bunt bu xat bi ]
13 «Jaarleen ci bunt bu xat bi, ndaxte

bunt bi ak yoon wi jém sanku yaatu nafiu,
te fii ciy jaar bare. 14 Waaye buntu dund

gu woor xat na, te yoon wi jém kaw sew
na, te fii ko gis barewul.

Garab ak menifieefam

15 «Moytuleen fi mbubboo turu
yonent. Dafiuy fiéw ci yéen, yor melow
xar, waaye ci biir ay bukki yu soxor
lafiu. 16 Dingeen leen xammee ci seeni
jéf. Ndax dees na witte resefi ci dédd,
walla figg ci xaaxaam? 17 Noonu garab gu
baax gu nekk dina mefifi doom yu neex,
waaye garab gu bon dina mefifi doom
yu bon. 18 Garab gu baax manula meffi
doom yu bon, naka itam garab gu bon
manula mefifi doom yu neex. 19 Garab gu
nekk gu dul mefifi doom yu neex, dees na
ko gor, sanni ko ca sawara sa. 20 Ci seeni
jéf nag ngeen leen di xammee.

21 «Du képp ku may wax: “Boroom
bi, Boroom bi,” mooy dugg ca nguuru
Yalla Aji Kawe ji; ka cay dugg mooy kiy
def sama coobarey Baay, bi nekk ci kaw.
22 Bu bés baa, fiu bare dinafiu ma wax:
“Boroom bi, Boroom bi, ndax du ci saw
tur lanu daa waxe ci kaddug Yalla? Ndax
du ci saw tur lanu daa dage ay rab? Ndax
du ci saw tur lanu daa defe ay kéemaan
yu bare?” 23 Ci kaw loolu dinaa leen
wax dégg ne leen: “Masuma leena xam;
soreleen ma, yéen fiy def bakkaar.”

Léebu fiaari tabaxkat yi

24 «Képp ku dégg nag lii ma leen wax,
te di ko jéfe, dinga mel ni nit ku am xel,
ku tabax kéram, samp ko ciw doj. 25 Ba
mu noppee, taw bi daldi s6ob, wal mi
néw, ngelaw li jog, fiu dal ci kaw kér ga;
waaye mabbul, ndaxte mu ngi japp ca doj
wa. 26 Waaye képp ku dégg lii ma leen
wax te jéfewuloo ko, dinga mel ni nit ku
fnakk xel, ku tabax kéram ci gannuus bi.
27 Ba mu noppee, taw bi daldi séob, wal
mi fiéw, ngelaw li jog, fiu dal ci kaw kér
ga; mu mabb, ba ne tasar.»

28 Bi Yeesu waxee loolu ba noppi,
mbooloo ma daldi waaru ca njangleem,
29 ndaxte jangal na leen ak safi-safi bu
seeni xutbakat amul.

8

Yeesu faj na ku gaana

1Bi loolu amee Yeesu wacc ca tund wa,
te mbooloo mu bare topp ko. 2 Noonu
ku gaana féw, sukk ci kanamam ne
ko: «Sang bi, soo ko béggee, man nga
maa faj.» 3 Yeesu tallal loxoom, laal ko
naan: «Bégg naa ko, wéral.» Ca saa
sa ngaanaam daldi defi. 4 Yeesu ne ko:
«Déglul, bu ko wax kenn, waaye demal
won sa bopp sarxalkat bi, te nga jébbal
Yalla sarax, si yoonu Musaa santaane,
ngir mu nekk seede ci ioom.»

Ngému njiitu xare bi

5 Gannaaw loolu Yeesu duggoon na
Kapernawum. Bi mu fa duggee nag, ab
njiitu xare fekksi ko. Mu fiaan ko, 6 ne ko:
«Sang bi, sama surga dafa laggi, tédd ca
kér ga te sonn lool.» 7Yeesu ne ko: «Dinaa
néw faj ko.» 8 Waaye njiit la ne ko: «Sang
bi, yeyoowuma nga dugg ci sama kér;
waxal genn kaddu rekk, te sama surga
dina wér. 9 Ndaxte man itam maa ngi
nekk ci ndigal, te ame naa ay xarekat ci
sama ndigal. Su ma nee kii: “Demal,” mu
dem. Mbaa ma ne keneen ki: “Néwal,”
mu Héw. Te suma nee sama jaam: “Defal
lii,” mu def ko.»

10 Bi ko Yeesu déggee, mu waaru, ne
fia topp ci moom: «Ci dégg maa ngi leen
koy wax, masumaa gis ci banni Israyil ku
géme ni kii. 11 Maa ngi leen koy wax,
fu bare dinafiu fiéw, joge ci penku ak
sowu, bokk lekk ak Ibraayma ak Isaaxa
ak Yanqooba ci nguuru Yalla Aji Kawe ji.
12 Waaye fii waroona bokk ca nguur ga,
dees na leen sanni ci biti ci 1éndém gi.
Foofa dees na fa jooy tey yéyu.» 13 Ci kaw
loolu Yeesu wax njiit la ne ko: «Nibbil, na
ame, ni nga ko géme.» Noonu ca waxtu
woowa sax surga ba daldi wér.

Yeesu faj na jarag yu bare

14 Gannaaw loolu Yeesu dem kér Piyeer.
Ba mu eggee, mu fekk gorob Piyeer bu
jigéen tédd ak yaram wu tang. 15 Bi mu
ko gisee, Yeesu laal loxoom, tangoor wa
daldi wacc; soxna sa jog, di ko topptoo.

16 Ca ngoon sa fiu indil ko fiu bare fiu
rab japp. Yeesu daq rab ya ak kaddoom te
faj fii wopp fiépp. 17 Loolu mu def, def na

ko, ngir la fiu waxoon jaarale ko ci yonent

Yalla Esayi am, bi mu naan:

«Fab na sunuy wopp, gaddu sunuy
jangoro.»

18 Bi Yeesu gisee mbooloo ma ko weér
nag, mu sant taalibe ya, fiu jall dex ga.
19 Laata fiuy jall, benn xutbakat daldi fiéw
cl moom ne ko: «Kilifa gi, dinaa la topp
fépp foo jém.» 20 Waaye Yeesu ne ko: «Till
yi am nafiu seeni kamb, te picci asamaan
am nafiu ay tagg, waaye Doomu nit ki
amul fu mu noppal boppam.» 21 Noonu
keneen ca taalibe ya ne ko: «Sang bi,
may ma, ma jékka dem suuli sama baay.»
22 Yeesu ne ko: «Toppal ci man te bayyi
Nni dee, fiu suul seeni néew.»

Yeesu dalal na ngelaw li

23 Bi mu ko waxee, Yeesu dugg ca gaal
ga, ay taalibeem topp ko. 24 Ca saa sa
ngelaw lu bare daldi yéngal dex ga, ba
duus ya sang gaal ga. Fekk booba Yeesu
nelaw. 25 Noonu taalibe ya daldi jegesi,
yee ko naan: «Sang bi, musal nu, nu ngiy
dee!» 26 Waaye Yeesu ne leen: «Yéen fii
néew ngém, lu tax ngeen tiit?» Ci kaw
loolu mu jog, daldi gédd ngelaw li ak
duus yi. Lépp dal, ba ne nemm. 27 Bi ko
nit fa gisee, fiu waaru naan: «Kii kan la
ci biir nit fii, ba ngelaw li ak dex gi di ko
déggal?»

Yeesu faj na fiaar fiu rab japp

28 Bi Yeesu jallee nag, ba teer ca di-
iwaanu waa Gadara, fiaar fiu rab japp
daldi génn ca ség ya, fiéw kar ko. Naar
foofiu nag, fiu soxor lafiu woon, ba kenn
fiemewul woona jaar foofa. 29 Na rab
japp daldi xaacu naan: «Yaw Doomu
Yalla ji, loo nuy fexeel? Ndax danga noo
bégga mbugal, bala waxtu way jot?»

30 Fekk amoon na ca wet ya géttu
mbaam-xuux yu bare yuy for. 31 Rab ya
nag fiaan ko ne: «Boo nu dagee, sanni
nu ca géttu mbaam-xuux ya.» 32 Yeesu
ne leen: «Demleen.» Rab ya nag daldi
génn, dugg ca mbaam-xuux ya, fiu daldi
bartalu, daanu ca dex ga, lab ca ndox ma.

33 Ba samm ya gisee loolu, fiu daw, dem
dékk ba, nettaliji 1épp ak la xewoon ca fia
rab japp. 34 Noonu dékk ba bépp génn

seeti Yeesu. Ba fiu ko gisee nag, fiu fiaan
ko, mu génn seen réew.

9

Yeesu faj na ku laggi

1Bi loolu amee Yeesu dugg cig gaal, jall
dex ga, dellu dékkam. 2 Foofa fiu indil
ko ku tédd ci basar, fekk yaramam wépp
laggi. Bi Yeesu gisee seen ngém, mu ne
ku laggi ka: «Na sa xel dal, sama waay,
baal nafiu la say bakkaar.»

3 Bi mu waxee loolu, ay xutbakat daldi
ne ci seen biir: «Nit kil mu ngi sosal
Yalla.» 4 Waaye Yeesu xam seen xalaat ne
leen: «Lu tax ngeen am xalaat yu bon ci
seen xol? 5 Ma wax ne: “Baal nafiu la say
bakkaar,” walla ma ne: “Jogal te dox,”
lan moo ci géna yomb? 6 Waaye xamleen
ne, Doomu nit ki am na ci addina san-
safiu baale bakkaar yi.» Ci kaw loolu
Yeesu ne ku laggi ka: «Jdgal, jél sa basar
te nga fibbi.» 7 Noonu laggi ba daldi jog,
fiibbi. & Ba mbooloo ma gisee loolu, fiu
daldi ragal te maggal Yalla, mi dénk safi-
safi bu tollu noonu doom Aadama yi.

Yeesu woo na Macé, mu nekk taalibeem

9 Bi Yeesu jogee foofa, mu gis nit ku
tudd Macé, toog ca juuti ba. Yeesu ne ko:
«Kaay topp ma.» Noonu Macé jog, daldi
ko topp.

10 Gannaaw ga Yeesu doon lekk ca kér
ga, te ay juutikat ak i boroom bakkaar
yu bare dikk, bokk lekk ak Yeesu ak
taalibeem ya. 11 Bi ko Farisen ya gisee
nag, fiu ne taalibe ya: «Lu tax seen Kkilifa
di lekkandoo ak ay juutikat ak ay boroom
bakkaar?» 12 Waaye bi ko Yeesu déggee,
mu ne: «Ni wér soxlawufiu fajkat, fi
wéradi fioo ko soxla. 13 Mbind mi nee
na: “Yérmande laa bégg, waaye du rendi
saraxi mala.” Demleen nag te seet lu wax
joojuy tekki. Ndaxte fiewuma, ngir woo
i jub, waaye bakkaarkat yi laay woo.»

Ndax warees na woor? -
14 Gannaaw loolu taalibey Yaxya fiéw

ci Yeesu ne ko: «Lu tax nuy woor, nun
ak Farisen yi, te say taalibe dufiu woor?»
15 Yeesu ne leen: «Ndax gan yi fiéw ci
céet dinafiu naqarlu dara, li feek boroom

céet gaa ngi and ak fioom? Waaye bés
yaa ngi fiéw yu fiuy jéle boroom céet
gi cl seen biir; booba nag dinafiu woor.
16 Xam ngeen ne, kenn du daax mbubb
mu maggat ak sekkit wu bees; ndaxte
sekkit wi day fioddi mbubb mi, te xottiku
bi géna yaatu. 17 Te it dufiu def biifi bu
bees ci mbuusi der yu maggat. Lu ko
moy, mbuus yi dafiuy toj, biifi bi tuuru
te mbuus yi yaqu. Waaye biifi bu bees,
dees na ko def ci mbuus yu bees. Noonu
foom fiaar dufiu yaqu.»

Yeesu dekkal na doomu njiitu jangu ba
te faj jigéen
18 Bileen Yeesu di wax loolu, benn njiitu
jangu daldi fiéw, sukk ci kanamam ne ko:
«Sama doom ju jigéen dafa faatu léeqi,
waaye héwal, teg ko say loxo, te dina
dundaat.» 19 Noonu Yeesu jog, topp ko,
moom ak ay taalibeem.
2021 Bi filuy dem nag, amoon na ca
mbooloo ma jigéen juy xépp deret diirub

fukki at ak fiaar. Mu defe ne su laalee
mbubbam rekk, dina wér. Mu jegefisi

Yeesu nag, doxe ko gannaaw, laal catu

mbubbam. o
22 Bi mu ko defee Yeesu wafifiiku ne ko:
«Na sa xel dal, soxna si, sa ngém faj na

la.» Noonu jigéen ja daldi wér ca saa sa.
23 Bi Yeesu eggee kér njiit la, mu gis
fiy liit ak toxoro, ak mbooloo may def

coow lu bare. 24 Mu ne leen: «Génnleen,
jang bi deewul, day nelaw rekk.» Bi ko

mbooloo ma déggee, fiu daldi ko fiaawal.
25 Waaye fiu génne leen, Yeesu dugg, japp
loxob janq ba, mu daldi jég. 26 Noonu
xibaaru li mu def daldi siiw ca réew ma.

Yeesu faj na flaari gumba

27 Bi Yeesu jogee foofa, fiaari gumba
topp ko, di wax ca kaw naan: «Yérém nu,
yaw Sétu Daawuda bi!l» 28 Noonu Yeesu
dugg ca kér ga, gumba ya toppsi ko. Yeesu
ne leen: «Ndax gém ngeen ne man naa
def li ngeen ma laaj?» Nu ne ko: «Waaw,
Sang bi.» 29 Kon Yeesu daldi laal seeni
bét ne leen: «Na am, ni ngeen ko géme.»

30 Ca saa sa seeni bét daldi ubbiku. Yeesu
dénk leen bu wér ne leen: «Moytuleen

kenn xam ko.» 31 Waaye fiu génn rekk,
siiwal turam fu nekk.

MACE 10:8

Yeesu faj na ki rab japp

32Bi fiu fa jégee nag, amoon na fieneen
fiu fiew fi moom, indil ko ku rab japp,
mu luu. 33 Yeesu dag rab wa, luu ba
daldi wax. Bi fiu ko gisee, mbooloo ma
waaru, nu ne: «Lu mel nii, masufiu koo
gis ci Israyil.» 34 Waaye Farisen ya ne: «Ci
kattanu buuru rab yi lay dage rab yi.»

Yeesu yéerem na mbooloo mi

35 Noonu Yeesu wér dékk yu mag ya
yépp ak yu ndaw ya, di leen jangal ci
seeni jangu, tey yégle xibaaru jamm bi
jém ci nguuru Yalla, di faj jangoro yépp
ak wéradi yépp.

36 Bi Yeesu gisee mbooloo ma, mu
yérém leen, ndaxte dafioo sonn ba
ne yogg, mel ni xar yu amul samm.
37 Noonu mu ne taalibeem ya: «Ngéob mi
yaatu na, waaye liggéeykat yi barewuiu.
38 Naanleen nag Boroom ngéob mi, mu
yebal ay liggéeykat, fiu goob toolam.»

10

Yeesu yonni na fukki ndaw ya ak Alaar

1 Noonu Yeesu woo_ ca_moom_fukki
taalibeem ya ak fiaar, jox leen safi-safiu

daqg rab vyi, tey faj jangoro yépp ak wéradi
yépp.

2 Fukki ndaw ak fiaar, ya Yeesu ydénni
woon nag, nii lafiu tuddoon:

ku jékk ki mooy Simor mi fiuy wax

Piyeer,

ak Andare mi bokk ak moom ndey ak
baay;

Saag doomu Sebede, ak Yowaana
rakkam;

3 Filib ak Bartelemi;

Tomaa ak Macé, juutikat ba woon;

Saag doomu Alfe, ak Tade;

4 Simor, mi bokk ca mbooloo, ma fiu

tudde Ni farlu ci moom seen réew;

ak Yudaa Iskariyo, mi nara wor Yeesu.

> Yeesu yonni fukk fioofiule ak fiaar, jox
leen ndigal ne leen: «Buleen dem ci fii
dul Yawut mbaa dugg ci benn dékku waa
Samari. 8 Waaye demleen ci banni Israyil,
filoom fii réer niy xar. 7 Bu ngeen demee
nag, yégleleen naan: “Nguuru Yalla Aji
Kawe ji jegesi na.” 8 Fajleen fii wopp,
dekkal fii dee, fajleen gaana yi te daq

rab yi. Cig neen ngeen ame, mayeleen
cig neen. 9 Buleen dajale wurus, xaalis
mbaa xanjar ci seeni maxtume. 10 Buleen
wut it mbuus ngir tukki mbaa fiaari turki,
ay dall mbaa aw yet, ndaxte liggéeykat
yeyoo na dundam.

11 «Bu fekkee ne agsi ngeen ci dékk bu
mag mbaa bu ndaw, nangeen fa seet ku
fa am faayda, dal ca moom ba kera ngeen
joge dékk ba. 12 Bu ngeen di dugg ci
kér nag, nuyooleen. 13 Bu fekkee ne kér
ga yeyoo na ko, na seen jamm wacc ci
foom, waaye bu ko yeyoowul, na seen
yéene délsi ci yéen. 14 Koo xam ne gantu
na leen, mbaa mu tangamlu seeni wax,
génnleen ca kér ga mbaa ca dékk ba,
yéléb seen péndu tank. 15 Ci dégg maa
ngi leen koy wax, keroog bésub atte ba,
waa réewu Sodom ak Gomor fiooy tane

dékk boobu. ) _
16 «Dégluleen, maa ngi leen di ydnni,

mel ni ay xar ci biir ay bukki. Muusleen
nag niy jaan, te lewet niy pitax. 17 Waaye
moytuleen nit fii, ndaxte dinafiu leen
jébbal attekat yi te door leen ay yar
ci seeni jangu. 18 Dees na leen yobbu
ngir man ci kanam i boroom réew ak i
buur, ngir ngeen seede ma ci fioom ak
ci fii dul Yawut. 19 Boo xamee ne nag
jébbale nafiu leen, buleen am xel fiaar ci
li ngeen di wax, mbaa ni ngeen koy waxe.
Ndaxte ca waxtu woowa sax dingeen jot
li ngeen wara wax; 20 du yéenay wax,
waaye Xelum seen Baay mooy wax ci
yéen.

21 «Mag dina joxe rakkam cig dee, baay
joxe doomam; ay doom it dinafiu jog, baf
seeni waajur, di leen reylu. 22 Te yéen
nag, fiépp dinafiu leen baf ndax sama
tur; waaye ku mufi ba muj ga, mucc.

23 Boo xamee ne fitnaal nafiu leen ci dékk
bii, demleen ca ba ca kanam. Ci dégg

maa ngi leen koy wax, dungeen mana
weér dékki Israyil yépp, te Doomu nit ki

néwul.» ‘ 3 .
24 Yeesu teg ca ne: «Taalibe génul Kkili-

faam, te jaam génul sangam. 25 Bu taalibe
yemee ak kilifaam demin, doy na; jaam it
ni sangam. Ndegam tudde nafiu boroom
kér gi Beelsebul, astamaak waa kér gi.
26 Kon nag buleen leen ragal, ndaxte amul

dara lu nébbu, lu fiu warula biral, mbaa
luy kumpa lu fiu warula siiwal. 27 Li

ma leen wax ci biir 1éndém, waxleen ko
ci leer; 1i ma leen déey, yégleleen ko ci

kaw taax yi. 28 Te buleen ragal fiu mana
rey yaram, te manufioo rey ruu, waaye
ragal-leen ki mana sank yaram ak ruu
ci sawara. 29 Naari picci ramatu, ndax
dufiu ko jaay ci dérém? Waaye benn ci

noom du daanu ci suuf te soobul seen
Baay. 30 Seen kawari bopp sax, wafifiees

na leen. 31 Kon buleen ragal dara, yéena
gén ndiiraanu ramatu.

32 «Koo xam ne nangu nga ma ci kanam
nit fii, man itam dinaa la nangu ci sama
kanam Baay, bi nekk ci kaw. 33 Waaye ku
ma gantu ci kanam nit fii, man itam dinaa
la gantu ci sama kanam Baay, bi nekk ci
kaw.

34 «Te it buleen defe ne damaa fiéw ngir
indi jamm ci addina; fiewuma ngir indi
jamm, waaye jaasi laa indaale. 35 Ndaxte
néw naa ngir féewale doom ak baayam,
doom ju jigéen ak ndeyam, jabar ak
goroom; 36 te nooni nit Aiooy waa kéram.
37 Ku ma génalul sa ndey walla sa baay,
yeyoowuloo ma; ku ma génalul sa doom
ju géor walla ju jigéen, yeyoowuloo ma.
38 Koo xam ne kii nanguwuloo fiakk sa
bakkan, ba mel ni ku fiu daaj ci bant,
te nga topp ma, yeyoowuloo ma. 39 Kuy
rawale sa bakkan, fnakk ko, te ku fiakk sa
bakkan ndax man, jotaat ko.

40 «Te lii itam am na, ku leen nangu,
nangu na ma, te ku ma nangu, nangu na
ki ma y6nni. 4! Ku nangu yonent ndax
yonnentam, dina jot ci peyu yonent; te ku
nangu ku jub ndax njubteem, dina jot ci
peyu ku jub. 42 Ci dégg maa ngi leen koy
wax, koo xam ne kii may na kaasu ndox
mu sedd rekk kenn ci ii géna ndaw, ndax
sama taalibe la, kooku du fiakk yoolam
mukKk.»

11

1 Ba Yeesu joxee fukki taalibeem ya ak
fHaar ndigal yooyu, mu joge fa, ngir dem
jangleji ak a waare ci seeni dékk.

Yaxya yonnee na, di laaj Yeesu

2 Gannaaw loolu Yaxya dégg ca kaso ba
jéfi Almasi bi. Mu yonni ci moom nag ay
taalibeem, 3 ne ko: «Ndax yaa di Ki wara
néw, walla danoo wara xaar keneen?»

4 Yeesu ne leen: «Demleen nettali
Yaxya li ngeen dégg te gis ko. 5 Gumba

yaa ngi gis, lafan yiy dox, gaana yi weér,
téx yly dégg, fi dee di dekki, te néew
doole fiaa ngi dégg xibaaru jamm bi.
6 Yaw mi sa ngém yolomul ndax man,
barkeel nga.»

7 Bi nga xamee ne taalibe ya Yaxya
yonni woon ci Yeesu dem nafiu, Yeesu

daldi wax ak mbooloo ma ci mbirum
Yaxya ne leen: «Lu ngeen seeti woon ca

mandin) ma? Xanaa barax buy jaayu ci
ngelaw li? 8 Kon lu ngeen seeti woon nag?
Nit ku sol yére yu rafet? Waaye iii sol yére
yu rafet fiu ngi dékk ci kéri buur. ° Lu
tax ngeen génn nag? Ngir gis ab yonent?
Waaw, wax naa leen ne épp na yonent.
10 Yaxya male moo di ki fiu waxoon ci
Mbind mi naan:

“Maa ngi yonni sama ndaw, mu jiitu la,
te xallal la yoon ci sa kanam.”

11 Ci dégg maa ngi leen koy wax, ci li
jigéen jur, ku sut Yaxya masula feefi.
Waaye ba tey ki géna ndaw ci nguuru
Yalla Aji Kawe ji moo ko sut. 12Cili dale ci
jamonoy Yaxya ba 1éegi, nit fiaa ngi goor-
goorlu ngir dugg ci nguuru Yalla, te fii
sawar fioo ci am wall. 13 Ndaxte li yonent
yi wax ak li yoonu Musaa téral fiu ngi
doon dox, ba kera Yaxya di feefi. 14 Te
Yaxya moomu, su ngeen béggee nangu
lii, mooy Ilyaas bi waroona fiéw. 15 Déglul
bu baax, yaw mi am ay nopp.

16 «Niti jamono jii nag, lan laa leen

mana méngaleel? Nu ngi nirook xale yu
toog ca pénc ma, di woo seeni xarit, 17 ne
leen:
“Liital nanu leen ak toxoro, te fecculeen,
woyal nanu leen woyi déj, te jooyuleen.”
18 Ndaxte Yaxya feefi na, lekkul, naanul,
ngeen daldi ne: “Dafa and ak rab.”
19 Gannaaw gi nag, Doomu nit ki fiéw na,
lekk, naan, ngeen daldi ne: “Kii daal bégg
na lekk, di naan biifi, tey xaritoo ak ay
juutikat ak ay boroom bakkaar.” Waaye
li xam-xamu Yalla di jur, mooy firndeel
ne dégg la.»

Yeesu gédd na ay dékk

20 Gannaaw loolu Yeesu daldi gédd
dékk, ya mu defe woon la épp cay
kéemaanam, ndaxte tuubufiu seeni
bakkaar. 21 Mu ne: «Dingeen torox, yéen
waa Korasin ak waa Betsayda, ndaxte
kéemaan yi ma def ci yéen, bu fiu leen
defoon ci dékku Tir walla ci dékku Sidon,
kon réccu nafiu bu yagg, xéppoo doom,
sol saaku. 22 Waaye maa ngi leen koy
wax, keroog bés pénc ma Tir ak Sidon
noo leen di tane. 23 Te yaw dékku
Kapernawum, ndax dees na la yekkati

bu kawe? Déedéet, dees na la daane bu
suufe. Ndaxte kéemaan yi ma def ci yaw,

bu fiu leen defoon ci dékku Sodom, kon
mu nekk ba tey. 24 Waaye maa ngi leen
koy wazx, keroog bés pénc ma Sodom moo
lay tane.»

Woote bu mag bi

25 Ca jamono joojale Yeesu wax na lii:
«Yaw Baay, Boroom asamaan ak suuf,
maa ngi lay sant ci li nga nébb yéf yii fii
am xam-xam ak ni am xel, te xamal leen
gone yi. 26 Waaw, Baay, ndaxte looloo la
neex.» 27 Yeesu teg ca ne: «Sama Baay
jébbal na ma lépp, te kenn manu maa
xam, man Doom ji, ku dul Baay bi; kenn
it manula xam Baay bi, ku dul man Doom
ji, ak ku ma ko bégga xamal.

28 «Néwleen ci man, yéen Népp fii
sonn te diis, dinaa leen may noflaay.
29 Jébbaluleen ci man te jang ci man,
ndaxte lewet naa te woyof, te dingeen
am noflaay ci seen xol. 30 Ndaxte sama
kilifteef lewet na te sama yen diisul.»

12

Yeesu nee na, mooy boroom bésub
noflaay bi
1 Amoon na benn bésub noflaay Yeesu
jaar ci ay tool yu fior, fekk ay taalibeem
xiif; fiu daldi fag ay gub nag, di lekk.
2 Farisen ya nag gis ko, ne Yeesu: «Gisal,
say taalibe fiu ngi def lu jaaduwul ci
bésub noflaay bi.»

3 Noonu Yeesu ne leen: «Ndax
janguleen la Daawuda defoon, ba mu
xiifee, moom ak fia mu andaloon?
4 Xanaa yéguleen, ni mu dugge woon ca

kér Yalla ga, gis fa mburu, ya fiu teewal

ca kanam Yalla, mu daldi ko lekk. Fekk
jaaduwul mu lekk ca, moom walla fia mu

andaloon; sarxalkat rekk a ko safioona
lekk. 5 Te it ndax janguleen ci yoonu
Musaa, ne sarxalkat ya ca kér Yalla ga
teralufiu bésub noflaay bi, te toofiufiu?
6 Waaye maa ngi leen koy wax, am na ci
seen biir ku sut kér Yalla ga. 7 Mbind mi
nee na: “Yérmande laa bégg, waaye du
rendi saraxi mala.” Su ngeen xamoon lu
wax joojuy tekki, kon dungeen teg toof
fii toofiul. 8 Ndaxte Doomu nit ki mooy
boroom bésub noflaay bi.»

Yeesu faj na nit ku loxoom laggi

9 Bi loolu amee Yeesu joge foofa, dugg
ci seen jangu, 10 te amoon na fa nit ku
loxoom laggi. Noonu Farisen ya laaj ko:
«Faj ci bésub noflaay bi, ndax loolu jaadu
na?» Fekk fiuy wut buntu tuumaal ko.
11 Yeesu ne leen: «Ku fi amoon xar, mu
daanu ci kamb ci bésub noflaay bi, ndax
doo ko japp, génne ko? 12 Nit nag, ndax
éppul maana xar? Kon def lu baax ci
bésub noflaay bi jaadu na.»

13 Noonu Yeesu ne nit ka: «Tallalal sa
loxo!» Mu tallal ko nag, loxoom daldi wér,

mel ni ba ca des.

14 Farisen ya génn nag, daldi gise, ngir
fexee reylu Yeesu. 15 Waaye bi ko Yeesu
yégee, mu sore foofa; te fiu bare topp ko,
mu wéral leen fioom fiépp. 16 Te mu dénk

leen bu wdor, fiu bafi koo siiwal. 17 Def na
noonu, ngir amal la fiu waxoon jaarale ko

ci yonent Yalla Esayi, bi mu naan:

18 «Kii mooy sama Ndaw li ma tann,
di sama Soppe bi neex sama xol.
Dinaa def sama Xel ci moom,

muy yégal xeet yi yoonu njub.

19 Du xéccoo mbaa muy wax ci kaw,
te kenn du dégg baatam ci mbedd yi.
20 Du dammte barax bu banku,

te mees guy saxar, du ko fey,

ba kera mu yégal njub, ba daan.

21 Ci turam la xeet yi di ame yaakaar.»

Ku rab japp, mu gumba te luu

22 Booba fiu indil ko ku rab japp, mu
gumba te luu. Yeesu faj ko, ba ku luu ki
di wax tey gis. 23 Noonu mbooloo mépp

yéemu naan: «Ndax kii du Sétu Daawuda
bi?»

24 Bi Farisen ya déggee loolu nag, fiu
ne: «Kii ci kattanu Beelsebul, buuru rab
yi, lay dage rab yi» 25 Waaye Yeesu
xam seen xalaat ne leen: «<Réew mu xeex
boppam tas, te dékk mbaa kér guy xeex
boppam du mana yagg. 26 Bu Seytaane
dagee Seytaane nag, xeex na boppam;
kon naka la nguuram di mana yagge?
27 Te it bu fekkee ne man damay daq
ay rab ci kattanu Beelsebul, seeni taalibe
nag, ci gan kattan lafiu leen di dage? Kon
fioo leen di atte. 28 Waaye bu fekkee ne
ci Xelum Yalla laay dage rab, kon nguuru
Yalla agsi na ba ci yéen.

29 «Su fi amee nit ku bare doole, te nit
bégga dugg ci kéram, nangu alalam, naka
la koy defe? Xanaa dafay jékka yeew ku
bare doole ka, ba noppi doora toj kéram
gépp. 30 Noonu ku farul ak man, yaa ngi

may xeeX, ku dajalewul ak man, yaa ngi
tasaare.»

Ku sosal Xelu Yalla mi
31Yeesu teg ca ne: «Loolu moo tax maa
ngi leen koy wax, bakkaar walla sos wu
mu mana doon, dinafiu ko baale, waaye

ku sosal Xelum Yalla, dufiu ko baal. 32 Ku
sosal Doomu nit ki, dinafiu ko baal, waaye

ku sosal Xel mu Sell mi, dufiu ko baal
mukk, du ci addina si, du ci allaaxira.
33 Neeleen garab gi baax na, moom ak
mefifieefam, walla ngeen ne garab gi bon
na, moom ak mefifieefam; ndaxte garab,
mefifieefam lafiu koy xammee. 34 Yéen fii
fees ak dapar ni ay co, naka ngeen mana
waxe lu baax, fekk dangeen bon? Ndaxte
gémmifi, la fees xol lay wax. 35 Noonu nit
ku baax, lu baax lay wax, jéle ko ca fa
mu denc lu baax, te nit ku bon, lu bon lay
wag, jéle ko ca fa mu denc lu bon. 3¢ Maa
ngi leen di wax ne keroog bés pénc, nit fii
dinafiu layyi ndax wax ju nekk ju amul
njarifi, ju fiu masa wax. 37 Ndaxte dees
na la atte ni ku jub ci say wax, walla fiu
daan la ci say wax.»

Yeesu nanguwula def kéemaan

38 Ci kaw loolu ay xutbakat ak ay
Farisen wax ak Yeesu ne ko: «Kilifa gi,
danoo béggoon, nga won nu kéemaan



MACE 12:39

guy firndeel sag yonnent.» 39 Yeesu ne
leen: «Yéenay laaj firnde, yéen niti ja-
mono ju bon jii, yéen fii fecci seen kollére
ak Yalla, waaye dungeen jot jenn firnde ju
dul firndey yonent Yalla Yunus. 49 Ndaxte
ni Yunus nekke woon fietti guddi ak fietti
béccég ci biir rabu géej wu mag, noonu
la Doomu nit ki di nekke fietti guddi ak
fietti béccég ci biir suuf. 41 Keroog bés
pénc waa dékku Niniw dinafiu jogandoo
ak niti jamono jii, yey leen; ndaxte bi leen
Yunus waaree, tuub nafiu seeni bakkaar,
te ku sut Yunus a ngi fi. 42 Te it ca bés
pénc buur bu jigéen, ba dékkoon ca sudd,
dina jogandoo ak niti jamono jii, yey leen;
ndaxte dafa joge ca catul addina, ngir
déglu xam-xamu Suleymaan, te ku sut
Suleymaan a ngi fi.

43 «Boo xamee ne rab wa jappoon nit
génn na ci moom, day wér ay bérab yu
wow, di wut fu mu noppaloo, waaye du ko
gis. 44 Noonu da naan: “Naa dellu ca sama
kér, ga ma génne woon.” Bu fiéwee nag,
mu fekk kérug neen, fiu bale ko, defar
ko ba lépp jekk. 45 Bu ko gisee nag, mu
dem wooyi yeneen juroom fiaari rab yu
ko géna soxor, fiu dugg, sanc fa; ba tax
muju nit kooku mooy yées njalbéenam.
Noonu lay nekke ak niti jamono ju bon
jii»

Ndeyu Yeesu ak i doomi ndeyam

46 Bi Yeesu nekkee di wax ak mbooloo
ma, ndeyam ak ay rakkam daldi fiéw,
taxaw ci biti, bégga wax ak moom.
47 Noonu kenn nit ne ko: «Sa yaay ak say
rakk fiu ngi nii taxaw ci biti, bégga wax
ak yaw.» 48 Waaye Yeesu ne ko: «Kan
mooy sama ndey ak fian fiooy samay
rakk?» 49 Noonu mu joxofi ay taalibeem
naan: «Nii fiooy sama ndey ak samay
rakk. 50 Ndaxte ku def sama coobarey
Baay bi nekk ci kaw, yaa di sama rakk,
sama jigéen ak sama ndey.»

13

Léebu beykat ba

1Bés booba Yeesu génnoon na ca kér ga,
toog ca wetu dex ga. 2 Mbooloo mu bare

dajaloo ca moom, ba tax mu dugg cig gaal,
toog; mbooloo mépp taxaw ca tefes ga.

3 Noonu Yeesu dégtal leen lu bare ciy
léeb ne leen: «Dafa amoon beykat bu
demoon jiyi. 4 Bi muy saaw toolam nag,
lenn ci pepp mi wadd ci kaw yoon wi,
picc yi daldi fiéw, lekk ko 1épp. > Leneen
ci pepp mi wadd ci bérab bu bare ay
doj te néew suuf, mu daldi sax bu gaaw,
ndaxte suuf si barewul. 6 Waaye bi jant
bi naajee, mu lakk, wow, ndaxte amul
ay reen. 7 Leneen nag wadd ci biir ay
Xaaxaam, xaaxaam yi daldi jog, tanc ko.
8 Li ci des dal ci suuf su baax, nangu ba
def ay gub; lii antu ba mat téeméeri yoon
lu épp la mu ji woon, lii mat juréom benn
fukk, li ci des fanweer. 2 Déglul bu baax,
yaw mi am ay nopp.»

Lu tax Yeesu di wax ay léeb

10 Bi Yeesu waxee ba noppi, ay taal-
ibeem jegeiisi, laaj ko lu tax mu di leen
wax ciy léeb. 11 Noonu mu ne leen: «May
nafiu leen, ngeen xam mbooti nguuru
Yalla Aji Kawe ji, waaye fiale mayufiu
leen ko. 12 Ndaxte ku am, dinafiu la dollil,
ba nga barele; waaye ku amul, li nga am
as néew, dinafiu ko nangu.
13 “Dafiuy xool te dufiu gis,
di déglu waaye dufiu dégg te dufiu xam,”
moo tax ma di leen wax ciy léeb. 14 Li
Esayi waxoon ci kaddug Yalla am na ci

noom, bi mu naan:

“Dingeen déglu bu baax waaye dungeen
xam dara;

di xool bu baax waaye dungeen gis dara.

15 Ndaxte xolu xeet wii dafa dérkiis;
dafiuy déglu ak nopp yu naqari,

tey gémm seeni bét,

ngir bana gis ak seeni bét,

dégg ak seeni nopp,

te Xxam ci seen xol,

nu wanfiku ci man, ma wéral leen.”

16 «Waaye yéen barkeel ngeen, ndaxte
seeni bét a ngi gis te seeni nopp di dégg!
17 Ndaxte ci dégg maa ngi leen koy wax,
ay yonent yu bare ak nit fiu jub fiu bare
béggoon nafiu gis li ngeen di gis waaye
gisufiu ko, te dégg li ngeen di dégg waaye
déggufiu ko.

Yeesu firi na léebu beykat bi

18 «Yéen nag dégluleen li 1éebu beykat
biy tekki. 19 Boo xamee ne nit mu ngi
déglu wax ju jém ci nguuru Yalla te xamu
ko, Ibliis day fiéw, kéf li fiu def ci xolam;
kooku mooy ki jot ci jiwu wi ci kaw yoon
wi. 20 Ki jot ci jiwu wi ci bérab bu bare
ay doj nag, mooy ki dégg wax ji, am
ci banneex bu gaaw; 21 waaye du yagg,
ndaxte wax ji saxul ci moom. Bu jaaree ci
nattu nag, mbaa fiu fitnaal ko ndax kaddu
gi, mu daggeeku ci saa si. 22 Ki jot ci
jiwu wi ci xaaxaam yi mooy ki dégg wax
ji, waaye soxlay addina ak naxi alal tanc
wax ji, ba du jur njarifi. 23Kijot ci jiwu wi
ci suuf su baax si nag, mooy ki dégg wax
ji te xam ko; mu jural ko njarifi, muy lu
mat téeméeri yoon lu épp la fiu ji woon,
muy juréom benn fukk mbaa fanweer.»

Léebu jémb bi

24 Noonu Yeesu dégtal leen beneen 1éeb
ne leen: «Nguuru Yalla Aji Kawe ji dafa
mel ni nit ku ji jiwu wu baax ci toolam.
25 Waaye bi nit fii di nelaw, noonam fiéw,
ji jémb ci biir dugub ji, daldi dem. 26 Bi
dugub ji saxee nag, jémb bi saxaale ak
moom.

27 «Noonu surgay boroom kér ga fnéw
cl moom ne ko: “Goor gi, xanaa jiwuloo
jlwu wu baax ci sa tool? Fu jémb bi
jége nag?” 28 Mu ne leen: “Noon a ko
def.” Surga ya ne ko: “Ndax nu dem
dindi ko?” 29 Mu ne leen: “Déedéet, ngir
bafia buddiwaale dugub ji, bu ngeen koy
dindi. 30 Bayyileen fioom fiaar, fiu magg,
ba ngdob ma jot. Bu ngéob ma jotee nag,
dinaa wax fii koy géob: ‘Jékkleena dindi
jémb bi, takk ko ay say, lakk ko, waaye
ngeen semb dugub ji ci sama saq.” ”»

Léebu doomu fuddén gi

31 Yeesu waxaat leen beneen léeb ne
leen: «Nguuru Yalla Aji Kawe ji dafa

mel ni doomu fuddén bu nit jél, ji ko ci
toolam. 32 Doomu fuddén moo géna tuuti
ci jiwu yépp, waaye bu saxee, mooy sut ci
gancaxi tookér yi, di nekk garab, ba picci
asamaan fnéw, tagg ciy caram.»

Léebu lawiir bi
33 Yeesu teg ca beneen léeb ne leen:
«Nguuru Yalla Aji Kawe ji dafa mel ni

lawiir bu jigéen jél, jaxase ko ak fetti
andaari farifi, ba kera tooyal bépp di
funki.»

34 T,oolu Yeesu wax mbooloo ma, émb
na ko 1épp ciy léeb, te waxuleen dara lu
dul ciy léeb. 35 Noonu am la fiu waxoon
jaarale ko cib yonent, bi mu naan:
«Dinaa leen wax ciy léeb,

di yégle yéf yu nébbu li dale ca njalbéen
ga ba bésu tey.»

36 Ci kaw loolu Yeesu bayyi mbooloo
ma, dugg ca kér ga. Taalibeem yi fiéw
ci moom ne ko: «Firil nu léebu jémb, bi

sax ci tool bi» 37 Noonu Yeesu ne leen:
«Doomu nit ki mooy ji jiwu wu baax wi;

38 addina mooy tool bi; fii bokk ci nguuru
Yalla fioo di jiwu wu baax wi; fii bokk
ci Ibliis fiooy jémb bi; 39 Seytaane mooy
noon bi ko ji; tukkitel addina mooy ngoob
mi, te malaaka yi fiooy géobkat yi. 40 Ni
nu dajalee jémb ba, lakk ko, noonu lay
nekke, bu addina tukkee. 41 Doomu nit
ki dina yebal ay malaakaam, fiu jéle ci
nguuram lépp luy yobbe nit bakkaar, ak
niy def bakkaar, 42 sanni leen ci sawara;
foofa dees na fa jooy te yéyu. 43 Booba
nag fiu jub fii dinafiu leer ni jant bi ci seen
nguuru Baay. Déglul bu baax, yaw mi am
ay nopp.»

Léebu alal ju nébbu ak léebu per ba
44 Yeesu teg ca ne: «Nguuru Yalla Aji
Kawe ji dafa mel ni alal ju nébbu cib tool.
Nit ki ko gis nébbaat ko; xolam sedd, ba
mu dem jaay li mu am lépp, jénd tool ba.
45 «Te it nguuru Yalla Aji Kawe ji dafa
mel ni jaaykat buy wut per yu rafet. 46 Am
bés mu gis per buy jar njég lu réy. Mu

dem nag, jaay li mu am lépp, jénd ko.»

Léebu mbaalum géej ga

47 Yeesu waxaat ne: «Nguuru Yalla Aji
Kawe ji dafa mel ni mbaal mu fiu wacce
ci géej, mu japp jén wu nekk. 48 Bi mbaal
mi feesee nag, fiu fioddi ko ci tefes gi,
ba noppi fiu taxaw, dajale yu baax yi
ciy ndab, waaye sanni yi bon. 49 Noonu
lay mel, bu addina tukkee. Malaaka yi
dinafiu génn, tann fiu bon i ci biir fiu
jub fii, S0 sanni leen ci sawara. Foofa dees
na fa jooy te yéyu.»

Léebu boroom keér ga

51 Noonu Yeesu laaj taalibe ya ne leen:
«Loolu lépp, ndax xam ngeen lu muy
tekki?» Nu ne ko: «Waaw.» 52 Yeesu ne
leen: «Kon nag xutbakat bu nekk bu jang
ci nguuru Yalla Aji Kawe ji, dafa mel ni
boroom kér buy génne ci dencukaayam
yu bees ak yu maggat.»

Yeesu ci dékku Nasaret
53 Bi nga xamee ne Yeesu dégtal na

léeb yooyu ba noppi, mu joge fa, >* dem
fa mu yaroo. Mu di leen jangal ci seen
jangu, ba fiu waaru ne: «Xam-xam bii
ak kéemaan yii, fu mu ko jéle? 55 Ndax
kii du doomu minise bi, te ndeyam tudd
Maryaama? Ndax rakkam yu goéor dufiu
Saag, Yuusufa, Simory ak Yuda? 56 Te ay
rakkam yu jigéen, ndax nekkufiu fi ak
nun? Lii lépp nag, fu mu ko jéle?» 57 Kon
fiu daldi koy xeeb.

Noonu Yeesu ne leen: «Dees na faay-
daal yonent, waaye du ci réewam ak ci
kéram.» 58 Te Yeesu defu fa kéemaan yu
bare ndax seen ngémadi.

14

Yaxya faatu na

1 Ca jamono joojale Erodd boroom dii-
waanu Galile dégg na tur, wa Yeesu am.
2Noonu mu ne ay surgaam: «Kooku mooy
Yaxya mi dekki; moo tax mu and ak
kattanu def ay kéemaan.»

3Ndaxte Erodd jappoon na Yaxya, yeew
ko, t€j. Ndaxte Erodd takkoon na Erojadd
jabaru Filib magam, 4 te Yaxya daan ko
wax: «Jaaduwul nga denc ko.» > Erodd
nag bégg koo rey, waaye dafa ragal nit
i, ci li fiu teg Yaxya ab yonent.

6 Bi fiu ca tegee ab diir nag, fiuy maggal
bés ba Erodd juddu woon, te doomu
Erojadd ju jigéen di fecc ci biir gan fi.
Loolu neex Erodd, 7 ba mu dig ko ci kaw
ngiii ne ko: «Loo laaj, dinaa la ko jox.»
8 Noonu ndaw sa daldi topp la ko ndey ji
digaloon, ne Erodd: «Indil ma fii ci biir
ndab boppu Yaxya.»

9 Bi ko buur ba déggee, mu am naqar,
waaye ngifi la ak gan fia tax mu santaane,
fiu jox ko ko. 10 Mu yénnee nag, ngir fiu

dagg boppu Yaxya ca kaso ba. 11 Nu indi
bopp bi ci biir ndab, jox ko janq ba, mu
jox ko ndeyam. 12 Noonu taalibey Yaxya
néw, fab néew ba, suul ko; ba noppi dem,
wax ko Yeesu.

Yeesu bareel na mburu ya

13 Bi Yeesu déggee deewu Yaxya nag,
mu joge fa, dugg cig gaal, di dem ca bérab
bu wéet. Waaye bi ko nit fii yégee, fiu
daldi joge ci dékk yi, topp ko ak seeni
tank. 14 Yeesu génn ci gaal gi nag, gis
mbooloo mu réy, mu yérém leen, ba faj
i ci wopp.

15 Ca ngoon sa taalibe yi fiéw ci moom
ne ko: «Fii allub neen la, te léegi mu
guddi. Doo yiwi mbooloo mi, ngir fiu
dem ci dékk yu ndaw yi, jénd lu fiu mana
lekk?» 16 Waaye Yeesu ne leen: «Matul fiu
dem, yéen joxleen leen lu fiu lekk.» 17 Nu
ne ko: «Amunu fi lu dul juréomi mburu
ak fiaari jén.» 18 Yeesu ne leen: «Indil-
leen ma ko fii.»

19 Ci kaw loolu Yeesu sant mbooloo ma,
fiu toog ca fiax ma. Mu jél juréomi mburu
ya ak faari jén ya, xool ci kaw, sant Yalla.
Mu damm mburu ma, jox ko taalibe ya,
fiu séddale ko nit fla. 20 Noonu fiépp
lekk ba suur. Te fiu dajale dammit ya ca
des, mu nekk fukki pafie ak fiaar yu fees.
21 Gannaaw jigéen fia ak gone ya, géor fia
doon lekk matoon nafiu juréomi junni.

Yeesu dox na ci kaw ndox ma
22 Bi loolu amee Yeesu sant taalibe ya,

fiu dugg gaal ga te jall dex ga, jiituji ko,
muy yiwi mbooloo ma. 23 Bi mu ko yiwee
nag, mu yéeg ca tund wa, ngir wéet ak
Yalla. Noonu guddi jot, fekk mu nekk fa

moom rekKk.
24 Bi mu fa nekkee nag, gaal ga sore

na tefes ga, te duus ya di ko yéngal bu
metti, ndax ngelaw la leen soflu. 25 Ca
njél nag Yeesu jém ci fioom, di dox ci
kaw dex gi. 26 Waaye bi ko taalibe yi
gisee, muy dox ci kaw dex ga, fiu daldi
jommi naan: «Njuuma la!» daldi tiit bay
yuuxu. 27 Waaye ca saa sa Yeesu ne leen:
«Takkleen seen fit, man la, buleen tiit!»
28 Ci kaw loolu Piyeer jél kaddu gi ne
ko: «Sang bi, bu dee yaw, sant ma, ma
dox ci kaw ndox mi, fiéw ci yaw.» 29 Yeesu

ne ko: «Kaay!» Piyeer nag wacc ca gaal
ga, di dox ci kaw ndox mi, jém ci Yeesu.
30 Waaye bi mu gisee ni ngelaw li mettee,
mu daldi tiit, tambalee suux. Mu woote
ne: «Sang bi, wallu ma!» 31 Ca saa sa
Yeesu tallal loxoom, japp ko naan: «Yaw
mi néew ngém, lu tax nga am xel fiaar?»
32 Noonu fiu dugg ca gaal ga, ngelaw li
ne tekk. 33 Ni nekk ci gaal gi nag sukk ci
kanamam ne ko: «Ci dégg yaa di Doomu
Yalla ji.»

34 Bi loolu amee fiu jall, teer ca dii-
waanu Senesaret. 35 Na fa dékk xammi
Yeesu, yonnee nag ca diiwaan bépp, indil
ko fiu wopp fiépp. 36 Noonu fiu fiaan ko,
mu may leen fiu laal cati mbubbam rekk,
te ku ko laal daldi wér.

15

Farisen ya ak aada ya

1 Ca jamono jooja amoon na bés ay
Farisen ak ay xutbakat joge Yerusalem,
fiéw ci Yeesu ne ko: 2 «Lu tax say taalibe
di moy aaday yoon, yi maam yi téral?
Ndaxte dufiu raxas seeni loxo, bu fiuy
lekk.» 3 Waaye Yeesu ne leen: «Yéen itam
lu tax ngeen di moy li Yalla santaane,
ngir topp seeni aada? ¢ Yalla nee na:
“Teralal sa ndey ak sa baay,” te it: “Ku
moolu sa ndey walla sa baay, dees na
la rey.” 5> Waaye yéen dangeen ne: “Ku
wax sa ndey walla sa baay: ‘Li ngeen
wara jarifioo ci man, jébbal naa ko Yalla,’
6 kooku amatul warugaru teral baayam.”
Noonu tebbi ngeen kaddug Yalla ndax
seen aada. 7 Yéen i naaféq, Esayi
waxoon na bu baax ci kaddug Yalla ci
seen mbir, bi mu naan:

8 “Xeet wii fiu ngi may teral ci seen
gémmifi,

waaye seen xol sore na ma.

9 Seen maggal amul benn njarif,

ci li fiuy jangle dénkaaney nit kese.”»

10 Noonu Yeesu woo mbooloo mi ci
moom ne leen: «Dégluleen te xam: 11 du
li dugg ci gémmifi mooy indil nit sobe,
waaye li ciy génne mooy indil nit sobe.»

12 Bi taalibeem ya déggee loolu, fiu
néw ci moom ne ko: «Ndax xam nga
ne, Farisen yi dafioo mer ndax loolu

nga wax?» 13 Yeesu ne leen: «Garab
gu sama Baay bi ci kaw jiwul, dees na
ko buddi. 14 Bayyileen leen, ay gumba
lafiu yuy wommat ay gumba; bu gumba
dee wommat moroomam nag, kon dinafiu
daanu fioom faar ci kamb.»

15 Piyeer nag jél kaddu gi, laaj Yeesu:
«Firil nu léeb wi.» 16 Noonu Yeesu ne
ko: «Ndax ba tey seen xol dafa téju, yéen
itam? 17 Xamuleen ne, 1épp lu dugg ci
gémmif, ci biir lay jém tey génn ca bérab
bu laqu? 18 Waaye li génn ci gémmin
mu ngi joge ci xol; loolu mooy indil
nit sobe. 19 Ndaxte ci xol la xalaat yu
bon di joge, ak bdom, njaaloo, ndoxaanu
yaqute, cacc, seede lu dul dégg ak saaga.
20 Yooyu fooy indil nit sobe, waaye lekk
ak loxo yoo raxasul du tax nit am sobe.»

Yeesu faj na doomu jigéen, ja askanoo

réewu Kanaan N
21 Gannaaw loolu Yeesu joge fa, dem

ci dilwaanu Tir ak Sidon. 22 Ba mu fa
aggee nag, jigéenu waa Kanaan, ja dékk

ca wall yooyu, daldi génn, di wax ca kaw
ne ko: «Yaw sang bi, Sétu Daawuda bi,
yérém ma! Rab japp na sama doom ju
jigéen, te dafa sonn lool.» 23 Waaye Yeesu
waxu ko dara. Ay taalibeem nag fiéw ci
moom ne ko: «Doo ko yiwi, mu ngi nuy
topp, di yuuxu ci sunu kaw.» 24 Yeesu
ne: «Yonniwufiu ma, lu dul ci xari banni
Israyil yu réer.»

25 Waaye jigéen ja fiew, sukk ci kana-
mam naan: «Sang bi, wallusi mal»
26 Yeesu ne ko: «Jél fiamu gone yi, sanni
ko xaj yi, rafetul.» 27 Waaye jigéen ja ne
ko: «Waaw, sang bi, teewul xaj yi di lekk
ruusit, yi rot ci seen lekkukaayu boroom.»
28 Ci kaw loolu Yeesu ne ko: «Yaw jigéen
ji, sa ngém réy na; na am, ni nga ko
bégge.» Noonu doomam daldi wér ca saa
sa.

Yeesu faj na fiu wopp

29 Bi loolu amee Yeesu joge foofa, néw
ci weti dexu Galile; mu yéeg ca aw tund,
toog fa. 30 Ba mu fa nekkee, nit fiu bare
Néw ci moom, indaale ay lafafi, ay laggi,
ay gumba, ay luu ak fieneen fiu bare.
Nu teg leen ci tanki Yeesu, mu faj leen.
31 Nit fiépp waaru, ndaxte gis nafiu luu

yuy wax, laggi yu wér, lafafi yuy dox, ak
gumba yuy gis. Nu daldi maggal Yalla
Buuru Israyil.

Yeesu bareel na ay mburu fiaareel bi
yoon

32 Gannaaw loolu Yeesu woo ci moom
taalibeem ya ne leen: «Yérém naa

mbooloo mi, ndaxte toog nafiu fi man
netti fan, te amatunu lu nu lekk.
Bégguma leena yiwi te lekkufiu, ngir ban
fiu téle ci yoon wi.» 33 Noonu taalibeem
ya laaj ko: «Waaye fu nuy jéle ci all bi
mburu mu doy ngir mbooloo mu tollu
nii?» 34 Yeesu ne leen: «Naata mburu
ngeen am?» Nu ne ko: «Juréom fhaari
mburu ak ay jén yu ndaw.»

35 Ci kaw loolu Yeesu sant mbooloo mi,
fiu toog ci suuf. 36 Mu fab juréom fiaari
mburu yi ak jén yi, sant Yalla, damm
leen, jox leen taalibe yi, fiu séddale leen
mbooloo mi. 37 Noonu fiépp lekk ba suur.
Te fiu dajale jur6om fiaari damba yu fees
ak dammit yi ci des. 38 Gannaaw jigéen fii
ak gone yi, goor fii ci lekk matoon nafiu
fieenti junni.

39 Noonu Yeesu yiwi mbooloo mi, dugg
ci gaal, fiew ci walli Magadan.

16

Kéemaan gu joge ci asamaan

1 Amoon na ay Farisen ak ay Sadusen
yu fiéw ci Yeesu. Nu fexe koo fiir, ba laaj
ko ne: «Won nu kéemaan guy firndeel
sag yonnent, te mu joge ci asamaan.»
2 Noonu Yeesu ne leen: «Ngoon gi dan-
geen naan: “Du taw suba ndax asamaan
si dafa xong.” 3 Te suba gi ngeen naan:
“Tey daal dina taw, ndax asamaan si
dafa xonq te xiin.” Kon man ngeena
rafifiee melow asamaan, waaye man-
uleena rafifiee firndey jamono ji nu tollu.
4 Yéenay laaj firnde, yéen niti jamono ju
bon jii, yéen fii fecci seen kollére ak Yalla.
Waaye dungeen jot genn firnde gu dul
firndeg Yunus.» Bi Yeesu waxee loolu, mu
joge ci ioom, dem.

> Gannaaw loolu taalibe yi jallaat dex
gi, fekk fatte nafioo yobbaale mburu.

6 Noonu Yeesu ne leen: «Wottuleen te
moytu lawiiru Farisen ya ak Sadusen

ya.» 7 Bi ko taalibe yi déggee, fiu daldi
werante ci seen biir naan: «Nun de
indaalewunu mburu.» 8 Waaye Yeesu yég

loolu ne leen: «Yéen fii néew ngém, lu tax
ngeen di werante ci seen biir, ndaxte in-
daalewuleen mburu? 9 Ndax xamaguleen
ba tey? Xanaa fattalikuwuleen jurdéomi
mburu ya ngir jurdoomi junniy goor fia,
ak fhaata pafie ngeen dajale woon ciy

dammit? 10 Te ndax fattalikuwuleen
itam juréom fiaari mburu ya ngir fieenti

junniy goor fa, ak faata damba ngeen
dajale woon ciy dammit? 11 Kon nag

lu tax xamuleen ne waxuma mburu?
Waaye damaa bégg, ngeen moytu lawiiru

Farisen ya ak Sadusen ya.» 12 Noonu
Nu xam ne, Yeesu waxul woon lawi-
iru mburu, waaye fiu moytu njanglem
Farisen ya ak Sadusen ya.

Piyeer wax na ne, Yeesu mooy Almasi bi

13 Bi fiu fa jogee, Yeesu dem ca dii-
waanu Sesare bu Filib. Foofa mu laaj
taalibeem ya: «Lu nit fily wax ci Doomu
nit ki; mooy kan?» 14 Taalibe yi ne: «<Am
na fiu naan, Yaxya, fieneen fi, Ilyaas; fii
ci des ne, Yeremi walla keneen ci yonent
yi»

15 Noonu Yeesu ne leen: «Waaye yéen,
ku ngeen may teg?» 16 Ci kaw loolu Simorg)
Piyeer ne: «Yaa di Almasi bi, Doomu Yalla
Aji Dund ji.» 17 Yeesu ne ko: «Barkeel
fieel na la, Simoy doomu Yunus, ndaxte
du nit moo la xamal lii, waaye sama Baay
bi nekk ci kaw. 18 Te maa ngi lay wax
lii: yaa di Piyeer, te ci kaw doj wu réy
woowu laay samp mbooloom fii ma gém,
te dooley dee du ko manal dara. 19 Dinaa
la jox caabiy nguuru Yalla Aji Kawe ji; li
nga yeew ci addina, dees na ko yeew ci
asamaan; li nga yiwi ci addina dees na ko
yiwi ci asamaan.» 20 Noonu Yeesu dénk
taalibe yi bu woor ne leen: «Buleen wax
kenn ne maay Almasi bi.»

211.i dale ci jamono jooja, Yeesu tambali
na xamal taalibeem yi ne war na dem
Yerusalem, daj fa coono yu bare, joge
ca njiit ya, ca sarxalkat yu mag ya ak
ca xutbakat ya; fiu rey ko, mu dekki ca
fietteelu fan ba. 22 Bi mu waxee ba noppi,
Piyeer woo ko ci pegg, bégg koo yedd ne

ko: «Yalla tere, Boroom bi, loolu du la
dal.» 23 Waaye Yeesu wafifiiku, daldi ne
Piyeer: «Sore ma Seytaane, bu ma xatal;
yéfi nit ngay fonk, waaye du yéfi Yalla.»
24 Gannaaw loolu Yeesu ne taalibeem
ya: «Ku bégga aw ci samay tank, na
bayyi boppam, te gaddu bant bi fiu ko
wara daaj, doora topp ci man. 25 Ndaxte
koo xam ne bégg ngaa rawale sa bakkan,
dinga ko fiakk, waaye ku fiakk sa bakkan
ngir man, jotaat ko. 26 Te it moom
addina sépp lu muy jarifi nit, bu nakkee
bakkanam? Te nit, lu mu wara weccee

bakkanam? 27 Ndaxte Doomu nit ki
dina fiéew ci ndamul Baayam, and ak ay

malaakaam; bés booba dina delloo ku
nekk ay jéfam. 28 Ci dégg maa ngi leen
koy wax, am na fi fi taxaw, fioo xam ne

duiiu dee, te gisufiu Doomu nit ki fiéw ci
nguuram.»

17

Ndamu Yeesu jolli na ci moom

1 Juréom benni fan gannaaw gi, Yeesu
andoon na ak Piyeer, Saag ak Yowaana
rakkam, yobbu leen fu wéet ci tund wu
kawe lool. 2 Mu soppiku fa seen kanam,
xar kanamam di melax nib jant, te ay
yéreem weex ni leer. 3 Naka noonu fiu gis
yonenti Yalla Musaa ak Ilyaas, di waxtaan

ak Yeesu. _
4 Piyeer nag daldi wax Yeesu ne Kko:

«Sang bi, bég nanu ci sunu teew fii; soo
ko béggee, dinaa fi defar fietti mbaar,
benn yaw, benn Musaa ak benn Ilyaas.»
5 Waaye bi muy wagx, niir wu leer muur
leen, te baat jib ca niir wa naan: «Kii
mooy sama Doom ji ma bégg, ci moom
laa ame banneex; dégluleen ko.»

6 Bi taalibe yi déggee baat bi, fiu ne
nérém ci suuf, daldi tiit lool. 7 Waaye
Yeesu jegerfisi, laal leen naan: «Jogleen,
buleen ragal dara.» 8 Noonu fiu xool ci
kaw, waaye gisatufiu kenn ku dul Yeesu
rekk.

2 Bi loolu amee fiu wacc ca tund wa.
Bi fiuy wacc nag, Yeesu sant leen ne:

«Buleen nettali kenn li ngeen gis, ba kera
Doomu nit ki dekki.» 10 Noonu taalibe ya
laaj ko: «Lu tax xutbakat ya nag di wax
ne, Ilyaas mooy jékka fiéew?» 11 Yeesu ne

leen: «Waaw, dégg la, Ilyaas war na néw,
jubbanti 1épp. 12 Teewul maa ngi leen di
wax ne, Ilyaas iéw na te xammiwufiu ko,
waaye def nafiu ko la leen neex. Noonu
it dafioo nara sonal 1éegi Doomu nit ki.»
13 Ndax wax jooju nag, taalibe ya xam ne
ci mbirum Yaxya la leen doon wax.

Yeesu faj na xale bu rab japp

14 Bi nga xamee ne wacc nafiu, ba fiéw
ca mbooloo ma, genn goor fiéw ci moom,
sukk 15 naan: «Sang bi, yérémal sama
doom, ndaxte mu ngi say, di am coono
bu metti; léeg-léeg mu daanu ci sawara,
léeg-léeg mu daanu ci ndox. 16 Indi naa
ko ci say taalibe, waaye manufiu koo faj.»

17 Noonu Yeesu ne: «Yéen niti jamono
jii, yéen fi gémadi te déng, ba kafi laa
wara nekk ak yéen, ba kain laa leen di

wara mufal?» Mu ne leen: «Indil-leen
ma xale bi fii.» 18 Noonu Yeesu tékku rab
wa, rab wa génn ca xale ba, mu daldi wér
ca saa sa.

19Bi loolu amee taalibe ya fiéw ci Yeesu,

laaj ko ci pegg: «Lu tax nun manunu
woona daq rab wi?» 20-21 Yeesu ne leen:
«Seen ngém gu néew a tax. Ci dégg maa
ngi leen koy wax, su ngeen amee ngém gu
tuuti sax niw peppu fuddén, kon dingeen
ne tund wii: “Jogeel fii, toxu fale,” te dina
fa dem, ba dara du leen té.»

Yeesu waxaat na ne dina dee, dekki
22 Bi fuy wér diiwaanu Galile nag,
Yeesu ne leen: «Léegi fiu jébbal Doomu
nit ki ci loxoy nit fii; 23 dinafiu ko rey, mu
dekki ca fietteelu fan ba.» Bi ko taalibe
ya déggee, fiu am naqar lool.

Yeesu fey na warugaru kér Yalla ga

24 Gannaaw loolu Yeesu ak taalibe ya
néw Kapernawum. Bi fiu fa aggee nag,
laajkati warugaru kér Yalla ga fiéw ci
Piyeer ne ko: «Ndax seen kilifa du fey
posetu fiaari daraxma ngir warugar wi?»
25 Piyeer ne leen: «Ahakay!»

Ba fiu eggee kér ga nag, Yeesu jékka
wax ne Piyeer: «Waaw, lu ciy sa xalaat,
Simoy? Buuri addina si, fian lafiuy laaj
juuti walla galag? Seeni doom walla fii
bokkul ci njaboot gi?» 26 Piyeer ne Kko:
«Xanaa i bokkul ci kér gi.» Yeesu ne ko:
«Kon doom yi nag mucc nafiu ci. 27 Waaye

bégguma nu naqaral leen; demal sanni
00s ca dex ga te nga génne jén wa jékka
Xécc. Boo ubbee gémmifiam, dinga ca gis
posetu estateer. Jél ko nag, jox leen ko
ngir man ak yaw.»

18

Kan moo géna magg?

1 Ca waxtu woowu taalibe ya fiéwoon
nafiu ci Yeesu, laaj ko: «Kan moo géna
magg ci nguuru Yalla mi nekk ci kaw?»
2 Noonu Yeesu woo xale, teg ko ci seen
biir, 3 ne leen: «Ci dégg maa ngi leen
koy wagx, su ngeen wafnfiikuwul ci Yalla,
ba mel niy xale, dungeen dugg mukk ci
nguuru Yalla Aji Kawe ji. 4 Kuy suufeelu
nag, ba mel ni xale bii, kooku mooy ki
géna magg ci nguuru Yalla Aji Kawe ji.
5> Te it ku nangu ci sama tur xale bu mel
ni kii, man mii nga nangu. % Waaye ku
yobbe bakkaar kenn ci fii géna tuuti fii
ma gém, li gén ci moom mooy fiu takk
doj wu réy ci baatam, sanni ko ca fa géna
X0ot ca géej ga.

Ni yébbe nit bakkaar

7«Yaw addina, dinga torox ndax say fiir
yiy yobbe nit bakkaar. Fiir manta fakk,
waaye toroxte dal na nit ki koy lal. & Boo
xXamee ne sa loxo mbaa sa tank mu ngi
lay yobbe bakkaar, dagg ko, sanni ko fu
sore. Ndaxte nga lafafi walla fiakk loxo
te dugg ci dund gu woor gi, moo gén ci
yaw, nga am faari loxo walla fiaari tank,
te fiu sanni la ci sawara su dul fey mukk.
9 Boo xamee ne sa bét mu ngi lay yobbe
bakkaar, luqi ko, sanni ko fu sore. Ndaxte
nga patt te dugg ci dund gu woor gi, moo
geén ci yaw, nga am fiaari bét, te fiu sanni
la (:1 sawara.

1 «Te it wottuleena xeeb kenn ci fii
gena tuuti, ndax kat seeni malaakaa ngi

sax ci jataayu sama Baay bi nekk ci kaw.
Maa leen wax loolu.

Xar mu réer ma

12 «Luy seen xalaat ci lii? Su fi amoon
nit ku am téemeéeri xar, te benn ci hioom
réer, lu muy def? Ndax du bayyi ca
parlukaay ba juréom fieent fukki xar ya

ak juréom fieent, te dem wuti ma réer?
13 Bu ko gisee, mbég mi mu am ci moom
mooy épp mbég, mi mu am ci juréom
hieent fukki xar ya ak jur6om fieent ya
réerul.

14 «Noonu it seen Baay bi nekk ci kaw
béggul kenn ci fii géna tuuti sanku.

Mbaalug bakkaar yi

15 «Te lii itam, bu sa mbokk defee
bakkaar, demal yedd ko, yéen fiaar rekk.
Bu la dégloo, kon gindi nga sa mbokk.
16 Waaye bu la dégluwul, andal ak kenn
mbaa faar, ngir mbir mi déggu ci i
ko flaar walla fiett seede. 17 Bu leen
dégluwul fioom itam, wax ko mbooloom
ni gém. Bu dégluwul mbooloo ma nag,
nga teg ko ni ku gémul Yalla mbaa ab
juutikat. 18 Ci dégg maa ngi leen koy wax,
lépp lu ngeen yeew ci addina, dees na ko
yeew ci asamaan, te 1épp lu ngeen yiwi ci
addina, dees na ko yiwi ci asamaan.

19 «Maa ngi leen koy wax it, bu flaar
ci yéen déggoo ci addina, ngir fiaan lu
mu mana doon, sama Baay bi nekk ci kaw
dina leen ko may. 20 Ndaxte fu fiaar walla
fietti nit booloo ci sama tur, maa ngi ci
seen biir.»

Jaraaf ju amul yérmande

21 Noonu Piyeer fiéw ci Yeesu, laaj ko:
«Boroom bi, bu ma sama mbokk toofiee,
haata yoon laa ko wara baal? Xanaa ba
ci juréom fiaari yoon?» 22 Yeesu ne ko:
«Waxuma la ba ci juréom fiaari yoon,
waaye ba ci juréom fhaar fukki juréom
Naari yoon.

23 «Loolu moo tax nguuru Yalla Aji
Kawe ji dafa mel ni buur bu bégga
wafifi alalam ak ay jaraafam. 24 Ba mu
tambalee wafifi nag, fiu indil buur ba
ku ko ameel ay milyon™ yu baree bare,
25 waaye jaraaf ja amul lu mu feye. Kon
nag sangam santaane, fiu jaay ko moom
ak soxnaam ak ay doomam ak 1épp lu mu
am, ngir fey bor ba. 26 Kon jaraafja daanu
ciy tankam ne ko: “Mufial ma, dinaa la
fey 1épp.” 27 Noonu sangam yérém ko,
bayyi ko, baal ko bor ba.

* 18:24 Maanaam fukki junniy talarn. Seetal Xaalis ci Leeral yi.

28 «Bi loolu amee jaraaf ja génn, gis
benn moroomu jaraafam bu ko ameel ay
junnit. Mu daldi ko japp, pofie ko ne
ko: “Fey ma li nga ma ameel.” 29 Kon
moroomam daanu ci suuf, fiaan ko ne:
“Mufial ma, dinaa la fey.” 30 Waaye
moom nanguwu ko, mu dem, téj ko kaso,
ba kera mu fey li mu ko ameel.

31 «Bi ay moroomam gisee loolu nag, fiu
am nagar wu réy, daldi dem, xamal seen
sang li xew lépp. 32 Sang ba nag woolu
jaraaf ba ne ko: “Yaw jaraaf ju soxor
nga! Baal naa la sa bor bépp, ndaxte tinu
nga ma. 33 Lu tax yaw itam yérémoo sa
moroom, ni ma la yéréme?” 34 Noonu
sang ba mer, jébbal ko fiiy fitnaale ca kaso
ba, ba kera muy fey li mu ko ameel 1épp.

35 «Noonu la leen sama Baay bi ci kaw
di def, bu ngeen baalul ku nekk seen
mbokk ak xol bu sedd.»

19

Ni fase, ak fii bafia séy ngir jaamu Yalla

1 Bi nga xamee ne Yeesu wax na loolu
ba noppi, mu jéoge Galile, dem ci wallu
réewu Yawut yi, gi féete ci gannaaw dexu
Yurdan. 2 Mbooloo mu bare topp ko, mu
faj leen fa.

3 Bi mu fa nekkee, ay Farisen fiéw ci
moom, bégg koo fiir; fiu ne ko: «Ndax
jaadu na nit fase soxnaam, saa su ko
neexee?» 4 Yeesu ne leen: «Xanaa
janguleen ne, ca njalbéen ga Aji Bind
ji sakk na leen, kii gdor, Kkii jigéen, > te
mu ne: “Looloo tax goor di teqalikook
ndeyam ak baayam, and ak soxnaam,
fioom faar doon benn.” 6 Kon nag
nekkatufiu fiaar waaye benn lafiu. Lu
Yalla takk nag, bu ko nit tas.»

7 Bi Yeesu waxee loolu, Farisen ya laaj
ko ne: «Waaye Musaa santaane na, nit jox
soxnaam kayitu pase, taggook moom. Lu
tax mu wax loolu nag?» 8 Yeesu ne leen:
«Musaa may na leen, ngeen fase seen
soxna, ndax seen xol dafa dégér, waaye ca
njalbéen ga demewul woon noonu. 9 Te
it maa ngi leen koy wax, koo xam ne Kkii
fase nga sa soxna te du njaaloo tax, boo
séyaatee ak keneen, njaaloo nga.»

10 Bi ko taalibe ya déggee, fiu ne ko:
«Bu dee noonu la digganteb gdéor ak
jigéen mel, bafia séy moo gén.» 11 Yeesu
ne leen: «Du fiépp oo mana nangu loolu,
waaye fii ko Yalla jagleel rekk. 12 Ndaxte
am na fiu judduwaale téle, am na fiu téle
ci loxoy nit, te am na fiu bafia séy ngir
nguuru Yalla Aji Kawe ji. Ku ko mana
nangu, nangu ko.»

Xale yu ndaw yi

13 Gannaaw loolu amoon na ay nit fiuy
indil Yeesu ay xale, ngir mu teg leen ay
loxoom, fhiaanal leen. Waaye taalibe ya
gédd leen. 14 Bi Yeesu gisee loolu, mu ne
leen: «Bayyileen xale yi, te buleen leen
tere, nu Néw fi man. Ndaxte fiu mel ni
fioom, fioo yelloo nguuru Yalla Aji Kawe
ji» 15 Noonu Yeesu teg leen ay loxoom, ba
noppi joge fa.

Waxambaane wu bare alal

16 Bi muy dem nag, nit daldi fiéw ci
moom ne ko: «Kilifa gi, lan laa wara def
ci lu baax, ngir mana am dund gu dul
jeex?» 17Yeesu ne ko: «Lu tax nga laaj ma
ci wallu lu baax? Kenn kepp moo baax.
Boo béggee dugg ca dund googu ci kaw,
nanga samm ndigal yi.» 18 Waxambaane
wa laaj ko: «Yan la?» Yeesu ne Kko: «Yii:
bul boéome, bul njaaloo, bul sacc, bul
seede lu dul dégg, 19 teralal sa ndey ak
sa baay, te it: nanga bégg sa moroom,
ni nga bégge sa bopp.» 20 Waxambaane
wa ne ko: «Samm naa yooyu yépp, lu ma
deseeti?»

21 Noonu Yeesu ne ko: «Boo béggee
mat sékk, demal jaay li nga am, jox ko
miskin yi te dinga woomle ca asamaan.
Boo noppee, fiéwal topp ci man.»
22 Waaye bi waxambaane wa déggee
loolu, mu joge fa ak tiis, ndaxte ku bare
woon alal la.

23 Noonu Yeesu wax taalibeem ya ne
leen: «Ci dégg maa ngi leen koy wax,
boroom alal dugg ci nguuru Yalla Aji
Kawe ji, lu jafee ngoogu! 24 Ma waxaat
leen ko: giléem jaar ci bén-bénu puso
moo géna yomb boroom alal dugg ci
nguuru Yalla Aji Kawe ji» 25 Bi nga

T 18:28 Maanaam téeméeri denariyon. Seetal Xaalis ci Leeral yi.



MACE 19:26

xamee ne taalibe ya dégg nafiu loolu, fiu

daldi waaru lool ne ko: «Kan moo mana
mucc nag?» 26 Noonu Yeesu xo00l leen ne:

«Loolu té na nit, waaye dara téwul Yalla.»

27 Bi ko Piyeer déggee, mu daldi ne:
«Waaw, nun nag, déddu nanu lépp, topp
la; kon nu nuy mujje nun?» 28 Yeesu ne
leen: «Ci dégg maa ngi leen koy wax, bés
baa ngi néw bu Yallay yeesalaat 1épp, te
Doomu nit ki toog ci jalam, bi soloo ndam.
Bés boobu nag, yéen fii ma topp dingeen
toog ci fukki jal ak faar, di atte fukki
giir ak fiaar yu banni Israyil. 29 Koo xam
ne kii déddu nga ngir sama tur ay Kér,
ay doomi ndey yu goor walla yu jigéen,
ndey walla baay, ay doom walla ay tool,
dinga ko jotaat téeméeri yoon, ba noppi
am dund gu dul jeex. 30 Waaye fiu bare ci

ees s ~

20

Léebu liggéeykat yi fiu jél ci waxtu yu
wuute

1 «Noonu nguuru Yalla Aji Kawe ji
dafa mel ni boroom kér bu génn ci suba
teel, ngir jél ay liggéeykat ndax toolu
resefiam. 2 Mu juboo ak liggéeykat ya
ci béccég posetu denariyon, door leena
yebal ca toolam. 3 Ci yoor-yoor mu
génn, gis fieneen fiu toog ca pénc ma
te liggéeyufiu. 4 Mu ne leen: “Demleen
yéen itam ca tool ba, te dinaa leen fey
lu jaadu.” 5 Nu dem ca. Mu génnaat ci
digg béccég ak ci tisbaar, defaat noonu.
6 Mu génnati ci takkusaan, gis fieneen
di tendeefal. Mu ne leen: “Lu tax ngeen
yendoo tendeefal, te liggéeyiwuleen?”
7Nu ne ko: “Kenn jélu nu.” Mu ne leen:
“Demleen yéen itam ca tool ba.”

8 «Binga xamee ne timis jot na, boroom
tool ba ne jawrif ja: “Woowal liggéeykat
yi te fey leen seen béccég, tambali ci fii
mujja fiéw, ba ci i fi jékk.” 9 Noonu
i mu jél ci takkusaan fiéw, ku nekk jot
posetu denariyon. 19 Gannaaw ga nag fii
mu jékka jél iéw, yaakaar ne dinafiu jot
lu épp loolu, waaye fioom itam fiu jot ku
nekk benn denariyon. 11 Bi fiu ko jotee
nag, fiu tambalee fiaxtu ca boroom kér

ga, 12 naan: “Ni mujja fiéw, benn waxtu

rekk lafiu liggéey, ba noppi nga yemale
leen ak nun, fii yenu coonob béccég bi
ak naaj wu metti wi.” 13 Waaye boroom
kér ga ne kenn ci fioom: “Sama waay
toofiuma la. Ndax juboowunu woon ci
benn denariyon? 14 Kon fabal li nga
moom te dem. Su ma béggee fey ku
mujja fiéw, 1i ma la fey yaw, 15 ndax
safiumaa def ak sama alal li ma neex?
Walla ndax danga am kifiaan ci li ma
yéwén?” 16 Noonu fii mujj fiooy jiituji, fii
jiitu flooy mujj.»

Yeesu xamle na fietteelu yoon ne dina
dee, dekki

17 Gannaaw _loolu Yeesu di dem
Yerusalem, and ak fukki taalibe yi ak

Naar. Noonu mu wéetoo ak fioom, di
leen xamal ci yoon wi lii: 18 «Nu ngi jém
Yerusalem, te dees na jébbal Doomu nit
ki sarxalkat yu mag ya ak xutbakat ya.
Dinafiu ko atte, teg ko dee, 19 jébbal ko
fi dul Yawut, ngir fiu di ko fiaawal te di
ko door ay yar, ba noppi daaj ko ci bant.
Waaye ca fietteelu fan ba dina dekki.»

Li doomi Sebede fiaan Yeesu
20 Ci kaw loolu doomi Sebede ya and ak

seen ndey, néw ci Yeesu. Ndey ja sukk,

di ko fiaansi lenn. 21 Yeesu ne ko: «Loo
béggoon?» Mu ne ko: «Damaa béggoon

nga santaane ne, boo nekkee ci sa nguur,
sama faari doom fiii toog ak yaw, kenn
ci sa ndijoor, ki ci des ci sa cammofi.»
22 Yeesu ne ko: «Xamuleen li ngeen di
haan. Ndax man ngeena naan kaasu
naqgar, bi may naan?» Nu ne ko: «Man
nafiu ko.» 23 Yeesu ne leen: «Ci dégg
dingeen naan sama kaas, waaye toog ci
sama ndijoor mbaa sama cammori, du
man maa koy maye, waaye sama Baay
moo koy may fii mu ko waajal.»

24Bi nga xamee ne fukki taalibe ya dégg
nafiu loolu, fiu mere fiaari doomi ndey
ya. 25 Waaye Yeesu woo leen ne leen:
«Xam ngeen ne ci xeeti addina, njiit yi
dafiu leen di door yetu nguur, te kilifa yi

dafiu leen di not. 26 Buleen mel ni fioofiu.
Waaye ku bégga nekk Kkilifa ci yéen, na

nekk seen surga, 27 te ku bégga nekk njiit,
na nekk seen jaam. 28 Ndaxte noonu la
Doomu nit ki fiegwe, du ngir fiu nekk ay

surgaam, waaye muy seen surga, ba joxe
bakkanam ngir njotug fiu bare.»

Yeesu faj na fiaari gumba

29 Gannaaw loolu Yeesu génn Yeriko,
te mbooloo mu bare topp ko. 30 Fekk
Naari gumba toog ci wetu yoon wa. Bi
gumba ya déggee ne Yeesu di jaar, fiu
daldi yuuxu ne ko: «Sang bi, yaw Sétu
Daawuda bi, yérém nu!» 31 Waaye nit fia
gédd leen, ngir fiu noppi. Teewul gumba
ya géna yuuxu naan: «Sang bi, yaw Sétu
Daawuda bi, yérém nu!» 32 Noonu Yeesu
daldi taxaw, woo leen ne: «Lu ngeen

bégg, ma defal leen ko?» 33 Nu ne ko:
«Sang bi, na sunuy bét ubbiku.» 3¢ Noonu
Yeesu yérém leen, laal seeni bét, fiu daldi
gis ca saa sa, topp ci moom.

21

Yeesu dugg na Yerusalem

1 Gannaaw loolu Yeesu ak taalibe ya
jege woon nafiu Yerusalem, ba agsi dékku
Betfase ci wetu tundu Oliw ya. Noonu
Yeesu yebal faari taalibe, 2 ne leen:

«Demleen ci dékk bi ci seen kanam. Bu
ngeen eggee, dingeen gis mbaam mu fiu

yeew ak cumburam; yiwileen leen, indil

ma leen. 3 Te bu leen kenn waxee dara,

ngeen ne ko: “Boroom bi da leena soxla.”

Kon ca saa sa dina leen bayyi, fiu dem.»
4Yeesu def na noonu, ngir la fiu waxoon

jaarale ko cib yonent am, bi mu naan:

5 «Waxal waa Siyon:

“Seen buur a ngi fiéw ci yéen;

ku lewet la, te war mbaam-séf,

dig cumbur, doomu mbaam.”»

6 Noonu taalibe ya dem, def loolu leen
Yeesu sant. 7 Nu indi mbaam ma, moom
ak cumbur ga, lal ci seeni yére, Yeesu toog
ca. 8 Na épp ca mbooloo ma lal seeni yére
ca yoon wa, fienn fia dagg ay cari garab,
lal leen it ca yoon wa. 9 Mbooloom fia ko
jiitu ak fia ko topp fiépp di wax ca kaw
naan:

«Osaana, yaw Sétu Daawuda bi!

Yaw miy fiéw ci turu Boroom bi, ku
barkeel nga!

Ca bérab yu géna kawe, nafiu ne: “Os-
aana!”»

10 Bi nga xamee ne Yeesu dugg na
Yerusalem, dékk ba bépp yéngatu ne:

«Kii moo di kan?» 11 Mbooloo ma ne leen:
«Kii moo di yonentu Yalla Yeesu, bi joge

Nasaret ci Galile.»

Yeesu daq na jaaykat ya ca ker Yalla ga

12 Bi loolu amee Yeesu dugg ca kér Yalla
ga, daq népp fa fay jaay ak fia fay jénd.
Mu daaneel taabali weccikatu xaalis ya ak
tooguy jaaykati pitax ya, 13 naan: «Mbind
mi nee na: “Sama kér dinafiu ko wooye
kéru fiaan ci Yalla,” waaye yéen def
ngeen ko kéru sacc.»

14 Noonu ay gumba ak ay lafafi fiéw ci
moom ca kér Yalla ga, mu faj leen.

15 Bi nga xamee ne sarxalkat yu mag
ya ak xutbakat ya gis nafiu yéf yu doy
waar ya mu def, te dégg xale yu ndaw ya
nekk ca kér Yalla ga, di wax ci kaw naan:
«Osaana, yaw Sétu Daawuda bil» fu

daldi mer. 16 Noonu fiu ne Yeesu: «Ndax
dégg nga li fiuy wax?» Yeesu ne leen:

«Waaw, dégg naa ko. Ndax masuleena
jang lii ci Mbind mi:
“Ci gémmifu perantal ak fiily namp
sakkal nga sa bopp ay cant”?»

17 Bi Yeesu waxee loolu, mu bayyi leen,
génn dekk ba, jém Betani, fanaan fa.

Yeesu rébb na garabu figg ga
18 Ci suba teel Yeesu délsi ca dékk ba,
mu xiif. 19 Noonu mu séen garabu figg
ca yoon wa, waaye bi mu fa agsee, gisu
ci dara lu dul ay xob rekk. Ci kaw loolu

Yeesu ne ko: «Dootuloo mefifi mukk!» Ca
saa sa figg ga daldi wow.

20 Bi nga xamee ne taalibe ya gis nafiu
loolu, fiu waaru naan: «Nan la figg gi
daldi wowe ci taxawaay bi?» 21 Noonu
Yeesu ne leen: «Ci dégg maa ngi leen koy
wax, su ngeen gémee te bafia werante,
dingeen def li ma def figg gi, rax-ca-dolli
bu ngeen nee tund wale: “Jégal tabbi ca
géej ga,” dina ko def. 22 Te 1épp lu ngeen
laaj cig fiaan, bu ngeen ci boolee ngém,
dingeen ci jot.»

Sari-safiu Yeesu .
23 Gannaaw loolu Yeesu dugg ca kér

Yalla ga, di fa jangle. Bi muy jangle
nag sarxalkat yu mag ya ak njiiti xeet wa
néw ci moom ne ko: «Yéf yii ngay def,

ci ban safi-safi nga koy defe? Ku la may

boobu safi-safi?» 24 Yeesu ne leen: «Man
itam dinaa leen laaj lenn; bu ngeen ma ko

waxee, kon dinaa leen wax ci ban safi-safn
laay defe yéf yii. 25 La Yaxya daan def, di
soob nit fii ci ndox, fu mu ko jéle, ci Yalla
walla ci nit ni?» Ci kaw loolu fiu daldi

werante ci seen biir naan: «Bu nu nee:
“CiYalla,” dina nulaaj: “Lutax gémuleen

ko kon?” 26 Te bu nu nee: “Ci nit fii,”
kon mbooloo mi dal ci sunu kaw, ndaxte
fiépp teg nafiu Yaxya ab yonent.» 27 Nu ne
Yeesu nag: «Loolu xamunu ko.» Noonu

Yeesu ne leen: «Kon man itam duma leen
wax ci ban safi-safi laay defe yéf yii.

Léebu fiaari doom ya

28 «Lu di_seen xalaat ci lii? Kenn_nit
amoon na faari doom. Am bés mu fnéw
ca taaw ba ne ko: “Sama doom, demal tey

liggéeyi ca sama toolu resefi.” 29 Taaw ba
ne ko: “Demuma,” waaye gannaaw loolu
xelam yedd ko, mu dem. 30 Gannaaw gi,
baay ba fiéw ca tofo ba, wax ko noonu.
Mu ne ko: “Waaw,” waaye demul.»

31 Noonu Yeesu laaj leen: «Kan ci fiaari
doom yooyu moo def coobarey baayam?»
Nu ne: «Taaw ba.» Yeesu ne leen: «Ci
dégg maa ngi leen koy wax, juutikat yi
ak jigéeni moykat yi fioo leen jékka dugg
ci nguuru Yalla Aji Kawe ji. 32 Ndaxte
Yaxya féw na ci yéen ci yoonu njub, te
gémuleen ko; waaye juutikat yi ak jigéeni
moykat yi gém nafiu ko. Te gannaaw bi
ngeen gisee loolu, seen xel soppikuwul
sax, ba ngeen gém ko.»

Léebu beykat, yi rey doomu boroom
tool bi
33 Yeesu teg ca ne: «Dégluleen beneen

léeb. Amoon na fi benn boroom kér bu
jémbét toolu resefi. Mu fiag tool bi, gas

ci biir pax, ngir nal ci resefi yi. Mu
tabax wottukaay, batale ko ay beykat,

daldi tukki. ) _
34 «Binga xamee ne bégg nafioo witt re-

sefi yi, mu yonni ay surgaam ci beykat yi,
ngir jot wallam ci mefifieef mi. 35 Waaye
beykat yi japp surga yi, kenn ki fiu déor
ko ay yar, keneen ki fiu rey ko, ki ci des
fiu sanni ko ay doj. 36 Boroom kér gi nag
yonniwaat yeneen surga yu épp yu jékk
ya, beykat yi def leen noonu fioom itam.

37 Mujj mu yénni doomam naan: “Xéy na
fiu weg sama doom.” 38 Waaye bi beykat
yi gisee doom ji, fiu ne ci seen bopp: “Kii
moo wara donn tool bi; nan ko rey, moom
ndonoom.” 39 Nu japp ko nag, génne ko
tool bi, rey ko.»

40 Noonu Yeesu laaj leen: «Bu boroom
tool bi fiéwee nag, na muy def beykat
yi?» 41 Nu ne ko: «Dina rey reyin wu
Naaw nit fiu soxor fioofiu, batale tool
bi yeneen beykat, yi koy jox wallam ci
jamonoy mefieef.»

42 Kon Yeesu ne leen:
suleena jang lii ci Mbind yi?
“Doj wi tabaxkat yi sanni;
mujj na di doju kofi;
ci Boroom bi la loolu joge,
te yéemu nanu ci.”

43 «Loolu moo tax maa ngi leen koy
wagx, dinafiu leen xaf nguuru Yalla, dénk
ko xeet wuy def ay jéfam. 44 Ku dal ci doj
wii, dammtoo; ku mu dal ci sa kaw, rajaxe

la.»
45 Bi nga xamee ne sarxalkat yu mag ya

ak Farisen ya dégg nafiu léebam yooyu,
fiu xam ne fioom lay wax. 46 Noonu fiu di
ko fexee japp, waaye ragal nafiu nit fia,
ndaxte fiépp teg nafiu ko ab yonent.

22

«Xanaa ma-

Léebu céet ga

1 Gannaaw loolu Yeesu nettali leen be-
neen léeb ne leen: 2 «Nguuru Yalla Aji
Kawe ji dafa mel ni buur buy waajal céetu
doomam ju géor. 3 Noonu mu ydénni ay
surgaam, ngir fiu woo gan yi ca céet
ga, waaye gan yi béggufioo fiéw. 4 Kon
mu yonneeti yeneen surga ne leen: “Bu
ngeen demee, yégal-leen gan yi sama
woote bii: ‘Reer yi noppi na, reylu naa
samay nag ak samay jur gu duuf; lépp
sotti na, fiewleen ci reer yi.” ” 5 Waaye
ba tey wuyuwuiiu ko; fiu dem, kenn ki ca
toolam, kenn ki jaayaani, 6 fia ca des japp
surga ya, toroxal leen, rey leen.

7 «Noonu buur mer, daldi yonni ay
xarekatam, ngir fiu rey boomkat yooyule,
lakk seen dékk. 8 Ci kaw loolu mu ne
surga ya: “Reeri céet gi noppi na, waaye
fii fiu woo yeyoowufiu ko. 9 Demleen nag

buntu dékk ba, woo ku ngeen fa gis ci
reeri céet gi.” 10 Noonu surga ya génn ca
yoon ya, boole fia fiu fa gis fiépp, fiu bon
Na ak fiu baax fia, ba néegu reer ya fees
ak ay gan.

11 «Bi nga xamee ne buur bi dugg na
nag, ngir seetsi gan yi, mu gis fa nit ku
solul mbubb mu fiu wara sol ca céet ga.
12 Buur ne ko: “Sama waay, naka nga
dugge fii, te amuloo mbubbum céet?”
Waa ji ne miig. 13 Noonu buur ba ne
ay surgaam: “Yeewleen ko ci tank yi ak
ci loxo yi, sanni ko ci biti ci 1éndém gi.
Foofa dees na fa jooy tey yéyu.” 14 Ndaxte
fii fiu woo bare nafiu, waaye fii fiu tann
barewul.»

Galag gi fiuy fey buur bi Sesaar
15 Booba Farisen ya dem gise, ba xam lu
fiu wara def, ngir fiir Yeesu ci waxam.
16 Noonu fiu yo6nni ci moom seeni taal-

ibe ak fii far ak buur bi Erodd ne ko:
«Kilifa gi, xam nanu ne ku woéor nga, te

ragaloo kenn, ndaxte seetuloo jémmi nit,
waaye dangay xamle yoonu Yalla ci bu
woor. 17 Wax nu nag loo xam ci lii: ndax
jaadu na, nu fey buur bi Sesaar galag
walla déet?»

18 Waaye Yeesu xam seen njublar, mu
ne leen nag: «Lu tax ngeen bégg maa fiir,
yéen naaféq yi? 19 Wonleen ma poset, bi
fiuy feye galag.» Nu daldi ko jox nag benn
posetu denariyon. 20 Yeesu ne leen: «Kan
lafiu ci def nataalam ak turam?» 21 Nu

ne ko: «Sesaar» Noonu mu ne leen:
«Joxleen nag Sesaar li Sesaar moom, te

jox Yalla 1i Yalla moom.»
22 Bi nga xamee ne dégg nafiu loolu, fiu
waaru, bayyi ko, daldi dem.

Sadusen yi ak ndekkite li

23 Bés boobale ay Sadusen fiéw ci
moom. Sadusen yi nag fioom gémuifiu
ne ndekkite am na. Noonu fiu laaj ko
naan: 24 «Kilifa gi, Musaa nee woon na:
“Boo xamee ne goor dee na te amul doom,
na rakkam donn jabaram, ngir sakkal
magam njaboot.” 25 Amoon na ci nun nag
juroom haari goor, fiu bokk ndey ak baay.
Taaw ba am jabar ba noppi, faatu; rakk ja
donn jabar ja, ndaxte amul woon doom.

26 Naareel ba ak fietteel ba def noonu, ba
ci juréom fiaareel ba. 27 Gannaaw fioom
népp, jigéen ja faatu. 28 Bu ndekkite
taxawee nag, jabaru kan lay doon ci
juréom faar fi, ndaxte fiépp jél nafu
ko?» 29 Waaye Yeesu ne leen: «Yéena
ngi cig réer, ndaxte xamuleen Mbind mi
mbaa kattanu Yalla. 30 Ndaxte keroog
ndekkite li kenn du am jabar, kenn du
am jékkér, waaye dinafiu mel ni malaaka
yi ci kaw. 31 Te lu jém ci ndekkitel i
dee, xanaa masuleena jang la leen Yalla
waxoon ne: 32 “Maay Yallay Ibraayma ak
Yallay Isaaxa ak Yallay Yanqdéoba”? Li ciy
génn mooy, nekkul Yallay fii dee waaye
Yallay fiiy dund la.» 33 Bi nga xamee ne
mbooloo ma dégg nafiu loolu, fiu waaru
ndax li mu jangle.

Ban santaane moo géna magg ci yoonu
Musaa?

34 Gannaaw gi, Farisen ya yég nafiu ne
yey na Sadusen ya. Kon nag fiu daldi daje.
35Noonu kenn ci fioom, ka nekk xutbakat,
fexe koo fiir. Mu laaj ko: 36 «Kilifa gi, ban
ndigal moo géna magg ci yoonu Musaa?»
37 Yeesu ne ko: «“Nanga bégg Yalla sa
Boroom ak sa xol bépp ak sa bakkan bépp
ak sa xel mépp.” 38 Loolu moo di li jékk te
épp ci li Yalla santaane. 39 Te fiaareel bi
noona la mel: “Nanga bégg sa moroom,
ni nga bégge sa bopp.” 40 Naari ndigal
yooyu ténk nafiu yoonu Musaa wépp,
moom ak waxi yonent yi.»

Ndax Almasi bi mooy sétu Daawuda?

41 Bi Farisen ya dajee nag, Yeesu laaj
leen: 42 «Lu ngeen xalaat ci Almasi bi; kan
la nekk sétam?» Nu ne ko: «Daawuda.»
43 Noonu Yeesu ne leen: «Lu tax nag
Daawuda, bi muy wax ci kattanu Xelu
Yalla mi, di ko wooye “Boroom bi” ne:
44 “Boroom bhi wax na sama Boroom:
‘Toogal ci sama ndijoor,
ba kera may daaneel
say noon ci sa kanam.’
45 Gannaaw Daawuda nag wooye na ko:
“Boroom bi,” nu muy nekke sétam?» 46 Ci
kaw loolu kenn manu koo tontu genn

kaddu. Te 1li dale ci bés booba kenn
Nemeetu koo laaj dara.

”

23

Yeesu gédd na xutbakat ya ak Farisen
ya
1 Gannaaw loolu Yeesu waxoon na
mbooloo ma ak taalibeem ya ne leen:

2 «Xutbakat ya ak Farisen ya fiu ngi
toog ci jalu Musaa. 3 Lépp lu fiu leen wax
nag, defleen ko te samm ko, waaye buleen
roy seeni jéf, ndaxte dafiuy wax waaye
dufiu ko jéfe. 4 Dafuy takk say yu diis,
yen leen ci nit fii, waaye dufiu ko nangoo
laal sax ak seen cati baaraam. > Dafiuy
def seeni jéf yépp, ngir nit fii gis leen, di
takk ay téere yu réy, tey réyal seeni laari
mbubb. 6 Ca reeri xew yi, toogu yu yiw
lafiuy taamu, tey féete kanam ca jangu
ya. 7 Dafioo bégg fiépp nuyoo leen fiaari
loxo ca pénc ma, di leen wooye “kilifa gi.”
8 Waaye yéen bufiu leen wooye “kilifa gi,”
ndaxte kenn rekk moo di seen Kilifa, te
yéen Népp ay bokk ngeen. 9 Te buleen
tudde kenn seen “baay” ci addina, ndaxte
kenn rekk moo di seen Baay, ki ci kaw.
10 Bufiu leen tudde it ay “njiit,” ndaxte
kenn rekk moo di seen Njiit, mooy Kirist.
11 Ki géna mag ci yéen mooy ki nangoo
nekk seen surga. 12 Kuy yékkatiku dees
na la suufeel; kuy suufeelu, fiu yékkati la.

1314 «Yéen xutbakat yi ak Farisen yi,
naaféq yi, dingeen torox! Ndaxte yéena
ngi téj nguuru Yalla Aji Kawe ji ci kanam
nit fii; yéen dungeen ci dugg, te dungeen
bayyi ku ci bégga dugg, mu dugg ci.

15 «Yéen xutbakat yi ak Farisen vyi,
naaféq yi, dingeen torox! Ndaxte yéena
ngi wér géej ak suuf, ngir sakku benn
taalibe, ba noppi ngeen def ko nitu
sawara, ku leen yées faari yoon.

16 «Yéen njiit yu gumba yi, dingeen
torox! Yéena ngi wax ne: “Ku gifie kér
Yalla gi, ngifi 1i duggul, waaye ku gifi ci
wurusu kér Yalla gi, dugg na.” 17 Yéen
fi dof te gumba! Lan moo géna magg,
wurus wi walla kér Yalla, gi tax wurus
wi sell? 18 Dangeen ne it: “Ku gifie
sarxalukaay bi ci kér Yalla gi, ngifi 1li
duggul, waaye ku gifi ci sarax si ci kawam,
dugg na.” 19 Gumba yi! Lan moo géna
magg, sarax si walla sarxalukaay bi tax
sarax si sell? 20 Ku gifie sarxalukaay bi,

gifi nga ci sarxalukaay bi ak li ci kawam
lépp. 21 Ku gifie kér Yalla gi, gifi nga ci
kér Yalla gi ak ki ci dékk. 22 Ku gifi ci
asamaan, gifi nga ci jalu Buur Yalla ak ki
cl toog.

23 «Yéen xutbakat yi ak Farisen yi,
naaféq yi, dingeen torox! Ndaxte yéena
ngi sakk asaka ci naana ak anet ak
kumin, te saggane yi géna magg ci yoonu
Musaa, maanaam njub, yérmande ak
ngém. Loolu ngeen wara def, waxuma
nag ngeen bayyi la ca des. 24 Yéen njiit yu
gumba yi! Yéena ngi segg wallax-njaan,
tey wann giléem.

25 «Yéen xutbakat yi ak Farisen vyi,
naaféq yi, dingeen torox! Ndaxte yéena
ngi setal bitib kaas bi ak ndab li, waaye ci
biir dafa fees ak cacc ak éppal. 26 Farisen
yu gumba yi! Jékkleena setal biir kaas bi
ak ndab li, ngir biti bi itam set.

27 «Yéen xutbakat yi ak Farisen yi,
naaféq yi, dingeen torox! Ndaxte yéena
ngi mel ni bammeel yu fiu weexal. Ci
biti am nafiu melo wu rafet, waaye ci biir
dafioo fees ak yaxi fii dee ak tilim ju nekk.
28 Yéen itam, ci ngistal dangeena mel ni
fiu jub, waaye ci seen biir dangeen fees
ak naaféq ak lu bon.

29 «Yéen xutbakat yi ak Farisen yi,
naaféq yi, dingeen torox! Ndaxte yéena
ngi tabax xabruy yonent yi, tey rafetal
bammeeli fiu jub fii. 30 Te yéena ngi wax
ne: “Bu nu fekke woon sunu jamonoy
maam, dunu and ak fioom ciy tuur deretu
yonent yi.” 31 Seede ngeen nii ne yey
ngeen seen bopp, te yéenay doomi fii
doon rey yonent yi, 32 di aw seen tanki
baay, ba yées leen sax. 33 Yéen fii mel
ni ay jaan, te fees ak danar niy co, naka
ngeen di mucce mbugalu sawara? 34 Moo
tax maa ngi leen di yonnee ay yonent
ak ay boroom xam-xam ak ay xutbakat.
Nenn fii dingeen leen rey te daaj leen ci
bant; fieneen fii dingeen leen door ay yar
ci seeni jangu, di leen fitnaal ci dékkoo
dékk. 35 Noonu deretu fii jub, ji fiu tuur
jépp ci addina, dina xéppu ci seen kaw, li
dale ci deretu Abel mi jub, ba ci deretu
Sakari doomu Baraki, mi ngeen rey ci
diggante bérab bu sell bi ak sarxalukaay

bi. 36 Ci dégg maa ngi leen koy wax, loolu
lépp dina dal ci niti jamono jii.

37 «Yerusalem, Yerusalem, yaw miy rey
yonent yi, tey sanni ay doj ndaw yi, ba
fu dee, aka maa béggoona dajale say
doom, ni ginaar di uufe ay cuujam, te
nanguwuleen! 38 Kon nag Yalla dina
bérgél seen kér, ba mu gent. 39 Ndaxte
maa ngi leen koy wax, dungeen ma gisati
li dale tey, ba kera ngeen ne: “Yaw miy
Néw ci turu Boroom bi, ku barkeel nga!”»

24

Yaqug Yerusalem ak dellusig Doomu
nit ki

1 Bi Yeesu waxee ba noppi, mu génn ca
kér Yalla ga, dem. Noonu ay taalibeem
néw ci moom, ngir won ko tabaxi kér
Yalla ga. 2 Mu ne leen: «Du gis ngeen yii
yépp? Ci dégg maa ngi leen koy wax, lii
1épp dina daanu, ba doj dootul des ci kaw
doj.»

3 Noonu bi nga xamee ne Yeesu toog na
ca tundu Oliw ya, taalibeem ya fiéw ci
moom cig wet. Nu ne ko: «Wax nu Kkafi
la loolu di am, te luy tegtale ne yaa ngi
féw te addina di tukki?»

4 Yeesu ne leen: «Moytuleen, bu leen

kenn nax. ° Ndaxte fiu bare dinafiu
néw ci sama tur ne: “Maa di Kirist,” te

dinafiu nax fiu bare. ¢ Dingeen dégg ay
xare ak coowi xare; wottuleen, buleen
cl tiit, ndaxte loolu war na am, waaye
booba mujug jamono ji jotagul. 7 Xeet
dina jog, xeex ak weneen xeet, réew
xeex ak meneen réew. Dina am ay xiif
ak ay yéngu-yénguy suuf ci bérab yu
bare. 8 Waaye loolu 1épp mooy ndoortel
metit yi, mel ni jigéen juy matu. ° Bu
boobaa dees na leen jébbale, mitital leen,
rey leen; te xeet yépp dinafiu leen baf

ndax sama tur. 10 Bu loolu amee fiu
bare dinafiu daggeeku, di booleente tey

bafiante. 11 Te it fiu bare fiuy mbub-
boo turu yonent dinafiu feefi, nax nit
fiu bare. 12 Te gannaaw lu bon day
law, mbéggeelug fii épp dina wanfiiku.
13 Waaye ku mufi ba ca muj ga, mucc.
14 Noonu xibaaru jamm bii ci nguuru
Yalla, dees na ko yégle ci addina sépp,

ngir mu nekk seede ci xeet yépp. Buloolu
amee mujug jamono ji jot.

15 «Dina am bés bu li fiuy wax: “Lu
araam luy yage” dina tege ca bérab bu
sell ba. Mooy li fiu doon wax jaarale ko
ci yonent Yalla Dafieel; ku ko jang, nanga
ko xam. 16 Bu ngeen gisee loolu nag, ku
nekk ci biir diiwaanu Yude, nanga daw ca
tund ya; 17 ku nekk ci kaw taax ma, bul
wacc ngir fab say yéf, ya nekk ci biir kér
ga; 18ku nekk ca tool ba, bul fiibbi ngir fab
sa mbubb. 19 Ngalla jigéen fii émb ca bés
yooyu, ngalla it fiily nampal! 20 Naanleen
nag seen gaddaay bumu nekk jamonoy
seddaayu lolli, walla bésub noflaay bi.
21 Ndaxte booba dina am metit wu réy
wu masula am, ba addina sosoo ak tey, te

dootul am mukk. 22 Te bu fiu wafifiiwul
bés yooyu, kenn du mucc, waaye dees na

leen warfifii ndax i Yalla tann.

23 «Booba nag, bu leen kenn waxee:
“Kaayleen gis, Kirist a ngi fi,” mbaa: “Mu
nga fale,” buleen ko gém. 24 Ndaxte fii

mbubboo turu Kirist ak fii mbubboo turu
yonent dinafiu feefi, di joxe ay firnde yu

réy ak ay kéemaan, ba ciy nax sax iii Yalla

tann, su loolu manoona am. 2> Wax naa
leen ko lu jiitu.

26 «Bu fiu leen waxee nag: “Seetleen,
mu nga nale ca all ba,” buleen génn,
mbaa fiu ne: “Seetleen, mu ngi nii ci
biir kér gi,” buleen ko gém. 27 Ndaxte ni
melax di fage penku, te lerax ba sowu,
noonu la fiéwug Doomu nit ki di mel.
28 Fa médd nekk, fa la tan yiy dajee.

29 «Gannaaw metitu bés yooyule nag,
ca saa sa jant bi dina léndém te weer wi
dootul leer; biddiiw yi dinafiu faq, daanu
ci asamaan, te kattani asamaan yi yéngu.
30 Booba firnde ji taxaw, Doomu nit ki
feefi ci asamaan, te xeeti addina sépp
dinafiu jooy. Dinafiu gis Doomu nit ki di
Néw ci niiri asamaan si, and ak kattan ak
ndam lu réy. 31 Dina yénni ay malaakaam
ak baatu liit bu dégtu, fiu dajale fii mu
tann ci fieenti xébla yi, fa asamaan dale
ba fu mu yem.»

32 Yeesu teg ca ne: «Jangleen mis-
aalu garabu figg ga. Boo xamee ne ay
bangaasam duy nafiu, tey xobam séq,
xam ngeen ne nawet jege na. 33 Noonu

yéen itam bu ngeen gisee loolu lépp,
xamleen ne jege na, mu ngi ci bunt bi
sax. 34 Ci dégg maa ngi leen koy wax, niti
jamono jii dufiu wéy te loolu lépp amul.
35 Asamaan ak suuf dinafiu wéy, waaye
samay wax du wéy mukk.

Yalla rekk moo xam bés ba

36 «Waaye bés booba walla waxtu wa,
kenn xamul kain lay doon; du malaaka
yi ci kaw, du sax man Doom ji, waaye
Baay bi rekk moo ko xam. 37 Ni bési
Nooyin ya, noonu lay mel, bu Doomu
nit ki di fiéw. 38 Ndaxte ca bés ya jiitu
mbénn ma, nit fiaa ngi doon lekk di naan,
goor fiaa ngi doon takk jabar, tey maye
seeni doom, ba bés ba Nooyin duggee ca
gaal ga; 39 xalaatufiu woon dara, ba kera
ndoxum mbénn ma di dikk, yobbu leen.
Noonu lay mel ci iéwug Doomu nit Kki.

40 «Bu boobaa ci fiaar fiu nekk cib tool,
dinafiu jél kenn ki, bayyi ki ci des. 41 Ci
Naari jigéen fiuy wol ca étt ba, dinafiu jél
kenn ki, bayyi ki ci des. 42 Yewwuleen
nag, ndaxte xamuleen bés bu seen Bo-
room di fiew. 43 Waaye xamleen lii: bu
boroom kér gi xamoon, ci ban waxtu
ci guddi la sacc bi di fiéw, kon dina
yewwu te du ko bayyi, mu toj kéram.
44 Loolu moo tax yéen itam taxawleen
jonn, ndaxte Doomu nit ki dina fiéw ci
waxtu wu ngeen ko séenuwul.»

45 Yeesu teg ca ne: «Kan moo nekk
surga bu takku te teey, bu njaatigeem teg
ci waa kér gi, ngir mu leen di dundal
ca jamono ja? 46 Bu njaatigeem fiéwee
te gis muy def noonu, surga boobu dina
am ngérém. 47 Ci dégg maa ngi leen koy
wax, njaatige bi dina ko teg ci alalam
jépp. 4 Waaye bu dee surga bu bon bu
naan ci xelam: “Sama njaatige day yéexa
fiéw,” 49 mu tambalee ddéor ay bokki
surgaam, di lekk te naan ak naankat ya,
50 kon njaatige ba dina fiéw ci bés bu

mu ko séenuwul ak waxtu wu mu xamul.
51 Dina ko déor ay yar yu metti, jox ko

afiub naaféq. Foofa dees na fa jooy tey
yéyu.

25

Léebu fukki janq ya

1 «Booba nguuru Yalla Aji Kawe ji dina
mel ni fukki janqg, fiu fab seeni lamp,
génn, gatanduji boroom séet ba. 2 Fekk
juréom ca janq ya di fiu am xel, jur6om
ya ca des nakk xel. 3 Ni fiakk xel nag
fab nafiu seeni lamp, waaye fabaalewuiiu
diw; 4 waaye fii am xel fioom fab nafiu
seeni lamp, fabaale diw ciy njaq. 5 Ni
boroom séet bi yéexee fnéw nag, fiépp
gémméentu bay nelaw.

6 «Noonu ci xaaju guddi baat jib ne:
“Boroom séet baa ngi, génnleen, gatandu
ko.” 7Bi ko janq ya déggee, fiu jog, defar
seeni lamp. 8 Ni fidkk xel wax fii am xel:
“Mayleen nu ci seen diw, ndaxte sunuy
lamp fiu ngi bégga fey.” 9 Waaye fii am
xel ne leen: “Li nu yor du doy ngir nun
ak yéen. Tee ngeena dem ca jaaykat ya,
jénd?”

10 «Bi nga xamee ne dem nafiu jéndi,
boroom séet ba agsi. Ni amoon diw ci
seeni lamp, and ak boroom séet ba ca
reer ya. Noonu bunt ba téj. 11 Gannaaw
loolu janq ya ca des agsi naan: “Sang bi,
Sang bi, ubbil nu!” 12 Mu ne leen: “Ci
dégg maa ngi leen koy wax, xawma leen.”

13 «Yewwuleen nag, ndaxte xamuleen
bés ba mbaa waxtu wa.

Léebu surga, ya njaatige bi dénk xaal-
isam

14 «Te it nguuru Yalla dafa mel ni kuy
tukki bitim réew. Bi muy laata dem, mu
woo ay surgaam, batale leen alalam, ku
nekk lu mu attan. 15 Kenn ka, mu dénk
ko juréomi milyon*, keneen ka, mu dénk
ko fiaar; ka ca des, benn; daldi tukki.

16 «Bi mu demee nag, ki jot juréomi
milyory) ya dem, di ci jula, ba amaat
yeneen juréom. 17 Noonu it ki jot fiaar
amaat yeneen fiaar. 18 Waaye ki jot benn
milyor) dem, gas pax, nébb fa xaalisu
njaatigeem.

19 «Gannaaw diir bu yagg njaatigeb
surga ya délsi, daldi leen laaj alalam.
20 Noonu ki jot juréomi milyor) ya jegefisi,
indi yeneen juréom naan: “Kilifa gi, dénk

* 25:15 Maanaam juréomi talar. Seetal Xaalis ci Leeral yi.

nga ma juroomi milyor; seetal, ame naa
ci yeneen juréom.” 21 Njaatigeem ne ko:
“Def nga lu baax, surga bu baax nga te
takku. Gannaaw takku nga ci lu tuuti,
dinaa la dénk lu bare. Kaay bokk ci
sama mbég.” 22 Naka noona ki jot fiaari
milyoy it jegefisi ne ko: “Kilifa gi, dénk
nga ma faari milyor), seetal, ame naa ci
yeneen faar.” 23 Njaatigeem ne ko: “Def
nga lu baax, surga bu baax nga te takku.
Gannaaw takku nga ci lu tuuti, dinaa la
dénk lu bare. Kaay bokk ci sama mbég.”

24 «Gannaaw loolu nag, ki jot benn
milyor) jegefisi ne ko: “Kilifa gi, xamoon
naa ne, nit ku néeg nga; dangay dajale foo
jiwul, tey géob foo faruwul. 25 Moo tax
ma ragaloon la, ba dem, nébb sa xaalis
ci biir suuf; mi ngii, fabal li nga moom.”
26 Waaye njaatigeem ne ko: “Surga bu bon
nga te tayel! Gannaaw xamoon nga ne
damay dajale fu ma jiwul, tey goéob fu
ma faruwul, 27 kon waroon ngaa y6bbu
sama xaalis ca denckati xaalis ya. Bés
bu ma fiéwee nag, ma mana jot li ma
moom ak la mu jur.” 28 Noonu njaatige
bi ne: “Nanguleen xaalis bi ci moom, jox
ko boroom fukki milyor yi. 29 Ndaxte ku
am dinafiu la dolli, ba nga barele, waaye
ku amul, li nga am as néew sax, dinafiu
ko nangu. 30 Te sannileen surga bu amul
njarif bi ci biti ci 1éndém gi. Foofa dees
na fa jooy te yéyu.”

Atteb xeet yi

31 «Boo xamee ne Doomu nit ki mu ngi
néw ci ndamam, and ak malaaka yépp,
booba dina falu ni buur, toog ci jalam bu
soloo ndam. 32 Bu boobaa dees na dajale
xeeti addina yépp ci kanamam, te dina
leen xajjale, ni samm di xajjalee xar yi
ak béy vyi, 33 mu teg xar yi ci ndijooram,
béy yi ci cammofiam.

34 «Noonu Buur bi dina wax iii féete
ndijoor: “Agsileen, yéen fi sama Baay
barkeel, jél-leen nguur, gi fiu leen waajal
li dale ci njalbéenug addina. 35 Ndaxte
xiifoon naa, ngeen jox ma, ma lekk; te
mar, ngeen jox ma, ma naan; nekkoon
naa ab doxandéem, ngeen fat ma; 36 te
rafle, ngeen wodd ma; woppoon naa,

ngeen seetsi ma; te fiu té€j ma, ngeen Héw
fi man.” 37 Ci kaw loolu fii jub dinafiu ne:
“Boroom bi, kafi lanu la gisoon, nga xiif,
nu jox la, nga lekk; mbaa nga mar, nu
jox la, nga naan? 38 Kafi lanu la gisoon,
nga nekk ab doxandéem, nu fat la; mbaa
nga rafle, nu wodd la? 39 Kafi lanu la
gisoon, nga wopp mbaa fiu téj la, nu fiéw
ci yaw?” 40 Noonu Buur bi dina leen ne:
“Ci dégg maa ngi leen koy wax, saa yu
ngeen defalee loolu kenn ki géna ndaw ci
sama bokk yii, man ngeen ko defal.”

41 «Gannaaw loolu dina wax fi ci
cammofiam: “Soreleen ma yéen fi alku,
te dem ci sawara su dul fey, si fiu sakkal
Seytaane ak ay malaakaam. 42 Ndaxte
xiifoon naa waaye joxuleen ma, ma lekk;
te mar waaye joxuleen ma, ma naan.
43 Nekkoon naa ab doxandéem, waaye
fatuleen ma; te rafle, waaye wodduleen
ma; woppoon naa te fiu téj ma, waaye

seetsiwuleen ma.” 44 Ci kaw loolu dinafiu
ne: “Boroom bi, kafi lanu la gisoon,

nga xiif, mbaa nga mar, nga nekk ab
doxandéem mbaa rafle, nga wopp mbaa
fiu téj la, te topptoowunu la?” 45 Kon dina
leen ne: “Ci dégg maa ngi leen koy wax,
saa su ngeen ko defalul kenn ci fii géna
ndaw, man ngeen ko defalul.” 46 Noonu
nii dinafiu s6obu ci mbugal gu dul jeex,
waaye fii jub dinafiu tabbi ci dund gu dul
jeex.»

26

Njiiti yoon yi fexeel nafiu Yeesu

1 Bi nga xamee ne Yeesu wax na loolu
lépp ba noppi, mu ne taalibeem vya:
2 «Xam ngeen ne faari fan a des ci
maggalu bésu Mucc ba, te dinafiu wor
Doomu nit ki, daaj ko ci bant.»

3 Booba nag sarxalkat yu mag ya ak
njiiti xeet wa dajaloo ca kér gu réy gu
sarxalkat bu mag ba, tudd Kayif. 4 Nu
daldi gise, ba xam lu fiu mana fexe, ba
japp Yeesu, reylu ko. 5 Waaye fiu ne:
«Bumu doon ci bésu maggal bi, ngir
yéngu-yéngu bafia am ci nit fii.»

Jigéen ja tuur na latkolofi ci boppu
Yeesu

6 Bi nga xamee ne Yeesu nekkoon na
dékku Betani ca kér Simor ma gaana
woon, 7 jenn jigéen fiéw ci moom, yor
njaq lu fiu yette doj wu fiuy wax albaatar.
Njaq la def latkolofi ju jar lu baree bare.
Noonu bi Yeesu toogee di lekk, jigéen ji
tuur ko ci boppu Yeesu. @ Waaye bi ko
taalibe ya gisee, fiu daldi mer ne: «Yaq gii,
lu muy jarifi? 9 Maneesoon na koo jaay ci
lu bare, jox xaalis bi miskin yi.»

10 Yeesu nag xam la fiu wax, mu ne leen:
«Jigéen ji defal na ma jéf ju rafet; lu tax
ngeen di ko sonal? 11 Miskin yaa ngi ak
yéen bés bu nekk, waaye dungeen ma gis
ba faww. 12Kii, ci li mu tuur latkolofi jii ci
sama yaram, def na ko ngir waajal sama
rob. 13 Ci dégg maa ngi leen koy wax,
fépp fu fiuy yéene xibaaru jamm bi ci
addina sépp, dinafiu fa fattali it li jigéen
jii def»

Yudaa wor na Yeesu

14 Ca waxtu woowu kenn ci fukki taal-
ibe ya ak fiaar, ku tudd Yudaa Iskariyo,

dem ca sarxalkat yu mag ya, 15 ne leen:
«Lan ngeen ma mana jox, ngir ma jébbal
leen Yeesu?» Noonu sarxalkat ya daldi
ko wafifial fanweeri poseti estateer. 16 Li
dale ci saa soosa nag Yudaa di fexe
jamono ju mu leen mana jébbal Yeesu.

Reer bu mujj bi

17 Bés bu jékk ca maggal, ga fiuy wax
Mburu ma amul lawiir, taalibe yi fiéw ci
Yeesu ne ko: «Foo béggoon nu defaral

la reeru bésu Mucc ba?» 18 Yeesu ne
leen: «Demleen ca dékk ba, jém ca diw,

ngeen ne ko: “Kilifa gi nee na: Sama
jamono jege na; ci sa kér laay maggalsi
bésu Mucc ba, man ak samay taalibe.”»
19 Noonu taalibe yi defar reeru bésu Mucc
ba, na leen Yeesu waxe woon.

20 Bi nga xamee ne timis jot na, Yeesu
toog di lekk, moom ak fukki taalibe yi ak
fiaar. 21 Bifiuy lekk, mu ne leen: «Ci dégg
maa ngi leen koy wagx, kenn ci yéen dina
ma wor.» 22 Taalibe ya am nagaru xol bu
réy; ku nekk daldi ne ko: «Mbaa du man,
Boroom bi?» 23 Yeesu ne leen: «Ki dugal
loxoom ak man ci ndab li, kooku moo may
wor. 24 Doomu nit ki mu ngi dem, ni fiu
ko waxe ci Mbind mi, waaye ki koy wor

dina torox; bafioona juddu moo génoon
ci moom.» 25 Yudaa, mi ko nara wor, laaj
ko: «Mbaa du man, kilifa gi?» Yeesu ne
ko: «Wax nga ko.»

26 Noonu bi fiuy lekk, Yeesu jél mburu,
sant Yalla, damm ko, jox ko taalibe ya.
Mu ne leen: «Jél-leen lekk, lii sama yaram
la.» 27 Gannaaw loolu mu jél kaas, sant
Yalla, jox leen ko. Mu ne leen: «Yéen
Népp naanleen ci, 28 ndaxte lii mooy sama
deret, ji fas kollére gi, te mu tuuru, ngir
fiu bare jot mbaalug bakkaar yi. 29 Maa
ngi leen di wax, dootuma naan gannaaw-
si-tey ndoxum resefi mii, ba kera may
naan ak yéen ndoxum reseii mu bees ci
sama nguuru Baay.»

30 Gannaaw loolu fiu woy Yalla, ba
noppi génn, dem ca tundu Oliw ya.

31 Booba Yeesu ne leen: «Yéen fiépp
dingeen ma daggeeku ci guddi gii, ndaxte
bind nafiu:

“Dinaa door samm bi,

xari jur gi tasaaroo.”

32 Waaye bu ma dekkee, dinaa leen jiituji
Galile.» 33 Piyeer nag daldi jél kaddu
gi naan: «Bu la fiépp daggeekoo, man
duma la daggeeku mukk.» 34 Yeesu ne
ko: «Ci dégg maa ngi la koy wax, ci guddi
gii, bala ginaar a sab, dinga ma weddi
fietti yoon.» 35 Piyeer ne ko: «Boo xamee
ne sax, damaa wara dee ak yaw, duma

la weddi mukk.» Taalibe yépp it waxe
noonu.

.. Yeesu fiaan na ci toolu Setsemane ci biir
tiis wu réy

36 Bi loolu amee Yeesu and ak fioom
ba ca bérab bu tudd Setsemane, mu ne
taalibe ya: «Toogleen fii, ma dem fale,
naan fa.» 37 Bi mu waxee loolu, mu and
ak Piyeer ak fiaari doomi Sebede, daldi

am tiis ba xonet. 38 Mu ne leen: «Sama
xol dafa tiis, ba may bégga dee; toogleen

fi, xool ak man.» 39 Bi mu waxee loolu,
Yeesu dem ci kanam tuuti, ne nérém ci
suuf, di flaan ne: «Sama Baay, bu manee
am, na ma kaasu naqar bii teggi! Moona,
bumuy ci sama coobare, waaye na sa
coobare am.»

40 Noonu mu fiéw ca taalibe ya, fekk
leen fiuy nelaw. Mu ne Piyeer: «Amuleen
sax dooley xoolandoo ak man benn

waxtu? 41 Xool-leen te fiaan, ngir bafia
daanu cig fiir. Seen xol jag na, waaye seen
bind a woyof.» 42 Yeesu delluwaat di fiaan
ne: «Sama Baay, bu fekkee ne kaasu
naqar bii manu maa teggi te naanuma ko,

kon na sa coobare am.» 43 Yeesu féwaat
ca taalibe ya, fekk leen fiuy nelaw, ndaxte

seeni bét dafioo diis. 44 Mu daldi leen
bayyi, waxaat loolu fietteel bi yoon.

45 Noonu mu fiéw ca taalibe ya ne leen:
«Nelawleen léegi te noppalu. Waxtu wu
fiu ma wara jébbale ci loxoy bakkaarkat
yi, jege na. 46 Jogleen nu dem; xool-leen,
ki may wor a ngi nii, di fiéw.»

Japp nafiu Yeesu

47 Bi muy wax loolu nag, Yudaa, mi
bokkoon ca fukki taalibe ya ak faar te
naroon koo wor, agsi, and ak mbooloo
mu bare, jége ca sarxalkat yu mag ya ak
ca njiiti xeet wa, te gannaayoo jaasi ak
yet. 48 Fekk Yudaa moomu joxoon na leen
tegtal ne leen: «Ki may foon, moom la;
jappleen ko.» 49 Mu daldi fiéw ci Yeesu
nag ne ko: «Salaam-maalikum, kilifa gi!»
daldi ko féon bu tang. 50 Yeesu ne ko:
«Sama xarit, xam naa lu tax nga féw.»
Noonu fiu daldi jegesi, song ko, japp ko.

51 Ca saa sa kenn ci fii and ak_Yeesu
bocci jaaseem, ddor surgab sarxalkat bu
mag ba, nopp ba dagg. 52 Waaye Yeesu ne
ko: «Roofal sa jaasi ci mbaram, ndaxte
ku bocci jaasi, jaasi moo lay rey. 53 Xanaa
xamuloo ne man naa laaj sama Baay, te
dina ma may ci taxawaay bi mbooloom
malaaka mu xel dajul®? 54 Waaye su ma
ko defoon, nan la Mbind mi mana ame?

Ndaxte Mbind mi nee na, nii la wara
ame.»

55 Booba Yeesu ne mbooloo mi: «Jog
ngeen ngir japp ma, gannaayoo jaasi ak
yet, mel ni fiuy topp sacc. Moona daa
naa toog bés bu nekk ca kér Yalla ga, di
jangle, te jappuleen ma. 56 Waaye lii 1épp
xew na, ngir amal Mbindi yonent yi.» Ci
kaw loolu taalibe yépp déddu ko, daw.

Yeesu taxaw na ci kanam kureelu

attekat ya

26:53 Maanaam fukki mbooloo ak fiaar yu malaaka;

57 Na jappoon Yeesu yébbu ko kér Kayif,
sarxalkat bu mag ba, fa xutbakat ya ak
njiit ya daje. 58 Piyeer topp ko fu sore,
ba ci éttu sarxalkat bu mag ba; mu dugg,
toog ak surga ya, ngir seet nu mbir may
mujje.

59 Noonu sarxalkat yu mag ya ak
kureelu attekat ya di seet naaféq bu
mana seede ci Yeesu, ba fiu man koo
rey, %0 waaye manuiiu koo am. Teewul
fiu bare fiéwoon nafiu, di seede lu dul
dégg. Ba mujj fiaari nit iéw naan: 61 «Kii
nee woon na: “Man naa toj kér Yalla ga,
tabaxaat ko ci fietti fan.”»

62 Ci kaw loolu sarxalkat bu mag ba jog

ne ko: «Ndax doo wax dara? Loo xam ci
li fiii seede ci yaw?» 63 Waaye Yeesu ne

cell. Sarxalkat bu mag ba ne ko: «Gifiloo
naa la ci Yalla miy dund, nga wax nu,
ndax yaa di Almasi bi, Doomu Yalla ji.»
64 Yeesu ne ko: «Wax nga ko. Maa ngi leen
koy wax it, li dale fii dingeen gis Doomu
nit ki toog ci ndijooru Aji Man ji, di fiéw
ci niiri asamaan si.» 65 Bi mu déggee
loolu, sarxalkat bu mag ba daldi mer lool,
ba xotti ay yéreem, daldi ne: «Weddi na
Yalla, lu nu doyeeti seede? Dégg ngeen ni
mu weddee. 66 Lu ngeen ci xalaat?» Nu
ne ko: «Yoon teg na ko dee.»

67 Ci kaw loolu fiu daldi tifli_ci xar
kanamam, ddor ko ay kurfefi. Neneen
talaata ko, 68 ne ko: «Yaw Kirist, yonent
bi, ndax xam nga ku la déor?»

Piyeer weddi na Yeesu
69 Bi looluy xew, Piyeer moom ma nga
toogoon ca biti ca étt ba. Noonu benn

mbindaan fiéw ci moom ne ko: «Yaw itam
andoon nga ak Yeesum Galile.» 70 Waaye

Piyeer weddi ko ci kanam fiépp ne ko:
«Xawma li ngay wax.» 71 Bi mu ko waxee,
mu jém ca bunt ba, te beneen mbindaan
gis ko, mu wax fia fa nekkoon: «Kii
andoon na ak Yeesum Nasaret.» 72 Waaye
Piyeer weddiwaat, boole ko ak ay ngifi ne
ko: «Xawma nit kooku.»

73 Nees-tuut fia fa taxawoon féw ci
Piyeer ne ko: «Ci lu woor ne yaw itam

bokk nga ci ioom, ndaxte sa waxin feefial
na la» 74 Bi mu ko déggee, Piyeer

mbooloo mu nekk def juréom benni junni.

daldi gifi ak di waat ne: «Xawma nit
kooku.» Te ci taxawaay ginaar daldi
sab. 75 Noonu Piyeer fattaliku la Yeesu
waxoon ne: «Bala ginaar a sab, dinga ma
weddi fietti yoon.» Mu daldi génn, di jooy
jooy yu metti.

27

Yudaa am na naqar lool, ba xaru
1 Ci suba teel sarxalkat yu mag yépp ak
njiiti xeet wa gise, ngir fexee reylu Yeesu.
2 Nu yeew ko, yobbu ko, jébbal ko Pilaat

boroom réew ma. _
3 Bi nga xamee ne Yudaa, mi woroon

Yeesu, gis na ne daan nafiu ko, mu am
naqaru xol. Mu dem nag ca sarxalkat yu
mag ya ak njiit ya, delloo leen fanweeri
poset yu xaalis, 4 ne leen: «Am naa
bakkaar ci li ma wor nit ku toofiul, ngir
fiu rey ko.» Nu ne ko: «Lu ciy sunu yoon?
Loolu yaa ko yég.» 5 Noonu Yudaa sanni
xaalis ba ca kér Yalla ga, joge fa, dem,
takk buum ci baatam, xaru.

6 Sarxalkat yu mag ya nag fab xaalis
ba, naan: «Jaaduwul nu def xaalis bii
cl dencukaayu xaalis bi ci kér Yalla gi,
ndaxte njégu deret la.» 7 Nu daldi diisoo
nag, jénd ca xaalis ba toolu defarkatu
ndaa ya, ngir di fa suul doxandéem ya.
8 Loolu moo tax fiu wooye tool booba ba
tey Toolu deret. 9 Noonu la fiu waxoon
jaarale ko ci yonent Yalla Yeremi am, bi
mu naan: «Fab nafiu fanweeri poseti
xaalis ya, mooy njég li banni Israyil
xayma woon ci nit ki; 10 fiu joxe ko ngir
toolu defarkatu ndaa ya, ni ma ko Boroom
bi sante.»

Yeesu taxaw na ci kanam Pilaat

11 Gannaaw loolu Yeesu taxaw ca
kanam boroom réew ma, boroom réew
ma laaj ko: «Ndax yaa di buuru Yawut
yi?» 12Yeesu ne ko: «Wax nga ko,» waaye
waxul dara ca la ko sarxalkat yu mag
ya ak njiit ya jiifi. 13 Noonu Pilaat ne
ko: «Xanaa dégguloo li fiu la jiifi 1épp?»
14 Waaye Yeesu waxu ko ci dara, ba tax

boroom réew ma waaru lool. )
15 Ca maggal gu nekk nag boroom réew

ma daan na may mbooloo ma, fiu tann
kenn ca fia fiu téjoon, mu daldi leen

ko bayyil. 16 Fekk booba amoon nafiu
ku fu téjoon, ku siiw te tudd Barabas.
17 Bi nga xamee ne daje nafiu nag, Pilaat
laaj leen: «Kan ngeen bégg, ma bayyi
ko, Barabas walla Yeesu mi fuy wax

Kirist?» 18 Ndaxte xamoon na ne Kifiaan
rekk a taxoon, fiu jébbal ko ko. 19 Te

it bi mu toogee sax ca jalu attekaay ba,
soxnaam yonnee ci moom ne ko: «Bul
dugg ci yéfi ku jub kooku, ndaxte tey
gént naa ci moom te sonn naa ci lool.»
20 Waaye sarxalkat yu mag ya ak njiit ya
xiir mbooloo ma, fiu laaj Barabas te reylu
Yeesu.

21 Noonu boroom réew ma laaj leen:
«Kan ci fiaar fiii ngeen bégg, ma bayyil
leen ko?» Nu ne ko: «Barabas.» 22 Pilaat
ne leen: «Nan laay def nag Yeesu, mi tudd
Kirist?» Népp ne ko: «Daaj ko ci bant,
ba mu dee!» 23 Boroom réew ma ne leen:
«Lu tax? Gan toofi la def?» Waaye fiu

daldi yuuxu bu géna kawe naan: «Daaj
ko ci bant!»

24 Naka Pilaat xam ne du ci man dara,
fekk na sax yéngu-yéngu bi géna am
doole, mu daldi fab ndox, raxas ay lox-
oom ca kanam mbooloo ma ne leen: «Set
naa ci deretu ku jub kii; nu ngeen xam,
defleen ko.» 25 Népp ne ko: «Na deretam
dal ci sunu kaw ak sunu kaw njaboot.»

26 Noonu Pilaat bayyil leen Barabas, mu
doorlu Yeesu ay yar, jébbal ko, ngir fiu
daaj ko ci bant.

Xarekat ya flaawal nafiu Yeesu

27 Bi fiu ko defee xarekati boroom réew
ma fab Yeesu, yobbu ko ci biir kér ga, fiu
daldi woo mbooloom xarekat ya yépp ci
moom. 28 Noonu fiu summi ko, solal ko
mbubbum xarekat mu xonq curr. 29 Nu
rabb kaalag dég, teg ko ci boppam, teg
bantu xat ci loxol ndijooram, sukk ci
kanamam, di ko fiaawal ne ko: «Nuyu
nanu la, yaw buuru Yawut yil» 30 Ba
noppi fiu daldi tifli ci kawam, fab bantu
xat ba, déor ko ci boppam. 31 Bi fiu ko
Naawalee ba noppi, fiu summi mbubbum
xarekat ma, solaatal ko ay yéreem, yobbu
ko, ngir daaj ko ci bant.

Daaj nafiu Yeesu ci bant bi

32 Bi nga xamee ne génn nafiu, fiu daje
ak nit ku dékk Siren te tudd Simor; fiu
ga ko, ngir mu gaddu bant, ba fiu wara
daaj Yeesu. 33 Nu fiéw nag fa fiuy wax
Golgota, biy tekki «bérabu Kaanu bopp.»
34 Bi fiu fa eggee, fiu jox ko biifi, fiu def ci
lu wex. Waaye bi mu ko mosee, nanguwu
koo naan.

35Noonu fiu daaj ko ca bant ba, fiu daldi
séddoo ay yéreem, tegoo ko ay bant, 36 ba
noppi toog fa, di ko wottu. 37 Te it fiu teg
ci kaw boppam mbind, mu xamle lu tax
fiu rey ko, mu ne: «Kii mooy Yeesu, buuru
Yawut yi.»

38 Booba it fiu daajaale ak moom fiaari
taskati réew ma, kenn ci ndijooram, ka ca
des ci cammofiam.

39 Na fa doon romb di ko xas, di wécc
seen bopp ndax sib ko, 40 naan: «Yaw mi
mana toj kér Yalla ga, tabaxaat ko ci fietti
fan, musalal sa bopp; boo nekkee Doomu

Yalla, waccal ci bant bil» 41 Sarxalkat
yu mag ya ak xutbakat ya ak njiit ya it

di ko fiaawal naan: 42 «Waa jii musal
na fieneen te manula musal boppam!
Ndegam mooy buuru Israyil, na wacc
léegi ci bant bi, nu gém ko. 43 Gannaaw
dénk na boppam Yalla, kon na ko Yalla
musal, bu ko soppee, ndaxte nee na:
“Maay Doomu Yalla.”» 44 Taskati réew
ma it, ya fiu daajaale ak moom, di ko xas
noonule.

Yeesu saay na

45 La tambalee digg béccég, ba ci
tisbaar, réew mépp léndém. 46 Noonu

ci wetu fietti waxtu Yeesu daldi wootee
kaddu gu dégér naan: «Eli, Eli, lema

sabaktani?» liy tekki «Sama Yalla, sama
Yalla, lu tax nga déddu ma?» 47 Nenn fia
ca fa fa taxaw nag, bi fiu ko déggee, fiu
ne: «Mu ngi woo yonent Yalla Ilyaas.»
48 Ca saa sa kenn ci fioom daw, jél aw
sagar, capp ko ci bineegar, mu teg ko ci
kaw bant, jox ko ko, mu muucu. 4% Waaye
fla ca des ne: «Bayyil, nu seet ba xam
Ilyaas dina fiéw, musal ko.» 39 Noonu
Yeesu wootewaat ak kaddu gu dégér,
delloo ruuwam Yalla.

>1 Ca_saa sa ridob bérab bu sell ba ca
kér Yalla ga xar fiaar, li dale ci kaw ba ci

suuf; suuf si yéngu, doj yi toj, bammeel yi
ubbikuy, 52 te fiu bare ci jémmi nit fiu sell
fiu dee, dekki. 53 Te gannaaw ndekKitel
Yeesu fiu génn ca bammeel ya, dugg ca
dékk bu sell ba, te feefiu fiu bare.

>4 Noonu njiitu xare bi ak fii and ak
moom di wottu Yeesu, bi fiu gisee suuf si
yéngu ak li xew, fiu daldi tiit lool ne: «Ci
dégg, kii Doomu Yalla la.»

55 Amoon na fa it ay jigéen yu bare
yu leen dand, di seetaan. Te fioo joge
woon Galile, and ak Yeesu, di ko topptoo.
56 Xammi nafiu ci: Maryaama mi dékk
Magdala, Maryaama ndeyu Saag ak Yuus-
ufa, ak ndeyu doomi Sebede ya.

Rob narfiu Yeesu

57 Ca ngoon amoon na taalibeb Yeesu
mu fiéw, tudd Yuusufa te dékk Arimate;
ku bare alal la woon. 58 Mu dem ca Pilaat,
laaj ko néewu Yeesu. Pilaat santaane, fiu
jox ko ko. 359 Noonu Yuusufa fab jémm
ja, laxas ko ci cangaay lu set, 60 dugal
ko ca bammeel bu bees, ba mu yettaloon
boppam ciw doj. Mu béran doj wu mag
ca buntu bammeel ba, dem. 61 Fekk
Maryaamam Magdala ak Maryaama ma
ca des fioo fa toogoon janook bammeel

a.

62 Ba bét setee nag, ca bés ba topp
bésu Waajal ba, sarxalkat yu mag ya ak
Farisen ya dajaloo, jém ci Pilaat. 63 Nu ne
ko: «Boroom réew mi, fattaliku nanu ne,
naxkat booba waxoon na, bi muy dund

naan: “Gannaaw fetti fan dinaa dekki.”
64 Danoo béggoon nag, nga santaane, fiu

wottu bammeel ba, ba am fietti fan, ngir
bafi taalibeem ya fiéw, sacc néew ba,
tey yégle ne dekki na. Bu ko defee nax
bu mujj boobu dina yées bu jékk ba.»
65 Pilaat ne leen: «Amleen, ay wottukat
a ngi nii. Demleen wottuji ko, ni ngeen
mane.» 66 Noonu fiu dem, téj bammeel
ba bu woor, fiu tay ca doj wa mandarga,
teg fa wottukat ya.

28

Yeesu Kirist dekki na
1 Gannaaw bésub noflaay ba nag, ca

fajar ga, ca bés bu jékk ca ayu-bés ga,
Maryaamam Magdala ak Maryaama ma

ca des dem, seeti bammeel ba. 2 Fekk
suuf yéngu woon na bu metti, ndaxte
benn malaakam Boroom bi wacc na ci
asamaan, néw bérar) doj wa, toog ci kaw.
3 Meloom mel na ni melax, ay yéreem
weex tall ni perkaal. 4 Ni doon wottu tiit
bay lox, daldi mel ni fiu dee.

> Noonu malaaka ma ne jigéen fa:
«Buleen tiit. Xam naa ne yéena ngi wut
Yeesu, ma fiu daajoon ca bant ba, ¢ waaye
nekkatu fi, ndaxte dekki na, ni mu ko
waxe woon. Néwleen seet fi mu téddoon,
7te ngeen dem bu gaaw, wax ay taalibeem
ne dekki na te jiituji na leen Galile; foofa
ngeen koy gise. Lii laa leen wax.»

8 Bi loolu amee nag jigéen fia daldi joge
bu gaaw ca bammeel ba, tiit ak mbég mu
réy di jax seen xol, fiu daldi daw, ngir
yégal ko taalibe ya.

9 Ba fiuy dem nag, Yeesu taseek fioom
ne leen: «Maa ngi leen di nuyu.» Jigéen
Na jegesi, laxasu cay tankam, di ko
maggal. 10 Yeesu ne leen: «Buleen tiit,
waaye demleen yégal samay bokk, fiu
dem Galile; foofa lafiu may gise.»

11 Ba fiuy dem, fienn ca wottukat ya
néw ca dékk ba, xamal sarxalkat yu mag
ya lépp lu xew. 12 Noonu sarxalkat ya
dajaloo ak njiit ya, fiu diisoo; ba noppi
fiu fab xaalis bu bare, jox ko xarekat
ya, 13 ne leen: «Nangeen wax lii: “Ay
taalibeem fiéw nafiu ci guddi, sacc ko, bi
nuy nelaw.” 14 Te bu ko boroom réew mi
yégee nag, dinanu ko neexal, ngir rawale
leen.» 15 Wottukat ya nag fab xaalis ba,

def la fiu leen santoon. Te nettali boobu
silw na ci Yawut yi ba bésu tey.

16 Noonu fukki taalibe ya ak benn dem
ci biir Galile, ca tund wa leen Yeesu
digaloon. 17 Bi fiu gisee Yeesu, fiu maggal
ko, waaye fienn fii am xel fiaar. 18 Yeesu
jegesi ne leen: «Safi-safl bépp, jox naiiu
ma ko ci kaw ak ci suuf. 19 Demleen nag
sakk ay taalibe ci xeet yépp, s6ob leen ci
ndox ci turu Baay bi ak Doom ji ak Xel mu
Sell mi; 20 ngeen jangal leen, fiuy samm
lépp li ma leen sant. Maa ngi and ak yéen
bés bu nekk, ba kera addina di tukki.»

Xibaaru jamm bi ci Almasi
bi Yeesu,
ni ko Yalla jaaralee ci

MARK

Waareb Yaxya

1Xibaaru jamm bu Yeesu Kirist, Doomu
Yalla*, nii la tambalee. 2 Bind nafiu ci
téereb yonent Yalla Esayi naan:

«Maa ngi yonni sama ndaw ci sa kanam,
mu xallal la sa yoon.

3 Baat a ngi xaacu ca mandin ma naan:
“Xall-leen yoonu Boroom bi,

jubal-leen fi muy jaar.”»

4 Noonu Yaxya feefi ca mandin ma,
di s6ob nit fii ci ndoX, tey waaree nii:
«Tuubleen seeni bakkaar, ba noppi ma
soob leen ci ndox, ngir Yalla baal leen

seeni bakkaar» > Kon_ waa_diiwaanu
Yude fépp ak waa dékku Yerusalem

fépp daldi génn jém ci moom, di nangu
seeni bakkaar fi kanam fépp, Yaxya
s6ob leen ca dexu Yurdan. ¢ Yaxya
nag mi ngi soloon mbubb mu fiu rabbe
kawaru giléem, takk laxasaayu der ci
ndiggam. Ay njéeréer la doon dunde ak
lem. 7 Mu waare ne: «Am na kuy Héw
sama gannaaw koo xam ne kii moo ma
épp kattan; yeyoowuma sax ségg, ngir
tekki ay dallam. ® Maa ngi leen di s6ob
ci ndox, waaye moom dina leen soob ci
Xel mu Sell mi.»

Yaxya séob na Yeesu ci dexu Yurdan

9 Booba Yeesu joge na dékku Nasaret
ci dilwaanu Galile, fiéw, Yaxya s6ob ko ci
dexu Yurdan. 10 Bi muy génn ndox mi,
mu daldi gis asamaan xar, te Xelum Yalla
di wacc ci melow pitax, fiéw ci moom.
11Te baat bu jége asamaan jib ne: «Yaa di
sama Doom, ji ma bégg; ci yaw laa ame
banneex.»

Yeesu dékku na ay nattu ci pexey Sey-
taane

12 Ci kaw loolu Xelum Yalla daldi jéf
Yeesu, mu dem ca mandin ma. 13 Mu
nekk fa fieent fukki fan, jankoonte ak fiiri
Seytaane; mu dékk ci biir rabi all yi, te
malaakay Yalla di ko topptoo.

Yeesu tann na fieenti taalibe

14 Bi nga xamee ne japp nafiu Yaxya,
Yeesu dem ca diiwaanu Galile, di waare
xibaaru jamm bu Yalla bi, 15 naan: «Ja-
mono ji mat na, nguuru Yalla jegesi na;
tuubleen seeni bakkaar te gém xibaaru
jamm bi.»

16 Am_ bés Yeesu doon dox ca tefesu
dexu Galile, mu gis fa fiaar fiu bokk ndey
ak baay, di Simoy ak Andare rakkam, fiuy
sanni seeni mbaal ci dex gi, ndaxte ay
nappkat lafiu woon. 17 Yeesu ne leen:
«Néwleen topp ci man, dinaa leen def
nappkati nit.» 18 Ci saa si fiu bayyi seeni
mbaal, topp ci moom.

19 Bi Yeesu demee ba ca kanam, mu gis
Saag doomu Sebede, ak Yowaana, mi mu
bokkal ndey ak baay, fiu nekk ci gaal gi,

di defar seeni mbaal. 20 Noonu Yeesu woo
leen, fiu daldi bayyi seen baay Sebede ci

gaal gi, moom ak surga ya, tey topp ci
moom.

Yeesu faj na nit ku am rab

21 Gannaaw loolu fiu dem Kaper-
nawum. Ca bésub noflaay nag Yeesu
daldi dugg cijangu bi, dileen jangal. 22 Te
fiu waaru ca njangleem, ndaxte jangal na
leen ak safi-safi bu seeni xutbakat amul.

23 Noonu am na ci jangu bi nit ku rab
japp. Mu daldi yuuxu naan: 24 «Yaw
Yeesum Nasaret, loo nuy fexeel? Ndax
dangaa fiéw, ngir alag nu? Xam naa la,
yaa di Aji Sell, ji jége ci Yalla.» 25 Waaye
Yeesu gédd ko naan: «Noppil te génn ci
moom!» 26 Noonu rab wi daldi sayloo nit
ki te génn ci moom ak yuux gu réy.

27 Bi loolu amee fiépp waaru, ba laa-
jante naan: «Kii mooy kan? Mii njangle
lu bees la te and ak safi-safi. Day sant rab
yi sax, fiu di ko déggal.» 28 Noonu turam
daldi siiw ci diiwaani Galile gépp.

* 1:1 Doomu Yalla: tur wii tekkiwul ne, Yalla moo jur Yeesu mook Maryaama, ndaxte loolu araam na. Tekkiwul
it ne, dafioo maggal nit, ba di ko méngale ak Yalla. Waaye day tekki ne Yeesu mooy Kaddug Yalla, di ki dippeekoo
ci Yalla te feefial jikkoom. Ku gis doom, xam nu baayam mel. Ku gis Yeesu kon, xam nu Yalla mel.

Yeesu faj na jarag yu bare

29 Bi nga xamee ne génn nafiu ci jangu
bi, fiu and ak Saag ak Yowaana, dem ci kér
Simor) ak Andare. 30 Fekk gorob Simor bu
jigéen tédd wopp ak yaram wu tang; fiu
daldi ko yégal Yeesu. 31 Mu fiéw nag ci
moom, japp loxoom, yékkati ko. Noonu
tangoor wi daldi wacc, te soxna si di leen
topptoo.

32 Ca ngoon sa nag, bi jant sowee, fiu
indil Yeesu fii wopp fiépp ak fii rab japp
fiépp, 33 ba dékk bi bépp dajaloo ci buntu
kér gi. 34 Noonu mu wéral fiu bare, fiu
wopp ak ay jangoro yu wuute, te daq ay
rab yu bare. Waaye mu tere rab yi, fiu
wax dara, ndaxte xam nanu ko.

Yeesu wéetoo na ak Yalla

35 Ca njél laata bét di set, Yeesu jog
dem ca bérab bu wéet, di fa faan Yalla.
36 Simor) nag ak fii and ak moom di ko
seet fu nekk. 37 Bi fiu ko gisee, fiu ne ko:
«Népp a ngi lay seet.»

38 Waaye Yeesu ne leen: «Nanu dem
feneen ci dékk yi nu wér, ma waare fa
itam, ndaxte moo tax ma génn.» 39 Noonu
mu wér ci diiwaanu Galile gépp, di waare
ci seeni jangu, tey daq rab yi.

Yeesu faj na ku gaana

40 Am bés ku gaana fiéw ci moom, sukKk,
Naan ko ne: «Soo ko béggee, man nga
maa wéral.» 41 Yeesu yérém ko, tallal
loxoom, laal ko naan: «Bégg naa ko,
wéral.» 42 Ca saa sa ngaanaam daldi defi,
mu Wer.

43 Noonu Yeesu yebal ko, dénk ko bu
wér naan: 44 «Moytula wax kenn dara,
waaye demal won sa bopp sarxalkat bi,
te nga jébbal Yalla sarax, si yoonu Musaa
santaane, ngir fiu xam ne wér nga, te
mu nekk seede ci fioom.» 45 Waaye naka
la waa ji génn, mu di yéene ci kaw
li xewoon, te di ko jéebaane, ba tax
Yeesu manatula fagnaaral dugg cib dékk,
waaye mu nekKk ci biti ciy bérab yu wéet.
Ba tey nit fii joge fu nekk, di ko fa fekk.

2

Yeesu faj na ku laggi

1 Bi ay fan weesoo, Yeesu délsi dékku
Kapernawum, mu siiw ne mu ngi ci kér gi.
2 Noonu nit fiu bare dajaloo fa, ba kenn
amatul foo taxaw, du ci bunt bi sax. Te
Yeesu di leen yégal kaddu gi. 3 Noonu,
am fiu ko indil ku yaramam wépp laggi,
fieenti nit jappoo ko. 4 Waaye manufiu
koo jege ndax mbooloo mi. Kon fiu daldi
teggi kaw keér gi, di bétt fa tiim bérab ba
Yeesu nekk, daldi yoor basar, ga laggi ba
tédd. > Bi Yeesu gisee seen ngém, mu ne
laggi ba: «Sama waay, baal nafiu la say

bakkaar.»
6 Fekk ay xutbakat toog fa, fiu di wer-

ante ci seen xel naan: 7 «Kii kan la, ba
safia wax lii; mi ngi sosal Yalla. Ana
ku mana baale bakkaar yi, ku dul Yalla
dony?»

8 Waaye Yeesu yég ci xelam 1li fiuy
werante ci seen biir, ne leen: «Lu tax
ngeen di werantee nii ci seen xel? 9 Lan
moo géna yomb, ma wax ku laggi ki:
“Baal nafiu la say bakkaar,” walla ma
wax ko: “Jogal, jél sa basay, tey dox”?
10 Waaye xamleen ne, Doomu nit ki am
na ci addina safi-safiu baale bakkaar yi.»
Ci kaw loolu mu ne laggi ba: 11 «Maa
ngi la koy sant, jogal, jél sa basar te nga
fiibbi.» 12 Ca saa sa mu jél basangam te
génn fa kanam fiépp. Noonu fiépp waaru,
di maggal Yalla naan: «Lu mel ni lij,
masunu koo gis.»

Yeesu woo na Lewi

13 Gannaaw loolu Yeesu génnaat, aw
booru dex ga, mbooloo mépp di fiéw ci
moom, mu di leen jangal. 14 Bi Yeesu di
romb, mu gis ku fiuy wax Lewi, doomu
Alfe, toog ca juuti ba. Yeesu ne ko: «Kaay
topp ci man.» Mu jog, daldi topp ci
moom.

15 Bi loolu amee Yeesu ak i taalibeem
di lekk ci kér Lewi, fekk ay juutikat ak

ay boroom bakkaar yu bare di lekkandoo
ak foom, ndaxte fiu bare ci fioom a ko
toppoon. 16 Waaye xutbakat yi bokk ci
Farisen yi, bi fiu gisee ne dafa bokk lekk
ak ay juutikat ak ay boroom bakkaar,
nu daldi laaj taalibe yi: «Lu tax muy
lekkandoo ak ay juutikat ak ay boroom
bakkaar?» 17 Noonu Yeesu dégg ko, mu
ne leen: «Ni wér soxlawufiu fajkat, fii

weéradi oo ko soxla; iéwuma woo fii jub,
waaye bakkaarkat yi laay woo.»

Ndax warees na woor?

18 Taalibey Yaxya nag ak Farisen yi daan
nafiu woor. Nu fiéw nag fi Yeesu ne ko:
«Lu tax taalibey Yaxya yi ak yu Farisen
yi di woor, te say taalibe dufiu woor?»
19 Yeesu ne leen: «Ndax gan, yi fiéw cig
céet, dinafiu woor, fekk boroom céet gi
and ak fioom? Dufiu woor, li feek boroom
céet gaa ngi and ak fioom. 20 Waaye bés
yaa ngi fiéw, yu fiuy jéle boroom céet gi;
bés boobaa nag dinafiu woor.

21 «<Kenn du daax mbubb mu maggat
ak sekkit wu bees; ndaxte sekkit wi day
foddi mbubb mi, te xottiku bi géna yaatu.
22 Te kenn du def biifi bu bees ci mbuusi
der yu maggat. Lu ko moy, biifi bi day
toj mbuus yi, ba mbuus yi yaqu, biifi bi
tuuru. Waaye biifi bu bees, ci mbuus yu
bees lafiu koy def.»

Yeesu nee na, mooy boroom bésub
noflaay bi

23 Amoon na benn bésub noflaay Yeesu
jaar ciy tool yu fior. Bi fiuy dem nag,
ay taalibeem daldi faq ay gub. 24 Noonu
Farisen ya ne Yeesu: «Gisal, lu tax
say taalibe di def lu jaaduwul ci bésub
noflaay bi?»

25 Yeesu ne leen: «Ndax janguleen la
Daawuda defoon, ba mu amee soxla te
xiif, moom ak fia mu andaloon? 26 Xanaa
yéguleen li amoon ci bési Abiyatar sarx-
alkat bu mag bi, ni Daawuda dugge woon
ca kér Yalla ga, lekk mburu, ya fiu teewal
ca kanam Yalla, jox ci it fia mu andaloon;
fekk jaaduwul kenn lekk ko, ku dul sarx-

alkat?»
27 Yeesu dellu ne leen: «Yalla sakkul

nit ngir bésub noflaay bi, waaye sakk na
bésub noflaay ngir nit. 228 Noonu Doomu
nit ki mooy boroom bésub noflaay bi.»

3

Yeesu faj na nit ku loxoom laggi
1 Am beneen bés, Yeesu duggaat ci
jangu bi, fekk amoon na fa nit ku loxoom
laggi. 2 Am na fa nag ay Farisen, fiuy xool
Yeesu, ba xam ndax dina ko faj ci bésub
noflaay bi, ngir fiu man koo tuumaal.

3Yeesu ne ku loxoom laggi: «Jogal, taxaw
ci kanam fiépp.» 4 Noonu Yeesu ne leen:
«Lan moo jaadu, nu def ko bésub noflaay
bi, lu baax mbaa lu bon; nu musal nit
mbaa nu rey nit?» Waaye fiu ne cell.

5 Ci kaw loolu Yeesu xool leen ak mer,
am nagar ndax seen xol bu fatt; ba noppi

mu ne nit ki: «Tallalal sa loxo.» Nit ki
tallal ko, loxoom daldi wér péyy. 6 Ca saa

sa nag Farisen ya génn, daldi gise ak fii
far ak buur bi Erodd, ngir fexe koo reylu.

Mbooloo mu bare topp na Yeesu

7 Gannaaw loolu Yeesu ak ay taalibeem
joge fa, jém dex ga. Fekk mbooloo mu
mag mu joge diiwaanu Galile, topp ko.
8 Te it nit fiu bare dégg la mu def, fiu
néw fi moom, joge diiwaanu Yude ak
dékku Yerusalem, ca diiwaanu Idume, ca
gannaaw dexu Yurdan ak ci walli Tir ak
Sidon. 910 Booba nag Yeesu faj na fiu
bare, ba mboolem fii am i jangoro di ko
song, ngir laal ko. Noonu Yeesu wax ay
taalibeem, fiu wutal ko gaal, ngir mbooloo
mi baii koo buux. 11 Fekk booba képp ku
rab japp ku ko gis, daanu fa kanamam
di yuuxu naan: «Yaa di Doomu Yalla.»
12 Waaye Yeesu gédd rab yi bu wér, ngir
fiu ban koo siiwal.

Yeesu tann na fukki ndaw yi ak fiaar
13 Gannaaw loolu Yeesu yéeg ci tund wi,
woo fi ko neex, nu daldi fiew ci moom.

14 Noonu mu tann ci fukk ak fiaar, tudde
leen ay ndawam, ngir fiu and ak moom te

mu yonni leen, fiu waareji, 1> mu joxaale
leen safi-safiu daq ay rab. 16 Fukk ak fiaar
iii la tann:

Simor), mi mu tudde Piyeer,

17 Saag doomu Sebede, ak Yowaana
mi mu bokkal ndey ak baay— foom
fii mu wooye Bowanerses, maanaam
«Ni aaytal ni dénnu gi»—

18 Andare ak Filib,

Bartelemi ak Macé,
Tomaa ak Saag doomu Alfe,

Tade ak Simor, mi bokk ca mbooloo,

ma fiu tudde Ni farlu ci moom seen
reew;
19 ak Yudaa Iskariyo mi nara wor Yeesu.

Ku sosal Xelu Yalla mi

20 Am heneen bés Yeesu fiéwaat ca kér
ga. Te mbooloo mu bare dajaloowaat fa,

ba tax manufioo lekk sax. 2! Bi ko ay
bokkam déggee nag, fiu fiéw, ngir jappsi
ko naan: «Dafa taggoo ak sagoom.»
22 Te it xutbakat ya jége Yerusalem ne:
«Beelsebul japp na ko; ci kattanu buuru
rab yi lay dage rab yi.»

23 Noonu Yeesu woo leen, wax ak fioom
ciy léeb ne leen: «Naka la Seytaane
mana dage Seytaane? 24 Réew mu xeex
boppam, du mana yagg. 25 Te kér gu xeex
boppam, du mana yagg. 26 Bu Seytaane
nag jogee, ba xeex boppam, xajjalikoo
?ikkal na ko te du mana yagg, waaye dina

as.

27 «Su fi amee nit ku bare doole, naka
la kenn mana dugge ci kéram, nangu
alalam? Xanaa dafay jékka yeew ku bare
doole ka, ba noppi doora toj kéram gépp.
28 Ci dégg maa ngi leen koy wax, 1épp
dees na ko baal nit fii, muy bakkaar, muy
sosal Yalla wu mu mana doon. 29 Waaye
kuy sosal Xel mu Sell mi deesu ko baal
mukk; gaddu na bakkaar ba faww.»

30 Yeesu wax na loolu, ndaxte nee woon
nafiu, rab japp na ko.

Ndeyu Yeesu ak ay rakkam

31 Noonu ndeyu Yeesu ak ay rakkam
Néw, fu taxaw ci biti, yonnee, woo ko.
32 Fekk booba mbooloo nga toog, weér ko.
Nu ne ko nag: «Sa yaay ak say rakk fiu ngi
taxaw ci biti, dilalaaj.» 33 Waaye Yeesu ne
leen: «Kan mooy sama ndey? Nan fiooy
samay rakk?» 34 Noonu mu xool fii ko wér
naan: «Sama yaay ak samay rakk a ngii;
35 ndaxte kuy def coobarey Yalla, kooku
mooy sama rakk ak sama jigéen ak sama
ndey.»

4

Léebu beykat bi

1 Am beneen yoon Yeesu nekk ci wetu
dex ga, di janglewaat. Mbooloo mu bare
dajaloosi, ba tax mu yéeg cig gaal, dugg
ca dex ga; mbooloo mépp taxaw ca tefes
ga.

2 Noonu Yeesu daldi leen jangal lu
bare ciy 1éeb. Ci njangleem nag mu ne
leen: 3 «Dégluleen, dafa amoon beykat

bu demoon jiyi. 4 Bi muy saaw toolam
nag, lenn ci pepp mi wadd ci kaw yoon wi,
picc yi daldi fiéw, lekk ko 1épp. 5 Leneen
ci pepp mi wadd ci bérab bu bare ay
doj te néew suuf, mu daldi sax bu gaaw,
ndaxte suuf si barewul. 6 Waaye bi jant
bi naajee, mu lakk, wow, ndaxte amul
ay reen. 7 Leneen nag wadd ci biir ay
Xaaxaam, xaaxaam yi daldi sax, tanc ko,

te mefifiul dara. 8 Li ci des dal ci suuf
su baax, mu jog, sax, di focci ay gub; lii

antu, ba mat fanweeri yoon lu épp la mu
ji woon, lii mat juréom benn fukk, lii mat
téeméer.»

9 Noonu Yeesu ne leen:
baax, yaw mi am ay nopp.»

10 Gannaaw loolu_ ba Yeesu nekkee fu
wéet, fukki taalibe ak fiaar fia, ak fieneen
fiu daan and ak fioom, laaj ko ci mbirum

léeb yi. 11 Mu ne leen: «Yéen may
nafiu leen, ngeen xam mbdoti nguuru
Yalla, waaye fii ci biti 1éeb ay émb lépp.
12 Noonu la, ngir:
“Nuy xoo0l bu baax waaye dufiu gis dara,
di déglu bu baax waaye dufiu xam dara,
ngir baf fiu tuub seeni bakkaar te Yalla
baal leen.”»

13 Noonu Yeesu ne leen: «Ndax xam-
uleen léeb wii? Nu ngeen xame nag léeb

yi ci des? 14Ki ji nag, kaddu gi lay ji. 15 Ki
féete ci yoon wi mooy ki dégg, Seytaane
néw ci saa si, kéf kaddu, gi fiu def ci
moom. 16 Ki jot kaddu gi ci bérab bu
bare ay doj mooy ki dégg kaddu gi, nangu
ko ak mbég ci saa si, 17 waaye du yagg,
ndaxte wax ji saxul ci moom. Bu jaaree ci
nattu nag, mbaa fiu fitnaal ko ndax kaddu
gi, mu daggeeku ci saa si. 18 Ki jot jiwu
wi cl xaaxaam yi mooy ki dégg kaddu gi,
19 waaye soxlay addina ak naxi alal ak
bégge solu ko, tanc kaddu gi, ba du meni
dara. 20 Ki jot kaddu gi ci suuf su baax
si nag, mooy ki ko dégg te nangu ko, ba
jarif; kii mat fanweeri yoon lu épp la fiu
ji woon, kii mat juréom benn fukk, kii mat
téeméer.»

«Déglul bu

Léebu lamp bi
21 Yeesu ne leen itam: «Ndax nit dina
jél lamp, dépp ci leget walla def ko ci ron

lal? Ndax du ko wékk? 22 Amul dara
luy kumpa lu fiu warula siiwal, mbaa mu

laqu te warul ne fany. 23 Déglul bu baax,
yaw mi am ay nopp.»

24 Mu ne leen: «Seetleen bu baax li
ngeen di dégg. Dees na leen nattal ak
natt, bi ngeen di nattale, te dollil leen.
25 Ku am, dees na la dollil; ku amul, li nga
am as néew, dees na ko nangu.»

Léebu jiwu wi

26 Yeesu teg ci ne: «Nguuru Yalla dafa
mel ni nit ku ji tool. 27 Muy nelaw walla
muy xool, guddi mbaa béccég, jiwu wi
sax, di magg, te xamul naka la ko defe.
28 Suuf day mefifi moom ci boppam, mu
sax, focci, def i gub. 29 Bu gub yi fioree
nag, mu dagg ko, ndaxte ngoob jot na.»

Léebu doomu fuddén gi

30 Yeesu ne leen ati: «Lu nu mana
méngaleel nguuru Yalla? Walla ban léeb
lanu ko mana misaale? 31 Dafa mel ni
doomu fuddén, bi géna tuuti ci jiwu yépp;
32 waaye boo ko jiyee, day joég, magg,
ba sut gancaxi tookér yépp; mu sax ay
bangaas yu réy, ba picci asamaan tagg ci
keram.»

33Noonu Yeesu dégtal leen yeneen léeb
yu bare yu mel ni yii, di leen xamal kaddu
gi, aju ci lu fiu attan. 34 Daawu leen wax
dara lu dul ciy 1éeb. Waaye bu wéetee ak
ay taalibe, daan na leen firil 1épp.

Yeesu dalal na ngelaw li

35 Bés booba nag ci ngoon Yeesu ne
taalibe yi: «Nanu jall dex gi.» 36 Mu yiwi
mbooloo mi nag, ay taalibeem jél ko ni
mu mel ci gaal gi; te yeneen gaal and
ak moom. 37 Naka noona ngelaw lu mag
daldi jog, duus yi sang gaal gi, ba mu
bégga fees. 38 Fekk Yeesu tédd di nelaw
cl ngegenaay ci taatu gaal gi.

Taalibe yi daldi ko yee naan: «Kilifa
gi, ndax sunu bakkan soxalu la?» 39 Ci
kaw loolu Yeesu jog, daldi gédd ngelaw
li, ne dex gi: «Noppil te dall» Noonu
ngelaw li dal, ba 1épp ne nemm. 40 Yeesu
ne taalibe ya: «Lu tax ngeen tiit? Ndax
gémaguleen?» 41 Nu daldi ragal lool,
naan ci seen biir: «Kii moo di kan, ba
ngelaw li ak dex gi sax di ko déggal?»

Yeesu faj na ku rab japp

1 Noonu fiu jall dex ga, ba teer ci
diiwaanu waa Serasa.

2 Bi Yeesu génnee gaal gi, nit ku rab
japp joge ca ség ya, daldi néw kar
ko. 3 Kooku nag ca ség ya la deékk, te
kenn manu koo yeew, du ak callala sax.
4 Ndaxte ay yoon yu bare jéngoon nafiu
ko te yeew ko ak ay callala, waaye waa ji
daldi dagg callala yi te damm jéng yi, ba
kenn amul woon kattanu téye ko. 5 Guddi
ak béccég mu nga woon ca ség ya ak ca

tund ya, di yuuxu te jam yaramam ak ay
Xeer.

6 Bi mu gisee Yeesu fu sore nag, mu
daldi dawsi, sukk fa kanamam, 7 di xaacu
naan: «Yaw Yeesu Doomu Yalla Aji Kawe
ji, loo may fexeel? Ci turu Yalla, bu ma
mbugal.» & Ndaxte Yeesu da ko ne: «Yaw
rab wu bon wi, génnal ci nit ki.»

9Noonu Yeesu laaj ko: «Noo tudd?» Mu
ne ko: «Coggal laa tudd, ndaxte fiu bare
lanu.» 10 Muy fiaan Yeesu lool, ngir mu
baii leena daq ca réew ma.

11 Fekk amoon na fa ca tund wa géttu
mbaam-xuux yu bare yuy for. 12 Rab
ya flaan Yeesu: «Jox nu ndigal, nu dugg
mbaam-xuux ya.» 13 Mu may leen Kko.
Noonu rab ya génn nit ka, dugg mbaam-
Xuux ya, fiu daldi bartalu, daanu ca dex
ga, lab fa. Mbaam-xuux ya nag matoon
nafiu fiaari junni.

14 Noonu samm ya daw ca dékk ba ak
ca all ba, nettaliji mbir mi, ba nit fii fiéw,
seet li xew. 15 Nu fiéw nag ci Yeesu, gis ka
rab ya jappoon toog, sol ay yére te and
ak sagoom. Nu daldi ragal. 16 Na fekke
woon mbir ma nag nettali leen mbirum
nit ka ak mbaam-xuux ya. 17 Ci kaw loolu
nu daldi haan Yeesu, mu sore seen réew.

18 Bi Yeesu di dugg ci gaal gi, ki rab ya
jappoon fiaan Yeesu, ngir and ak moom.
19 Waaye Yeesu mayu ko ko. Mu ne ko:
«Nibbil ci say bokk, nettali leen ni la
Boroom bi yéréme, ba defal la lii 1épp.»
20 Noonu waa ji dem ci diiwaanu Fukki
dékk yi, daldi fa yégle la ko Yeesu defal,
ba fnépp waaru.

Yeesu dekkal na doomu Yayrus te faj
jigéen
21 Noonu Yeesu jallaat dex ga, taxaw
ca tefes ga. Te nit fiu bare dajaloo, wér
ko. 22 Kenn ci njiiti jangu ba nag, tudd
Yayrus, fiéw ci moom. Naka la gis Yeesu,
mu daanu ciy tankam, 23 di ko sarxu lu
bare naan: «Sama doom ju jigéen mi ngi
bégga faatu; kaay teg ko loxo, ngir mu

wér te dund.» 24 Noonu Yeesu and ak
moom. ]
Bi muy dem, mbooloo mu réy topp ko,

di ko tanc. 25 Amoon na fa nag jigéen ju
doon xépp deret diirub fukki at ak fiaar.
26 Sonnoon na lool ci loxoy fajkat yu bare,
sank ci alalam jépp te jélewu ci genn tan,
waaye faf wopp ja yokku. 27-28 Noonu mu
déggoon turu Yeesu, ne ci boppam: «Su
ma laalee ay yéreem rekk, dinaa wér.»
Mu jaxasoo ak mbooloo mi nag, doxe ko
gannaaw, laal mbubbam. 29 Ci saa si
deret ji taxaw, mu yég ci yaramam ne
jangoroom defi na.

30 Yeesu yég ci saa si ne, doole génn na
ci moom. Mu walbatiku nag ne mbooloo
mi: «Ana ku laal samay yére?» 31 Ay
taalibeem ne ko: «Xanaa gisuloo mbooloo
mi lay wér; ngay laaj: “Ku ma laal?”»
32 Waaye Yeesu di xool li ko wér, ngir
gis ku ko def. 33 Noonu jigéen ja fiéw,
daanu ciy tankam, wax ko dégg gépp; mu
tiit bay lox, ndaxte xam na li xewoon ci
yaramam. 34 Yeesu ne ko: «Soxna si, sa
ngém faj na la; demal ci jamm, te na sa
jangoro wacc.»

35 Bi Yeesu di wax nag, am na ku jége ca
kér njiit la, mu fiéw naan: «Sa doom faatu
na; matatul nuy sonal kilifa gi.» 36 Waaye
Yeesu jappul wax jooju; mu ne njiit la:
«Gémal rekk te bafia tiit.» 37 Noonu Yeesu
dem, and ak Piyeer, Saag ak Yowaana
rekk, ndaxte mayul keneen, mu and ak
moom.

38 Naka lafiu fiéw ci kér njiit li, Yeesu
dégg coow li; fii di jooy, fiii di yuuxu.
39 Mu dugg ne leen: «Lu ngeen di soow,
tey jooy? Janq bi deewul, day nelaw
rekk.» 40 Waaye fiu di ko fiaawal. Noonu
Yeesu génne fépp, woo baayu janq bi ak
yaay ji ak fii mu andal, dugg fa janq bi
nekk. 41 Mu japp loxoom ne ko: «Talita

kumi,» liy tekki: «Janqg bi, maa ngi la koy
wagx, jogal.»

42 Ca saa sa janq bi jog, daldi dox,
ndaxte amoon na fukki at ak flaar. Népp
daldi waaru, ba ne jomm. 43 Ci kaw loolu

Yeesu dénk leen bu wdor, fiu bafi koo
silwal; teg ca naa: «Mayleen janq bi, mu

lekk.»
6

Yeesu ci dékku Nasaret
1 Bi loolu amee Yeesu joge fa, dellu

réewam, and ak taalibe yi.

2 Bésub noflaay bi nag mu jangal leen
cl seen jangu, ba mbooloom fii ko dégg
waaru naan: «Lii, fu mu ko jéle, te xam-
xam bii mu yor, lu mu doon, ba muy def
kéemaan yii? 3 Ndax kii du minise bi?
Ndax du doomu Maryaama te magu Saag,
Yuusufa, Yuda ak Simon? Te ay rakkam
yu jigéen ndax nekkufiu fi ak nun?» Kon
nag fiu daldi ko xeeb.

4 Noonu Yeesu ne leen: «Dees na
faaydaal yonent, waaye du ci réewam, ciy

bokkam mbaa ci kéram.» 5 Yeesu manu
faa def ay kéemaan yu bare, lu dul teg

loxo yenn jarag, wéral leen. 6 Mu waaru
ndax seen ngémadi.

Yeesu yonni na fukki taalibe ya ak fiaar

Bi loolu amee Yeesu di wér dékk ya, di
jangle. 7 Noonu mu woo ci moom fukki
taalibe ya ak fiaar, jox leen safi-safiu daq
rab yi, yonni leen, fiu and fiaar-fiaar.

8 Mu digal leen nii: «Bu ngeen di dem,
buleen yobbaale dara; du mburu mbaa
mbuus mbaa xaalis ci seeni maxtume,
waaye yemleen ci aw yet rekk. 9 Sol-leen
ay dall te yem ci benn turki.» 10 Mu ne
leen: «Kér gu ngeen dugg, dal-leen fa, ba
kera ngeen joge dékk ba. 11 Koo xam ne
gantu na leen, mbaa mu tangamlu leen,
génnleen fa, yéléb seen péndu tank, ngir
seede leen seen réer.»

12Noonu taalibe ya dem, di waare naan:
«Tuubleen seeni bakkaar.» 13 Nu daq ay
rab yu bare, te diw boppi jarag yu bare,
weral leen.

Yaxya faatu na
14 Noonu Erodd buur bi dégg loolu,
ndaxte turu Yeesu siiwoon na. Mu ne

nag: «Yaxya dekki na, moo tax mu and
ak kattanu def ay kéemaan.» 15 Neneen
ne: «Kii Ilyaas la.» Ni ci des ne: «Yonent
la, bu mel ni yonent yu jékk ya.» 16 Waaye
bi ko Erodd déggee, mu ne: «Yaxya male
ma dagglu boppam, moom moo dekki.»

17 Fekk Erodd yénnee woon na, japp
Yaxya, yeew ko, téj. Ndaxte Erodd
takkoon na Erojadd jabaru Filib magam.
18 Te Yaxya ne ko: «Jaaduwul nga denc sa
jabaru mag.» 19 Moo tax Erojadd émbal
ko mer, ba bégg koo rey, waaye manu
koo def. 20 Ndaxte Erodd dafa ragal Yaxya,
ba samm bakkanam, xam ne ku jub la te
sell. Bu ko daan déglu it, day jaaxle lool,
teewul mu bég ci déglu ko.

21 Noonu bés bu yell fiéew, ba Erodd
doon maggal bésu juddoom; mu woo ca
xew wa ay jaraafam ak kilifay xare ba
ak njiiti diiwaanu Galile. 22 Booba doomu
Erojadd dugg di fecc, mu neex Erodd ak
gan 1ii, ba buur bi ne janq bi: «Laaj ma
loo bégg, dinaa la ko jox.» 23 Mu boole ci
ngifi ne ko: «Loo ma mana laaj, dinaa la
ko jox, ba ci genn-wallu réew mi sax.»

24 Noonu janq bi génn ne ndeyam: «Lu
may laaj?» Mu ne ko: «Laajal boppu
Yaxya.» 25 Mu daldi gaawantu dugg nag ci
kanam buur bi ne ko: «Damaa bégg, nga
indil ma léegi boppu Yaxya ci biir ndab.»
26 Bi ko buur ba déggee, mu am nagar wu
réy. Waaye béggu koo gantu ndax ngifi li
ak gan fii. 27 Mu daldi yonni nag xarekat,
jox ko ndigal, mu indil ko boppu Yaxya.
Waa ji dem, dagg boppu Yaxya ca kaso ba,
28 indi bopp bi ci biir ndab, jox ko janq
bi, mu daldi ko jox yaayam. 29 Ba taalibey
Yaxya déggee loolu, fiu fiéw, fab néew ba,
suul ko ci bammeel.

Yeesu bareel na ay mburu

30 Gannaaw loolu ndaw yi dajaloo ci
wetu Yeesu, nettali 1li fiu def ak li fiu
jangle 1épp. 31 Ci kaw loolu Yeesu ne
leen: «Nanu beddeeku, dem ci bérab bu
weéet; ngeen noppalu fa tuuti.» Waxoon
na loolu, ndaxte amoon na fiu bare fu
doon dem ak a dikk, ba amufiu sax jot
ngir lekk. 32 Noonu fiu dugg cig gaal, dem
ca bérab bu wéet.

33 Bi fiuy dem nag, am fiu leen gis,
xammi leen, fiu daldi joge ci dékk yépp,
daw, jiitu leen fa. 34 Bi Yeesu génnee gaal
gi, mu gis mbooloo mu réy, yérém leen,
ndaxte dafioo mel ni xar yu amul samm.
Kon mu daldi leen jangal lu bare.

35 Ca ngoon sa taalibe yi fiéw ci moom
ne ko: «Fii allub neen la, te léegi mu
guddi. 36 Yiwil mbooloo mi nag, fiu dugg
ci all bi ak dékk yi nu wér, jénd lu fiu
lekk.» 37 Waaye Yeesu ne leen: «Yéen
joxleen leen lu fiu lekk.» Nu ne Kko:
«Xanaa nu jénd lu tollook peyu juréom
Netti weer ci mburu, jox leen fiu lekk?»
38 Yeesu laaj leen: «Naata mburu ngeen
am? Demleen seeti.» Nu dem seeti ne ko:
«Juréomi mburu ak fiaari jén.» 39 Noonu
Yeesu sant mbooloo mi, fiu def ay géew,
toog ci fiax mu naat mi. 40 Nu toog nag ay
géewi juréom fukk ak téeméer.

41 Bi loolu amee Yeesu jél juréomi
mburu yi ak fiaari jén yi, xool ci kaw, sant
Yalla, ba noppi mu damm mburu yi, jox
ko taalibe yi, ngir fiu séddale ko mbooloo
mi. Naari jén yi it mu séddale ko fiépp.
42 Noonu fiépp lekk ba suur. 43 Te it fiu
dajale la desoon ca dammiti mburu ak
jén ya, mu nekk fukki pafie ak fiaar yu
fees. 44 Nu lekkoon nag matoon na limu
juréomi junniy goor.

Yeesu dox na ci kaw ndox mi

45 Ci kaw loolu Yeesu sant ay taalibeem,
fiu dugg ci gaal gi, jall ba Betsayda, bi muy
yiwi mbooloo mi. 46 Bi mu taggtoo ak
mbooloo mi, mu yéeg ca tund wa, fiaan
fa Yalla. 47 Noonu guddi jot, fekk gaal gi
nekk ci diggu dex gi, te Yeesu rekk moo
nekk ca tefes ga.

48 Booba mu gis taalibe yi sonn lool ci
joow gaal gi ndax li leen ngelaw li soflu.
Ca njél nag mu jém ci fioom, di dox ci
kaw dex gi, ba xaw leena raw. 49 Bi fiu
ko gisee nag, muy dox ci kaw dex gi, fiu
foog ne njuuma la, daldi yuuxu. 39 Ndaxte
népp gis ko te jommi ci. Waaye mu wax
ak fioom ci saa si ne leen: «Takkleen
seen fit, man la, buleen tiit!» 51 Noonu
mu fekksi leen ci gaal gi, ngelaw daldi ne

tekk. 52 Njagarey taalibe ya nag weesu

dayo, ndaxte seen xol dafa fatt, ba réere
mbir kéemaan, gi Yeesu defoon ci mburu
yi.
53 Bi nga xamee ne jall nafiu, ba egg
diiwaanu Senesaret, fiu teer fa, 54 génn ca
gaal ga. Ci saa si nit fii xammi ko, 35 fiu
daldi daw ca diiwaan ba bépp, te fépp fu
fiu ko dégg fiu di ko indil fiu wopp, tédd
ci seeni lal. 56 Te fu mu mana aw, ci dékk
yu mag mbaa yu ndaw walla ci all bi, fiu
indil ko jarag yi ci pénc yi, fiaan ko, mu
may leen fiu laal cati mbubbam rekk. Te
képp ku ko laal daldi weér.

7

Farisen ya ak aada ya

1 Amoon na bés nag, ay Farisen ak ay
xutbakat yu joge Yerusalem fiéw ci Yeesu.
2 Nu gis yenn ciy taalibeem di lekk, fekk
seeni loxo setul, maanaam raxasuwufiu
woon, ni ko aada santaanee. 3 Farisen yi
nag fioom ak Yawut yi yépp dafiuy topp
aaday yoon, yi maam yi téral, te fandee
leen génal lekk ak loxo yu fiu raxasul. 4 Te
it bu fiu jogee pénc ma, su fiu sanguwul
set, dufiu lekk. Am nafiu it yeneen aada
yu bare, maanaam ni nga wara raxase ay
kaas, ay njaq ak ay satala, ba fiu laab.

5 Noonu Farisen ya ak xutbakat ya laaj
ko ne: «Lu tax say taalibe dufiu topp
aaday yoon, yi maam yi téral, waaye fiuy
lekk ak loxo yu setul?» 6 Yeesu ne leen:
«Esayi waxoon na bu baax ci kaddug
Yalla ci seen mbir, yéen naaféq yi, bi mu

bindee: = . _
“Xeet wii, fiu ngi may teral ci seen

gémmifi,
waaye seen xol sore na ma.
7Seen maggal amul benn njarifi,
ci li fiuy jangle dénkaaney nit kese.”»
8 Yeesu neeti leen: «Déddu ngeen ndigali
Yalla, jublu ci aaday nit» 9 Mu teg ca
ne leen: «Xelu ngeen ci tebbi ndigali
Yalla, ngir samm seen aada. 10 Ndaxte
Musaa nee na: “Teralal sa ndey ak sa
baay,” teg ca ne: “Ku moolu sa yaay
walla sa baay, dees na la rey.” 11 Waaye
yéen dangeen ne: Ku ne sa yaay walla
sa baay: “Li nga wara jarifioo ci man
Korban la,” —maanaam saraxu Yalla la—

12 dootuleen ko bayyi, mu defal dara
ndeyam walla baayam. 13 Noonu tebbi
ngeen kaddug Yalla ndax seen aada, ji
ngeen di donnante. Te it yéena ngi def
yeneen yu bon yu mel nii.»

14 Noonu Yeesu waxaat ak mbooloo mi
ne leen: «Yéen fiépp dégluleen ma te
xam. 1516 1j ci biti, tey dugg nit, du ko
mana indil sobe, waaye 1li génn ci nit,
loolu mooy indil nit sobe.»

17 Bi nga xamee ne joge nafiu ci
mbooloo mi, dugg ci kér gi, taalibe yi laaj
Yeesu, mu firil leen wax ju laqu jooju.
18 Yeesu ne leen: «Ndax yéen itam seen
xol dafa téju? Xanaa xamuleen ne, dara
lu joge biti, dugg ci nit, du ko mana indil
sobe, 19 ndaxte du dugg ci xol, waaye ci
biiram lay jém, ba noppi daldi génn ca
bérab bu laqu?» Cili mu wax loolu Yeesu
daganal na bépp fiam.

20 Yeesu ne leen ati: «Li génn ci nit,
loolu mooy indil nit sobe. 21 Ndaxte
ci biir, ci xolu nit, la xalaat yu bon
di joge ak ndoxaanu yaqute, cacc ak
béom, 22 njaaloo ak bégge, coxor, naaféq,
haawteef, Neetaan, saaga, réylu ak jéfi
ndof. 23 Lu bon loolu 1épp day génn ci nit,
di ko indil sobe.»

Yeesu faj na doomu jigéen, ja dékk Tir

24 Gannaaw loolu Yeesu joge fa, jém
weti dékku Tir. Bi mu fa eggee, mu dugg
ci kér, te béggul kenn xam ko, waaye
jataayam manula umpe.

25 Amoon na fa nag jigéen ju rab
japp doomam ju jigéen. Bi mu déggee
ne, Yeesoo nga fa, mu fiéw, daanu ciy
tankam, 26 fekk jigéen ja ci xeetu Gereg la
bokkoon, juddoo walli Fenisi ci diiwaanu
Siri.

Noonu jigéen ja fiaan ko, mu daqg rab
wi ci doomam. 27 Waaye Yeesu ne Kko:
«Na gone yi jékka lekk, ba regg; fab iamu
gone yi, sanni ko xaj yi, rafetul.» 28 Jigéen
ji ne ko: «Waaw, sang bi, teewul xaj yi di
lekk ruusit, yi rot ci lekkukaayu gone yi.»

29 Ci kaw loolu Yeesu ne ko: «Ndax wax
jooju demal ci jamm, rab wa génn na sa

doom.»
30 Noonu mu fiibbi, fekk doom ji tédd
cib lal te mucc ci rab wi.

Yeesu faj na ku téx te luu

31 Bi loolu amee Yeesu jége na weti
Tir, jaar ci walli dékku Sidon, dem dexu
Galile, ba noppi dugg ci biir diiwaan, bi
fuy wax Fukki dékk yi.

32 Foofa fiu indil ko ku téx te dér lool,
fiaan ko mu teg ko loxo. 33 Noonu Yeesu
yobbu ko, ba fiu sore mbooloo mi, mu
def ay baaraamam ciy noppam, daldi tifli,
laal lammifiam. 34 Mu yérém ko, ba
binni ci xolam, xool ci asamaan, daldi
ne: «Effata,» liy tekki «Ubbikuleen.»
35 Ci saa si ay noppam daldi dégg te
lammifiam yiwiku, muy wax bu leer.

36 Bi mu ko defee Yeesu tere leen, fiu
wax ko kenn, waaye lu mu leen ko géna
tere, fiu gén ko nee siiwale. 37 Nu waaru
lool naan: «Lépp lu mu def, lu yéeme la.
May na sax téx yi fiuy dégg, ak luu yi fiuy
wax.»

8

Yeesu bareel na mburu yi Raareel bi
yoon

1 Ca bés yooya mbooloo mu réy amaa-
toon na, te amufiu woon lu fiu lekk.
Noonu Yeesu woo taalibe ya ne leen:
2 «Yérém naa mbooloo mi, ndaxte toog
nafiu fi man fetti fan, te amatufiu lu fiu
lekk. 3 Su ma leen yiwee ak seen xiif,
dinafiu téle ci yoon wi, ndaxte am na fiu
joge fu sore.» 4 Taalibe yi ne ko: «Waaye
fii allub neen la; fu nuy jéle lu doy ngir
dundal leen?» 5 Yeesu laaj leen: «Naata
mburu ngeen am?» Nu ne ko: «Juréom
fiaar.»

6 Noonu Yeesu sant mbooloo mi, fiu toog
ci suuf. Mu jél jur6om fiaari mburu vyi,
sant Yalla, damm leen, jox leen taalibe yi,
ngir fiu séddale leen mbooloo mi; taalibe
yi def ko. 7 Amoon na fa it tuuti jén
yu ndaw. Yeesu jél ko, sant Yalla, wax
taalibe yi, fiu séddale leen itam mbooloo
mi. 8 Noonu nit fii lekk ba suur, ba noppi
taalibe yi dajale jur6om fiaari damba yu
fees ak dammit yi ci des. 9 Na ko fekke
nag matoon nafiu fieenti junniy goor.

10 Bi ko Yeesu defee, mu yiwi leen, daldi
dugg ak taalibe ya ca gaal ga, dem ca walli
Dalmanuta.

MARK 8:26

Kéemaan gu joge ci asamaan

11 Noonu Farisen yi fiéw, di werante
ak moom; fiu fexe koo fiir, ba laaj ko
kéemaan gu joge ci asamaan tey firndeel
yonnentam. 12 Waaye Yeesu binni ci
xolam ne leen: «Lu tax niti jamono jii di
laaj kéemaan? Ci dégg maa ngi leen koy
wagx, dufiu jot genn kéemaan.» 13 Ci kaw
loolu Yeesu bayyi leen, duggaat ci gaal gi,
di jall dex gi.

Lawiiru Farisen yi

14 Taalibe yi nag fatte woon nafiu
yobbaale mburu, te amufiu woon lu dul
benn mburu ci gaal gi. 15 Noonu Yeesu
artu leen ne: «Wottuleen te moytu lawi-
iru Farisen yi ak fii far ak buur bi Erodd.»

16 Taalibe yi nag daldi werante naan:
«Nun de indaalewunu mburu.» 17 Waaye
Yeesu yég loolu ne leen: «Lu tax ngeen
di werante ci li ngeen indaalewul mburu?
Xanaa gisaguleen te xamuleen? Ndax
seen xol dafa fatt ba tey? 18 Ndax ay
gumbay njaccaar ngeen, te seeni nopp
naqgari? Xanaa fattalikuwuleen; 19 bi ma
dammee juréomi mburu ya ngir juréomi
junni fha, fiaata pafie yu fees ak ay
dammit ngeen ca dajale woon?» Nu ne

ko: «Fukk ak fiaar.» 20 Yeesu neeti leen:
«Te bés bi ma dammee juréom haari

mburu yi ngir fieenti junni i, faata
damba yu fees ak dammit ngeen dajale
woon?» Nu ne ko: «Juréom faar.»

21 Noonu Yeesu ne leen: «Ndax seen xol
dafa téju ba tey?»

Yeesu faj na ku gumba ca dékku Bet-
sayda
22 Gannaaw loolu fiu fiéw ci Betsayda.
Foofa fiu indil Yeesu ku gumba, di ko
fiaan, mu laal ko. 23 Yeesu nag japp loxob
gumba gi, yobbu ko, ba génn dékk bi.
Mu def tiflit ciy bétam, teg ko loxo naan:
«Ndax gis nga dara?» 24 Waa ji xool ne
ko: «Gis naa ay nit, fiu mel ni ay garab, te
fiu ngi dox.» 25 Kon Yeesu laalaat bét yi,
gumba gi ne xefeet, daldi wér, ba gis 1épp

bu leer. 26 Ci kaw loolu Yeesu sant ko mu
nibbi ne ko: «Bul dugg ca dékk ba.»

Piyeer wax na ne, Yeesu mooy Almasi bi

27 Bi loolu amee Yeesu and ak ay taal-
ibeem, dem ca dékk, yi wér Sesare bu
Filib. Bi fiuy dem nag, mu laaj taalibe yi:
«Nit fii, lu fiu wax ne man moom laa?»
28 Nu ne ko: «Am na fiuy ne yaa di Yaxya;
fieneen ne, Ilyaas; fii ci des ne yaay kenn
ci yonent yi.»

29 Noonu Yeesu laaj leen: «Yéen nag, ku
ngeen wax ne moom laa?» Piyeer ne Kko:

«Yaa di Almasi bi.» 30 Ci kaw loolu Yeesu
dénk leen bu wdor, fiu baii koo wax kenn.

Yeesu xamal na ne dina dee, dekki

31 Booba Yeesu tambali na leena xamal
ne, Doomu nit ki war na sonn lu bare; njiit

ya, sarxalkat yu mag ya ak xutbakat ya
déddu ko, fiu rey ko, mu dekki ci fietti
fan. 32 Noonu mu xamal leen mbir mi, ba
mu leer nanf.

Bi ko Piyeer déggee, mu woo ko ci pegg,
daldi ko yedd. 33 Waaye Yeesu geestu, gis
yeneen taalibe yi, mu daldi yedd Piyeer
ne ko: «Sore ma Seytaane; yéfi nit ngay
fonk, waaye du yéfi Yalla.»

34 Noonu Yeesu woo taalibe yi ak
mbooloo mi ne leen: «Ku bégga topp ci
samay tank, na bayyi boppam te gaddu
bant bi fiu ko wara daaj, doora topp
ci man. 35 Ndaxte koo xam ne bégg
ngaa rawale sa bakkan, dinga ko fakk,
waaye ku fiakk sa bakkan ngir man ak
ngir xibaaru jamm bi, dinga ko jotaat.
36 Ndaxte moom addina sépp, lu muy
jariii nit, bu fakkee bakkanam? 37 Te
nit, lu mu wara weccee bakkanam? 38 Ku
ma rusa faral, te nanguwul samay wax
ci kanam niti jamono jii, fii fecci seen
kollére ak Yalla te topp bakkaar, Doomu
nit ki dina la rusa xam, bés bu fiewee ci
ndamu Baayam, and ak malaaka yu sell

yi»
9

1 Mu ne leen ati: «Ci dégg maa ngi leen
koy wax, am na fii fi taxaw, loo xam ne
dufiu dee, te gisufiu nguuru Yalla néw ak
doole.»

Ndamu Yeesu jolli na ct moom
2 Jur6éom benni fan gannaaw gi, Yeesu
andoon na ak Piyeer, Saag ak Yowaana,
mu yobbu leen fioom rekk fu wéet ci tund

MARK 9:21

wu kawe lool. Foofa jémmam soppiku
ci seen kanam; 3 ay yéreem di ray-rayi,
weex tall, te féotukatu addina manu leen
weexale nii. 4 Noonu fiu gis yonenti Yalla
Ilyaas ak Musaa, di wax ak Yeesu.

5 Piyeer daldi ne Yeesu: «Kilifa gi, bég
nanu ci sunu teew fii; nanu defar netti
mbaar, benn yaw, benn Musaa ak benn
Ilyaas.» ¢ Fekk xamul lu muy wax, ndaxte
tiitaange japp na leen fioom fett fiépp.
7 Noonu niir muur leen, te baat jibe ca
niir wa naan: «Kii mooy sama Doom ji
ma bégg, ci moom laa ame banneex;
dégluleen ko.» & Ci saa si taalibe yi xo0l,
waaye gisatufiu kenn ku dul Yeesu rekk.

9 Bi loolu amee fiu wacc ca tund wa.
Bi muy wacc nag, Yeesu sant leen ne:

«Buleen nettali kenn li ngeen gis, ba kera
Doomu nit ki dekki na.» 10 Nu téye wax
jooju ci seen biir, di sotteente xel, ba xam
lu ndekkite looluy tekki.

11 Noonu taalibe yi laaj Yeesu: «Lu tax
xutbakat yi di naan, Ilyaas moo wara
jékka fiéw?» 12 Yeesu ne leen: «Waaw,
Ilyaas dina jékka fiéw, jubbanti 1épp.
Waaye itam lu tax bind nafiu ne, Doomu
nit ki war na sonn lu bare, fiu xeeb ko,
déddu ko. 13 Waaye maa ngi leen di wax
ne, Ilyaas féw na, te def nafiu ko la leen
neex, ni ko Mbind mi waxe.»

Yeesu faj na xale bu rab japp
14 Bi nga xamee ne Yeesu fiéw na, ba
jege taalibe yi, mu gis mbooloo mu bare
weér leen, te ay xutbakat di werante ak
fioom. 15 Naka la mbooloo mi gis Yeesu,
fu waaru, daldi daw nuyu ko.
16 Noonu Yeesu laaj leen: «Cilan ngeen

di werante ak floom?» 1718 Kenn ci
mbooloo mi ne ko: «Kilifa gi, rab japp

na sama doom, ba luuloo ko. Saa su ko
jappee, daf koy daaneel ci suuf, gémmifi
gi di fuur, muy yéyu, ne jadd. Naan naa
say taalibe, fiu dag ko, waaye manufiu
ko.» 19 Yeesu ne leen: «Yéen niti jamono
jii, yéen fii gémadi, ba kafi laa wara nekk
ak yéen, ba kan laa leen wara mufial?
Indil-leen ma xale bi.» 20 Nu indil ko ko.
Bi xale bi gisee Yeesu nag, rab wi sayloo
ko ci saa si, mu daanu ci suuf, di xalangu,
gémmifi giy fuur. 21 Yeesu laaj baay bi:

«Lii kan la ko dal?» Baay bi ne ko: «Li
dale ci ngoneem. 22 Léeg-léeg rab wi
béméx ko ci sawara, léeg-léeg mu béméx
ko ci ndox, ngir rey ko. Soo ko manee,
yérém nu te xettali nu.» 23 Yeesu ne Kko:
«Nga ne: “Soo ko manee,” ku gém man
na lépp.»

24 Ci saa si baayu xale bi wax ci
kaw naan: «Gém naa, dagal ma sama
ngémadi.»

25 Yeesu gis nag ne, mbooloo maa ngi
daw, wérsi ko, mu daldi gédd rab wi nag
ne ko: «Génnal ci moom, yaw rab wu
luu te téx, te bu ko jappaat; wax naa la
ko.» 26 Noonu rab wa daldi yuuxu, sayloo
xale bi, génn. Xale bi ne nemm, mel ni
ku dee, ba tax fiu bare ne: «Dee na.»
27 Waaye Yeesu japp loxoom, jégloo ko,
xale bi daldi taxaw.

28 Bi Yeesu duggee ci kér gi, taalibe yi
laaj ko cipegg: «Lu tax manunu ko woona
dag?» 29 Yeesu ne leen: «Yu mel ni yii,
flaan ci Yalla rekk a leen di daq.»

30 Bi loolu amee fiu joge fa, jaar ci
diiwaanu Galile, Yeesu béggul kenn yég
ko. 31 Ndaxte muy jangal taalibe yi ne
leen: «Dees na jébbal Doomu nit ki ci
loxoy nit, te dinafiu ko rey, mu dekki ci
fietti fan.» 32 Waaye taalibe yi xamufiu
lu wax joojuy tekki, te iemewuiiu ko koo
laaj.

Kan moo géna magg?

33 Bi nga xamee ne egg nafiu dékku
Kapernawum, te dugg ci kér gi, Yeesu laaj
leen ne: «Lu ngeen doon waxtaane ci
yoon wi?» 34 Waaye fiu ne cell, ndaxte
fiu ngi fa doon werante, ba xam ku géna
magg ci ioom.

35 Noonu Yeesu toog, woo fukki taalibe
ya ak flaar ne leen: «Ku bégga jiitu, na
topp ci gannaaw fépp te nekk surgab
fépp.» 36 Bi ko Yeesu waxee, mu jél xale,
indi ko ci biir géew bi, ba noppi leewu ko
naan: 37 «Ku nangu xale bu mel ni bii ci
sama tur, man mii nga nangu; te ku ma
nangu, du man mii sax nga nangu waaye
ki ma yonni.»

Waa jiy daq ay rab

38 Biloolu amee Yowaana ne ko: «Kilifa
gi, danoo gis nit kuy daq ay rab ci sa

tur, nu tere ko ko, ndax li mu bokkul ci
nun.» 39 Waaye Yeesu ne ko: «Buleen ko
tere, ndaxte kenn manula def kéemaan ci
sama tur, ba noppi di ma xarab. 49 Ku nu
sotul, far na ak nun. 41 Ci dégg maa ngi
leen koy wax, koo xam ne kii may na leen
kaasu ndox rekk, ndax yéena ngi bokk ci
man Kirist, kooku du fiakk yoolam mukk.

Ni yébbe nit bakkaar

42 «Waaye ku yo6bbe bakkaar kenn ci
i géna tuuti fii ma gém, li gén ci moom,
moo di fiu takk doj wu réy ci baatam,
sanni ko ci géej. 4344 Boo xamee ne sa
loxo mu ngi lay yobbe bakkaar, dagg ko.
Ndaxte fiakk loxo te tabbi ci dund gu
woor gi, moo gén ci yaw, nga am haari
loxo te tabbi ci sawara su dul fey mukk.
45-46 Te bu la sa tank di y6bbe bakkaar,
dagg ko. Nga lafan te tabbi ci dund gu
woor gi moo gén, nga am hHaari tank, fiu
sanni la ci sawara. 47 Te bu la sa bét di
yobbe bakkaar, luqi ko. Nga patt te dugg
ci nguuru Yalla, moo gén ci yaw, nga am
faari bét, fiu sanni la ci sawara. 48 Foofa:
“Sax ya dufiu dee mukk,
te sawara sa du fey.”
49 Népp sawara lafiu leen di xorome.
50 Xorom lu baax la, waaye bu sappee,
nan lafiu koy delloo cafkaam? Amleen
Xorom te ngeen jammaoo.»

10

Pase

1 Gannaaw loolu Yeesu joge fa, dem
ca walli réewu Yawut yi, ya ca gannaaw
dexu Yurdan. Bi mu fa demee, mbooloo

mu bare fiéw fi moom. Yeesu daldi leen
jangal, ni mu ko daan defe.

2 Noonu ay Farisen fiéw ci moom, lalal
ko fiir, fiu laaj ko: «Ndax jaadu na, nit
fase soxnaam?» 3 Yeesu ne leen: «Lu
leen yoonu Musaa sant?» 4 Nu ne Kko:
«Musaa maye na, nit bind kayitu pase,
taggook soxnaam.» > Waaye Yeesu ne
leen: «Dénkaane boobu mu leen bindal,
bind na ko ndax seen xol dafa fatt.
6 Waaye ca njalbéen ga “Yalla sakk na
leen, kii géor, Kii jigéen. 7 Looloo tax géor
di teqalikook ndeyam ak baayam, and ak
soxnaam, 8 ioom fiaar doon benn.” Kon

nekkatuiiu fiaar waaye benn lafiu. ° Lu
Yalla takk nag, bu ko nit tas.»

10 Bi fiu delloo ca kér ga nag, taalibe ya
laaj ko ci mbirum loolu. 11 Noonu Yeesu
ne leen: «Ku fase sa soxna, takk jeneen,
njaaloo nga, di toofi ku jékk ka. 12 Te
jigéen ji tas, séyaat ak keneen, njaaloo
nga.»

Xale yu ndaw yi

13 Bi loolu wéyee fiu indil Yeesu ay xale,
ngir mu teg leen ay loxoom. Waaye taal-
ibe ya gédd nit fii. 14Bi ko Yeesu gisee nag,
mu metti ko lool, mu ne leen: «Bayyileen
xale yi, fiu fiéew fi man! Buleen leen
tere, ndaxte fiu mel ni fioom fioo yelloo
nguuru Yalla. 15 Ci dégg maa ngi leen koy
wax, ku woyoful ni xale, nangu nguuru
Yalla, doo ci mana dugg.» 16 Noonu Yeesu
leewu leen, teg leen ay loxoom, barkeel
leen.

Waxambaane wu bare alal .
17 Gannaaw loolu bi Yeesu nekkee ci
kaw yoon wi di dem, am ku daw, sukk

ci kanamam ne ko: «Kilifa gu baax gi,
lu ma wara def, ngir am wall ci dund gu
dul jeex gi?» 18 Yeesu ne ko: «Lu tax nga
wooye ma ku baax ki? Yalla rekk a baax.
19 Xam nga ndigal yi: “Bul béome, bul
njaaloo, bul sacc, bul seede lu dul dégg,
bul nangu alalu jaambur, teralal sa ndey
ak sa baay.”» 20 Waa ji ne ko: «Kilifa gi,
loolu 1épp samm naa ko li dale ci samag
ndaw ba tey.»

21 Noonu Yeesu xool ko, am cofeel ci
moom, mu ne ko: «Lenn rekk moo la
dese. Demal jaay li nga am, jox ko miskin
yi, te dinga woomle ci asamaan; boo
noppee, nga fiéw topp ci man.» 22 Waaye
ci wax jooju xar kanamam léndém, mu
joge fa ak tiis, ndaxte ku bare woon alal

la.
23 Noonu Yeesu xool taalibe yi ko wér

ne leen: «Boroom alal dugg ci nguuru
Yalla, lu jafee ngoogu!» 24 Wax jooju nag
daldi jaaxal taalibe yi lool. Waaye Yeesu
neeti leen: «Samay xarit, dugg ci nguuru
Yalla, lu jafee ngoogu! 25 Giléem jaar ci
bén-bénu puso moo géna yomb boroom
alal dugg ci nguuru Yalla.» 26 Wax jooju
génatee jaaxal taalibe ya, fiu naan ci seen

MARK 10:42

biir: «Kon nag ku mana mucc?» 27 Noonu
Yeesu xool leen naan: «Loolu té na nit,
waaye téwul Yalla; Yalla man na lépp.»

28 Ci kaw loolu Piyeer daldi ko ne: «Nun
de déddu nanu lépp te topp la!» 29 Yeesu
ne ko: «Ci dégg maa ngi leen koy wax,
képp ku déddu kér, doomu ndey yu goor
walla yu jigéen, ndey walla baay, doom
walla suuf ndax man ak xibaaru jamm
bi, 30 dinga am tey jii téeméeri yoon ay
kér, doomi ndey yu goor ak yu jigéen,
ndey, doom ak suuf, fioom ak ay fitnay
noon, te €llég nga am dund gu dul jeex.
mujj fiooy jiituji.»

Yeesu xamle na ne dina dee, dekki

32 Gannaaw loolu fiu and jém
Yerusalem, Yeesu jiitu; taalibe yi am
njaqgare, te fii ci topp tiit. Noonu Yeesu
woowaat fukk ak flaar fia cig wet, xamal

leen li nara xew ci mbiram. 33 Mu ne
leen: «Noo ngi dem Yerusalem, te dees

na jébbal Doomu nit ki ci loxoy sarxalkat
yu mag ya ak xutbakat ya. Dinafiu ko
atte, teg ko dee, jébbal ko fii dul Yawut,
34 fiu filaawal ko, di tifli ci kawam, door
ko ay yar, rey ko. Waaye gannaaw fetti
fan dina dekki.»

Li doomi Sebede fiaan Yeesu

35 Gannaaw loolu Saag ak Yowaana,
doomi Sebede, fiéw ci Yeesu. Nu ne
ko: «Kilifa gi, danoo béggoon nga may
nu li nu lay fiaan.» 36 Yeesu ne leen:
«Lu ngeen béggoon, ma may leen ko?»
37 Nu ne ko: «Bés boo soloo sa ndam,
nga may nu, nu toog, kii ci sa ndijoor,
kii ci sa cammofi.» 38 Waaye Yeesu
ne leen: «Xamuleen li ngeen di fiaan.
Ndax man ngeena naan kaasu naqar, bi
may naan? Ndax man ngeena séobu ci
metit, yi ma nara séobu?» 39 Nu ne ko:

«Waaw, man nanu ko.» Noonu Yeesu
ne leen: «Dingeen naan kaasu nagqar,

bi may naan, tey s6obu ci metit, yi ma
nara séobu, 40 waaye toog ci sama ndijoor
mbaa sama cammofi, du man maa koy
maye. Ni fiu ko waajal rekk a ko yelloo.»

41 Bi nga xamee ne fukki taalibe ya ca
des dégg nafu loolu, fiu daldi mere Saag
ak Yowaana. %2 Waaye Yeesu woo leen

naan: «Xam ngeen ne ci xeeti addina, fii
fiu teg njiit dafiu leen di door yetu nguur,
te kilifa yi di leen not. 43 Buleen mel ni
foofiu. Waaye ku bégga nekk Kkilifa ci
yéen, na nekk seen surga, 44 te ku bégga
nekk njiit, na nekk seen jaam. 45 Ndaxte
noonu la Doomu nit ki fiewe sax, du ngir
fu nekk ay surgaam, waaye ngir muy
seen surga, ba joxe bakkanam ngir njotug
fiu bare.»

Yeesu faj na ku gumba

46 Bi loolu wéyee fiu agsi ca dékku
Yeriko. Bi ko Yeesu di génn, and ak
taalibe ya ak mbooloo mu xawa bare,
am gumba gu tudd Bartime— liy tekki
«doomu Time», toog ci wetu yoon wi, di
yelwaan. 47 Noonu mu dégg ne, Yeesum
Nasaret moo fay romb; mu daldi yuuxu
naan: «Yérém ma, yaw Sétu Daawuda
bil» 48 Ci kaw loolu fiu bare gédd ko, ngir
mu noppi. Teewul mu géna yuuxu naan:
«Yaw Sétu Daawuda bi, yérém mal!»

49 Noonu Yeesu taxaw, daldi ne:
«Wooleen ko!» Nu woo nag gumba gi
ne ko: «Na sa xel dal! Jogal! Mu
ngi lay woo.» 50 Bi mu ko déggee, mu
sanni malaanam, ne bérét, dem ci Yeesu.
51 Yeesu ne ko: «Loo béggoon ma defal
la ko?» Gumba gi ne ko: «Kilifa gi,
damaa bégga gis.» 52 Noonu Yeesu ne
ko: «Demal ci jamm. Sa ngém faj na la.»
Ci saa si gumba gi gis, daldi topp Yeesu ci
yoon wi.

11

Yeesu dugg na Yerusalem

1 Gannaaw loolu Yeesu ak taalibe ya
jege nafiu Yerusalem, ba agsi dékki Bet-
fase ak Betani ci wetu tundu Oliw ya.
Noonu Yeesu yebal fiaar ciy taalibeem,

2ne leen: «Demleen ci dékk bi ci kanam.
Bu ngeen fa duggee, dingeen fa gis cum-

bur gu kenn masula war. Yiwileen ko,
indi. 3 Bu leen kenn nee: “Lu ngeen di
def?” neleen ko: “Boroom bi da koo soxla,
te 1éegi mu delloosi ko.”»

4 Taalibe ya dem nag, fiu gis cumbur ga
ci mbedd mi, mu yeewe cib buntu kér. 5 Bi
fiu koy yiwi nag, am na ca fia fa taxaw, fiu
ne leen: «Lu ngeen nar, bay yiwi cumbur

gi?» 6 Taalibe yi wax leen, ni leen Yeesu
digale woon, nit fii bayyi leen, fiu dem.

7 Nu indi cumbur gi Yeesu nag, lal ci
seeni yére, mu toog ci. 8 Nu bare lal seeni
yére ci yoon wi, fienn fi dagg ay cari
garab ci tool yi, lal leen it ci yoon wi. 9 Niy
jiitu ak fiiy topp ci Yeesu fiépp di wax ci
kaw naan:

«Osaanal!

Yaw miy fiéw ci turu Boroom bi, ku
barkeel nga!

10 Nguuru sunu maam Daawuda giy fiéw
dina barkeel!

Ci bérab yu géna kawe, nafiu ne: “Os-
aana!”»

11 Noonu Yeesu dugg Yerusalem, dem
kér Yalla ga, xool lépp, ba noppi génn
dem dékku Betani, moom ak fukki taalibe
ya ak fiaar, ndaxte dafa guddi.

Yeesu daq na jaaykat ya ca ker Yalla ga

12 Bét set fiu génn Betani, fekk Yeesu
xiif. 13 Noonu mu séen fu sore garabu
figg gu séq, mu dem seeti, ndax am na
ay doom. Waaye bi mu fa eggee, gisul lu
dul ay xob, ndaxte jamonoy figg duggagul.
14 Ci kaw loolu mu ne garab gi: «Dootuloo
mefifi mukk!» Taalibe yi dégg loolu mu
wax.

15 Bi fiu eggee Yerusalem, Yeesu dugg ci
kér Yalla gi, daldi daq fii fay jaay ak fii
fay jénd. Mu daaneel taabali weccikatu
xaalis yi ak tooguy jaaykati pitax yi, 16 te
mayul kenn, mu yébbu am njaay ci kér
Yalla gi. 17 Mu di leen jangal ne leen:
«Ndax waxufiu ci Mbind mi:

“Dees na wooye sama kér
kéru fiaan ci Yalla ngir xeet yépp.”
Waaye yéen def ngeen ko kéru sacc.»

18 Bi ko sarxalkat yu mag ya ak
xutbakat ya déggee nag, fiu ragal ko,
ndaxte mbooloo mépp dafioo waaru ci
njangleem. Noonu fiu seet pexem reylu
ko.

19 Bi timis jotee Yeesu ak taalibe yi génn
dékk bi.

Garabu figg gi fiu rébb

20 Ci suba si, bi fiuy dem, fiu gis ne
garabu figg gi dee na, ba wow Kkoyp.
21 Noonu Piyeer fattaliku 1i xewoon, ne

Yeesu: «Kilifa gi, xoolal, figg gi nga rébb
dee na, ba wow!»

22Yeesu ne: «Gémleen Yalla. 23 Ci dégg
maa ngi leen koy wax, ku ne tund wale:
“Jogal, tabbi ca géej ga,” te nga gém ne
loolu dina am, bafi cee boole xel fiaar, kon
sa flaan nangu. 24 Moo tax maa ngi leen
koy wax, bu ngeen di fiaan Yalla, 1épp lu
ngeen ko mana laaj, gémleen ne jot ngeen
ko, te dingeen ko am. 25-26 Te it bu ngeen
di filaan, fekk ngeen jappal kenn dara,
baal-leen ko, ngir seen Baay bi ci kaw baal
leen seeni toofi, yéen itam.»

Sari-sanu Yeesu

27 Gannaaw loolu fiu duggaat
Yerusalem, te Yeesu doon doxantu ca étti
kér Yalla ga. Noonu sarxalkat yu mag ya
ak xutbakat ya ak njiit ya dab ko 28 ne ko:
«Yéf yii ngay def, ci ban safi-safi nga koy
defe? Te ku la may safi-safiu def ko?»

29 Yeesu ne leen: «Man itam dinaa leen
laaj lenn; bu ngeen ma ci tontoo, kon
dinaa leen wax ci ban safi-safi laay defe
yéf yii. 30 La Yaxya daan def, di séob nit
fii ci ndox, fu mu ko jéle, ci Yalla walla ci
nit fi?»

31 Bi fiu ko déggee, fiuy werante ci

seen biir naan: «Bu nu nee: “Ci Yalla,”
kon dina nu laaj: “Lu tax gémuleen ko

kon?” 32 Waaye bu nu nee: “Ci nit fii,”
kon mbooloo mi dal ci sunu kaw;» ndaxte
fiépp teg nafiu Yaxya ab yonent. 33 Nu
wax Yeesu nag ne: «Loolu de xamunu

ko.» Noonu Yeesu ne leen: «Kon man
itam duma leen wax ci ban safi-safi laay

defe yéf yii.»

12

Léebu beykat yi

1 Noonu Yeesu daldi leen wax ciy 1éeb.
Mu ne leen: «Amoon na fi nit ku jémbét
toolu resefi. Mu fiag tool bi, gas pax ngir
nal ci resei yi, tabax wottukaay, ba noppi
batale ko ay beykat, daldi tukki.

2 «Bi tool bi fioree nag, mu yo6nni surga
ci fioom, ngir jot wallam ci mefifieef gi.
3 Waaye fiu japp ko, déor ko ay yar
daq ko, mu dellu ak loxoy neen. 4 Mu
yonniwaat beneen surga, waaye fiu door
ko ci bopp, toroxal ko. > Mu yonneeti

beneen surga, fiu rey ko. Mu yoénni
Neneen fu bare, fiii fiu door leen, fiii fiu
rey.

6 «Noonu mu dese ko kenn rekk, di
doomam ji mu bégg. Mujj mu yonni
ko naan: “Xéy na fiu weg sama doom.”
7 Waaye beykat yi daldi ne ci seen biir:
“Kii moo wara donn tool bi; nan ko rey,
moom ndono li.” 8 Nu japp ko nag, rey,
sanni ci biti.»

9 Noonu Yeesu laaj leen: «Boroom tool
bi nag, lu muy def? Xanaa fiéw, rey
beykat ya, dénk tool ba fieneen. 10 Ndax
masuleena jang wax jii ci Mbind mi?
“Doj wi tabaxkat yi sanni,
mujj na di doju kofi;

11 ci Boroom bi la loolu joge,
te yéemu nanu ci.”»

12 Noonu kilifa yi di wut pexem japp
ko, ndaxte xam nafiu ne fioom lay wax.
Waaye ragal nafiu mbooloo mi, ba fiu
bayyi ko fa, dem.

Galag gi fiuy fey buur bi Sesaar

13 Bi loolu amee fiu yonni ci Yeesu ay
Farisen ak fiu far ak buur bi Erodd, ngir
fiir ko ci waxam. 14 Nu fiéw ci moom nag
ne ko: «Kilifa gi, xam nanu ne ku woor
nga, te ragaloo kenn, ndaxte seetuloo
jémmi nit, waaye dangay xamle yoonu
Yalla ci bu wéor. Wax nu, ndax jaadu na,
nu fey buur bi Sesaar galag am déet? Nu
fey ko walla nu baf koo fey?»

15 Waaye Yeesu xam na seen naaféq,
mu ne leen: «Lu tax ngeen bégg maa
fiir? Indil-leen ma posetu denariyon, ma
seet.» 16 Nu jox ko poset bi. Noonu Yeesu
laaj leen: «Kan lafiu ci def nataalam ak
turam?» Nu ne ko: «Sesaar.» 17 Noonu
Yeesu ne leen: «Joxleen nag Sesaar li
Sesaar moom, te jox Yalla li Yalla moom.»

Nu daldi waaru ci mbiram.

Sadusen yi ak ndekkite li

18 Gannaaw loolu ay Sadusen fiéw ci
moom, ngir laaj ko lenn. Sadusen yi nag
gémufiu ne ndekkite am na. 19 Nu ne
ko: «Kilifa gi, Musaa bindal na nu ne,
ku magam faatu, te bayyiwul doom ak
soxnaam, kooku war na donn jigéen ji, ba
yeékkati giiru magam.

20 «cAmoon na fi nag juréom faari
goor, iu bokk ndey ak baay. Taaw
ba takk jabar, faatu, te bayyiwul doom.
21 Naareel ba takk jigéen ja, faatu moom
itam te bayyiwul doom. Netteel bi it
noonu. 22 Mbir mi dem na nag, ba juréom
Naar foofiu fépp dem, te kenn bayyiwu
fi doom. Mujj jigéen ja faatu moom itam.
23 Ci ndekkite li nag kan ci fioom moo ko
wara donn, fekk ku nekk ci juréom fiaar

i mas na koo takk?»
24 Yeesu ne leen: «Mbaa du dangeena

nekk cig réer, ci li ngeen xamul Mbind
mi mbaa kattanu Yalla? 25 Ndaxte keroog
ndekkite li kenn du am jabar, kenn du am
jékkér, waaye dinafiu mel ni malaaka yi ci
kaw. 26 Te sax li jém ci mbirum ndekKite,
xanaa janguleen lii Yalla wax ci Tawreetu
Musaa ci saarum ngarab si: “Maay Yallay
Ibraayma, Isaaxa ak Yanqéoba”? 27 Li ci
génn mooy, nekkul Yallay fii dee, waaye
Yallay fiiy dund la. Kon s6obu ngeen cig
réer.»

Ban ndigal moo géna magg ci yoonu
Musaa _ .
28 Bi fiuy werante, benn xutbakat fiéw,

dégg seen waxtaan, gis ne Yeesu tontu na
leen tont lu leerr Mu laaj ko nag: «Ci
ndigal yi, ban moo ci géna magg?»

29 Noonu Yeesu ne ko: «Bii:
“Dégluleen, yéen banni Israyil! Yalla
sunu Boroom mooy Boroom bi, te kenn
la. 30 Kon nanga bégg Yalla sa Boroom
ak sa xol bépp ak sa bakkan bépp, sa xel
mépp ak sa kattan gépp.” 31 Te faareel
bi, lii la: “Nanga bégg sa moroom, ni nga
bégge sa bopp.” Ndigal yii fioo sut yépp.»

32 Xutbakat bi ne ko: «Waaw, kilifa gi,
li nga wax dégg la: Yalla kenn la, te amul
jeneen Yalla ju dul moom. 33 Te nga bégg
ko ak sa xol bépp ak sa xel mépp ak sa
kattan gépp moo daq bépp sarax bu fiuy
yobbu ngir maggal Yalla ak bu fiuy lakk
ca sarxalukaay ba.»

34 Bi Yeesu gisee nag ne tontu na ak xel,
mu ne ko: «Sorewuloo nguuru Yalla.» Bi
mu waxee loolu, kenn fiemeetu koo laaj
dara.

Mbaa Almasi bi mooy sétu Daawuda?

* 12:42 Mooy posetu lepton. Seetal Xaalis ci Leeral yi.

35Bi nga xamee ne Yeesu ma nga doon
jangle ca kér Yalla ga, mu laaj nit fii: «Lu
tax xutbakat yi di wax ne, Almasi bi mooy

sétu Daawuda? 36 Daawuda moom wax
na ci kattanu Xel mu Sell mi naan:
“Boroom bi nee na sama Boroom:
‘Toogal ci sama ndijoor,

ba kera may daaneel
say noon ci sa kanam.’
37 Gannaaw Daawuda nag wooye na ko:
“Boroom bi,” nu muy nekke sétam?»
Noonu mbooloo mu mag mi di ko déglu

ak banneex.
38 Bi Yeesu di jangle nag, mu ne leen:

«Moytuleen xutbakat yi; dafioo bégg di
doxantu, sol ay mbubb yu rey, te fiépp di
leen nuyoo fiaari loxo ci pénc mi. 39 Ci
jangu yi, féete kanam lafiuy wut, te toogu
yu yiw lafiuy taamu ci reeri xew yi. 40 Nu
ngi lekk alalu jigéen fii seeni jékkér faatu,
di fiaan Yalla ay fiaani ngistal yu gudd.
Seen mbugal dina géna tar.»

”

Saraxu soxna si L
41 Noonu Yeesu toog ca kér Yalla ga,

janook ndab, yi fiuy def sarax ngir Yalla,
muy xool nit fia cay dugal seen xaalis. Am
nag ay boroom alal yu ci di def xaalis bu
bare. 42 Gannaaw ga daal benn jigéen ju
jékkéram faatu, te Jnu nakk, fiéw, def ci

flaari poseti xanjar™, yu matul sax dérém.

43 Bi ko Yeesu gisee, mu woo taalibe yi
ne leen: «Ci dégg maa ngi leen koy wax,
li jigéen ju nakk jee dugal ca defukaay ya
moo épp maana alalu fieneen fii Népp.
44 Noom fiépp dafiu sakk ci seen barele,
waaye moom dafa sakk ci néewleem, ba
far ko joxe 1épp, toog.»

13

Yaqug Yerusalem ak dellusig Doomu
nit ki
1 Bi Yeesu di joge ca kér Yalla ga, kenn
ca taalibe ya ne ko: «Kilifa gi, xoolal!
Ni mu réye ay doj, te rafete ni ay taax!»
2Waaye Yeesu ne leen: «Du gis ngeen taax
yu réy yii yépp? Lii lépp dina daanu, ba
doj dootul des ci kaw doj.»
3 Gannaaw loolu, bi nga xamee ne Yeesu
toog na ci tundu Oliw ya, jakkaarlook kér

Yalla ga, Piyeer, Saag, Yowaana ak Andare
fekki ko cig wet, laaj ko: 4 «Wax nu kaf
la loolu di am? Te luy tegtal ne, mbir yii
yépp a ngi bégga mat?»

5Noonu Yeesu ne leen: «Moytuleen, bu

leen kenn nax. 6 Nu bare dinafiu fiéw ci
sama tur naan: “Moom laa,” te dinafiu

nax fiu bare. 7 Bu ngeen déggee ay xare
ak coowl xare, wottuleena tiit; loolu war
na am, waaye mujug jamono ji jotagul.
8 Xeet dina jog, xeex ak weneen xeet,
réew xeex ak meneen réew. Te yéngu-
yénguy suuf dina am ciy bérab yu bare,
ak ay xiif. Loolu lépp mooy ndoortel metit
yi, mel ni jigéen juy matu.

9 «Moytuleen. Dees na leen jébbal
attekat ya, di leen ddor ay yar ca jangu
ya. Dinafiu leen déj ci kanam i boroom
réew ak i buur ndax sama tur, ngir ngeen
nekk seede ci fioom. 10 Faww xibaaru
jamm bi jékka jib ci xeet yépp. 11 Saa su
fiu leen jappee nag, déj leen ci péncum
layoo, buleen jaq ci li ngeen wara wax;
li ngeen jot ca waxtu woowa waxleen ko,
ndaxte du yéenay wax waaye Xel mu Sell

mi.
12 «<Mag dina joxe rakkam cig dee, baay

joxe doomam; ay doom it dinafiu jog, di
ban seeni waajur, di leen reylu. 13 Te
Népp dinafiu leen bafi ndax sama tur;
waaye ku mufi ba ca muj ga, mucc.

14 «Bés baa ngi fiéw, bu li fiuy wax
“Lu araam luy yage” tegee ca bérab bu
mu yelloowul; kiy jang, na xam. Bu
ngeen gisee loolu nag, ku nekk ci biir
diiwaanu Yude, nanga daw ca tund ya.
15 Ku nekk ci kaw taax mi, bul wacc
ngir dugg kér gi, fab say yéf ya fa nekk.
16 Ku nekk ci tool bi, bul fiibbi ngir fab
sa mbubb. 17 Ngalla jigéen fii émb ca bés
yooya, ngalla it fiiy nampal. 18 Naanleen
ngir seen gaddaay bafia tase ak jamonoy
seddaayu lolli. 19 Ndaxte booba dina am
metit wu réy wu masula am, ba addina
s0s00 ak tey, te dootul am mukk. 20 Te bu
fekkul woon Boroom bi wafifii bés yooyu,
kenn du mucc, waaye fekk na mu waffi
leen ndax gaayam fii mu tann.

21 «Booba nag, bu leen kenn waxee:
“Kaayleen gis, Kirist a ngi fi,” mbaa:
“Xool-leen, mu nga fale,” buleen ko gém.

22 Ndaxte fily mbubboo turu Kirist ak fiiy
mbubboo turu yonent, dinafiu feefi, di
joxe ay firnde yu réy ak ay kéemaan,
ba ciy nax sax fii Yalla tann, su loolu
manoona am. 23 Wax naa leen ko lu jiitu.
Kon nag moytuleen.

24 «Waaye booba,
yooyu:

“Tant bi dina 1éndém
te weer dootul leer;
25 biddiiw yi di daanoo asamaan,

te kattani asamaan yiy yéngu.”

26 «Noonu dees na gis Doomu nit ki fiéw
ci niir yi, and ak kattan ak ndam lu réy.
27 Dina yonni ay malaakaam, fiu dajale
i mu tann ci fieenti xébla yi, fa addina
dale, ba fa asamaan yem.»

28 Yeesu teg ca ne: «Jangleen mis-
aalu garabu figg ga. Boo xamee ne ay
bangqaasam duy nafiu, tey xobam séq,
xam ngeen ne nawet jege na. 29 Noonu
itam bu ngeen gisee loolu lépp xew,
xamleen ne jege na; mu ngi ci bunt bi
sax. 30 Ci dégg maa ngi leen koy wax, niti
jamono jii dufiu wéy, te loolu lépp amul.
31 Asamaan ak suuf dinafiu wéy, waaye
samay wax du wéy mukk.

gannaaw metit

Yalla rekk moo xam bés ba
32 «Waaye bés boobu ak waxtu woowu,

kenn xamul kafi lay doon; du malaaka yi
ci kaw, du sax Doom ji, waaye Baay bi
rekk moo ko xam. 33 Moytuleen te xool!
Xamuleen kafi la waxtu wi di jot.

34 «Mi ngi mel ni nit ku tukki, mu dénk
kéram ay surgaam, ku nekk ak sa sas,
te sant békk-néeg bi, mu xool. 35 Yéen
nag xool-leen, ndaxte xamuleen kaf la
boroom kér gi di délsi, muy ci timis mbaa
ci xaaju guddi, muy ci fajar mbaa njél.
36 Bu nee jalafi, bumu leen bett, ngeen di
nelaw. 37 Li ma leen wax, fiépp laa ko
wax: “Xool-leen!”»

14

Njiiti yoon yi fexeel nafiu Yeesu

1 Booba nag sarxalkat yu mag ya ak
xutbakat ya fiu ngi doon fexeel Yeesu,
ngir japp ko, reylu. Fekk booba faari
fan a des ci maggalu bésu Mucc ba ak
maggalu Mburu ma amul lawiir. 2 Kon

nag fiu ne: «Bumu doon ci bésu maggal
bi, ngir yéngu-yéngu bafia am ci nit fii.»

Jigéen diw na boppu Yeesu ak latkoloni

3 Bi nga xamee ne Yeesu nekkoon na
dékku Betani, mu dem kéru Simor ma
gaana woon, di fa lekk. Noonu jigéen
féw, yor njaq lu fiu defare doj wu tudd
albaatar. Njaq li def latkolofi ju raxul
ju fiuy wax nard, tey jar lu baree bare.
Jigéen ji toj njaq li, tuur latkoloi ci boppu
Yeesu.

4 Waaye amoon na fa fiu mer, di xultu
ci seen biir naan: «Yaq gii, lu muy jarifi?
5 Maneesoon na jaay latkolofi jii ci lu
tollook peyug atum lémm, jox ko miskin
yi.» Noonu fiu daldi gédd jigéen ji.

6 Waaye Yeesu ne leen: «Bayyileen ko.
Defal na ma jéf ju rafet; lu tax ngeen di
ko sonal? 7 Miskin yaa ngi ak yéen bés
bu nekk, te man ngeen leena dimbali saa
su leen neexee, waaye dungeen ma gis ba
faww. 8 Jigéen ji def na li mu man; diw
na sama yaram ak latkolofi, ngir waajal
sama rob, laata moo jot. 9 Ci dégg maa ngi
leen koy wax, fépp fu fiuy yéene xibaaru
jamm bi ci addina sépp, dinafiu fa fattali
it li jigéen jii def.»

Yudaa wor na Yeesu

10 Ca waxtu woowu kenn ci fukki taal-
ibe ya ak fiaar, ku tudd Yudaa Iskariyo,

dem ca sarxalkat yu mag ya, ngir wori
Yeesu. 11 Bi fiu ko déggee, fiu am ca
banneex bu réy, dig ko xaalis. Noonu
mu fexe jamono ju mu leen mana jébbal
Yeesu.

Reer bu mujj bi

12 Bés bu jékk ca maggal, ga fiuy wax
Mburu ma amul lawiir, taalibey Yeesu
laaj ko: «Foo bégg, nu defaral la reeru
bési Mucc bi?» Bés bu jékk booba nag
mooy bés, ba fiu farala rendi gattub bésu
Mucc ba. 13 Noonu Yeesu yebal fiaar ci
taalibe yi ne leen: «Demleen ca dékk
ba, foofa goor gu yenu njaq lu def ndox,
dina taseek yéen, ngeen topp ko. 14 Kér
gi mu dugg nag, ngeen ne boroom kér
gi: “Kilifa gi nee na: Ana néegu gan, bi
may lekke reeru bésu Mucc bi, man ak
samay taalibe?” 15 Dina leen won néeg

bu féete kaw te yaa, fiu defar ko, ba 1épp
jekk. Foofa ngeen nuy defarale reer bi.»
16 Bi mu ko waxee, taalibe ya dem ca dékk
ba, gis 1épp, ni leen ko Yeesu waxe woon.
Noonu fiu defar reer bi.

17 Bi nga xamee ne timis jot na, Yeesu
fiéw, and ak fukki taalibe yi ak fiaar. 18 Nu
toog, di lekk. Bi fiuy lekk nag, Yeesu ne
leen: «Ci dégg maa ngi leen koy wax,
kenn ci yéen, ku bokk ak man di lekk
saxX, dina ma wor.» 19 Taalibe yi nag am
naqar, fiu daldi ko ne kenn-kenn: «Mbaa
du man?» 20 Mu ne leen: «Kenn ci yéen
fukk ak faar la, kuy cappandoo ak man
ci ndab li. 21 Doomu nit ki mu ngi dem,
ni fiu ko waxe ci Mbind mi, waaye ki koy
wor dina torox. Bafioona juddu moo gén
ci moom.»

22 Noonu bi fiuy lekk, Yeesu jél mburu,

sant Yalla, jox leen ko naan: «Jél-leen, lii
sama yaram la.» 23 Gannaaw loolu mu jél
kaas, sant Yalla, jox leen ko, fiépp naan ci.
24Mu ne leen: «Lii mooy sama deret, ji fas
kollére gi, te tuurul fiu bare. 25 Ci dégg
maa ngi leen koy wax, dootuma naan
gannaaw tey ndoxum resefi mii, ba kera
ma ciy naan bu bees ci nguuru Yalla.»

26 Noonu fiu woy Yalla, ba noppi génn,
dem ca tundu Oliw ya.

Yeesu wax na ne, Piyeer dina ko weddi

27 Booba Yeesu ne leen: «Yéen fiépp
dingeen ma daggeeku, ndaxte bind
nanu:

“Dinaa door samm bi,

xari jur gi tasaaroo.”

28 Waaye bu ma dekkee, dinaa leen jiituji
Galile.»

29 Kon Piyeer ne ko: «Bu la fiépp
daggeekoo, man duma la bayyi mukk.»
30 Waaye Yeesu ne ko: «Ci dégg maa
ngi la koy wax, guddig tey, bala ginaar
a sab fiaari yoon, dinga ma weddi fietti
yoon.» 31 Waaye Piyeer géna sax ca la mu
waxoon naan: «Boo xamee ne sax, damaa
wara dee ak yaw, duma la weddi mukk.»
Taalibe yépp it waxe noonu.

.. Yeesu fiaan na ca toolu Setsemane ci
biir tiis wu réy

32 Noonu fiu dem ca bérab bu tudd Set-
semane. Yeesu ne taalibe yi: «Toogleen

fii, ma dem fiaani.» 33 Mu and ak Piyeer,
Saag ak Yowaana, daldi jaqg, ba xonet.
34 Mu ne leen: «Sama xol dafa tiis, ba ma
bégga dee; toogleen fii, xo0l.»

35 Noonu Yeesu dem ci kanam tuuti,
daanu ci suuf, di fiaan ne, waxtu wi teggi
ko, bu loolu manoona am. 36 Mu ne:
«Abba, Baay, yaw mi dara téwul, teggil
ma kaasu naqar bii. Moona bumu doon
sama coobare, waaye na sa coobare am.»

37Noonu mu délsi ci taalibe yi, fekk fiuy
nelaw. Mu ne Piyeer: «Simor, dangaa
nelaw? Amuloo sax dooley xoolandoo

ak man benn waxtu? 38 Xool-leen te
faan, ngir bafia daanu cig fiir Seen

xo0l jag na, waaye seen bind a woyof.»
39 Beneen yoon Yeesu dem, di fiaane
noonu, 40 délsiwaat, fekk leen fiuy nelaw,
ndaxte seeni bét dafioo diis. Xamufiu lu
fiu koy tontoo.

41 Netteelu yoon mu délsi ci fioom ne
leen: «Yéena ngi nelaw tey noppalu ba
tey! Jeex na. Waxtu wi jot na; fiu ngi
wor Doomu nit ki ci loxoy bakkaarkat yi.
42 J6gleen nu dem; ki may wor a ngi nii,
di fiéw.»

Japp nafiu Yeesu

43 Bi Yeesu di wax, Yudaa mi bokkoon
ci fukki taalibe ya ak fiaar, agsi, and ak
mbooloo mu bare, mu joge ca sarxalkat
yu mag ya, ca xutbakat ya ak ca njiiti xeet
wa, te gannaayoo jaasi ak yet.

44 Fekk ki ko naroona wor joxoon na
leen tegtal ne leen: «Ki may féon, moom
la; jappleen ko, yobbu ko te wottu ko

bu baax.» 45 Noonu mu fiéw ci Yeesu
ne ko: «Kilifa gi,» daldi ko féon. 46 Bi

mu ko defee nit fii song Yeesu nag, japp
ko. 47 Waaye kenn ci fii fa taxaw bocci
jaaseem, door surgab sarxalkat bu mag
bi, nopp bi dagg.

48 Yeesu ne leen: «Jég ngeen ngir japp
ma, gannaayoo jaasi ak yet, mel ni fiuy
topp sacc. 49 Moona daan naa toog bés
bu nekk ca kér Yalla ga, di jangle, te
jappuleen ma. Waaye lii am na, ngir
Mbind mi am.» 50 Ci kaw loolu, fiépp
déddu ko, daw.

.21 Fekk amoon na ca waxambaane wu
lékkaayoo woon sér, topp Yeesu, fiu daldi

ko japp. 52 Waaye waxambaane wa wacc
fa sér bi, daldi daw, def yaramu neen.

Yeesu taxaw na ci kanam kureelu

attekat yi

53 Ni japp Yeesu yoébbu ko ci sarxalkat
bu mag bi, te foofa la sarxalkat yu mag
yi, njiit yi ak xutbakat yi yépp dajaloo.
>4 Piyeer nag topp ko fu sore, ba ci éttu
sarxalkat bu mag bi, mu toog fa ak alkaati
yi, di jaaru ci taal bi.

55 Noonu sarxalkat yu mag yi ak
kureelu attekat yi yépp di wut ku mana
seede lu daan Yeesu, ba fiu man koo
reylu, waaye gisufiu kenn. 56 Teewul sax
naaféq fiu bare fiéw, seede ci Yeesu lu dul
dégg, waaye seen seede andufiu. 57 Ba
mujj naaféq taxaw, seede ci moom naan:
58 «Nun daal dégg nanu, mu ne: “Dinaa
toj kér Yalla, gii loxoy nit liggéey, tabax
ci fietti fan geneen gu nit liggéeyul.”»
59 Waaye ba tey seeni wax andufiu.

60 Ci kaw loolu sarxalkat bu mag bi
taxaw ci seen kanam ne Yeesu: «Doo
tontu? Lu la nit fii di jiii?» 61 Waaye
Yeesu ne cell, waxul dara. Sarxalkat
bu mag bi dellu nag ne ko: «Ndax yaa
di Almasi bi, Doomu Yalla ju tedd ji?»
62 Yeesu ne ko: «Moom laa. Te dingeen
gis Doomu nit ki toog ci ndijooru Aji Man
ji, di fiéw ci niiri asamaan.»

63 Bi ko sarxalkat bu mag bi déggee
nag, mu daldi mer, ba xotti ay yéreem
naan: % «Weddi na Yalla, lu nu doyeeti
seede? Lu ngeen ci xalaat?» Noonu fiépp
teg ko dee. 65 Ci kaw loolu fiu daldi tifli
ci moom, takk ay bétam, di ko ddéor ay
kurfefi, naan ko: «Yaw wax nu ci kaddug
Yalla, ku la déor?» Ba noppi alkaati yi
teeru ko ak ay pes.

Piyeer weddi na Yeesu
66 Piyeer nag ma nga toogoon ci étt

bi féete suuf. Noonu benn mbindaanu
sarxalkat bu mag ba romb fa. 67 Mu gis

Piyeer di jaaru, xool ko jakk naan: «Yaw
itam andoon nga ak Yeesum Nasaret
moomu.» 58 Waaye Piyeer weddi ko naan:
«Xawma li ngay wax, dégguma ci dara.»
Mu daldi génn, dem ca buntu kér ga.
69 Foofa nag mbindaan mi gisaat ko, mu

ne fii fa taxaw: «Waa jii ci ioom la bokk.»
70 Waaye Piyeer weddiwaat ko.

Nees-tuut fii fa taxaw ne Piyeer: «Yaw
mi de, ci lu woor bokk nga ci, nde waa
Galile nga.» 71 Waaye Piyeer daldi gifi ak
a waat naan: «Xawma nit ki ngay wax.»
72 Ci saa si ginaar sab fiaareelu yoon.
Noonu Piyeer fattaliku li ko Yeesu wax:
«Bala ginaar a sab fiaari yoon, dinga ma
weddi fietti yoon.» Mu daldi jooy jooy yu
metti.

15

Yeesu taxaw na ci kanam Pilaat, bo-
room réew ma o
1 Ci suba teel sarxalkat yu mag yi gise,

fioom ak njiit yi ak xutbakat yi ak kureelu
attekat yi yépp. Nu yeew nag Yeesu, daldi
ko yo6bbu, jébbal ko Pilaat.

2 Noonu Pilaat laaj ko: «Ndax yaa di
buuru Yawut yi?» Yeesu ne ko: «Wax nga
ko.» 3 Te sarxalkat yu mag yi di ko jiifi lu
bare. 4Kon nag Pilaat laajaat ko: «Déggal
lépp li fiu lay jiifi. Xanaa amoo ci tont?»
> Waaye ba tey Yeesu waxul dara, ba tax

Pilaat waaru. )
6 Maggal gu nekk nag Pilaat daan na

may mbooloo mi, fiu tann kenn ci fii fiu
téjoon, mu bayyil leen ko. 7 Fekk booba
amoon na ku fiu téj, tudd Barabas, ku
bokk ci fia béggoona tas réew mi, boole
ci rey nit. 8 Noonu mbooloo mi fiéw,
laaj Pilaat, mu defal leen la mu daan def.
9-10 Pilaat nag xam ne kifiaan rekk a tax-
oon sarxalkat yu mag yi jébbal ko Yeesu.

Kon mu ne mbooloo mi: «Xanaa ma
bayyil leen buuru Yawut yi?» 11 Waaye

sarxalkat yu mag yi xiir mbooloo mi, fiu
laaj Pilaat, mu bayyil leen Barabas.

12 Kon Pilaat ne leen: «Lan laay def nag
ak ki ngeen di wooye buuru Yawut yi?»
13 Nu daldi yuuxuwaat naan: «Daaj ko ci
bant, ba mu dee!» 14 Pilaat ne leen: «Lu
tax? Gan toof la def?» Waaye mbooloo
mi di yuuxu bu géna kawe: «Daaj ko
ci bant!» 15 Noonu Pilaat, mi wuta neex
mbooloo mi, bayyil leen Barabas, ba
noppi mu doorlu Yeesu ay yar, jébbal ko,
ngir fiu daaj ko ci bant.

Xarekat yi fiaawal nafiu Yeesu

16 Bi loolu amee fiu dugal Yeesu ci
biir kér boroom réew ma, mooy bérab
bu fiuy wax Peretoriyum, fiu daldi woo
mbooloom xarekat yépp. 17 Noonu fiu
solal ko mbubb mu xonq curr, rabb
kaalag dég, teg ko ci boppam. 18 Nu daldi
ko wax bu kawe: «Nuyu nanu la, yaw
buuru Yawut yil» 19 Nu di ko ddor ci bopp
ak bant, di ko tifli, daldi sukk, maggal ko.
20 Bi fiu ko fiaawalee noonu ba noppi, fiu
summi mbubb mu xonq mi, solaatal ko ay
yéreem, yobbu ko, ngir daaj ko ci bant.

Rey naniu Yeesu ci kaw bant ba

21 Amoon na nag nit ku dékk Siren, tudd
Simory), di baayu Alegsandar ak Rufus.
Fekk booba mu romb fa, joge ca wet,
ga féete ak tool ya, fiu ga ko ngir mu
gaddu bant bi. 22 Noonu fiu yébbu Yeesu
ca bérab bu fiuy wax Golgota, liy tekki
«bérabu Kaanu bopp.» 23 Nu bégg koo
jox biifi bu fiu boole ak naan gu tudd miir,
waaye nanguwu Kko.

24 Foofa fiu daaj Yeesu ci bant, daldi
séddoo ay yéreem, tegoo ko ay bant, ba
xam ku nekk, looy am; 25 booba fekk yoor-
yoor di jot. 26 Mbind mi xamle lu tax fiu
rey ko nee na: «Kii mooy buuru Yawut
yi.» 27-28 Booba it fiu daajaale ak moom
Naari taskati réew mi, kenn ci ndijooram,
ki ci des ci cammofiam.

29 Na fa doon romb di ko xas, di wécc
seen bopp ndax sib ko, naan: «Waaw kay,
yaw mi bégga toj kér Yalla gi, tabaxaat ko
ci fietti fan, 30 waccal ci bant bi te musal
sa bopp!» 31 Noonu it sarxalkat yu mag
yi ak xutbakat yi di ko fiaawal ci seen
biir naan: «Kii musal na fieneen waaye
manula musal boppam. 32 Almasi bii, di
buuru Israyil, na wacc 1éegi ci bant bi, nu
gis ko te gém.» Ni fiu daajaale ak moom
it di ko xarab.

Yeesu saay na

33 Li tambalee digg béccég, ba ci tis-
baar, réew mépp léndém. 34 Ci tisbaar
nag Yeesu wootee kaddu gu dégér naan:
«Elowi, Elowi, lema sabaktani?» liy tekki:
«Sama Yalla, sama Yalla, lu tax nga
déddu ma?» 35 Nenn ci fia fa taxaw nag,
bi fiu ko déggee, fiu ne: «Mu ngi woo

yonent Yalla Ilyaas.» 36 Noonu kenn daw,
jél aw sagar, capp ko ci bineegar, mu teg
ko ci bant, jox ko ko, mu muucu. Mu
ne: «Bayyileen, nu seet, ba xam Ilyaas

dina fiéw, wacce ko.» 37 Noonu Yeesu
wootewaat ak kaddu gu dégér, delloo

ruuwam Yalla.
38 Bi mu ko defee ridob bérab bu sell ba
ca kér Yalla ga xar faar, li dale ci kaw ba

ci suuf. 39 Njiitu xare nag, bi taxawoon ci
kanam Yeesu, bi mu gisee ni Yeesu deeye,
mu ne: «Ci dégg, nit kii Doomu Yalla la!»

40 Amoon na fa nag ay jigéen, fiu leen
dand, di xool. Xammi nafiu ci: Maryaama
mi dékk Magdala, Maryaama yaayu Saag
mu ndaw ak Yuusufa, ak Salome. 41! Bi
Yeesu nekkee Galile, jigéen fioofiu oo ko
doon topp, di ko topptoo. Amoon na fa
it yeneen jigéen yu bare yu andoon ak
moom, ba iéw Yerusalem.

Rob nariu Yeesu

42 Booba nag bésu Waajal la woon,
maanaam bés bu jiitu bésub noflaay bi.
Ca ngoon sa nag, 43 Yuusufa mi dékk
Arimate takk aw fitam, dem Pilaat, laaj
ko néewu Yeesu. Yuusufa moomu nag, ku
siiw la woon ci kureelu attekat yi, te doon
séentu moom itam nguuru Yalla. 44 Bi
Pilaat déggee ne, Yeesu faatu na xaat, mu
waaru. Mu woolu nag njiit li, laaj ko,
ndax yagg na faatu. 45 Bi ko ko njiit li
déggalee, Pilaat jox néew bi Yuusufa.

46 Noonu Yuusufa jénd cangaay, wacce
néew bi, laxas ko ci, dugal ko cib
bammeel bu fiu yett ci xeer. Bi mu ko
defee mu béray aw doj, ube ko buntu
bammeel bi. 47 Maryaamam Magdala nag
ak Maryaama yaayu Yuusufa xool fu mu
ko denc.

16

Yeesu Kirist dekki na

1 Bi bésub noflaay bi wéyee, Maryaa-
mam Magdala, Maryaama yaayu Saag, ak
Salome, jénd cuuraay, ngir dem xeefial
néewu Yeesu. 2 Kon bés bu jékk ci ayu-
bés gi, fiu njélu dem ca bammeel ba, 3-4di
laajante: «Ku nuy béranal doj, wiy ub
bammeel bi?» Doj woowu nag bu réya
réy la woon.

Noonu fiu xool, gis ne doj wa dei.
5 Nu dugg ci bammeel bi, gis ca ndijoor
waxambaane wu sol mbubb mu weex,

fiu daldi tiit. 6 Mu ne leen: «Buleen
tiit. Yeena ngi seet Yeesum Nasaret, mi

fiu daajoon ci bant bi. Nekkatu fi, dekki
na; gisleen fi fiu ko téraloon. 7 Kon nag
demleen, ne Piyeer ak taalibe ya: “Mi ngi
leen di jiitu Galile. Foofa ngeen koy gise,
ni mu leen ko waxe woon.”»

8 Noonu jigéen fii génn, dawe bammeel
ba, tiit bay lox. Te waxufiu kenn dara

ndax seen tiit. _
9 Bi Yeesu dekkee nag ci suba teel

ca bés bu jékk ca ayu-bés ga, mu
jékka feefiu Maryaama mu dékk Mag-
dala, mi mu dage woon juréom faari
rab. 10 Maryaama nag dem nettali ko fii
andoon ak Yeesu, fekk fiuy naqarlu, di
jooy. 11 Bi fiu déggee ne, Yeesoo ngi dund
te Maryaama gis na ko, gémufiu ko.

12 Gannaaw loolu Yeesu feefiu fiaar ci
floom ci jeneen jémm, fiuy jaar ci yoon
wi, jém all ba. 13 Nu wanfiku nag, wax
ko fia ca des, waaye ba tey gémufiu leen
foom it.

14 Gannaaw ga it Yeesu feefiu fukki
taalibe yi ak benn, bi fiuy lekk. Mu yedd
leen ndax seen ngémadi ak seen dégér
bopp, ci li fiu bafia gém i ko gisoon, bi
mu dekkee.

15 Mu ne leen: «Demleen ci addina
sépp, yégal xibaaru jamm bi mbindeef
yépp. 16 Ku gém te fiu s6ob ko ci ndox,
dina mucc; ku gémul, dees na ko daan.
17 Ni ma gém dinafiu and ak firnde yii: ci
sama tur dinafiu daq rab yi, di wax lakk
yu bees, 18 di japp jaan ak seeni loxo; te
bu fiu naanee lu nu tooke, du leen wafifii
dara, te jarag ju fiu teg loxo, mu wér.»

19 Gannaaw bi Boroom bi Yeesu waxee
ak fioom, mu yékkatiku, dem asamaan,

toog ci ndijooru Yalla. 20 Taalibe ya dem
waareji, te loxob Boroom bi and ak fioom,
di déggal kaddu gi ak firnde, yi ci and.

Xibaaru jamm bi ci Almasi
bi Yeesu,
ni ko Yalla jaaralee ci

LUUG

Ubbite gi

1 Yaw Teyofil mu tedd mi, xam nga ne,
nit fu bare sasoo nafioo bind ab nettali
bu jém ci mbir, yi Xxewoon ci sunu biir, 21i
déppook waxi seede, yi ko teewe woon li
dale ca ndoorte la te fiu mujj nekk jawrifii
kaddug Yalla. 3 Léegi nag kon man ci
sama wall, géstu naa ci lépp li ko dale
ca njalbéen ga, te fas naa la ko yéenee
bindal, nettali la ni xew-xew yooyu deme
woon tembe. 4 Noonu dinga mana xam
ne li fiu la jangaloon lu wér pény la.

Jibril yégle na juddub Yaxya

> Ca jamonoy Erodd, mi nekkoon buur
ca réewu Yawut ya, amoon na sarxalkat
bu fiu tudde Sakari te bokk ca mbootaayu
sarxalkat, ya askanoo ci Abiya. Soxnaam

Elisabet askanoo moom itam ci Aaroona.
6 Sakari ak soxnaam fiu jub lafiu ca

kanam Yalla, di topp ni mu ware ndigal
yi ak dogali Boroom bi yépp. 7 Waaye
amufiu doom, ndaxte Elisabet manula am
doom, te it fekk floom fiaar fiépp ay
maggat lanu.

8 Benn bés nag Sakari doon defliggéeyu
sarxaleem ca Yalla, ndaxte mbootaayam
a aye keroog. 9 Bi fiuy tegoo bant, ni
ko sarxalkat yi daan defe naka-jekk, ngir
xam kan mooy dugg ca bérab bu sell ba
ca kér Yalla ga, ngir taal fa cuuraay, bant
ba tegu ci Sakari.

10 Ca waxtu wa fiuy taal cuuraay la,
mbooloo maa nga woon ca biti, di fiaan.
11 Noonu benn malaakam Boroom bi
daldi feefiu Sakari, taxaw ca féeteek ndi-
jooru sarxalukaay, ba fiuy taal cuuraay ca
kawam. 12 Naka la ko Sakari gis, fitam
daldi dem, mu tiit. 13 Waaye malaaka ma
ne ko: «Bul ragal dara Sakari, ndaxte sa
faan nangu na. Elisabet sa soxna dina la
jural doom, te dinga ko tudde Yaxya. 14 Sa
mbég lay doon, sa xol sedd ci, te fiu bare

dinafiu bég ci juddoom, 15 ndaxte dina
nekk ku magg ca kanam Yalla. Du naan
biifi walla dara luy mandil, te bu juddoo,

Xel mu Sell mi daldi ko solu. 16 Dina
delloosi niti Israyil yu bare ci Yalla seen

Boroom. 17 Mooy jiitu, di yégle néwug
Boroom bi, and ak xel mi ak doole, ji
yonent Yalla Ilyaas amoon, ngir jubale
xoli baay yi ak doom yi, ngir delloo fii
déggadi ci maanduteg fii jub. Noonu dina
waajal mbooloo muy teeru Boroom bi.»

18 Sakari daldi ne malaaka ma: «Nan
laay xame ne loolu dégg la? Ndaxte

mag laa, te sama soxna it maggat na.»
19 Malaaka ma ne ko: «Man maay Jibril
miy taxaw ci kanam Yalla. Dafiu maa
yonni ngir ma wax ak yaw te yégal
la xibaaru jamm boobu. 20 Léegi nag
gannaaw gémuloo li ma wagx, dinga luu
te dootuloo mana wax, ba kera sama wax
di am, bu jamonoom jotee.»

21 Fekk na booba mbooloo maa ngi xaar,
jaaxle lool ci li Sakari yagg ca bérab bu
sell ba. 22 Waaye bi mu génnee nag,

manula wax ak ioom. Noonu nit fia Xxam
ne dafa am lu ko feefiu ca bérab bu sell
ba. Dafa luu, ba di leen liyaar.

23 Bi Sakari matalee liggéeyu sarxaleem
ba noppi, mu daldi fibbi. 24 Bi mbir
yooyu weesoo, Elisabet soxnaam émb, di
ko nébb lu mat juréomi weer 25 te naan:
«Lii mooy yiw wi ma Boroom bi defal, ba
fajal ma li doon sama gacce ci nit fii!»

Jibril yégle na juddub Yeesu
26 Bi Elisabet nekkee ci juréom benni
weeram, Yalla yonni na malaakaam Jibril

ca dékku Nasaret ca_ diiwaanu Galile.
27 Mu yebal ko ca jang bu fiu may waa ju

bokk ci askanu Daawuda te fiu koy wax
Yuusufa, waaye andagufiu. Janq baa ngi
tudd Maryaama. 28 Malaaka ma dikk ca
moom ne ko: «Jamm nga am, yaw mi
Boroom bi defal aw yiw; mu ngi ak yaw.»

29 Waxi malaaka ma daldi jaaxal
Maryaama, muy xalaat lu nuyoo boobu

mana tekki. 30 Malaaka ma ne ko: «Bul
ragal dara Maryaama, ndaxte Yalla tann

na la ci yiwam. 31 Dinga émb, jur doom ju
gdor; nanga ko tudde Yeesu. 32 Ku magg
lay nekki, te dinafiu ko wooye Doomu Aji
Kawe ji. Boroom bi Yalla dina ko jébbal

nguuru Daawuda maamam. 33 Noonu
dina yilif askanu Yanqooba ba faww, te
nguuram du am app.»

34 Maryaama laaj malaaka ma ne ko:
«Naka la loolu mana ame? Man de, janq
laa ba tey.» 35 Malaaka ma ne ko: «Xel
mu Sell mi dina wacc ci yaw, te Aji Kawe
ji dina la yiir ci kattanam. Moo tax xale
biy juddu dinafiu ko wooye Ku sell Ki,
Doomu Yalla ji. 36 Elisabet sa mbokk mi it
dina am doom ju goor cig maggatam. Ki
fiu doon wooye ku manula am doom, mu
ngi ci juréom benni weeram. 37 Ndaxte
dara téwul Yalla.» 38 Maryaama ne ko:
«Jaamub Boroom bi laa. Na Yalla def ci
man li nga wax.»

Ci noonu malaaka ma daldi dem.

Maryaama seeti na Elisabet

39 Ci jamono jooju Maryaama jog,
gaawantu dem ci benn dékk bu nekkoon
ca tund ya ca diiwaanu Yude. 40 Mu
dugg ca kér Sakari, daldi nuyu Elisabet.
41 Naka la Elisabet dégg Maryaama di
nuyoo, doomam daldi yéngatu ci biiram.

Noonu Xelum Yalla mu Sell mi daldi solu
Elisabet. 42 Elisabet wax ca kaw ne:
«Barkeel nafiu la ci jigéen i, barkeel

doom ji nga émb! 43 Man maay kan, ba
ndeyu sama Boroom fiéw di ma seetsi?
44 Maa ngi lay wax ne naka laa la dégg
ngay nuyoo rekk, sama doom ji yéngu ci
sama biir ndax mbég. 45 Barke fieel na
la, yaw mi gém ne li la Boroom bi yégal
dina mat!»

Maryaama woy na mbaaxu Yalla
46 Noonu Maryaama daldi ne:
47 «Sama xol a ngi maggal Boroom bi,
sama xel di bég ci Yalla sama Musalkat,
48 ndaxte fattaliku na ma,
man jaamam bu woyof bi.
Gannaaw-si-tey, niti jamono yépp dinafiu
ma wooye ki fiu barkeel,
49 ndaxte Ku Magg ki defal na ma lu réy.

Turam dafa sell. o
50 Day wacce yérmandeem ci fii ko ragal,

ci seeni sét ba ci seeni sétaat.
51 Wone na jéf yu mag ci dooley loxoom,

te tas mbooloom fiy réy-réylu,
52 daaneel boroom doole yi ci seen nguur,
yékkati baadoolo yi.

53 Ni xiif, reggal na leen ak iam wu neex,

te daq boroom alal yi, fiu daw ak loxoy
neen.
>4 Wallu na banni Israyil giy jaamam,

di fattaliku yérmandeem,
55 ni mu ko dige woon sunuy maam,
jémale ko ci Ibraayma ak askanam ba

faww.» .
56 Noonu Maryaama toog fa Elisabet lu

wara tollook fietti weer, sooga fibbi.

Juddub Yaxya

57 Gannaaw loolu jamono ji Elisabet
wara mucc agsi, mu daldi jur doom ju
goéor. 58 Dékkandoom yi ak bokkam yi
yég ne, Boroom bi won na ko yérmande
ju réy, fiu and ak moom bég.

59 Bi bés ba délsee, fiu féw xarafalsi
xale ba, bégg koo dippee baayam Sakari.
60 Waaye yaayam ne leen: «Déedéet,
Yaxya lay tudd.» 61 Nu ne ko: «Amoo
menn mbokk mu tudd noonu.»

62 Nu daldi liyaar baayam, ngir xam
nan la bégg fiu tudde xale ba. 63 Sakari
laaj alluwa, bind ci ne: «Yaxya la tudd.»
Népp daldi waaru. 64 Ca saa sa Yalla dindi
luu gi, Sakari daldi waxaat, di maggal
Yalla. 65 Waa dékk ba bépp jaaxle, xew-
Xew yooyu siiw ca tundi Yude yépp. 66 Ni
dégg nettali, bi jém ci mbir yooyu, dafiu
koo denc ci seen xol te naan: «Nu xale
bii di mujje nag?» Ndaxte leeroon na ne
dooley Boroom baa ngi and ak moom.

Sakari sant na Yalla
67 Sakari baayu Yaxya daldi fees ak Xel

mu Sell mi. Noonu mu wax ci kaddug
Yalla ne:

68 «Cant fieel na Boroom bi, Yallay Israyil,

ndaxte wallusi na mbooloom, ba jot leen!

69 Feefial na nu Musalkat bu am doole,

bi soqikoo ci askanu Daawuda jaamam,

70 ni mu yéglee woon bu yagg jaarale ko
ci yonentam yu sell yi.

71 Dina nu musal ci sunuy noon,

jéle nu ci sunu loxoy bafaale.

72 Yalla wone na yérmandeem, ji mu
digoon sunuy maam,

te di fattaliku kollére, gi mu fas ak fioom,

73 di ngifi, i mu gifialoon sunu maam
Ibraayma naan,

74 dina nu teqale ak sunuy noon,

ngir nu man koo jaamu ci jamm,

75 nu sell te jub ci kanamam sunu giiru
dund.

76 Yaw nag doom, dinafiu lay wooye
yonentu Aji Kawe ji,

ndaxte dinga jiitu, di yégle néwug Bo-
room bi, di ko xallal yoon wi.

77Dinga xamal mbooloom ni leen Boroom
bi mana musale,

jaare ko ci seen mbaalug bakkaar,

78 ndaxte Yalla sunu Boroom fees na ak
yérmande,

ba tax muy wacce ci nun jant buy fenk,
79 ngir leeral fii toog ci 1éndém,
takkandeeru dee tiim leen,
ngir jiite nu ci yoonu jamm.»

80 Noonu Yaxyaa ngi doon magg, te
xelam di ubbiku. Mu dékk ca mandir ma,
ba bés ba muy feefiu banni Israyil.

2

Yeesu juddu na ca Betleyem
1 Ca jamono jooja buur bu mag bu
fuy wax Ogust joxe ndigal ne, na fiépp
binduji. 2 Mbindu mooma, di mu jékk
ma, daje na ak jamono, ja Kirifius nekke

boroom réewu Siri. 3 Noonu ku nekk dem
binduji ca sa dékku cosaan. 4 Yuusufa

nag daldi joge Nasaret ca diiwaanu Galile,
jém ca diiwaanu Yude ca Betleyem, dékk
ba Daawuda cosaanoo, ndaxte ci askanu
Daawuda la bokk. 5 Mu dem binduji,
and ak Maryaama soxnaam, fekk booba
Maryaama émb. 6Bi fiu nekkee Betleyem,
waxtu wa mu waree mucc agsi. 7 Mu
taawloo doom ju goor, mu laxas ko ci ay
laytaay, téral ko ca lekkukaayu jur ga,
ndaxte xajufiu woon ca dalukaay ba.

Malaaka feefiu na ay samm

8 Fekk booba amoon na ca gox ba ay
samm yu daan fanaan ca tool ya, di wottu
jur ga. 2 Noonu benn malaakam Boroom
bi feefiu leen, ndamu Boroom bi daldi
leer, melax, wér leen. Tiitaange ju réy
japp leen. 10 Waaye malaaka mi ne leen:
«Buleen tiit, ndaxte dama leen di xamal

xibaaru jamm buy indi mbég mu réy ci
nit iépp. 11 Tey jii ca dékku Daawuda,
ab Musalkat juddul na leen fa, te mooy
Almasi bi, di Boroom bi. 12 Ci firnde
jii ngeen koy xammee: dingeen gis liir
bu fiu laxas ci ay laytaay, téral ko ci
lekkukaayu jur.»

13 Bi mu waxee loolu, yeneen malaaka
yu bare yu joge asamaan, and ak moom,

di sant Yalla naan:
14 «Nafiu maggal Yalla ca asamaan su

kawe sa,
te ci addina, na jamm wacc ci nit, fii mu
nangu ndax yiwam!»

15 Bi malaaka ya delloo ca asamaan,
samm yi di waxante naan: «Nanu dem
boog Betleyem, seeti la fa xew, li nu
Boroom bi xamal.»

16 Nu daldi gaawantu dem, gis
Maryaama ak Yuusufa, ak liir, ba fiu téral
ca lekkukaayu jur ga. 17 Bi fiu leen gisee,
fu nettali la fiu leen waxoon ca mbirum
xale ba. 18 Ni dégg li samm yi doon
wax fiépp daldi waaru lool. 19 Waaye
Maryaama moom, takkoon na mbir yooyu
yépp, di ko xalaat ci xolam. 20 Noonu
samm ya dellu ca seen jur, di maggal
Yalla, di ko sant ci li fiu déggoon 1épp te
gis ko, ndaxte lépp am na, ni ko Boroom
bi waxe woon.

Yobbu nariu Yeesu ca kér Yalla ga ca
Yerusalem
21Bi bés ba délsee jamonoy xarafal xale
ba agsi. Nu tudde ko Yeesu, ni ko malaaka
ma diglee woon, laata ko yaayam di émb.
22 Noonu jamono ji fiu leen waroona

sellale™ agsi, ni ko yoonu Musaa térale.
Waajuri Yeesu yi daldi koy ydébbu ca
dékku Yerusalem, ngir sédde ko Boroom
bi. 23 Ndaxte bind nafiu ci yoonu Boroom
bine: «Bépp taaw bu goor, nafiu ko sédde
Boroom bi.» 24 Bi fiu ko y6bboo, def
nafiu itam sarax, ni ko yoonu Boroom bi
santaanee: «faari pitaxu all walla faari
xati yu ndaw.»

_25> Amoon na ca Yerusalem nit ku tudd
Simeyon. Nit ku fonkoon yoonu Yalla la

te déggal ko, doon séentu jamono, ji Yalla
wara défal banni Israyil. Xel mu Sell mi

* 2:22 sellale: yaayu liir ba dina toog ab app. Gannaaw loolu dinafiu ko sellal ci rendil ko sarax. Noonu dina

set.

mu ngi ci moom, 26 te xamal na ko ne

du dee mukk te gisul Almasib Boroom

bi. 27 Noonu Xelum Yalla daldi yébbu

Simeyon ba ca kér Yalla ga. Bi waajuri

Yeesu indee xale ba, ngir sédde ko Yalla,

ni ko yoon wi santaanee, 28 Simeyon jél

xale bi, leewu ko, daldi sant Yalla ne:

29 «Boroom bi, nanga yiwi sa jaam,

mu noppaluji ci jamm, ni nga ko waxe.

30 Ndaxte sama bét tegu na ci mucc gi nga
lal,

31 xeet yépp seede ko.

32 Muy leer giy leeral xeet i,

di ndamu Israyil say gaa.»

33 Waajuri Yeesu yi waaru ci li fiu doon
wax ci xale bi. 3¢ Noonu Simeyon fiaanal
leen, ba noppi ne Maryaama: «Xale bii
Yallaa ko ydnni, ngir fiu bare ci Israyil
daanu te yékkatiku. Def na ko it muy
firnde ju fiuy weddi, 35 ba naqar dina xar
sa xol ni jaasi. Noonu xalaati fiu bare
feefi.»

36 Amoon na it ca Yerusalem yonent
bu fiuy wax Aana. Doomu Fanuwel
mi askanoo ci Aser la woon, te Aana
maggatoon na lool. Bi mu séyee, dékk na
juréom fiaari at ak jékkéram. 37 Jékkér
ja gaafu, te séyaatul. Léegi amoon
na juréom fett fukki at ak fieent. Mi
ngi dékke woona jaamu Yalla guddi ak
béccég ca kér Yalla ga, di fiaan ak di
woor. 3% Aana yem ca waxi Simeyon
ya, daldi gérém Yalla tey yégal mbiri liir
ba fiépp fii doon séentu jamono, ji Yalla
wara jot Yerusalem.

39 Bi waajuri Yeesu yi matalee seen
warugar ci lépp lu yoonu Boroom bi san-
taane woon, fiu dellu seen dékku Nasaret
ca dilwaanu Galile. 40 Xale baa nga doon
magg, di dégér, mu fees ak xel te yiwu
Yalla and ak moom.

Yeesu ca kér Yalla ga

41 At mu jot nag waajuri Yeesu yi daan
nafiu dem Yerusalem, ngir maggali bésu
Mucc ba. 42 Noonu bi Yeesu amee fukki
at ak fiaar, iu dem maggal ga, ni fiu
ko daan defe naka-jekk. 43 Bi maggal ga
tasee, fiu dépp fibbi, waaye xale ba Yeesu
des Yerusalem, te ay waajuram yégufiu

ko. 44 Nu xalaat ne, Yeesu dafa andoon

ak fieneen, i fiu bokkaloon yoon. Bi fiu
doxee bésub lémm, fiu tambali di ko seet
ci seen bokk yi ak seen xame yi. 4 Bi
fu ko gisul nag, fiu daldi dellu Yerusalem,
seeti ko.

46 Ca gannaaw éllég sa fiu fekk ko ca kér
Yalla ga, mu toog ci janglekati Yawut yi,
di déglu ak di laajte. 47 Népp fi dégg li
mu wax yéemu ci Xel, mi mu andal, ak ni
mu doon tontoo. 48 Naka la ko waajuram
yi gis, fiu daldi waaru. Yaayam ne Kko:
«Sama doom, lu tax nga def nu lii? Man
ak sa baay nu ngi la doon seet, jaaxle
lool.» 49 Mu ne leen: «Lu tax ngeen may
seet? Xanaa xamuleen ne damaa wara
nekk ci sama kér Baay?»

50 Waaye xamufiu li kaddoom yi doon

tekki. >1 Noonu Yeesu daldi and ak fioom,
dellu Nasaret te déggal ay waajuram.

Fekk yaayam moom takk mbir yooyu
yépp ci xolam. 52 Yeesoo ngi doon magg
cl jémm, tey yokku ci xam-xam te neex
Yalla ak nit fii.

3

Waareb Yaxya

1 Fukkeelu at ak juréom ci nguuru
Tibeer Sesaar, fekk Pofisé Pilaat yilif dii-
waanu Yude, Erodd yilif dilwaanu Galile,
Filib magam yilif diiwaanu Iture ak bu
Tarakonit, te Lisafas yilif Abilen. 2 Te
it Anas ak Kayif nekkoon sarxalkat yu
mag ya. Ca jamono jooja la kaddug Yalla
wacc ci Yaxya, doomu Sakari, ca mandir
ma. 3 Yaxya daldi dugg all, bi wér dexu
Yurdan gépp, di waaree nii: «Tuubleen
seeni bakkaar, ba noppi ma s6ob leen ci
ndox, ngir Yalla baal leen seeni bakkaar.»

4 Loolu lafiu bind ci téereb waxi yonent
Yalla Esayi naan:
«Am na baat buy xaacu ca mandin) ma ne:
“Xall-leen yoonu Boroom bi,
jubal-leen fi muy jaar.
5 Nafu sékk xur yi,
maasale tund yi ak janj yi.
Yoon yi déng fiu jubbanti leen,
yi fiagas fiu rataxal leen.
6 Bu ko defee bépp mbindeef dina gis

mucc gi Yalla téral.”»

7 Mbooloo ma daan fiéw ngir mu séob
leen ci ndox, Yaxya daan na leen wax
naan: «Yéen fi fees ak dapar mel ni
ay co! Ku leen artu ngeen daw merum
Yalla mi nara wacc? 8 Jéfeleen nag ni

fiu tuub seeni bakkaar, te bafia nax seen
bopp naan: “Nun daal doomi Ibraayma

lanu,” ndaxte maa ngi leen koy wax, Yalla
man na defal Ibraayma ay doom ci doj yii.
9 Sémmifi wi tiim na reeni garab yi. Garab
nag gu mefifiul doom yu baax, dees na ko
gor, sanni ko ci sawara si.»

10 Mbooloo ma laaj ko ne: «Lan lanu
wara def nag?» 11 Mu ne leen: «Ku am
faari mbubb, nga jox menn mi ki amul.
Ku am fiam itam, nga bokk ko ak ki
amul.» 12 Ay juutikat itam fiéw ca Yaxya,
ngir mu soob leen ci ndox; fiu ne Kko:
«Kilifa gi, lu nu wara def?» 13 Mu ne leen:
«Laajleen rekk lu jaadu.» 14 Ay xarekat
laaj nafiu ko ne: «Lijém ci nun nag?» Mu
ne leen: «Buleen néewal doole kenn, jél
xaalisam ci kaw ay tékku mbaa ci seede
lu dul dégg. Waaye doylooleen li fiu leen
di fey.»

15 Mbooloo maa ngay xaar, di séentook
alaaj ciseen xel, ndax Yaxya mooy Almasi
bi. 16 Noonu Yaxya wax leen fioom fiépp
ne leen: «Man maa ngi leen di s6ob ci
ndox. Waaye ki ma épp kattan dina fiéw
te yeyoowumaa tekki ay dallam. Kooku

dina leen s6ob ci Xel mu_ Sell mi ak
sawara. 17 Layoom mu ngi ci loxoom, ngir

jéri dagga ja, ba mu set; pepp ma dina
ko def ca sagam, waaye xatax ba dina ko
lakk ci sawara su dul fey mukk.»

18 Noonu Yaxya teg ca yeneen dénkaane
yu bare, di yégal nit fia xibaaru jamm ba.
19 Waaye Yaxya yedd na Erodd boroom
diiwaanu Galile, ndaxte dafa takkoon
Erojadd jabaru magam, te it boole woon
na ci yeneen haawteef, 20 ba faf téj Yaxya
kaso.

Yaxya séob na Yeesu ci ndox

21 Noonu Yaxya s6ob mbooloo mépp ci
ndox, sdobaale it Yeesu. Bi Yeesu di flaan
nag, asamaan daldi ubbiku. 22 Noonu
Xel mu Sell mi daldi wacc ci moom, yor
jémmu pitax, te baat bu joge asamaan jib

ne: «Yaa di sama Doom, ji ma bégg; ci
yaw laa ame banneex.»

Cosaanu Yeesu Kirist
23 Bi Yeesu di tambali liggéeyam,
amoon na lu wara tollu ci fanweeri at, di
doomu Yuusufa ci béti nit fi.
Te Yuusufa mooy doomu Eli, 24 miy

doomu Matat. _ _
Matat, Lewi mooy baayam; Lewi, Melki;

Melki, Yanayi; Yanayi, Yuusufa;
25 Yuusufa, Matacas; Amos; Naxum; Esli;

Nagayi.

26 Nagayi, Maat; Matacas; Semeyin; Yoseg;
Yoda.

27 Yoda, Yowanan mooy baayam;

Yowanan, Resa;

Resa, Sorobabel. Kooku Salacel a ko jur;
Salacel, Neri;

28 Neri, Melki; Adi; Kosam; Elmadam; Er.

29 Er, Yeesu; Eliyeser; Yorim; Matat; Lewi;

30 Simeyon; Yuda; Yuusufa; Yonam;
Eliyakim.

31 Eliyakim, Meleya; Meleya, Mena;

Mena, Matata; Matata, Natan;

Natan, Daawuda. 32 Daawuda mooy
doomu Isayi;

Isayi, Obedd; Bowas; Salmon; Nason.

33 Nason; Aminadab; Aminadab, Admin;

Arni; Esron; Peres; Yuda; 34 Yanqo6oba;
Isaaxa; Ibraayma; Teraa; Naxor;

35 Serug; Rew; Peleg; Eber; Sela. 36 Sela,
Kaynam mooy baayam; Kaynam,

Arpagsadd;

Arpagsadd, Sem; Sem, Nooyin; Nooyin,
Lemeg;

37 Lemeg, Matusalem; Enog, Yeredd;

Maleleel; Kaynan;
38 Enos; Set; Set doomu Aadama;
Aadama doomu Yalla.

4

. Yeesu dékku na ay nattu ci pexey Sey-
aane

1 Noonu_ Yeesu fees ak Xel mu_ Sell
mi, joge dexu Yurdan. 2 Xelum Yalla

mi yobbu ko ca mandiy ma, mu nekk
fa neent fukki fan, jankoonte ak fiiri
Seytaane. Lekkul woon dara ci fan yooya,
te gannaaw gi mu xiif.

3 Noonu Seytaane ne ko: «Boo dee
Doomu Yalla, santal doj wii mu nekk

mburu.» 4 Yeesu ne ko: «Mbind mi nee
na: “Nit du dunde mburu rekk.”»
5 Seytaane y6bbu na ko fu kawe. Ci xef

ak xippi mu won ko réewi addina sépp,
6 ne ko: «Dinaa la jox bépp safi-safiu
nguur yii ak seen ndam ndaxte jébbal
nafiu ma ko, te ku ma soob laa koy jox.
7 Kon boo ma maggalee, dinga moom
1épp.» 8 Yeesu ne ko: «Mbind mi nee na:
“Nanga maggal Yalla sa Boroom te jaamu

ko moom rekk.”»
9 Seytaane yobbu na ko Yerusalem, teg

ko ca njobbaxtalu kér Yalla ga ne Kko:
«Boo dee Doomu Yalla, tébal jém ci suuf,

10 ndaxte Mbind mi nee na: . _
“Dina jox ay malaakaam ndigal ci sa mbir,

nu samm la,
11 dinafiu la leewu ci seeni loxo,
ngir nga bafia fakktalu ciw doj.”»

12 Yeesu ne ko: «Bind nafiu ne:
diinat Yalla, sa Boroom.”»

13 Bi mu ko lalalee fiiram yi mu am
yépp, Seytaane daldi sore Yeesu, di xaar
yeneen jamono.

“Bul

Yeesu ci dékku Nasaret _
14 Yeesu dellu diiwaanu Galile, fees ak

dooley Xelum Yalla, te turam siiw ca
diiwaan booba bépp. 15 Muy jangle ca
seeni jangu, te fiépp di ko tagg.

16 Yeesu dem Nasaret fa mu yaroo, te ca
bésub noflaay ba, mu dugg ca jangu ba, ni
mu ko daan defe. Noonu mu taxaw ngir
jangal mbooloo mi. 17 Nu jox ko téereb
yonent Yalla Esayi. Bi mu ko ubbee, mu
gis bérab, ba fiu bind aaya yii:

18 «Xelum Boroom baa ngi ci man,

ndaxte moo ma tann,

ngir ma yégal néew doole yi xibaaru
jamm bi.

Dafa maa yonni, ngir ma yégal jaam fii
ne dinafiu leen goreel,

yégal gumba yi ne dinafiu gis,

te jot fii fiu not,

19 tey yégle atum yiw, mi jége ci Boroom
bi.»

20 Bi mu jangee aaya yooyu ba noppi,
mu ub téere bi, delloo ko ki koy denc,
toog. Népp fia nekkoon ca jangu ba dékk
koy bét. 21 Noonu mu daldi ne: «Tey jii,
loolu Mbind mi wax mat na, bi ngeen koy

déglu.» 22 Népp di seede lu rafet ci Yeesu,

di waaru ci wax ju neex, ji mu doon yégle,

fiu naan; «Ndax kii du doomu Yuusufa?»
23Mu daldi leen ne: «Xam naa ne dingeen

ma ne: “Fajkat bi, fajal sa bopp. Yég nanu
li xew Kapernawum, defal lu ni mel fii ci
réew mi nga dékk.”» 24 Mu tegaat ca ne:
«Cidégg maa ngi leen koy wax, ab yonent
kenn du ko teral ca réewam. 25 Ci dégg
maa ngi leen koy wax, ca jamonoy Ilyaas,
bi mu tawul lu mat fietti at ak genn-wall,
te xiif bu metti am ca réew mépp, amoon
na ca Israyil jigéen yu bare yu seen jékkér
faatu. 26 Moona Yalla yénniwul Ilyaas
ci kenn ci ioom, waaye mu yebal ko ci
jigéen ju jékkéram faatu, ju dékk Sarebta,
ca wetu Sidon. 27 Te it amoon na ca Israyil,
ca jamonoy yonent Yalla Alyaasa, ay nit
fiu bare fiu gaana. Waaye fajul ci kenn ku
dul Naamaan, mi dékkoon réewu Siri.»
28 Bi fiu déggee wax yooya, fiépp fia
nekkoon ca jangu ba daldi fees ak mer.
29Noonu fiu jog, génne ko dékk ba, yobbu
ko ca mbartalum tund, wa fiu sanc seen
dékk, ngir béméx ko ci suuf. 30 Waaye
moom mu jaar ci seen biir, dem yoonam.

Yeesu faj na nit ku am rab

31 Gannaaw loolu Yeesu dem Kaper-
nawum, ab dékk ca diiwaanu Galile.
32 Mu jangal leen ca bésub noflaay ba,
fiu waaru ca njangleem, ndaxte dafa wax
ak safi-safi. 33 Noonu am na ci jangu
bi nit ku rab japp. Mu daldi xaacu ne:
34 «Moo! Yaw Yeesum Nasaret, loo nuy
fexeel? Ndax dangaa fiéw ngir alag nu?
Xam naa la, yaa di Aji Sell ji joge ci Yalla!»
35 Waaye Yeesu gédd ko naan: «Noppil te
génn ci moom!» Noonu rab wi daaneel
nit ki ci suuf ci kanam fiépp, daldi génn
cl moom te gaafiu ko.

36 Bi loolu amee fiépp waaru, iuy wax-
ante ci seen biir naan: «Céy jii wax! Ci
safi-safl ak doole lay sant rab yi, fiu daldi
génn.» 37 Noonu turam siiw ca diiwaan

bépp.

Yeesu faj na jarag yu bare
38 Bi mu jogee ci jangu bi, Yeesu dafa
dem kér Simor. Gorob Simory bu jigéen
dafa feebar, ba yaram wi tang lool. Nu
fiaan Yeesu, mu dimbali leen ci. 39 Mu

randusi, tiim ko, gédd tangoor wi, mu
dem. Noonu tangoor wi wacc, soxna si
jOg ca saa sa, di leen topptoo.

40 Bi jant sowee, fiu indil Yeesu fii wopp
népp ak ay jangoro yu wuute. Kenn ku
nekk mu teg la loxo, wéral la. 41 Te it ay
rab di génn ca nit fia te di yuuxu naan:
«Yaay Doomu Yalla!» Noonu mu gédd
leen, te mayu leen, fiu wax dara, ndaxte
xXam nafiu ne mooy Almasi bi.

42 Ca njél gu jékk Yeesu génn, dem ca
bérab bu wéet. Mbooloo ma di ko seet.
Bi fiu ko gisee, fiu koy wuta téye, ngir ban
mu dem. 43 Mu ne leen: «Damaa wara
dem ci yeneen dékk yi, ngir yégle xibaaru
jamm bi ci nguuru Yalla, ndaxte looloo
tax fiu yénni ma.» 44 Noonu mu dem di
waare ca jangu ya ca réewu Yawut ya.

S

Yeesu woo na ay taalibe

1 Benn bés Yeesu taxaw ca tefesu dexu
Senesaret. Mbooloo ma weér ko, di buux-

ante ngir déglu kaddug Yalla. 2 Noonu
mu gis faari gaal yu teer ca tefes ga,
nappkat ya ca wacce, di raxas seeni
mbaal. 3 Mu dugg ci genn gaal, fekk muy
gu Simor, mu ne ko, mu joow ba sore
tuuti. Noonu Yeesu toog ca gaal ga, di
jangal mbooloo ma.

4Bi mu janglee ba noppi, mu ne Simon:
«Joowal gaal gi, ba fa ndox ma géna
X0ote, ngeen sanni fa seeni mbaal ngir
napp.» > Simorg ne ko: «Kilifa gi, coono
lanu fanaane biig te jappunu dara. Waaye
nag dinaa ko sanni ci sa ndigal.»

6 Naka lafiu sanni mbaal yi, japp jén
yu bare, ba mbaal yay tambalee xétt.
7 Noonu fiu daldi liyaar seen andandoo,
yi nekk ca geneen gaal ga, ngir fiu fiéw
dimbali leen. Noofiu agsi, fiu feesal fiaari
gaal yi, ba fiuy bégga suux. 8 Naka
la Simoy Piyeer gis loolu, daldi sukk ci
kanam Yeesu ne ko: «Sore ma Boroom
bi, ndaxte nitu bakkaar laal» 9 Wax
na loolu nag, ndax jén yu bare ya fiu
mbaaloon daf koo jaaxal, moom ak fia mu
andaloon 10 gk fia mu bokkaloon liggéey
ba, maanaam fiaari doomi Sebede yi di
Saag ak Yowaana. Yeesu ne Simorn: «Bul

ragal dara; gannaaw-si-tey, ay nit ngay
mbaal jéme ci man.» 11 Noonu fiu teer
ca tefes ga, bayyi lépp, di topp ci moom.

Yeesu faj na ku gaana

12 Ni Yeesu nekke woon ci ab dékk, am
fa ku gaana ba daj. Bi mu gisee Yeesu,
mu daldi dépp jéém ci suuf, fiaan ko:
«Sang bi, soo ko béggee, man nga maa
wéral.» 13 Yeesu tallal loxoom, laal ko
naan: «Bégg naa ko, wéral.» Ca saa
sa ngaanaam daldi defi. 14 Yeesu sant
ko ne: «Bu ko wax kenn, waaye demal
won sa bopp sarxalkat bi, te nga jébbal
Yalla sarax si yoonu Musaa santaane, ngir
Au Xam ne wér nga, te mu nekk seede
ci ioom.» 15 Noonu turu Yeesu di géna
siiw. Mbooloo mu bare di fiéw ci moom,
ngir déglu ko te mu faj seeni jangoro.
16 Waaye Yeesu moom di beddeeku ci
bérab yu wéet ya, di fiaan.

Yeesu faj na ku laggi

17 Am na bés Yeesu doon jangle.
Amoon na ca mbooloo, ma teewoon, nu
bokkoon ca Farisen ya ak ay xutbakat yu
joge ca dékk yépp, ya ca Galile ak ya ca
Yude ak Yerusalem. Yeesu andoon na ak
dooley Boroom bi, ba muy faj ay jarag.

18 Noonu ay nit fiéw, jappoo basar, ga
fiu téral nit ku yaram wépp laggi. Nu di
ko wuta dugal ca kér ga, ngir indi ko ca
Yeesu. 19 Waaye gisufiu fu fiu koy awale
ndax mbooloo ma. Nu daldi yéeg ca kaw
kér ga nag, xeddi tiwiil ya, yoor waa ja
ak basar ga, wacce ko ca kanam Yeesu ca
biir mbooloo ma. 20 Bi Yeesu gisee seen
ngém, mu ne laggi ba: «Sama waay, baal
nafiu la say bakkaar.»

21 Xutbakat yi ak Farisen yi di werante
ci seen xel naan: «Kii mooy kan bay sosal
Yalla? Ana ku mana baale bakkaar yi, ku
dul Yalla dony?»

22 Waaye Yeesu xam seen xalaat, ne
leen: «Lu tax ngeen di werante ci seen
xel? 23 Ma wax ne: “Baal nafiu la say
bakkaar,” walla ma ne: “Jogal te dox,”
lan moo ci géna yomb? 24 Waaye xamleen
ne, Doomu nit ki am na ci addina san-
safiu baale bakkaar yi.» Ci kaw loolu
Yeesu ne ku laggi ba: «Maa ngi la koy

sant, jogal, jél sa basay te nga fibbi.»
25 Nit ka jog ca saa sa ci kanam fiépp,
jél basay, ga fiu ko téraloon, fiibbi tey
maggal Yalla. 26 Mbooloo mépp waaru,
di maggal Yalla. Nu ragal tey wax naan:
«Gis nanu tey ay mbir yu épp xel.»

Yeesu woo na Lewi ] _
27 Gannaaw loolu Yeesu génn, gis ab

juutikat bu tudd Lewi, mu toog ca juuti
ba. Mu ne ko: «Kaay topp ci man.»
28 Lewi jog, bayyi lépp, daldi ko topp.
29 Noonu Lewi togglu ay fiam yu bare
ci kéram, ngir teral Yeesu. Juutikat yu
bare ak yeneen gan fiu nga fa woon, di
lekkandoo ak floom. 30 Farisen yi ak
seeni xutbakat di xultu taalibey Yeesu
yi ne leen: «Lu tax ngeen di lekkandoo
ak di naanandoo ak ay juutikat ak ay
boroom bakkaar?» 31 Yeesu ne leen: «Ni
weér soxlawufiu fajkat, fii wéradi fioo ko
soxla. 32 Néwuma ngir woo fii jub, waaye
ngir woo bakkaarkat yi, fiu tuub seeni
bakkaar.»

Yeesu xamle na lu tax ay taalibeem

soxlawufioo woor .
33 Noonu fiu ne Yeesu: «Taalibey Yaxya

yi ak yu Farisen yi dinafiu faral di woor
ak di faan ci Yalla, waaye say taalibe fiu
ngiy lekk ak di naan.» 34 Yeesu ne leen:
«Ndax man ngeena woorloo gan, yi fiéw
cig céet, li feek boroom céet gaa ngi and
ak fioom? 35 Waaye bés yaa ngi fiéw, yu
fuy jéle boroom céet gi ci seen biir. Bés
yooyu nag, dinafiu woor.»

36 Te it Yeesu wax leen léeb wii: «Kenn
du jél mbubb mu bees, xotti ci sekkit,

daaxe ko mbubb mu maggat. Lu ko moy,
dina xotti mbubb mu bees mi, te sekkit, wi
mu ci jéle, du and ak mbubb mu maggat

mi. 37 Te kenn du def biifi bu bees ci
mbuusi der yu maggat. Lu ko moy, biifi

bu bees bi day toj mbuus yi, biifi bi tuuru,
mbuus yi yaqu. 38 Waaye dafioo wara def
biifi bu bees ci mbuus yu bees. 39 Ku naan
biifi bu maggat du bégg bu bees bi, ndax
day wax ne: “Bu maggat bi baax na.”»

6

Yeesu nee na, mooy boroom bésub
noflaay bi

1 Amoon na benn bésub noflaay Yeesu
di dem, jaar ci ay tool yu for. Taalibeem
ya di faqg ay cégg, di leen boxom ci
seeni loxo tey lekk. 2 Am ay Farisen yu
ne: «Lu tax ngeen di def lu jaaduwul
ci bésub noflaay bi?» 3 Yeesu ne leen:
«Ndax janguleen la Daawuda defoon, ba
mu Xxiifee, moom ak na mu andaloon?
4 Xanaa yéguleen, ni mu dugge woon ca
kér Yalla ga, jél mburu, ya fiu teewal
ca kanam Yalla, lekk ca, jox ca fia mu
andaloon? Fekk jaaduwul kenn lekk
ko, ku dul sarxalkat.» 35 Yeesu dellu ne
leen: «Doomu nit ki mooy boroom bésub
noflaay bi.»

Yeesu faj na nit ku loxoom laggi

6 Beneen bésub noflaay, Yeesu dugg ci
jangu bi, di fa jangle. Amoon na fa nit
ku loxol ndijooram laggi. 7 Xutbakat yi
ak Farisen yi fiu ngi ko doon xoo0l, ba xam
ndax dina ko faj ci bésub noflaay bi, ngir
fiu am lu fiu ko tuumaale. 8 Waaye Yeesu
xam seen xalaat, daldi ne ku loxoom
laggi: «Jdgal taxaw ci kanam fiépp.» Nit
ka daldi jég taxaw. 9 Yeesu ne leen: «Ma
laaj leen, lan moo jaadu, nu def ko bésub
noflaay bi, lu baax mbaa lu bon; nu musal

nit mbaa nu lor njt?» 10 Ci kaw loolu mu
x00l leen fioom fiépp, ba noppi ne nit ka:

«Tallalal sa loxo.» Mu tallal ko, loxoom
daldi wér pény. 11 Waaye nit fia mer ba
fees, di rabat pexe yu jém ca Yeesu.

Yeesu tann na fukki ndaw yi ak flaar
12 Ca bés yooya Yeesu yéeg ca tund
wa ngir fiaan, mu fanaan fa, di fiaan ci
Yalla. 13 Bi bét setee, Yeesu woo taalibeem
yi, tann ci fukk ak fiaar, tudde leen ay

ndawam: ) .
14 Simor), mi Yeesu tudde Piyeer,

ak Andare, mi bokk ak Piyeer ndey ak
baay;

Saag ak Yowaana,

Filib ak Bartelemi,

15 Macé ak Tomaa,

Saag doomu Alfe,

ak Simox mi bokk ci mbooloo,

ma fiu tudde Ni farlu ci moom seen
réew;

16 Yudaa doomu Saag,

ak Yudaa Iskariyo, mi mujja wor.

Barke ak toroxte .
17 Yeesu and ak ndaw ya, wacc tund

ya, daldi taxaw ca joor ga, fa mbooloom

taalibe mu takku nekkoon. Amoon na fa
it ay nit fiu bare fiu joge ca réewu Yawut

ya mépp ak ca dékku Yerusalem ak dékk
yi nekk ca wetu géej ga, maanaam Tir ak
Sidon. 18 Dafioo fiéw ngir déglu ko, te
it ngir mu faj leen. Ni rab japp it faju
nafiu. 19 Népp a ngi ko doon wuta laal
ndax doole jiy joge ci moom, di faj fiépp.
20 Yeesu xool ay taalibeem, ne leen:
«Yéen fi néew doole, barkeel ngeen,
ndaxte nguuru Yalla, yéena ko yelloo.
21Yéen fii xiif 1éegi, barkeel ngeen,
ndax dingeen regg.
Yéen fiiy naqarlu léegi, barkeel ngeen,
ndax dingeen ree.
22 Barkeel ngeen, bu leen nit fii bafiee,
di leen dag ak a saaga, di sib seen tur
ngir Doomu nit ki. 23 Bu boobaa bégleen
te banneexu, ndax seen yool dina réy ci

laaxira. Ndaxte noonu la maami seeni
bafi daan fitnaale yonent yi.

24 Waaye nag yéen boroom alal yi, torox
ngeen,

ndaxte jot ngeen ba noppi seen banneex.

25 Yéen iiy lekk ba suur léegi, torox
ngeen,

ndax éllég dingeen xiif.

Yéen fiiy ree 1éegi, torox ngeen,

ndax dingeen am aw naqar, ba jooy xacc.

26 Torox ngeen bu leen fiépp dee waxal lu

baax, ndaxte noonu la seeni maam daan

jéfe ak fia doon mbubboo yonent.

Mbéggeel ci noon yi

27 «Waaye maa ngi leen koy wax, yéen
i may déglu, soppleen seeni bafiaale tey
defal lu baax fii leen bafi. 28 Yéeneleen lu
baax fii leen di moolu, te fiaanal fii leen di
sonal. 29 Ku la talaata cib lex, jox ko ba ca
des. Kuy nangu sa mbubb mu mag, bul
téye sa turki. 30 Képp ku la fiaan, may
ko, te ku nangu say yéf, bu ko ko laaj.
31 Defal-leen nit fii li ngeen bégg, fiu defal

leen ko.
32 «Su ngeen soppee i leen sopp,

ban ngérém ngeen ciy am? Ndaxte
bakkaarkat yi sax sopp nafiu fii leen
sopp. 33 Te bu ngeen defalee lu baax fi
leen koy defal, ban ngérém ngeen ciy am?

Bakkaarkat yi it dafiuy def noonu. 34 Te
bu ngeen dee leble te yaakaar ci ndelloo,
ban ngérém ngeen ciy am? Bakkaarkat
yi it dafiuy lebal seeni moroom, ngir fiu
delloo leen ko. 35 Waaye soppleen seeni
noon, di leen defal lu baax, tey leble, bafia
yaakaar fiu delloo leen ko. Noonu seen
yool dina mag te dingeen wone ne yéenay
doomi Aji Kawe ji, ndaxte Yalla day wone
mbaaxam ci fiu goreedi fi ak fiu soxor fii.
36 Nangeen am yérmande, ni seen Baay
ame yérmande.

Buleen atte . .
37 «Buleen atte seeni moroom ak flaaw
njort, te deesu leen atte. Buleen daan

kenn, te deesu leen daan. Baal-leen fii
ci des, te dinafiu leen baal. 38 Mayeleen
te dinafiu leen may. Dinafiu leen émbal
natt bu baax bu fiu rokkos te yéngal ko,
mu fees bay tuuru. Ndaxte dees na leen
nattal ak natt, bi ngeen di nattale.»

39 Noonu Yeesu wax na leen beneen
léeb ne leen: «Ndax gumba man na

wommat moroomam? Mbaa dufiu daanu
floom faar ci kamb? 40 Taalibe génul
kilifaam, waaye taalibe bu jang ba wacc,
dina yem ak kilifaam demin.

41 «Lu tax ngay xool fiax gi ci sa bétu
mbokk, te gisuloo ganj gi ci sa bét yaw?
42 Nan nga mana waxe sa mbokk: “Sama
xarit, may ma, ma dindil la fiax gi ci sa
bét,” yaw mi gisul ganj gi nekk ci sa bét?
Naaféq! Jékkala dindi ganj gi ci sa bét, te
noonu dinga mana gis bu leer, ngir dindi
Nax gi ci sa bétu mbokk.

Garab gi ak mennieef gi
43 «Garab gu baax du mefifi doom yu
bon, te garab gu bon du mefifi doom yu
baax. 44 Ndaxte garab, mefifieefam lafiu
koy xammee. Deesul witte figg ci dédd,

walla resefi ci xaaxaam. 45 Noonu nit ku
baax, lu baax lay wax, ndax loolu la denc

ci xolam, te nit ku bon, lu bon lay wax,

ndaxte denc na lu bon ci xolam. Ndaxte
gémmif, la fees xolam lay wax.

Naari tabaxkat yi

46 «Lu tax ngeen may wooye “Boroom
bi, Boroom bi,” te dungeen def li may
wax? 47 Képp ku fiéw ci man, di dégg
samay wax te di ko jéfe, ma won leen nu

muy mel. 48 Dafa mel ni nit kuy tabax kér,
mu gas fu xdot, jot doj wu réy, samp fa kér
ga. Bi mbénn ma fiéwee, wal ma dafa dal
ca kér ga te yénguwul, ndaxte nit ka dafa
tabax kér ga tabax bu dégér. 49 Waaye
képp ku dégg samay wax te jéfewuloo ko,
dinga mel ni nit ku tabax kéram ci suuf,

bafi koo defal fondamaa. Bi wal ma dalee
ca kér googa, dafa mabb ca saa sa, lépp

yaqu yaxeet.»

7

Ngému njiitu xare bi

1 Bi Yeesu waxee la mu naroona wax
lépp ca kanam mbooloo ma, mu daldi
dem Kapernawum. 2 Amoon na fa njiitu
xare. Njiit la nag, surgaam bu mu
béggoon lool dafa feebaroon, bay bégga
dee. 3 Bi mu déggee mbiri Yeesu, mu
yonni ca moom ay Yawut, di magi dékk
ba, ngir fiaan ko, mu fiéw faj surga ba.
4 Bi magi dékk ba agsee ca Yeesu, fiu
sakku ci moom ndimbal, fiaan ko: «Ki
nu yonni ci yaw de, yelloo na ndimbal,
5 ndaxte sopp na sunu xXeet te moo nu
tabaxal sax sunu jangu.»

6 Noonu Yeesu daldi and ak fioom.
Waaye bi fiuy bégga agsi ca kér ga, njiit

la yebal ay xaritam ngir fiu wax Yeesu
ne: «Sang bi, bul sonal sa bopp, ndaxte
yeyoowuma nga dugg sama kér. 7 Looloo
tax it ma xalaat ne awma darajay gatandu
la. Waxal genn kaddu rekk, te sama surga
dina wér. 8 Ndaxte man itam maa ngi
nekk ci ndigal, te ame naa ay xarekat ci
sama ndigal. Su ma nee kii: “Demal,” mu
dem. Mbaa ma ne keneen ki: “Néwal,”
mu fiéw. Te su ma nee sama jaam: “Defal
lii,” mu def ko.»

9 Bi ko Yeesu déggee, mu waaru.
Noonu mu walbatiku ca mbooloo, ma
topp ci moom, ne leen: «Maa ngi leen koy
wazx, ci banni Israyil sax, masuma cee gis
ku géme nii.» 19 Noonu ndaw ya daldi
dellu ca kér ga. Bi fiu agsee, fiu gis ne
surga ba wér na.

Yeesu dekkal na doomu jigéen ju
jékkéram faatu

11 Yaggul dara Yeesu dem ci dékk bu

fuy wax Nayin. Taalibeem yi ak mbooloo

mu bare and ak moom. 12 Bi muy agsi ca
buntu dékk ba, fekk fiuy rob néew boo
xam ne kenn rekk la woon ci ndeyam,
ji jéekkéram faatu woon. Te mbooloo
mu bare ca dékk ba di gunge soxna
sa. 13 Bi ko Boroom ba gisee, mu daldi
koy yérém ne ko: «Bul jooyati» 14 Mu
jegefisi, laal jaat ga, fii ko jappoo taxaw.
Mu ne: «Waxambaane wi, jogal, ndigal
la.» 15 Noonu nit ka dee woon jog toog,
tambalee wax. Yeesu delloo ko yaay ja.
16 Népp tiit, bay maggal Yalla, di wax
naan: «Yonent bu mag feefi na ci sunu
biir! Yalla wallusi na mbooloom!»

17 La fiu wax ci mbiri Yeesu daldi siiw
ca réewu Yawut ya ak la ko wér yépp.

Yeesu jangle na ci mbirum Yaxya

18 Taalibey Yaxya ya nettali mbir yooyu
yépp seen kilifa. Noonu Yaxya woo faar
ci ay taalibeem, 19 yonni leen ci Boroom
bi, ngir laaj ko: «Ndax yaw yaa di Ki wara
néw, walla danoo wara xaar keneen?»
20 Bi taalibe ya agsee ca Yeesu, fiu ne
ko: «Yaxya moo nu yebal, nu laaj ndax
yaa di Ki waroona fiéw, walla danuy xaar
keneen?»

21 Ca waxtu woowa Yeesu wéral nit fiu
bare ci seeni feebar ak ci seeni metit, di

daq ay rab tey gisloo ay gumba. 22 Noonu
mu wax ndaw ya ne leen: «Demleen
nettali Yaxya li ngeen gis te dégg ko.
Gumba yaa ngi gis, lafafi yiy dox, gaana
yi wér, téx yiy dégg, i dee di dekki, te
néew doole fiaa ngi dégg xibaaru jamm
bi. 23 Yaw mi sa ngém yolomul ndax man,
barkeel nga.»

24 Bi ndawi Yaxya yi demee, Yeesu daldi
wax ak mbooloo ma ci mbirum Yaxya ne
leen: «Lu ngeen seeti woon ca mandiy
ma? Xanaa barax buy jaayu ci ngelaw
li? 25 Kon lu ngeen seeti woon nag? Nit
ku sol yére yu rafet? Waaye fiiy soloo
noonu, tey dund dund gu neex fiu ngi
dékk ci kéri buur. 26 Kon lu ngeen seeti
woon? Yonent? Waaw, wax naa leen ne
épp na yonent. 27 Yaxya male moo di ki
fu waxoon ci Mbind mi naan:

“Maa ngi yonni sama ndaw, mu jiitu la,
te xallal la yoon ci sa kanam.”

28 Maa ngi leen koy wax, ci li jigéen jur, ku
sut Yaxya masula feefi. Waaye ba tey ki
géna ndaw ci nguuru Yalla moo ko sut.»

29 Nit fiépp fii doon déglu Yeesu, ba ci
juutikat yi sax, déggal nafiu ne Yalla ku
jub la, ndaxte nangu nafiu Yaxya soéob
leen ci ndox. 30 Waaye Farisen ya ak
xutbakat ya dafioo bafi, mu séob leen ci
ndox, di wone noonu ne gantu nafiu li
leen Yalla béggaloon.

31 Yeesu tegaat ca ne: «Kon lan laa
mana meéngaleel niti jamono jii? Lan
lafiuy nirool? 32 Nu ngi nirook xale yu
toog ca pénc ma tey woowante naan:
“Liital nanu leen ak toxoro, te fecculeen,
woyal nanu leen woyi déj, te jooyuleen.”
33 Ndaxte Yaxya feefl na, lekkul mburu,
naanul biifi, ngeen daldi ne: “Dafa and
ak rab.” 34 Gannaaw gi nag Doomu nit
ki néw na, lekk, naan, ngeen daldi ne:
“Kii daal bégg na lekk, di naan biif,
tey xaritoo ak ay juutikat ak ay boroom
bakkaar.” 35 Waaye li xam-xamu Yalla di
jur, mooy firndeel ne dégg la.»

Yeesu ca kér Simon Farisen ba

36 Amoon na ab Farisen bu fiaan Yeesu,
mu fiéw lekkandoo ak moom. Yeesu dem
kér waa ja, toog ca lekkukaay. 37 Fekk

amoon na ca dékk ba jigéen juy moy
Yalla. Bi mu yégee ne, Yeesoo ngay lekk
ca kér Farisen ba, mu dem, ydbbaale njaq
lu fiu defare doj wu fiuy wax albaatar te
def latkolofi. 38 Bi jigéen ja agsee, mu
taxaw ca gannaaw tanki Yeesu, di jooy.
Noonu ay rongoofiam tooyal tanki Yeesu,
jigéen ja dileen fomp ak kawaram, dileen
foon te ciy sotti latkolofi ja.

39 Naka la Farisen, bi woo woon Yeesu ci
kéram, gis loolu, mu wax ci xelam naan:
«Bu nit kii doonoon yonent, kon dina xam
kuy jigéen ji koy laal ak ni mu nekke
bakkaarkat.» 40 Yeesu ne ca tonn, daldi
ne Farisen ba: «Simoy, am na lu ma la
wara wax.» Simor ne ko: «Waxal, kilifa
gl.»

41 Yeesu ne ko: «Da fee amoon faari

nit fiu amee] bor benn leblekat. Kenn kaa
ngl ko ameel téeméeri junni ci xaalis, ki ci

des fukki junni*. 42 Waaye kenn ci fioom
manu koo fey. Noonu mu baal leen bor
ya. Ci flaar fioofiu nag kan moo ko ciy
géna bégg?» 43 Simor ne ko: «Xanaa ki
nu baal bor bi géna bare.»

Yeesu ne ko: «Atte nga dégg,» 44 daldi
walbatiku ca jigéen ja, ne Simor: «Ndax
gis nga jigéen jii? Dugg naa sa kér, te
joxewuloo ndox, ngir raxas samay tank.
Waaye moom, raxas na samay tank ak
ay rongoofiam, ba noppi fomp leen ak
kawaram. 45 Bi ma agsee, féonuloo ma,
waaye moom, bi ma duggee ba léegi
tayyiwul ci di féon samay tank. 46 Defuloo
diw ci sama bopp, waaye moom, sotti na
latkolofi ci samay tank. 47 Moo tax ma di
la wax ne, su wonee mbéggeel gu réye
nii, dafa fekk fiu baal ko bakkaaram yu
bare. Waaye ki mbéggeelam néew dafa
fekk fiu baal ko lu tuuti.»

48 Yeesu daldi ne jigéen ja: «Baal nafiu
la say bakkaar» 49 Noonu fii doon

lekkandoo ak moom di wax ci seen xel
naan: «Kii am safi-safiu baale bakkaar
mooy kan?» 50 Waaye Yeesu ne jigéen ja:

«Sa ngém musal na la. Demal ci jamm.»

8

Léebu beykat bi

1 Gannaaw loolu Yeesu di dem ca ay
dékk yu mag ak yu ndaw, di waaraate ak
di yégle xibaaru jamm bi jém ci nguuru
Yalla. Fukki taalibe ya ak fiaar and ak
moom, 2 ak ay jigéen yu mu teqale woon
ak rab te jéle leen ci seeni wopp, fiu
di: Maryaama, mi fiuy wooye Maryaa-
mam Magdala, mi Yeesu taggale woon ak
juréom faari rab; 3 Sann, soxnas ku fiuy
wax Kusa, mi doon wottu alalu Erodd; ak
Susann ak fieneen jigéen. Jigéen fioofiu
noo doon joxe seen alal, ngir dimbali
Yeesu ak ay taalibeem.

4Dékk ak dékk nit fia di fa joge jém ca
Yeesu, ba mbooloo mu bare dajaloo, mu
wax leen 1éeb wii: 5 «Dafa amoon beykat
bu demoon jiyi. Bi muy saaw toolam nag,
lenn ci pepp mi wadd ci kaw yoon wi, nit
fi joggi ci, picci asamaan lekk ko 1épp.

7:41 téeméeri junni: maanaam juréomi téeméeri denariyon; fukki junni: maanaam juréom fukki denariyon.

Seetal Xaalis ci Leeral yi.

6 Leneen wadd ci bérab bu bare ay doj.
Naka la sax rekk, daldi wow, ndaxte suuf
si tooyul woon. 7 Leneen nag wadd ci biir
ay xaaxaam, fiu saxandoo, xaaxaam ya
tanc ko. 8 Li ci des dal ci suuf su baax, sax,
nangu ba mefifi téeméeri yoon lu €pp la
mu ji woon.»

Gannaaw loolu Yeesu wax ak kaddu gu
dégér ne: «Déglul bu baax, yaw mi am ay
nopp.»

9 Taalibey Yeesu yi laaj ko lu léeb
woowu di tekki. 10 Mu ne leen: «May
nafiu leen, ngeen xam mbooti nguuru
Yalla, waaye fii ci des, dama leen di wax
ci ay léeb. Noonu la, ngir:

“Nuy xo0o0l te dufiu mana gis,
di dégg te dufiu mana xam.”

11 «Lii la léebu beykat bi di tekki.
Kaddug Yalla mooy jiwu wi. 12 Ki féete
ci yoon wi mooy ki dégg. Gannaaw gi,
Seytaane dafay fiéw, kéf kaddu, gi fiu
def ci xolam, ngir mu bafia gém te Yalla
musal ko. 13 Ki nekk ci bérab bu bare
ay doj, mooy ki dégg kaddu gi, ba noppi
nangu ko ak mbég. Waaye wax ji saxul
ci moom. Dina gém ab diir, waaye bu
nattu yi agsee, mu daldi daggeeku. 14 Ki
jot ci jiwu wi ci xaaxaam yi mooy ki dégg
kaddu gi, waaye nees-tuut soxla yi ak alal
ak banneexi addina tanc ko, ba du agg cig
mat. 15 Ki jot ci jiwu wi ci suuf su baax si
nag, mooy ki dégg kaddu gi te denc ko ci
xol bu baax bu gore, te muii ba jur njarif.

Léebu lamp bi

16 «Kenn du taal lamp, dépp ci leget,
walla mu di ko def ci ron lal. Daf koy
weékk, ngir mu leeral fiy dugg. 17 Amul
dara luy kumpa lu fiu dul siiwal bés,
walla lu laqu lu fiu dul feefial, ba mu ne
fany. 18 Seetleen bu baax, ni ngeen di
dégloo kaddu gi. Ku am, dees na la dollil,
waaye ku amul, dees na nangu sax li nga
xalaatoon ne am nga ko ba noppi.»

Niy waa kér Yeesu dégg

19 Noonu ndeyu Yeesu ak ay rakkam
néw seetsi ko, waaye manufiu woona agsi
ci moom, ndaxte nit fia dafioo bare. 20 Am
ku ko yégal ne: «Sa yaay ak say rakk
fiu ngi nii taxaw ci biti, bégg laa gis.»

21 Waaye mu daldi leen ne: «Sama yaay
ak samay rakk, fiooy fiy déglu kaddug
Yalla, te di ko topp.»

Yeesu dalal na ngelaw li

22 Benn bés Yeesu andoon na ak ay
taalibeem, dugg ci gaal. Mu ne leen:
«Nanu jall dex gi.» Noonu fiu dem. 23 Bi
fiuy dem nag, Yeesu daldi nelaw. Ngelaw
lu am doole daldi fiéw, yéngal dex gi,
gaal gi fees ak ndox, ba fiu bégga suux.
24 Noonu taalibe yi jegesi Yeesu, yee ko ne:
«Kilifa gi, kilifa gi, nu ngiy dee!»

Ci kaw loolu Yeesu jog, daldi gédd
ngelaw li ak duus yi. Lépp dal, ba ne
nemm. 25 Yeesu ne taalibe yi: «Ana seen
ngém?» Nu daldi tiit te waaru, naan
ci seen biir: «Kii moo di kan? Mi ngi
jox ndigal ngelaw li ak ndox mi, fiu koy
déggal.»

Yeesu faj na ku rab japp

26 Noonu fiu teer ca diiwaanu waa
Serasa, fa jakkaarloo ak diiwaanu Galile.

27Bi Yeesu di wacc ca gaal ga, ku rab japp
ca waa dékk ba fiéw, kar ko. Yagg na def
yaramu neen te dékkul ca kér, waaye ca
ség ya lay nekk. 28 Bi mu gisee Yeesu, mu
yuuxu, daanu ciy tankam, daldi xaacu ne:
«Yaw Yeesu Doomu Yalla Aji Kawe ji, loo
may fexeel? Maa ngi lay fiaan, nga ban
maa mbugal.»

29 Dafa wax loolu, ndaxte Yeesu santoon
na rab wi, mu génn ci moom. Rab wa dafa
ko doon farala japp. Nit fii daan nafiu ko
wottu, di ko yeew ak ay callala, ak di ko
jéng, mu di leen dagg, rab wi di ko xiir ca
bérab yu wéet.

30 Noonu Yeesu laaj ko: «Noo tudd?»
Mu ne ko: «Coggal laa tudd.» Dafa wax
loolu, ndaxte rab yu baree ko jappoon.
31 Rab yooyoo ngi ko doon fiaan, ngir mu
bafi leena sant, fiu dem ca kamb gu xdot
gi.
32 Fekk amoon na fa géttu mbaam-xuux
yu bare, yuy for ca tund wa. Rab ya fiaan
Yeesu, mu may leen, fiu dugg mbaam-
Xuux ya. Mu may leen ko. 33 Noonu
rab ya génn nit ka, dugg mbaam-xuux ya,
fiu daldi bartalu, daanu ca dex ga, lab.
34 Samm ya gis li xew, daw nettaliji mbir

mi ca dékk ba ak ca all ba. 35 Nit fii génn,
ngir seet li xew.

Bi fiu agsee ca Yeesu, fiu fekk fa nit, ka
rab ya bayyi woon, toog ca kanam Yeesu,
sol ay yére te and ak sagoom. Nu daldi

ragal. 36 Na fekke woon mbir ma nag,

nettali leen naka la Yeesu wérale ki rab
ya jappoon. 37 Ci kaw loolu waa diiwaanu

Serasa bépp ragal, ba fiaan Yeesu mu joge
fa. Noonu Yeesu dugg ci gaal gi, di bégga
dem. 38 Nit ki Yeesu taggale woon ak rab
ya fiaan ko, ngir and ak moom. Waaye
Yeesu wafifii ko ne ko: 39 «Nibbil, nettali
li la Yalla defal 1epp » Noonu waa ji dem
di wér dékk ba yépp, di fa yégle la ko
Yeesu defal.

Yeesu dekkal na doomu Yayrus te faj
jigéen

40 Bi Yeesu déppee dellu, mbooloo ma
di ko teeru, ndaxte fiépp a ngi ko doon
xaar. 41 Noonu nit fiéw, tuddoon Yayrus
te nekk njiitu jangu ba. Bi mu agsee, mu
daanu ci tanki Yeesu, sarxu ko mu néw
kéram, 42 ndaxte jenn doomam ju jigéen,
ji mu amoon kepp te muy tollu ci fukki at
ak fiaar, ma nga doon waaja dee.

Bi Yeesuy dem, nit fiaa ngi doon bu-
uxante, di ko tanc. 43 Amoon na nag ca
mbooloo ma jigéen ju doon xépp deret
diirub fukki at ak fiaar, te kenn manu ko
woona faj. 4 Jigéen ja jegefisi Yeesu nag,
doxe ko gannaaw, laal catu mbubbam. Ca
saa sa deret ji dal.

45 Yeesu laaj nit fia ne: «Ana ku ma
laal?» Ku nekk di miim. Noonu Piyeer
ne ko: «Kilifa gi, nit fiépp a ngi lay wér,
di la tanc wet gu nekk.» 46 Waaye Yeesu
ne: «Am na ku ma laal, ndaxte yég naa
ne am na doole ju génn ci man.» 47 Te
jigéen ja xam ne manul woona nébb li
mu def. Mu daldi daanu ci tanki Yeesu,
di lox. Noonu mu nettali ci kanam fiépp
li taxoon mu laal Yeesu, ak ni mu wére ca
saa sa. 48 Yeesu ne ko: «Soxna si, sa ngém
faj na la. Demal ci jamm.»

49 Bi Yeesu di wax nag, am na ku jége ca
kér njiit la, mu fiéw naan: «Sa doom faatu
na; matatul ngay sonal kilifa gi.» 50 Yeesu
dégg kaddu yooyu, daldi ne njiit la: «Bul
tiit. GEmal rekk te dina dundaat.»

51 Bi Yeesu agsee ca kér ga, nanguwul
kenn duggaaleek moom, fiu dul Piyeer,
Yowaana, Saag ak waajuri xale ba. 52 Na
fa nekk fépp di yuuxu ak di jooy xale
bi. Noonu Yeesu ne leen: «Bayyileen
seen jooy yi. Janq bi deewul, day nelaw
rekk.» 33 Waaye fiu di ko flaawal, ndaxte
xamoon nafiu ne dee na. 54 Waaye Yeesu
japp loxob janqg ba, woo ko ne ko: «Xale
bi, jégal.» 55 Noonu ruuwu xale ba
délsiwaat, mu daldi jog ca saa sa. Yeesu
santaane fiu may ko, mu lekk. 56 Waajuri
xale bi daldi waaru. Waaye Yeesu tere
leen, fiu wax kenn li xew.

9

Yeesu yonni na fukki taalibe yi ak filaar
1Benn bés Yeesu dajale fukki taalibe ya
ak fiaar, jox leen doole ak safi-safiu daq
rab yépp ak di faj jangoro yi. 2 Noonu
mu yonni leen fiuy yégle nguuru Yalla ak
di faj jarag yi. 3 Mu ne leen: «Bu ngeen
di dem, buleen yo6bbaale dara, du yet

mbaa mbuus mbaa mburu mbaa xaalis.
Buleen yor it fiaari turki. 4 Kér gu ngeen

dugg, dal-leen fa, ba kera ngeen di fa joge.
5 Fépp fu leen nit fii gantoo, génnleen ca
dékk booba te ngeen yéléb seen péndu
tank, ngir seede leen seen réer.»

6 Noonu fiu dem dékk ak dékk, di fa
yégle xibaaru jamm bi, tey wéral jarag

yi.
7 Bi Erodd boroom diiwaanu Galile
déggee li Yeesu ak ay taalibeem doon def
lépp, mu jaaxle, ndaxte amoon na, fiu
doon wax ci mbiri Yeesu naan: «Yaxya
moo dekki» & Am it fiuy wax naan:
Ilyaas moo délsi. Neneen naan: «Kenn
ci yonent yu jékk yaa dekki.» 9 Waaye
Erodd ne: «Yaxya, man mii maa dagglu
boppam. Kon kii ma dégg ay jalooreem,
mooy kan?» Noonu mu koy fexee gis.

Yeesu bareel na ay mburu

10 Bi ndaw ya délsee, fiu nettali Yeesu
la fiu defoon lépp. Noonu mu ydébbaale
leen, fiu sore nit fii, jém ca dékk bu fiuy
wax Betsayda. 11 Bi ko nit fia yégee, fiu
toppi ko. Yeesu teeru leen, di leen wax ci
mbirum nguuru Yalla, te di wéral fii ko
aajowoo.

12 Ca ngoon sa fukki taalibe ya ak fiaar
néw ci Yeesu ne ko: «Yiwil mbooloo mi,
fu dugg ci dékk yi ak all bi ko wér, ngir
am lu fiu lekk ak fu fiu fanaan, ndaxte fii
allub neen la.» 13 Waaye Yeesu ne leen:
«Joxleen leen lu fiu lekk.» Nu ne ko:
«Amunu lu dul juréomi mburu ak faari
jén. Xanaa ndax nu dem jéndal mbooloo

mii lu fiu lekk?» 14 Ndaxte lu wara mat
juréomi junniy géor a nga fa teewoon.

Yeesu ne taalibe ya: «Neeleen mbooloo
mi fiu toog def ay géewi juréom fukki
nit.» 15 Taalibe ya def ko, toogloo nit fia.
16 Bi loolu amee Yeesu jél juréomi
mburu yi ak fiaari jén yi, xool ci kaw,
gérém Yalla, ba noppi mu damm leen, jox
taalibe yi, ngir fiu séddale ko mbooloo mi.
17Noonu fiépp lekk ba suur. Bi fiu dajalee
desit ya, fiu feesal fukki pafie ak fiaar.

Piyeer wax na ne, Yeesu mooy Almasi bi
18 Benn bés Yeesu beddeeku mbooloo
ma, di fiaan; taalibe yi nekk ci wetam. Mu
laaj leen ne: «Nit fii, ku iu wax ne moom
laa?» 19 Nu ne ko: «Am na fiu naan, yaa
di Yaxya; fieneen ne, Ilyaas; fii ci des ne
yaay kenn ci yonent yu jékk yaa dekki.»
20Yeesu ne leen: «Yéen nag ku ngeen ne
moom laa?» Piyeer ne ko: «Yaa di Almasi,
bi Yalla yénni.» 21 Noonu Yeesu daldi leen
dénk, tere leen fiu wax ko kenn, 22 teg

ca ne: «Doomu nit ki war na sonn lu
bare; sarxalkat yu mag ya ak xutbakat

ya déddu ko, fiu rey ko, mu dekki ca
fietteelu fan ba.»

23 Noonu Yeesu ne leen fioom népp:
«Ku bégga aw ci samay tank, na bayyi
boppam, gaddu bés bu nekk bant, bi
fiu ko wara daaj, doora topp ci man.
24 Ndaxte koo xam ne bégg ngaa rawale
sa bakkan, dinga ko fakk, waaye ku
nakk sa bakkan ngir man, dinga ko jo-
taat. 25 Ndaxte moom addina sépp, lu
muy jarifi nit, su fekkee ne dafay fiakk

bakkanam walla mu loru? 26 Ku ma rusa
faral, te nanguwul samay wax, Doomu

nit ki dina la rusa xam, bés bu Nnéwee
ci ndamam ak ci ndamu Baay bi ak lu
malaaka yu sell yi. 27 Ci dégg maa ngi
leen koy wax, am na fii fi taxaw fioo xam
ne dufiu dee te gisufiu nguuru Yalla gi.»

Ndamu Yeesu jolli na ci moom

28 Bi fiu ca tegee luy tollook ayu-bés
gannaaw bi Yeesu waxee loolu, mu and
ak Piyeer, Yowaana ak Saag, yéeg ca kaw
tund wa ngir fiaan. 29 Bi muy fiaan,
xar kanamam daldi soppiku, ay yéreem
weex tall bay melax. 30 Am faari nit
di waxtaan ak moom, muy yonenti Yalla
Musaa ak Ilyaas. 31 Noo feefi ci ndamu
Yalla, di waxtaane ci demug Yeesu, gi muy
aggalee yenam ci Yerusalem. 32 Fekk
Piyeer ak fii mu andal doon gémmeéentu,
waaye bi fiu yewwoo bu baax, fiu gis
ndamu Yeesu, ak fiaari nit fiu taxaw ci
wetam. 33 Bi nit fioofiu di sore Yeesu,
Piyeer ne ko: «Kilifa gi, bég nanu ci sunu
teew fii; nanu defar fietti mbaar, benn
yaw, benn Musaa ak benn Ilyaas.» Fekk
xamul la mu doon wax. 34 Bi mu koy wax,
niir iew muur leen, taalibe yi daldi tiit, bi
leen niir wa émbee. 35 Noonu baat jibe ca
niir wa naan: «Kii mooy sama Doom ji ma
fal; dégluleen ko.»

36 Bi baat ba waxee ba noppi, Yeesu
rekk des fa. Taalibe ya noppi, bafia nettali
kenn ca jamono jooja la fiu gisoon.

Yeesu faj na ku rab japp

37 Ca suba sa Yeesu ak taalibe ya wacce
ca tund wa, mbooloo mu bare fiéw, di
ko gatandu. 38 Nit xaacu ci biir mbooloo
mi naan: «Kilifa gi, maa ngi lay fiaan,
nga seet sama doom, ndaxte moom kepp
laa am. 39 Léeg-léeg rab japp ko, mu
daldi yuuxu ca saa sa, rab wi di ko sayloo,
gémmif gi di fuur. Du faral di génn ci
moom te dina ko sonal. 49 Naan naa say
taalibe, fiu daqg ko, waaye manufiu ko.»
41 Yeesu ne leen: «Yéen niti jamono jii,
yéen Ni gémadi te déng, ba kaf laa wara
nekk ak yéen te di leen mufial? Indil ma

sa doom.»
42 Bi xale biy agsi, rab wi di ko daaneel

ci suuf, muy say. Waaye Yeesu daldi
gédd rab wa, wéral xale ba, daldi ko
delloo baayam. 43 Ku nekk waaru na ndax
maggug Yalla.

Bi fiuy yéemu ci li mu doon def, Yeesu
ne taalibeem ya: 44 «Dégluleen bu baax
lii ma leen di wax: dinafiu jébbal Doomu
nit ki ci loxoy nit fii.» 45 Waaye taalibe

ya xamufiu kaddu googu. Yalla dafa leen
nébb 1i muy tekki, ba fiu bafi koo xam, te
Nemewuiiu koo laaj Yeesu.

Kan moo géna magg?

46 Werante am ci biir taalibe yi, fiuy
laajante kan moo géna magg ci fioom.
47 Yeesu mi xam seen xalaat, jél ab xale,
teg ci wetam ne leen: 48 «Ku nangu xale
bii ci sama tur, man mii nga nangu; te
ku ma nangu, nangu nga ki ma yonni;
ndaxte ki géna woyof ci yéen fiépp, kooku
moo géna magg.»

49 Bi loolu amee Yowaana jél kaddu gi
ne: «Kilifa gi, danoo gis nit kuy daq ay rab
ci sa tur, nu tere ko ko, ndaxte bokkul ci
nun.» 50 Waaye Yeesu ne ko: «Buleen ko
tere, ndaxte ku la sotul, far na ak yaw.»

Barit nafioo nangu Yeesu ca Samari

>1 Bi jamono ji jegefisee, ji Yeesu waree
joge addina dem asamaan, mu sigifiu
ci dem Yerusalem. 52 Noonu mu yebal
ay ndaw, fu jiitu ko. Nu dem nag,
dugg ci ab dékk ci diiwaanu Samari,
ngir wutal ko fa fu mu dal. 33 Waaye
waa dékk ba nanguwufiu ko, ndaxte mi
ngi jublu woon Yerusalem. 5% Bi taalibe
yi tudd Saag ak Yowaana gisee loolu,
fiu ne: «Boroom bi, ndax dangaa bégg
nu ne, na sawaras asamaan dal ci seen
kaw, faagaagal leen?» 55 Waaye Yeesu
walbatiku, yedd taalibe ya, 56 ba noppi fiu
daldi dem wuti beneen dékk.

Ki bégga topp Yeesu warula geestu
gannaawam

57 Bi fiuy dem, am ci yoon wi ku ne
Yeesu: «Dinaa la topp fépp foo jém.»
58 Waaye Yeesu ne ko: «Till yi am nafiu
seeni kamb, te picci asamaan am nafiu
ay tagg, waaye Doomu nit ki amul fu
mu noppal boppam.» 59 Yeesu ne keneen:
«Toppal ci man.» Waaye kooku ne Kko:
«Sang bi, may ma, ma jékka dem suuli
sama baay.» 60 Mu ne ko: «Bayyil fii dee,
fiu suul seeni néew. Yaw demal, yégle
nguuru Yalla.» 61 Keneen ne ko: «Sang bi,
dinaa la topp, waaye may ma, ma jékka
tagguji sama waa kér.» 62 Yeesu ne Kko:
«Kuy ji, di geestu, yeyoowula liggéey ci
nguuru Yalla.»

Yeesu yebal na juréom Aaar fukki taal-
ibe ak flaar

1 Gannaaw loolu Boroom bi tann na
yeneen juroom faar fukki taalibe ak

faar, yebal leen, fiu and fiaar ak faar,
jiituji ko ca dékk yépp ak ca bérab
yépp, ya mu naroona dem moom Cci
boppam. 2 Mu ne leen: «Ng6ob mi
yaatu na, waaye liggéeykat yi barewuiu.
Naanleen nag Boroom ngéob mi, mu
yebal ay liggéeykat, fiu goéob toolam.
3 Demleen! Maa ngi leen di yonni, mel
ni ay mbote ci biir ay bukki. 4 Buleen yor
xaalis walla mbuus walla ay dall. Buleen
nuyu kenn ci yoon wi.

> «Kér gu ngeen mana dugg, nangeen
jékk ne: “Na jamm wacc ci kér gi.” ¢ Bu
fa nitu jamm nekkee, seen yéene dina ko
indil jamm. Lu ko moy, seen yéene dina
délsi ci yéen. 7 Dal-leen ca kér googa, tey
lekk ak a naan lu fiu leen di jox, ndaxte
liggéeykat yelloo na jot peyam. Buleen
dem nag kér ak kér.

8 «Dékk bu ngeen mana dugg, te waa
dékk ba teeru leen, lu fiu leen jox,
lekkleen ko. 9 Nangeen wéral jaragi dékk
ba, te ngeen ne leen: “Nguuru Yalla jegesi
na leen.” 10 Waaye bu ngeen duggee
ci dékk te teeruwunu leen, demleen ca
mbedd ya te ne leen: 11 “Seen péndu
dékk, bi taq ci sunuy tank sax, noo ngi koy
faxas, ngir seede leen seen réer. Waaye
nag xamleen ne nguuru Yalla jegesi na.”
12 Maa ngi leen koy wax, bu bés baa, waa
Sodom fiooy tane dékk boobu.

13 «Dingeen torox, yéen waa Korasin
ak waa Betsayda, ndaxte kéemaan yi ma
def ci yéen, bu fiu leen defoon ci dékku
Tir walla ci dékku Sidon, kon tuub nafu
seeni bakkaar bu yagg, xéppoo déom, sol
saaku. 14 Moona ca bés pénc ba, Tir ak
Sidon fioo leen di tane. 15 Te yaw dékku
Kapernawum, ndax dees na la yékkati
bu kawe? Déedéet, dees na la daane bu
suufe.

16 «Ku leen déglu, déglu na ma; ku leen

bafi, bafi na ma. Te ku ma bafi, bafi na ki
ma yonni.»

17 Juréom fiaar fukki taalibe yi ak flaar
délsi, fees ak mbég te naan: «Boroom bi,
rab yi sax déggal nafiu nu ndax sa tur.»
18 Yeesu ne leen: «Maa ngi doon séen Sey-
taane wacce asamaan ni sawaras melax.
19 Gis ngeen, jox naa leen safi-safiu joggi
cijaan yi ak ci jiit yi, daan dooley bafiaale
bi, te dara du leen mana gaafi. 20 Moona li
leen rab yi déggal, bumu tax ngeen bég,
waaye bégleen ndax li fiu bind seen tur
ci asamaan.»

21 Ca saa_soosu Xel mu Sell mi feesal
Yeesu ak mbég, mu daldi ne: «Yaw Baay,

Boroom asamaan ak suuf, maa ngi lay
sant ci li nga nébb yéf yii fii am xam-
xam ak fii am xel, te xamal leen gone
yi. Waaw, Baay, ndaxte looloo la neex.»
22 Yeesu teg ca ne: «Sama Baay jébbal
na ma lépp, te kenn manula xam, man
Doom ji, maay kan, ku dul Baay bi; kenn
manula xam it kan mooy Baay bi, ku dul
man Doom ji, ak ku ma ko bégga xamal.»

23 Gannaaw bi mu waxee loolu, Yeesu
walbatiku ca taalibe ya ne leen fioom
rekk: «Ni seeni bét di gis li ngeen di
gis, am nafiu mbég. 24 Ndaxte maa ngi
leen koy wax, yonent yu bare ak buur
yu bare béggoon nafoo gis li ngeen di
gis, waaye gisufiu ko, te dégg li ngeen di
dégg, waaye déggufiu ko.»

Nit ku baax ku dékk Samari
25 Noonu benn xutbakat daldi jég, ngir

fexee fiir Yeesu ne ko: «Kilifa gi, lan
laa wara def, ba am dund gu dul jeex?»
26 Yeesu ne ko: «Lu fiu bind ci yoonu
Musaa? Lan nga ciy jang?» 27 Nit ka ne
ko: «“Nanga bégg Yalla sa Boroom ak sa
xol bépp ak sa bakkan bépp, sa kattan
gépp ak sa xel mépp,” te it: “Nanga
bégg sa moroom, ni nga bégge sa bopp.”»
28 Yeesu ne ko nag: «Li nga wax dégg la.
Boo defee loolu, dinga dund ba faww.»
29 Waaye xutbakat ba béggoona am aw
lay, ne Yeesu: «Kan mooy sama moroom
nag?”»

30 Yeesu ne ko: «Dafa amoon nit ku joge
woon Yerusalem, jém Yeriko. Ay sacc
dogale ko, futti ko, déor ko ba muy bégga
dee, dem bayyi ko fa. 31 Faf ab sarxalkat

jaar ca yoon wa, séen nit ka, teggi. 32Benn
waay it bu soqikoo ci giiru Lewi, aw ca
bérab booba, séen waa ja, teggi. 33 Waaye
benn waay bu dékk Samari bu doon tukki,
néw ba jege waa ja, gis ko, yérém ko.

34 Noonu mu fiéw, sotti diw ak biifi ca
gaafiu-gaafiu ya, lémés ko. Gannaaw

loolu mu teg ko ci mbaamam, yébbu ko
ci fanaanukaay, di ko topptoo. 35 Bi bét
setee, mu génne fiaari poseti xaalis™, jox
ko boroom kér ga ne ko: “Nanga topptoo
nit kooku. Bés bu ma fi jaaraatee, dinaa
la fey, man ci sama bopp, 1épp loo ci dolli
ci xaalis.”»

36 Yeesu teg ca ne: «Lu ciy sa xalaat?
Kan ci fiett fioofiu moo jéfe ni kuy jéf
jéme ci moroomam, ba fiu gisee nit, ka
sacc ya dogale woon?» 37 Xutbakat ba
ne ko: «Xanaa ki ko won yérmandeem.»

Yeesu ne ko nag: «Demal tey def ni
moom.»

Mart ak Maryaama teeru nafiu Yeesu

38 Bi Yeesu ak ay taalibeem nekkee ci
yoon wi, mu dugg ci benn dékk, fekk fa
jigéen ju tudd Mart, ganale ko. 39 Mart
nag amoon rakk ju tudd Maryaama, ma
nga toog ci tanki Boroom bi, di déglu ay
kaddoom. 40 Fekk Mart japp lool ca waafi

wa. Noonu mu fiéw ci wetu Yeesu ne ko:
«Boroom bi, doo ci wax dara, boo gisee

sama rakk ji bayyi ma ak liggéey bi yépp?
Ne ko mu japple ma.» 4! Boroom bi ne
ko: «Mart, Mart, yu baree ngi fees sa xol,
nga am ay tég-téq ndax loolu. 42 Moona
de, lenn rekk a am solo. Maryaama dafa

tann cér bi gén, te kenn du ko nangu ci
moom.»

11

Ni fiuy flaane ci Yalla

1 Am bés Yeesu di fiaan ci benn bérab.
Bi mu noppee, kenn ci taalibeem yi ne
ko: «Boroom bi, jangal nu, nan lanu wara
haane, ni ko Yaxya jangle ay taalibeem.»
2 Yeesu ne leen: «Bu ngeen dee fiaan,
nangeen ne:
Baay, yal na sa tur di lu fiu sellal,
yal na sa nguur fiéw.

10:35 Maanaam faari denariyon. Seetal Xaalis ci Leeral yi.

3 Yal nanga nu may bés bu nekk lu nu
dunde.

4Yal nanga nu baal sunuy bakkaar,

ndaxte nun itam danuy baal fiépp fii nu
toofi.

Yalla boo nu teg ci yoonu nattu.»

5 Yeesu teg ca ne leen: «Mi ngi mel ni,
nga dem seeti sa xarit ci xaaju guddi ne
ko: “Xarit, lebal ma fietti mburu. ¢ Dafa
am sama xarit bu ma ganesi, te awma
dara lu ma ko jox.”

7 «Waaye kooku nekk ci biir néegam,
dina ko ne: “Bu ma lakkal, téj naa bunt bi
ba noppi te tédd naa maak sama njaboot;
manumaa jég di la jox dara.” 8 Maa
ngi leen koy wax, su jogul jox ko li muy
laaj ndax li fiu xaritoo it, ndax la kee
fakk jom dina tax mu jox ko 1épp li mu
soxla. ® Moo tax ma ne, fiaanleen, fiu may
leen; seetleen, te dingeen gis; féggleen,
fiu ubbil leen. 10 Ndaxte képp kuy fiaan,
dinga am; kuy seet, dinga gis; kuy fégg,
fiu ubbil la. 11 Bu la sa doom fiaanee jén,
yaw miy baayam, ndax dinga ko bafia jox
jén, jox ko jaan? 12 Walla mu fiaan la
nen, nga jox ko jiit? 13 Ndegam yéen fii
bon yéena mana jox seeni gone lu baax,
astamaak Baay bi nekk ci kaw dina jox
Xel mu Sell mi fi ko koy fiaan!»

Yeesu ak Beelsebul

14 Am bés Yeesu dag rab wu luu. Naka
la rab wa génn, luu ba daldi wax, ba
mbooloo may yéemu. 15 Waaye am ca
mbooloo ma ay nit, iu doon wax naan:
«Ci kattanu Beelsebul, buuru rab yi, lay
dage rab yi.»

16 Am fieneen fiu fexe koo fiir, ba laaj ko
kéemaan gu jége ci asamaan tey firndeel
yonnentam. 17 Waaye Yeesu xam seen
xalaat ne leen: «Réew mu xeex boppam
tas, kér gu xeex boppam gent. 18 Te
it bu Seytaane xeexee boppam, naka la
nguuram di mana yagge? Damay wax
loolu, ndaxte nee ngeen, damay daq rab
jaarale ko ci kattanu Beelsebul. 19 Te
it bu fekkee ne man damay daq ay rab
ci kattanu Beelsebul, seeni taalibe nag
ci gan kattan lafiu leen di dage? Kon
fioo leen di atte. 20 Waaye bu fekkee

ne ci baaraamu Yalla laay dage rab, kon
nguuru Yalla agsi na ba ci yéen.

21 «Su nit ku bare doole gannaayoo, di
wottu kéram, alalam dina raw. 22 Waaye
bu ku ko épp doole iéwee, daan ko, dafay
nangu gannaay ya mu yaakaaroon, ba
noppi séddale alal ja. 23 Ku farul ak man,
yaa ngi may xeex, ku dajalewul ak man,
yaa ngi tasaare.

24 «<Boo xamee ne rab, wa jappoon nit,
génn na ci moom, day wér ay bérab yu
wow, di wut fu mu noppaloo, waaye du
ko gis. Noonu da naan: “Naa dellu ca
sama kér, ga ma jége.” 25 Bu néwee
nag, mu fekk kéram, fiu bale ko, defar
ko ba lépp jekk. 26 Bu ko gisee nag, mu
dem wooyi yeneen juroom fiaari rab yu
ko géna soxor. Nu dugg, sanc fa; ba tax
mujug nit kooku mooy yées njalbéenam.»

27 Bi Yeesu di wax loolu, jenn jigéen
yékkati baatam ca biir mbooloo ma ne:
«Céy jigéen ji la émb te nampal la moo
barkeel!» 28 Waaye Yeesu ne ko: «Neel
kay, ki barkeel mooy kiy déglu kaddug
Yalla te di ko topp.»

Firndeg yonent Yalla Yunus

29 Naka la mbooloo may géna takku,
Yeesu ne: «Niti jamono jii dafioo bon.
Nu ngi laaj firnde, waaye dufiu jot genn
firnde gu dul firndeg Yunus. 30 Ndaxte ni

Yunus nekke woon firnde ci waa dékku
Niniw, noonu la Doomu nit kiy nekke

firnde ci niti jamono jii. 31 Keroog bés
pénc buur bu jigéen, ba dékkoon ca sudd,
dina jogandoo ak niti jamono jii, yey leen;
ndaxte dafa joge ca catul addina, ngir
déglu xam-xamu Suleymaan, te ku sut
Suleymaan a ngi fi. 32 Te it ca bés pénc,
waa dékku Niniw dinafiu jogandoo ak
niti jamono jii, yey leen, ndaxte bi leen
Yunus waaree, tuub nanu seeni bakkaar,
te ku sut Yunus a ngi fii.

Léebu lamp bi

33 «Kenn du taal lamp, ba noppi di ko
dugal cig kamb, walla di ci képp leget.
Daf koy wékk, ngir mu leeral fiiy dugg.
34 Bét mooy lampu yaram. Bu sa bét
weree, kon sa yaram wépp leer. Waaye
bu sa bét woppee, kon sa yaram wépp

léndém. 35 Moytul ndax leer gi nekk ci
yaw du léndém. 36 Kon bu sa yaram wépp
nekkee ci leer te amul genn wet gu laal ci
léndém, dina leer nafifi, mel ni leeraayu
lamp ne rayy ci sa kaw.»

Yeesu yedd na Farisen yi ak xutbakat yi

37 Bi Yeesu waxee ba noppi, benn
Farisen wax ko, mu néw lekke kéram.
Yeesu dugg ca kér ga, toog ca lekkukaay
ba. 38 Farisen bi nag daldi jaaxle, bi mu
gisee ne Yeesu raxasuwul, laata muy lekk.
39 Noonu Boroom bi ne ko: «Waaw, yéen
Farisen yi, yéena ngi setal bitib kaas bi
ak ndab li, waaye ci biir dangeena fees

ak cacc ak mbon! 40 Yéena fidkk xel!
Xanaa du ki defar biti moo defar biir
itam? 41 Sarxeleen li nekk ci biir te seen
1épp dina sell. 42 Yéen Farisen yi dingeen

torox! Ndaxte yéena ngi sakk asaka ci
naana ak ru ak léjum bu nekk, waaye
saggane ngeen njubte ak mbéggeel ci
Yalla. Loolu ngeen wara def, waxuma
nag ngeen saggane la ca des. 43 Yéen
Farisen yi, dingeen torox! Ndaxte ca
jangu ya, toogu ya féete kanam ngeen di
taamu te bégg fiépp di leen nuyoo fiaari
loxo ca pénc ma. 44 Dingeen torox, ndaxte
dangeena mel ni ay bammeel yu raaf, ba
nit fii di ci dox te teyufiu ko.»

45 Kenn ci xutbakat yi ne ca tonn ne:
«Kilifa gi, boo waxee loolu, yaa ngi nuy
xXas, nun itam.» 46 Noonu Yeesu neeti leen:
«Yéen itam xutbakat yi, dingeen torox!
Ndaxte dangeen di séf nit fii say yu diis,
waaye dungeen nangoo laal séf bi sax
ak seen cati baaraam. 47 Dingeen torox,
ndaxte yéena ngi tabax xabruy yonent, yi
seeni maam reyoon. 48 Dangeen di seede
noonu ne and ngeen ak li seen maam
defoon, ndaxte fioo rey yonent yi, yéen
ngeen tabax xabru yi. 49 Looloo tax Yalla
mi xam lépp ne: “Dinaa leen ydnnee ay

yonent ak ay ndaw. Nenn fii dinafiu leen
fitnaal, rey leen.” 50 Kon nag Yalla dina
mbugal niti jamono jii ndax dereti yonent
yi fiu tuur, ba addina sosoo ak léegqi, 511a
dale ca Abel ba ci Sakari, moom mi fiu rey
ci diggante sarxalukaay bi ak bérab bu
sell bi. Waaw, maa ngi leen koy wax, Yalla
dina mbugal niti jamono jii ndax loolu.

52Yéen xutbakat yi, dingeen torox, ndaxte
yéena yobbu caabiy xam-xam; dugguleen
ci, te ku ci bégga dugg, ngeen tere ko ko.»
53 Bi Yeesu génnee bérab boobu,
Farisen ya ak xutbakat ya émbal ko mer
te di ko seetlu ci fann gu nekk, 54 di ko
yeeru, bégga kéf waxam bu awul yoon.

12

Yeesu artu na taalibeem yi cig naaféq

1 Gannaaw loolu, naka la mbooloo ma
dajaloo ba mat ay junniy junniy nit, di
tancante, Yeesu tambalee wax jémale
ca taalibeem ya ne leen: «Moytuleen
lawiiru Farisen ya, li di naaféq. 2 Amul
dara lu nébbu lu fiu warula biral, mbaa
lu kumpa lu fiu warula siiwal. 3 Looloo
tax lu ngeen wax ci biir 1éndém, dees na
ko dégg ci leer. Lu ngeen déey nit ci biir
néeg, dees na ko yégle ci kaw taax yi.

4 «Maa ngi leen koy wax, samay xarit,
buleen ragal fiu mana rey yaram, ba
noppi dootufiu mana def dara. 5 Dinaa
leen wax nag ki ngeen wara ragal: ragal-
leen ki nga xam ne bu reyee ba noppi,
am saf-safiu sanni ca sawara. Waaw,
maa ngi leen koy wagx, ragal-leen kooku.
6 Juréomi picci ramatu, ndax dufiu ko jaay

ci flaari dérém?_ Moona Yalla fattewul
benn ci fioom. 7 Seen kawari bopp sax

wafifiees na leen. Kon buleen ragal dara,
yéena gén ndiiraanu ramatu.

8 «Te maa ngi leen koy wax, képp ku
ma nangu ci kanam nit fii, Doomu nit ki
dina la nangu ci kanam malaakay Yalla
yi. 9 Waaye ku ma gantu ci kanam nit
fi, dinafiu la gantu ci kanam malaakay
Yalla yi. 10 Ku sosal Doomu nit ki, dinafiu
la baal, waaye kuy sosal Xel mu Sell mi,
dufiu la ko baal.

11 «Bu fiu leen y6bboo ca jangu ya, ca
kanam kilifa ya ak attekat ya, buleen am
xel flaar ci li ngeen wara tontu ak nan
ngeen wara tontoo, walla lu ngeen wara
wax, 12 ndaxte Xel mu Sell mi dina leen

xamal ca waxtu woowa li ngeen wara
wax.»

Léebu nit ku fiakk xel ki
13 Am ca mbooloo ma ku ne Yeesu:
«Kilifa gi, joxal ndigal sama mag, mu

sédd ma ci sunu ndono.» 14 Yeesu ne

ko: «Sama waay, kan moo ma fal attekat
ci seen kaw, walla mu teg ma fi, ma di

leen séddaleel seen alal?» 15 Noonu mu
ne leen fioom fiépp: «Moytuleen bégge,

ndaxte bakkanu nit ajuwul ci alalam, ak
lu mu baree bare.»

16 Noonu mu dégtal leen wii 1éeb ne:
«Dafa amoon waa ju bare alal, te ay
toolam nangu lool, 17 muy werante ci

xelam naan: “Nu ma wara def? Ndaxte
amatuma fu ma dajale sama ngéob mi.”

18 Noonu mu ne: “Nii laay def: daaneel
sama saq yi, defaraat yu géna réy, ba man
cee dajale sama dugub ji ak sama am-
am bépp. 19 Te dinaa kafi sama bopp ne:
‘Yaw mii, am nga alal ju bare ju mana
dem ay ati at; noppalal sa yaram, di lekk,
di naan, tey bég.” ” 20 Waaye Yalla ne
ko: “Nakk xel! Guddig tey, dees na jél sa
bakkan. Kon li nga dajale 1épp, ku koy
moom?”

21 «Kiy dajale alal ngir boppam nag te

amul dara ca kanam Yalla, lu mel nii moo
lay dal.»

Woolu Yalla

22 Noonu Yeesu daldi ne taalibeem yi:
«Loolu moo tax maa ngi leen koy wax,
buleen seen bakkan jaaxal, ci lu ngeen
wara lekk. Buleen jaaxle it ngir seen
yaram ci lu ngeen wara sol, 23 ndaxte
bakkan moo gén lekk, te yaram a gén
koddaay. 24 Seetleen baaxofi yi: dufiu
ji, dufiu goob, amufiu dencukaay, amuiiu
saq, teewul Yallaa ngi leen di dundal. Céy
ni ngeen éppe maana picc yi! 25 Ana kan
ci yéen ci kaw njaaxleem, moo mana yokk
waxtu ci appam? 26 Su fekkee lu tuuti
loolu rekk manuleen koo def, kon lu tax
ngeen di jaaxle ci li ci des?

27 «Seetleen ni téor-téori fiax mi di
saxe. Dufiu liggéey, dufiu écc, waaye
maa ngi leen di wax ne Suleymaan sax ci

ndamam soluwul woon ni benn ci fioom.
28 Yéen fii néew ngém! Bu Yalla woddee

nii flaxum tool yi, miy sax tey, te bu
subaa fiu def ko ci taal bi, ndax du leen
géna wodd? 29 Buleen di wut lu ngeen
di lekk walla lu ngeen di naan; te buleen
ci jaaxle. 30 Ndaxte loolu lépp, fii xamul
Yalla fioo koy wut. Te seen Baay xam
na ne soxla ngeen ko. 31 Waaye wutleen

nguuram, te loolu lépp dina leen ko ci
dollil.

32 «Buleen ragal dara, yéen coggal ju
ndaw ji, ndaxte dafa soob seen Baay, mu
jagleel leen nguuram. 33 Jaayleen seen
alal, sarxe ko, ngir sakku ay mbuusi xaalis
yu dul bénn, maanaam alal ju dul jeex ca
laaxira; foofa sacc du ko jege te max du
ko yaq. 34 Ndaxte fu sa alal nekk, fa la sa
xol nekk itam.

Farlu gi

35 «Takkuleen bu dégér te bayyi lamp
yi takk. 36 Mel-leen ni ay surga yuy xaar
seen njaatige buy joge ca céet ga, ndax
bu féggee bunt ba, fiu ubbil ko ca saa
sa. 37 Surga yooyee seen njaatige fekkul
fuy nelaw, ba mu agsee, fioo géna yeyoo
ngérém. Ci dégg maa ngi leen koy wax,
njaatige bi dina sol yérey waafi, wax leen
fiu toog lekk, ba noppi indil leen fiam
wi. 38 Su fekkee seen njaatige ci xaaju
guddi lay fiéw sax, walla bu suuf seddee,
te fekk leen noonu, surga yooyu fioo géna
yeyoo ngérém. 39 Waaye xamleen lii:
bu boroom kér gi xamoon ban waxtu
la sacc bi di fiew, du ko bayyi, mu toj
kéram. 40 Yéen itam taxawleen jonn,
ndaxte Doomu nit ki dina fiéw ci waxtu
wu ngeen ko séenuwul.»

41 Piyeer ne Yeesu: «Boroom bi, ndax
dangay dégtal 1éeb wii ngir nun rekk
walla ngir mbooloo mépp?» 42 Boroom
bi ne ko: «Kan moo nekk surga bu takku
te teey, bu njaatigeem teg ci waa kér gi,
ngir mu leen di dundal ci jamono ji? 43Bu
njaatigeem fiéwee te gis mu def noonu,
surga boobu dina am ngérém. 44 Ci dégg
maa ngi leen koy wax, njaatige bi dina ko
teg ci alalam jépp. 4> Waaye su fekkee
surga ba da ne ci xelam: “Sama njaatige
day yéexa féw,” ba tax mu tambalee
door surga ya ca des ak mbindaan ya, di
lekk te di naan, di mandi, 46 kon njaatige

ba dina fiéw ci bés bu mu ko_séenuwul
ak waxtu wu mu xamul. Dina ko door ay

déor yu metti, jox ko afiub fii gémul Yalla.

47 «Surga bi xam bégg-béggu
njaatigeem, te waajul mbaa mu takku
def ko, dinafiu ko déor ddéor yu metti.
48 Waaye surga bi xamul bégg-béggu

njaatigeem, te def lu yelloo ay door,
dinafiu ko door ddor yu néew. Ku fiu
jox lu bare dees na la feyeeku lu bare. Ku
fu dénk lu bare, dees na la laajaat lu ko

epp.

Jamm walla féewaloo ci biir nit fii

49 «Damaa féw ngir indi sawara si ci
addina, te bégg naa xaat taal bi takk.
50 Faww Nu s6ob ma ci metit, te ba
looluy mat, duma noppalu. 5! Ndax
dangeena xalaat ne damaa fiéw ngir
indi jamm ci addina? Déedéet. Maa
ngi leen koy wax, damaa fiéw ngir indi
féewaloo. >2 Gannaaw-si-tey, bu juréomi
nit bokkee genn kér, dinafiu féewaloo.
Nett dinafiu féewaloo ak faar fi ci
des, fiaar ni féewaloo ak fett fioofiu.
53 Baay dina féewaloo ak doom, doom ak
baayam. Ndey dina féewaloo ak doomam
ju jigéen; doom ju jigéen ji ak ndeyam.
Goro dina féewaloo ak soxnas doomam;
soxnas nit ak goroom.»

Lan mooy jamonoy tey jii

54 Yeesu neeti mbooloo ma: «Bu ngeen
gisee mu xiin ci sowu, dangeen naan ca
saa sa: “Dina taw,” te mooy am. 55 Te
bu ngeen yégee ngelaw liy uppe sudd,
ngeen ne: “Dina tang tangaay wu metti,”
te mooy am. 56 Naaféq yi ngeen doon!
Man ngeena rafifiee melow asamaan ak
suuf, waaye lu tax manuleena rafnfiee li
jamonoy léegi ji di tekki?

57 «Lu tax it dungeen atteel seen bopp
liy jéf ju jub? 58 Bu la nit jiifiee dara, ba
ngeen and di dem ca attekat ba, nanga
fexee juboo ak moom ci yoon wi. Lu ko
moy, dina la yébbu ci yoon, yoon jébbal
la ca loxoy alkaati ba, mu téj la. 59 Maa
ngi la koy wax, doo génn foofa mukk te
feyuloo fiftin bi ci mujj.»

13

Ku tuubul bakkaaram, sanku
1 Ca jamono jooju ay nit fiéw ca Yeesu,
nettali mbirum waa Galile, ya Pilaat reylu
woon, jaxase seen deret ak dereti mala,
yi fiu rendi woon, jébbal leen Yalla.
2Mu ne leen: «Mbaa du dangeena xalaat
ne, waa Galile yooyu dafioo géna nekk

LUUG 13:17

bakkaarkat fa ca des, ndax coono bi fiu
daj? 3 Maa ngi leen di wax ne du dégg.
Waaye su ngeen tuubul seeni bakkaar,
dingeen sanku noonu, yéen fiépp itam.
4 Te fukki nit ak juréom fiett fioofiu dee,
bi taaxum kaw ma ca goxu Silowe daanoo
ci seen kaw, ndax dangeena yaakaar ne
noo géna nekk ay toofikat fieneen fi
dékk Yerusalem yépp? > Maa ngi leen di
wax ne du dégg. Waaye su ngeen tuubul
seeni bakkaar, dingeen sanku noonu,
yéen Népp itam.»

6 Noonu mu daldi leen wax léeb wii:
«Nit amoon na ci toolam garab gu fiu
naan figg. Benn bés mu fiéw di ko raas-
si, fekku fa benn doom. 7 Noonu mu ne
surga ba: “Netti at a ngii may Héw di
raas-si garab gii te duma ci fekk dara. Gor
ko. Lu tax muy xatal tool bi?” 8 Surga ba
ne ko: “Sang bi, bayyiwaat ko fi at mii.
Dinaa waqi taat wi, def ci tos. 9 Xéy na
dina mefifii. Bu ko deful, nga gor ko.”»

Yeesu faj na jigéen ju xuuge ci bésub

noflaay bi

10 Benn bésub noflaay Yeesoo ngi doon
jangle ci ab jangu. 11 Amoon na fa jigéen
ju rab jappoon, ba feebarloo ko lu wara
mat fukki at ak juréom fiett; dafa xuuge
woon te manul woona siggi dara. 12 Bi ko
Yeesu gisee, mu woo ko ne ko: «Soxna
si, sa feebar defi na.» 13 Noonu mu teg
ko ay loxoom, soxna sa siggi ca saa sa,
di maggal Yalla. 14 Waaye njiitu jangu
ba mer, ndax li Yeesu fajoon nit ca bésub
noflaay ba, mu ne mbooloo ma: «Am na
juréom benni fan yu nit fii wara liggéey.
Kon war ngeena fiéw faju ci bés yooyu,
waaye du ci bésub noflaay bi.» 15 Boroom
bi ne ko: «Naaféq yi! Ndax bésub noflaay
bi, kenn ku nekk ci yéen du yiwee ca gétt
ga yékkam walla mbaamam ngir wéggi
ko? 16 Jigéen jii nag bokk ci askanu
Ibraayma te Seytaane ténk ko fukki at ak
juréom fiett, ndax kenn waru koo yiwi ci
bésub noflaay bi?»

17 Naka la wax loolu, noonam yépp
daldi rus, waaye mbooloo mi di bég ci jéf
yu yéeme, yi mu doon def yépp.

Léebu doomu fuddén gi

18 Noonu Yeesu neeti: «Lan la ngu-

uru Yalla di nirool? Lan laa ko mana
méngaleel? 19 Mi ngi mel ni doomu

fuddén gu nit jél, ji ko ci toolam. Mu sax,
nekk garab, ba picci asamaan fiéw, tagg
ciy caram.»

Léebu lawiir bi
20 Mu neeti: «Lan laa mana méngaleek
nguuru Yalla? 21 Mi ngi mel ni lawiir
bu jigéen jél, jaxase ko ak fietti andaari
farifi, ba kera tooyal bépp di funki.»

Bunt bu xat bi ' _ )
22 Yeesoo ngi doon jaar ci ay dékk

yu mag ak yu ndaw, di jangle te jublu
Yerusalem. 23 Am ku ko ne: «Boroom bi,
ndax fiy mucc fiu néew lay doon?» Yeesu

ne leen: 24 «Defleen seen kem kattan,
ngir dugg ci bunt bu xat bi, ndaxte maa

ngi leen koy wax, fiu bare dinafiu jéema
dugg, waaye dufiu ko man. 25 Jamono
dina fiéw, ju boroom kér gi di jog, téj
buntam. Dingeen nekk ci biti di fégg
naan: “Boroom bi, ubbil nu!” Mu ne leen:
“Xawma fu ngeen bokk.” 26 Bu ko defee
ngeen naan: “Noo doon bokk di lekk ak
a naan, te jangle nga ci sunuy pénc.”
27 Mu ne leen: “Nee naa leen xawma
fu ngeen bokk. Yéen fiépp soreleen ma,
defkati lu bon yi!” 28 Foofa dingeen
jooy, di yéyu, bu ngeen gisee seeni maam
Ibraayma, Isaaxa, Yanqooba ak yonent
yépp ci nguuru Yalla, te fiu daq leen ca
biti. 29 Ay nit dinafiu joge penku ak sowu,
nor ak sudd, fiéw, bokk lekk ci fiam, yi
Yalla di joxe ci nguuram. 30 Noonu fienn
ci fii mujj Mooy jiituji; te ci fi jiitu, ooy
mujji.»

Dinafiu yaq Yerusalem

31 Ca jamono jooja ay Farisen fiéw
ca Yeesu ne ko: «Jogeel fii, dem fe-
neen, ndaxte Erodd a ngi lay wuta rey.»

32Noonu mu ne leen: «Demleen ne bukki
boobu ne ko: “Xoolal, maa ngi daq rab yi

tey wéral nit fii tey ak suba. Ca fietteelu
fan ba, ma agg fa ma Yalla jémale.”
33 Waaye faww ma dox sama itte tey, suba
ak gannaaw suba, ndaxte wareesula reye
ab yonent feneen fu dul Yerusalem.

34 «Yerusalem, Yerusalem, yaw miy rey
yonent yi, tey sanni ay doj ndaw yi, ba

nu dee, aka maa béggoona dajale say
doom, ni ginaar di uufe ay cuujam te
nanguwuleen! 35 Kon nag Yalla dina
bérgél seen kér. Te maa ngi leen koy
wax, dungeen ma gisati, ba kera ngeen
ne: “Yaw miy fiéw ci turu Boroom bi, ku
barkeel nga!”»

14

Yeesu ca kérug Farisen

1Benn bésub noflaay Yeesu dem ci kéru
benn kilifag Farisen yi, ngir lekke fa. Nit
fiaa ngi ko doon xool bu baax. 2 Faf
am ca kanamam nit ku feebaroon, ay
tankam newi. 3 Yeesu yékkati baatam, ne
xutbakat ya ak Farisen ya: «Ndax jaadu
na, nu faj ci bésub noflaay bi?»

4 Waaye fnépp ne cell. Yeesu daldi laal
jarag ja, faj ko, ba noppi ne ko mu fiibbi.
5 Gannaaw loolu mu ne leen: «Ku sa doom
walla sa yékk daanu ci teen, ndax doo
dem génneji ko ca saa sa, fekk sax bésub
?oﬂaay la?» 6 Amufiu woon dara lu fiu ciy

eg.

7 Yeesu gis ni gan yi doon tanne toogu
yu yiw yi, mu daldi leen wax léeb wii:
8 «Bu fiu la wooyee ci xewu céet, bul
jél toogu bu yiw. Man na am woo nafiu
it nit ku la épp daraja. 9 Kon ki leen
w00 yéen fiaar épp man na féw ci yaw
ne la: “Joxal toogu bi nit kii.” Noonu
dinga rusa dem ca toogu bu gannaawe
ba. 10 Waaye bu fiu la wooyee, demal
ca toogu bu gannaawe ba. Bu ko defee
ki la woo, bu agsee ne la: “Sama xarit,
aggal ca kaw.” Loolu dina la sagal ci fii
nga toogandool ci lekkukaay bi. 11 Ndaxte
képp kuy yékkatiku dees na la suufeel, te
kuy suufeelu, fiu yékkati la.»

12 Noonu Yeesu ne ki ko woo woon lekk:
«Boo dee woote afi walla reer, bul woo
rekk say xarit, say doomi ndey, say bokk,
walla say dékkandoo yu am alal. Lu ko
moy foofiu itam dinafiu la woo, fey la
bor bi. 13 Waaye boo dee woote lekk, wool
néew doole yi, laggi yi, lafafi yi ak gumba
yi. 14 Soo ko defee, dinga barkeel, ndaxte
dufiu la ko mana fey, waaye dinga jot sag
pey, bés bi fii jub di dekki.»

Léebu niy jégglu ci ngan gi

15 Bi mu déggee wax yooyu, kenn ca
gan ya ne Yeesu: «Kiy lekk ci fiam, yi Yalla
di joxe ci nguuram, barkeel nga!» 16 Yeesu
ne ko: «Dafa amoon nit ku togglu ay fiam,
woo ay nit fiu bare. 17 Bi waxtuw lekk
jotee mu yonni surga ca fia muy ganale,
fattali leen: “Man ngeena fiéw, ndaxte
1épp sotti na léegi.”

18 «Waaye fiu tambali di jégglu ci ngan
gi ioom fépp. Ku jékk ka ne ko: “Damaa
jénd tool léegi, te faww ma dem seeti
ko. Maa ngi lay fiaan, nga jéggal ma.”
19 Keneen ne: “Damaa jénd léegi fukki
yékk, te damay dem nii, jéem leena
beyloo ba xam. Maa ngi lay fiaan, nga
jéggal ma.” 20 Keneen ne ko: “Damay
sooga takk jabar, looloo tax duma mana
héw.”

21 «Surga ba dellu ca njaatigeem nettali
ko loolu 1épp. Noonu boroom kér ga mer,
daldi ne surga ba: “Demal gaaw ca pénc
ya ak ca mbedd ya ca dékk ba, te indil ma
fii néew doole yi, fiu laggi fii, gumba yi ak
lafafi yi.”

22 «Surga ba fiéwaat ne ko: “Sang bi,
def naa li nga ma sant, waaye bérab
bi feesul.” 23 Noonu njaatige ba ne ko:
“Génnal dékk bi te dem ca yoon ya ak ca
tool ya, xiir nit fii, fiu duggsi, ngir sama
kér fees. 24 Maa ngi leen koy wax, ci fii

ma woo woon ci sama reer bi, kenn du ci
nam.”»

Ab taalibe war na déddu lépp, topp
Yeesu

25 Am mbooloo yu réy yu toppoon ci
Yeesu, ba muy dem ca yoon wa. Mu
geestu ne leen: 26 «<Képp ku fiéw ci man te
génalu ma ko baayam, yaayam, soxnaam,
ay doomam, ay magam ak ay rakkam,
walla sax bakkanam, du mana nekk sama
taalibe. 27 Képp koo xam ne nanguwuloo
nakk sa bakkan, ba mel ni ku fiu daaj
ci bant, te nga topp ma, doo mana nekk
sama taalibe. 28 Su kenn ci yéen béggee
tabax taaxum kaw, ndax du jékka toog,
xalaat hiaata la ko wara dikke, ngir seet ba
xam ndax am na xaalis bu mana aggale
liggéey bi? 29 Lu ko moy, su yékkatee
fondamaa bi te manu koo aggale, fii koy
gis dinafiu ko fiaawal, naan ko: 30 “Waa

jii dafa tambalee tabax, waaye manu
koo aggale.” 31 Walla boog ban buur
mooy dugg ci xare ak beneen buur te
jékkula toog, seet ba xam moom ak fukki
junniy xarekat man na xeex ak kiy fnéw
ak haar fukki junniy xarekat? 32 Su ko
manul, dafay yonni ndaw ca beneen buur
ba, fi ak ma ngay sore, ngir fiu juboo.
33 Naka noonu itam ku nekk ci yéen, bu
dédduwul li mu am lépp, du mana nekk

sama taalibe.
34 «Xam ngeen nag ne xorom lu baax

la, waaye bu sappee, nan lafiu koy delloo
cafkaam? 35 Du jarifi suuf, te du nekk tos.
Dafiu koy sanni ca biti. Déglul bu baax,
yaw mi am ay nopp.»

15

Léebu xar mu réer ma

1 Ay juutikat ak ay boroom bakkaar
daan jegesi Yeesu ngir déglu ko. 2 Farisen
ya ak xutbakat ya di fiurumtu naan:
«Waa jii mi ngi nangoo nekk ak ay bo-
room bakkaar ak a lekkandook fioom!»

3 Noonu Yeesu daldi leen wax léeb wii ne
leen: 4 «Kan ci yéen soo amoon téeméeri

xar, te benn réer ci, nooy def? Ndax
doo bayyi ca parlukaay ba juréom fieent
fukki xar ya ak juréom fieent, toppi ma
réer, ba gis ko? 5 Te boo ko gisee, dinga
ko gaddu ak banneex, yobbu ko kér ga.
6Boo aggee ca kér ga, dinga woo say xarit
ak say dékkandoo ne leen: “Kaayleen
banneexu ak man, ndaxte gis naa sama

Xar ma réeroon.” o
7 «Maa ngi leen di wax lii: ci noonule,

dina am mbég ci asamaan, bu benn
bakkaarkat tuubee ay bakkaaram. Te
mbég moomu mooy épp mbég, mi fay
am, ngir juroom fheent fukk ak juréom
fieent fiu jub, te soxlawufioo tuub seeni
bakkaar.

Léebu xaalis bu réer ba o
8 «Te it bu jigéen dencoon fukki li-

bidoor, benn réer ca, nu muy def? Ndax
du taal ab lamp, bale kér ga, seet fu
nekk, ba gis ko? 9 Bu ko gisee, dina woo
ay xaritam ak ay dékkandoom ne leen:
“Kaayleen banneexu ak man, ndaxte gis
naa sama alal ja réeroon.” 10 Maa ngi
leen di wax lii: ci noonule la malaakay

Yalla yi di ame mbég ci benn bakkaarkat
bu tuubee ay bakkaaram.»

Doom ju réer ja

11 Yeesu dellu ne leen: «Dafa amoon
gbéor gu am fiaari doom. 12 Benn bés caat
ma ne baay ba: “Baay, damaa béggoon,
nga jox ma li may wara féetewoo ci
ndono li.” Noonu baay ba daldi leen
séddale alalam. 13 Ay fan yu néew
gannaaw gi, caat ma fab yéfam yépp,
dem ca réew mu sore, yaq fa alalam ci
topp nafsoom. 14 Bi mu sankee alalam
jépp, xiif bu metti dal ca réew ma, mu
tambalee fiakk. 15 Mu dem nag, di
liggéeyal ku dékk ca réew ma, kooku
yebal ko ca ay toolam ngir mu samm
mbaam-xuux ya. 16 Mu xiif ba bégga lekk
ca lamu mbaam-Xuux ya, ndaxte kenn
mayu ko dara. 17 Mujj xelam délsi, mu
ne: “Sama baay am na ay surga yu bare,
te dafiuy lekk ba suur. Man nag maa ngi
fii di bégga dee ak xiif! 18 Damay jég, dem
ca sama baay ne ko: ‘Baay, toofi naa Yalla,
toofi naa la; 19 yeyootumaa nekk sa doom;
boole ma ci say surga.” ”

20 «Mu daldi jog, jém kér baayam.
Waaye bi muy soreendi kér ga, baayam
séen ko, yérém ko, daldi daw laxasu
ko, féon ko. 21 Doom ja ne ko: “Baay,
toofi naa Yalla, toofl naa la; yeyootumaa
nekk sa doom.” 22 Waaye baay ba ne
ay surgaam: “Gaawleen indi mbubb, mi
géna rafet, solal ko ko. Te ngeen roof
ab jaaro ci loxoom te solal ko ay dall.
23 Indileen séllu wu duuf wa te rey ko, nu

lekk te banneexu; 24 ndaxte sama doom
jii dafa dee woon te dundaat na, dafa

reeroon te feefi na.” Noonu fiu tambalee
banneexu.

25 «Fekk booba taaw baa nga woon ca
tool ya. Bi mu fiéwee, ba jub kér ga,
mu dégg fiuy tégg, di fecc. 26 Mu daldi
woo kenn ca surga ya nag, laaj ko lu xew.

27 Mu ne ko: “Sa rakk moo délsi, te sa
baay rey na séllu wu duuf wa, ndaxte

fiibsi na ci jamm.”

28 «Ci kaw loolu taaw ba daldi mer,
bafia dugg ca kér ga. Baayam daldi génn,
ngir fiaan ko mu dugg. 29 Waaye taaw ba
wax baayam ne ko: “Seetal fiaata at laa la

liggéeyal, mel ni jaam, te masumaa moy
sa ndigal, waaye yaw, masuloo ma may
sax tef, ngir ma banneexu, man ak samay
xarit. 30 Waaye bi sa doom jii dikkee,
moom mi yaq sa alal ci ndoxaan, reyal
nga ko séllu wu duuf wi.” 31 Noonu baay
bi ne ko: “Sama doom, yaa ngi ak man
bés bu nekk, te i ma am lépp, yaa ko
moom. 32 Waaye war nanoo banneexu te
bég, ndaxte sa rakk jii dafa dee woon te
dundaat na, dafa réeroon te feefi na.”»

16

Léebu békk-néeg bu njublan bi

1 Yeesu neeti ay taalibeem: «Benn
boroom alal moo amoon békk-néeg bu fiu
jiifi ne dafay pasar-pasaree alal ji. 2 Waa
ja woo ko ne ko: “Li may dégg ci yaw
mooy lan? Leeralal ma ni nga liggéeye
ak sama alal, ndaxte dootoo nekkati sama
békk-néeg.”

3 «Békk-néeg bi di xalaat naan: “Nu
may def nag, segam sama njaatige dafa
may daqg ci liggéey bi mu ma joxoon?
Dem beyi? Awma kattanam. Yelwaani?
Rus naa ko. 4 Xam naa ni may def, ba
su ma hakkee sama liggéey, ay nit fat
ma.” 5 Noonu mu daldi woolu kenn ku
nekk ca fia ameeloon njaatigeem bor. Ka
jékka fiéw, mu ne ko: “Naata nga ameel
sama njaatige?” 6 Mu ne ko: “Téeméeri
bidoyi diwu oliw.” Békk-néeg ba ne ko:
“Sa kayit a ngii. Toogal fii gaaw te bind
juréom fukk.” 7 Mu neeti keneen: “Yaw
nag, Naata nga ko ameel?” Mu ne ko:
“Téeméeri saakuy pepp.” Békk-néeg ba
ne ko: “Sa kayit a ngii. Bindal jur6éom
fiett fukk.” 8 Njaatige ba nag daldi naw
ni békk-néeg bu njublay boobu muuse
woon. Ndaxte fii bokk ci addina fioo géna
muus ci li fiu jote ci seen diggante ak seen
moroom, ba raw iii bokk ci leeru Yalla.»

9 Yeesu teg ca ne: «Maa ngi leen di
wax lii: sakkuleen ay xarit jaare ko ci
alalu addina, ngir bu alal nekkatul, fiu
man leena fat ca dal yu sax ya. 10 Nit
ku maandu ci yéf yu néew, dina maandu
itam ci yu bare. Ku jubadi ci yéf yu néew,
du jub ci yu bare. 11 Su fekkeente ne
nag jubuleen ci alalu addina, kon ku leen

di dénk alal ju woor ji? 12 Te su ngeen
maanduwul ci alal ji ngeen moomul, kon
ku leen di jox alal ji ngeen moom?

13 «Benn jaam manula jaamoondoo
fiaari sang; faww nga baf kii, bégg ki ci
des, walla nga japp ci kenn ki, xeeb ki
ci des. Manuleena boole jaamu Yalla ak
jaamu Alal.»

14 Farisen yi déglu 1li Yeesu doon wax
lépp, tambali di ko reetaan, ndaxte fiu
béggoon xaalis lafiu. 15 Waaye Yeesu
ne leen: «Yéen yéena ngi fexee jub ci
kanam nit fii waaye Yalla xam na seen
xol. Ndaxte li nit fiiy fonk, Yalla sib na
ko.

16 «Yoonu Musaa wi ak waxi yonent yi
fiu ngi fi woon ba kera Yaxya di iéw. La
ko dale foofa nag, yégle nafiu xibaaru
jamm bi ci nguuru Yalla, te fiépp a ngi
goéor-goorlu, ngir dugg ci. 17 Waaye nag
asamaan ak suuf joge fi moo géna yomb
randal wenn rédd ci arafu yoonu Musaa.

18 «Ku fase sa soxna, ba noppi takk
keneen, njaaloo nga, te ku takk jigéen ju
jékkéram fase, njaaloo nga.

Boroom alal ji ak Lasaar

19 «Dafa amoon boroom alal juy sol
yére yu rafet te jafe, tey dund bés bu set
dund gu neex. 20 Fekk miskin mu fiuy wax
Lasaar daan tédd ca buntu kéram, fees
dell ak ay géom, 21 te bu safioon, dilekk ci
desiti fiam wiy rot ci lekkukaayu boroom
alal ji. Xaj yi sax daan nafiu fiéw, di mar
ay goomam.

22 «Noonu miskin ma dee, malaaka yi
yobbu ko ca wetu Ibraayma. Boroom alal
ja itam dee, fiu suul ko. 23 Bi fiu koy
mbugal ca sawara, mu téen, séen fu sore
Ibraayma ak Lasaar ci wetam. 24 Noonu
mu yuuxu ne: “Maam Ibraayma, yérém
ma!  Yebalal Lasaar, mu sépp catul
baaraamam ci ndox, seralal ma sama
lammifi, ndaxte maa ngi sonn lool ci
sawara sii!” 25 Jbraayma ne ko: “Sama
doom, fattalikul ne jot nga sa banneex ci
addina, fekk Lasaar dékk ci tiis. Looloo
tax xolam sedd fii, yaw nag, ngay sonn.
26 Rax-ca-dolli it am na kamb gu xd6ot
sunu diggante ak yéen, ba tax fii bégga

joge fii jém ci yéen, walla fii bégga joge
foofu jémsi ci nun, dufiu ko man.”

27 «Noonu boroom alal ja ne: “Kon
nag maam, maa ngi lay fiaan, nga yebal
Lasaar ca sama kér baay, 28 ndaxte am
naa fa juréoomi rakk. Na leen artu, ngir

fiu bafa fiéw fioom itam ci bérabu metit
wii.” 29 Tbraayma ne ko: “Say doomu

baay, fiu ngeek yoonu Musaa ak téerey
yonent yi. Nafiu leen déggal.” 30 Boroom
alal ja ne ko: “Déedéet, maam Ibraayma,
waaye su kenn dekkee, dem ca fioom,
dinafiu tuub seeni bakkaar.” 31 Waaye
Ibraayma ne ko: “Su fiu dégluwul Musaa
ak yonent yi, kon ku dekki sax, du tax fiu
gem.”»

17

Bakkaar, ngém, ak warugaru jaam

1 Yeesu waxaat ay taalibeem ne leen:
«Fiir yuy yobbe nit bakkaar manta fiakk,
waaye toroxte dal na ki koy lal. 2 Nu takk
doj wu réy ci baatam, sanni ko ci géej moo
gén ci moom muy daaneel ci bakkaar
kenn ci fii géna tuuti ci fiii. 3 Wottuleen
seen bopp.

«Bu sa mbokk toofiee, yedd ko. Bu
réccoo, baal ko. 4 Te su la toofiee juréom
Naari yoon ci bés bi, te iéw ci yaw juréom
haari yoon ne la: “Tuub naa ko,” nanga
ko baal.»

5> Ndaw ya wax Boroom bi ne Kko:
«Yokkal sunu ngém.» 6 Boroom bi ne
leen: «Su ngeen amee ngém gu tuuti sax
niw peppu fuddén, kon dingeen mana ne
garab gii: “Buddeekul, dem jémbétu ca
géej ga,” te dina def li ngeen wax.

7 «Kan ci yéen bu amoon surga bu beyi
walla bu sammi ba fiéw, ndax dafa ko
naa: “Kaay lekk”? 8 Déedéet. Xanaa kay
da ko naan: “Defaral ma reer bi. Takkul
te tibbal ma, ba ma lekk te naan, ba
noppi nga doora lekk te naan.” 9 Li surga
ba topp ndigal, ndax tax na mu yelloo
ngérém? Déedéet. 10 Noonu yéen itam
bu ngeen toppee li fiu leen sant lépp ba
noppi, dangeena war ne: “Ay surga rekk
lanu. Sunu warugar lanu def.”»

Yeesu faj na fukki gaana

11 Bi muy dem Yerusalem ba tey, Yeesu
jaar ci dig wiy xajjale Samari ak Galile.
12 Bi muy jub benn dékk, fukki gaana
fiéw, dogale ko. Nu taxaw dand ko, di wax
ca kaw naan: 13 «Yeesu, Kkilifa gi, yérém
nu!» 14 Naka la leen Yeesu di gis, naan
leen: «<Demleen won seen bopp sarxalkat
ya,»

Bi fiuy dem, fiu daldi set. 15 Kenn
ci loom gis ne wér na, daldi dépp, di
maggal Yalla ak baat bu xumb. 16 Mu
dépp jéém ca tanki Yeesu, di ko gérém.

Fekk nitu Samari la woon. 17 Noonu
Yeesu daldi ne: «Xanaa du fukk yépp a

wér? Ana juréom fieent fia nag? 18 Amul
kenn ci ioom ku fiéw gérém Yalla ku dul

doxandéem bii!» 19 Noonu Yeesu ne ko:
«Jogal dem; sa ngém faj na la.»

Li xew bu Doomu nit ki niéwee

20 Farisen yi laaj Yeesu ne ko: «Kafi la
Yalla di téral nguuram?» Mu ne leen: «Bu
Yalla di wacce nguuram ci nit fii, kenn
du ko mana teg bét. 21 Dufiu mana wax
it ne: “Xool-leen, mi ngi fii,” walla: “Ma
nga fale,” ndaxte nguuru Yalla wacc na ci
seen biir.»

22 Noonu mu ne taalibe ya: «Jamono
dina fiéw, fu ngeen di bégga gis su doon
sax benn fan ci jamono ju Doomu nit ki
di fiew, waaye dungeen ko gis. 23 Dees
na leen ne: “Mi ngi fii!” walla: “Ma
nga fale!” Buleen dem, mbaa ngeen di
leen topp. 24 Ndaxte ni melax naan rayye
cl asamaan, di leeral gii wet, ba ca gee,

noonu it la Doomu nit ki di mel ci bésam.
25 Waaye balaa booba faww mu sonn lool

te niti jamono jii déddu ko.
26 «La xewoon ca bési Noéoyin, dina

xewaat ci bési Doomu nit ki. 27 Nit fiaa
ngi doon lekk ak di naan, di jél jabar ak

a séyi, ba bés ba Ndoyin duggee ca gaal
ga. Noonu mbénn ma fiéw, rey leen ioom
népp.

28 «Dina mel it ni la Xxewoon ca bési
Loot. Nit fiaa ngi doon lekk ak di naan, di
jénd ak di jaay, di ji ak di tabax. 29 Waaye
bés ba Loot génnee Sodom, Yalla tawloo
sawara ak tamarax, rey leen ioom Hiépp.
30 Noonu lay mel, bés bu Doomu nit kiy
feen.

78 LUUG 18:12

31 «Ca bhés boobee ku nekk ca kaw kér
ga te ay bagaasam nekk ca biir, bumu

wacc jéli leen. Te it ku nekk ca tool ya, bu

mu fibbi. 32 Fattalikuleen soxnas Ldot!
33 Kuy wuta rawale sa bakkan, dinga ko

nakk, waaye ku ko fiakk, dinga dund.
34 Maa ngi leen koy wax: ca jamono jooju,
Naar dinafiu bokka tédd guddi, dees na
y6bbu kenn ki, bayyi ka ca des. 35-36 Naari
jigéen dinafiu wolandoo, dees na yébbu
kenn ci, bayyi ka ca des.»

37 Taalibe yi ne Yeesu:
xewe, Boroom bi?» Yeesu ne leen:
médd nekk, la tan yiy dajee.»

18

Léebu attekat bi ak jigéen ju jékkéram
faatu

1 Noonu Yeesu wax leen itam léeb wii

ngir xamal leen ne war nafioo sax ci fiaan

te bafia xaddi. 2 Nee na: «Dafa amoon
cib dékk, benn attekat bu ragalul Yalla te

faalewul mbindeef, 3 Amoon na itam ca
dékk ba jigéen ju jékkéram faatu ju daan
faral di Néw ci moom, naan ko: “Atte

ma ak sama noon!” 4 Attekat ba bafi
lu yagg, waaye am bés mu ne ci xelam:

“Ragaluma Yalla te faalewuma mbindeef,
5 waaye jigéen jii lakkal na ma; kon dinaa
ko atte, ngir mu bafatee fiéw sonal ma.
Dina rey ak ay wax.”»

6 Boroom bi tegaat ca ne: «Dégluleen
bu baax li attekat bu bon boobu wax;
7 ndax Yalla du atte jub mbooloom mi
mu tann te fiu koy fiaan wall guddi ak
béccég? Ndax dina leen xaarloo? & Maa
ngi leen koy wax, dina leen atte jub ci
lu gaaw. Waaye bu Doomu nit ki fiéwee,
ndax dina fekk ngém ci addina?»

«Fu loolu di
«Fa

Léebu Farisen bi ak juutikat bi
9 Yeesu waxaat léeb wii nit, fii foog ne
jub nafiu tey xeeb fii ci des. 10 Mu ne:

«Dafa amoon fiaari nit fiu dem ca kér
Yalla ga, di fiaan. Kenn ki ab Farisen

la, ki ci des juutikat. 11 Farisen baa nga

taxaw di flaan ci xelam naan: “Yaw Yalla,
maa ngi lay sant ci li ma melul ni fieneen

fiy sacc, di def lu jubadi te di njaaloo,
rawatina juutikat bii. 12 Ayu-bés gu nekk

damay woor faari yoon, di joxe asaka ci
1épp lu ma wut.”

13 «Juutikat ba moom, ma nga taxaw
fu sore te béggula siggi sax, xool ca
asamaan. Waaye ma ngay fégg dénnam
te naan: “Yaw Yalla, yérém ma, man miy

bakkaarkat.”» _
14 Yeesu teg ca ne: «Maa ngi leen koy

wax, nit kooku, ba muy fiibbi kéram,
moom la Yalla atte ni ku jub, waaye du
Farisen ba. Ndaxte képp kuy yékkatiku
dees na la suufeel, te kuy suufeelu, fiu
yékkati la.»
Liir yi

15 Amoon na ay nit, fiuy indil Yeesu ay
liir, ngir mu teg leen ay loxoom. Bi taalibe
ya gisee loolu, fiu gédd leen. 16 Waaye
Yeesu woo leen ne: «Bayyileen xale yi, fiu
Néw ci man, te buleen leen tere, ndaxte
fiu mel ni fioom fioo yelloo nguuru Yalla.
17 Ci dégg, maa ngi leen koy wax, ku
woyoful ni xale, nangu nguuru Yalla, doo
cl mana dugg.»

Njiitu Yawut bu bare alal

18 Benn njiitu Yawut laaj Yeesu ne ko:
«Kilifa gu baax gi, lu ma wara def, ba am
wall ci dund gu dul jeex?» 19 Yeesu ne
ko: «Lu tax nga wooye ma ku baax? Yalla
rekk a baax. 20 Xam nga ndigal yi: “Bul
njaaloo, bul béome, bul sacc, bul seede
lu dul dégg, teralal sa ndey ak sa baay.”»
21 Njiit la ne ko: «Loolu lépp samm naa
ko li dale ci sama ndaw ba tey.» 22 Bi
Yeesu déggee loolu, mu ne ko: «Lenn
rekk moo la dese. Jaayal li nga am 1épp,
séddale ko miskin yi te dinga woomle ca
asamaan; boo noppee, nga fiéw topp ci
man.» 23 Bi nit ka déggee loolu, mu am
tiis, ndaxte ku bare woon alal la. 24 Yeesu
xo00l ko, daldi ne: «Boroom alal, dugg ci
nguuru Yalla, lu jafee ngoogu! 25 Giléem
jaar ci bén-bénu puso moo géna yomb
boroom alal dugg ci nguuru Yalla.» 26 Ni
doon déglu daldi ne: «Kon nag ku mana

mucc?» 27 Yeesu ne leen: «Li té nit fii,
téwul Yalla.» 3
28 Noonu Piyeer ne: «Nun de, déddu

nanu li nu am lépp, topp la.» 29 Yeesu
ne leen: «Ci dégg maa ngi leen koy wax,
képp ku déddu kér walla soxna walla

ay doomi ndey walla ay waajur walla ay
doom ngir nguuru Yalla, 30 dinga am tey
jii ay yooni yoon, ak dund gu dul jeex
éllég.»

Yeesu xamle na fietteelu yoon ne dina
dee, dekki
31 Yeesu wéetoo ak fukki taalibe yi ak
Naar ne leen: «Nu ngi dem Yerusalem,
te li yonent yi bindoon 1épp ci mbirum

Doomu_nit ki dina mat. 32 Dinafiu ko
jébbal fii dul Yawut, fiu iaawal ko, saaga

ko, tifli ci kawam. 33 Gannaaw bu fiu ko
dooree ay yar ba noppi, dinafiu ko rey,
waaye ca fietteelu fan ba dina dekki.»

34 Waaye taalibe ya dégguiiu li mu leen
doon wax; kaddu yooyu ump na leen, te
xamuifiu li waxi Yeesu yooyu tekki.

Yeesu faj na ku gumba

35 Bi Yeesu di agsi dékku Yeriko, am
gumba gu toogoon ca wetu yoon wa, di
yelwaan. 36 Naka la gumba ga dégg
mbooloo di jall, mu laaj lan moo xew.
37 Nu wax ko ne: «Yeesum Nasaret moo
fay jaar.» 38 Noonu mu yuuxu ne: «Yeesu,
Sétu Daawuda, yérém mal!» 39 Ni jiitu
woon gédd ko, ngir mu noppi. Waaye
muy géna yuuxu naan: «Sétu Daawuda,
yérém ma!» 40 Noonu Yeesu taxaw, san-
taane fiu indil ko ko. Bi mu jegesee, Yeesu
laaj ko ne: 41 «Loo béggoon ma defal la
ko?» Mu ne ko: «Sang bi, damaa bégga
gis.» 42 Noonu Yeesu ne ko: «Na say bét
gis! Sa ngém faj na la.» 43 Ca saa sa mu
daldi gis. Noonu mu topp ci Yeesu, di
maggal Yalla. Mbooloo mépp gis loolu,
di sant Yalla.

19

Yeesu dugg na ca kér Sase

1 Yeesu dugg na Yeriko, jaar ca dékk
ba, di dem. 2 Waaye amoon na fa waa
ju fiuy wax Sase. Nijiitu juutikat la, te
di ku bare alal. 3 Bégg na gis kan mooy
Yeesu, waaye dafa gatt lool, ba manu koo
gis ndax mbooloo ma. 4 Noonu mu daw,
jiituji ca yoon wa, yéeg ci genn garab ngir
gis Yeesu, ndaxte foofa la naroona jaar.
5 Bi Yeesu dikkee ba tollook garab ga nag,

mu téen ne ko: «Sase, waccal gaaw, ndax
tey sa kér laa wara dal.»

6 Sase daldi gaawantu wacc, ganale ko
ak mbég. 7 Népp gis loolu, di fiurum-
Aurumi naan: «Mi ngi dal cig kéru bo-
room bakkaar.» 8 Waaye Sase taxaw ne
Boroom bi: «Déglul Boroom bi, dogu naa
may sama genn-wallu alal miskin yi, te lu
ma masa njublar nit, jél alalam, dinaa ko
fey fieenti yoon lu ni tollu.» 9 Yeesu ne ko:
«Mucc gi wacc na tey ci kér gii, ndaxte
nit kii, ci askanu Ibraayma la bokk itam.
10 Ndaxte Doomu nit ki fiéw na, ngir seet
te musal fii réer.»

Léebu surga, ya buur bi dénk xaalisam

11 Bi nit fii doon déglu kaddu yooyu,
Yeesu teg ca léeb, ndaxte jege woon na
Yerusalem, te fioom foogoon nafiu ne
nguuru Yalla dafay daldi feefi ca saa sa.
12 Mu ne nag: «Dafa amoon boroom
juddu bu rafet bu demoon ci réew mu
sore, ngir fiu fal ko buur te mu délsiwaat.
13 Noonu mu woo fukk ci ay surgaam,

jox ku nekk benn libidoor®, ne leen:
“Liggéeyleen ci, ba may fiibsi.” 14 Waaye
waa réewam béggufiu ko. Noonu fiu
yonni ndaw ci gannaawam ne: “Béggunu
nit kii yilif nu.”

15 «Bi fiu ko falee buur nag, ba mu délsi,
mu woolu surga, ya mu joxoon wurus
wa, ngir xam nan lafiu ci liggéeye. 16 Ku
jékk ka fiéw ne ko: “Sang bi, sa libidoor
bii jur na fukki libidoor.” 17 Buur ba
ne ko: “Def nga lu baax, surga bu baax
nga. Segam wone nga ne takku nga ci lu
tuuti, falul ci fukki dékk.” 18 Surga ba ca
topp féw ne: “Sang bi, sa libidoor ba indi
na juréomi libidoor.” 19 Buur ba ne ko:
“Yaw, falul ci juréomi dékk.” 20 Keneen
néw ne: “Sang bi, sa libidoor baa ngi
nii. Dama koo fasoon ci sekkit, denc ko.
21 Dama laa ragaloon, ndaxte ku néeg
nga. Dangay nangu loo dénkaanewul, di
dajale loo jiwul.” 22 Buur ba ne ko: “Ci
say wax laa lay atte, surga bu bon bi!
Xamoon nga ne, nit ku néeg laa, di nangu
lu ma dénkaanewul, te dajale lu ma jiwul.
23 Lu tax nag yébbuwoo sama xaalis ca

* 19:13 Maanaam mina. Seetal Xaalis ci Leeral yi.

denckati xaalis ya? Bés bu ma fiéwee nag,
ma mana jot sama xaalis ak la mu jur.”

24 «Ci kaw loolu mu ne fia taxawoon ca
wetam: “Nanguleen libidoor bi ci moom,
jox ko boroom fukki libidoor yi.” 25 Nu
ne ko: “Sang bi, am na fukki libidoor ba
noppi.” 26 Buur ba ne leen: “Maa ngi leen
koy wax, ku am, dinafiu la dolli, waaye ku
amul, li nga am as néew sax, dinafiu ko
nangu. 27 Waaye sama noon yi, fii béggul
woon ma doon seen buur, indileen fii, rey
leen ci sama kanam.”»

Yeesu dugg na Yerusalem

28 Bi mu waxee loolu ba noppi, Yeesu
dafa daldi jiitu, jém Yerusalem. 29 Bi
muy jege dékki Betfase ak Betani, ci wetu
tund wu fiuy wax tundu Oliw ya, Yeesu
yebal fiaar ci ay taalibeem, 30 ne leen:
«Demleen ci dékk bi ci kanam. Bu ngeen
fa duggee, dingeen fa gis cumbur gu kenn
masula war. Yiwileen ko, indi. 31 Bu leen
kenn laajee: “Lu tax ngeen koy yiwi?”
neleen ko: “Boroom bi da koo soxla.”»

32 Naari ndaw ya dem, fekk mbir ya
deme, na leen ko Yeesu waxe woon. 33 Bi
fuy yiwi cumbur ga nag, ay boroomam
ne leen: «Lu tax ngeen di yiwi cumbur
gi?» 34 Nu ne: «Ndaxte Boroom bi da
koo soxla.» 35 Noonu fiu indil cumbur gi
Yeesu, daldi lal seeni yére ca kaw, yéegal

ca_Yeesu. o )
36 Bi muy dem, nit fii di lalal Yeesu seeni

yére ci yoon wi. 37 Bi fiu agsee fa mbar-

talum tundu Oliw ya doore, taalibeem

yépp fees ak mbég, tambalee maggal

Yalla ca kaw ndax kéemaan yu bare yi

fiu gis. 38 Nu ngi naan:

«Yaw buur biy fiéw ci turu Boroom bi, ku
barkeel nga!

Na jamm am ca asamaan, te ndam li féete
ca bérab yu géna kawe!»

39 Waaye ay Farisen yu nekkoon ca
mbooloo ma ne Yeesu: «Kilifa gi, yeddal
sa taalibe yi!» 40 Noonu mu ne: «Maa ngi
leen koy wax, bu fiu noppee fioom, doj
yiy Xaacu.»

41 Bi Yeesu jegee dékk ba, ba séen ko,
mu jooy ko 42 naan: «Céy yaw itam, boo
xamoon bésub tey yi la mana indil jamm!

Waaye fi mu ne manuloo koo gis. 43 Bés
dina fiéwi yu say noon di jal, wérale la.
Dinafiu la téj ci biir, tanc la. 44 Dinafiu la
yaqate, yaw ak sa waa dékk. Doj dootul
des ci kaw doj ci yaw, ndaxte rafiteewoo
jamono ji Yalla fiewe, wallusi la.»

Yeesu jangle na ca kér Yalla ga

45 Gannaaw loolu Yeesu dugg ca kér
Yalla ga, daldi dag fia fay jaay, 46 naan
leen: «Mbind mi nee na: “Sama kér kéru
fiaan ci Yalla lay doon; waaye yéen def
ngeen ko kéru sacc.”»

47 Bés bu nekk Yeesu di jangle ca kér
Yalla ga. Sarxalkat yu mag ya ak xutbakat
ya, ioom ak njiiti xeet wa, fiu ngi ko doon
wuta reylu. 48 Waaye xamufiu woon lan
lafiu mana def, ndaxte nit fiépp a ngi ko
doon déglu, baf benn baat raw leen.

20

San-saniu Yeesu

1 Benn bés Yeesu doon jangal nit fia ca
kér Yalla ga, di leen yégal xibaaru jamm
bi. Sarxalkat yu mag ya ak xutbakat ya
ak njiit ya iéw ne ko: 2 «Wax nu ci ban
safi-safi ngay defe yéf yii, walla kan moo
la may boobu safi-safi.» 3 Yeesu ne leen:
«Man itam dinaa leen laaj lenn: waxleen
ma, 4la Yaxya daan def, di s6ob nit fii
ci ndox, fu mu ko jéle, ci Yalla walla ci
nit Ai?» 5 Nu waxtaan ci seen biir naan:
«Bu nu nee: “Ci Yalla,” dina laaj: “Lu tax
gémuleen ko kon?” 6 Te bu nu nee: “Ci nit
fi,” mbooloo mépp dinafiu nu sanni ay
xeer, ndaxte gém nafiu ne Yaxya yonent

la woon.» 7 Noonu fiu ne ko xamufiu fu
mu ko jéle. 8 Yeesu ne leen: «Kon man

itam duma leen wax ci ban safi-safi laay
defe yéf yii.»

Léebu beykat yi

9 Noonu Yeesu daldi wax nit fia léeb
wii: «Amoon na nit ku jémbét toolu
resefi, batale ko ay beykat, dem tukki
tukki bu yagg. 10 Bi tool bi fioree nag,
mu yonni surga ci ioom, ngir jot wallam
cl meffieef gi. Waaye beykat yi doéor
ko ay yar, dag ko, mu dellu ak loxoy
neen. 11 Mu yénniwaat beneen surga, fiu
déor ko moom itam, toroxal ko, daq ko,

mu dellu ak loxoy neen. 12 Mu y6nneeti
hetteelu surga, fiu gaan ko, daq ko.

13 «Boroom tool ba daldi ne: “Nan laay
def nag? Dinaa y6nni sama doom, sama
reeni xol. Xéy na fiu weg ko, moom.”
14 Waaye bi beykat yi gisee doom ji, fiu ne
ci seen biir: “Kii moo wara donn tool bi;
nan ko rey, moom ndono li.” 15 Nu génne
ko tool bi nag, rey ko.»

Noonu Yeesu laaj leen: «Nu leen bo-
room tool bi di def, nag? 16 Xanaa féw,
rey beykat yooyu, dénk tool ba fieneen.»
Bi Yeesu waxee loolu, nit fia ne ko: «Yalla
tere!» 17 Waaye Yeesu ne leen jakk, daldi
ne: «Kon nag lu baat yii ci Mbind mi di

tekki: .
“Doj wa tabaxkat ya sanni,

mujj na di doju kof.”
18 Képp ku dal ci doj woowu, dammtoo, te
ku mu dal ci sa kaw, rajaxe la.»

19 Xutbakat ya ak sarxalkat yu mag ya
fiu ngi doon wuta japp Yeesu ca taxawaay
ba, ndaxte xam nafiu ne fioo tax mu wax

léeb woowu. Waaye ragal nafiu mbooloo
ma.

Galag gi fiuy fey buur bi Sesaar

20 Noonu fiu koy yeeru, daldi yénni ay
nit iu mbubboo njub, sas leen fiu fexe koo
japp ci ay waxam, ngir jébbal ko boroom
réew, ma yor Kilifteef ak safi-safi. 21 Nu
daldi fiéw ci Yeesu ne ko: «Kilifa gi, xam
nanu ne li ngay wax te di ko jangle lu
jub la. Amuloo parlaqu, waaye dangay
xamle yoonu Yalla ci bu wéor. 22 Wax
nu, ndax jaadu na, nu fey buur bi Sesaar
galag walla déet.»

23 Waaye Yeesu xam na seen pexe ne
leen: 24 «Wonleen ma posetu denariyon.
Kan lafiu ci def nataalam ak turam?» Nu

ne ko: «Sesaar.» 25 Noonu mu ne leen:
«Joxleen nag Sesaar li Sesaar moom, te

jox Yalla li Yalla moom.»

26 Noonu manufiu ko woona japp ciy
waxam ci kanam mbooloo ma; fiu waaru
ci tontam, ba wedam.

Sadusen ak ndekkite li

27 Noonu ay nit, fiu bokk ci Sadusen
yi, iew ci moom. Sadusen yi nag fioom
weddi nafiu ndekkite li. Noonu fiu laaj
ko ne: 28 «Kilifa gi, Musaa bindal na nu

ne, ku magam faatu te bayyiwul doom
ak soxnaam, kooku war na donn jigéen
ji, ba yékkati giiru magam. 29 Amoon na
fi nag juréom fiaari géor fiu bokk ndey
ak baay. Taaw ba takk jabar, faatu, te
bayyiwul doom. 30-31 Naareel ba takk
jigéen ja, def noonu; ak fietteel ba, ba
juréom faar fiépp faatu te bayyiwufiu
doom. 32 Gannaaw ga nag jigéen ja it
faatu. 33 Ci ndekkite li nag, kan ci fioom
moo wara donn jigéen ja, fekk ku nekk ci
juréom fiaar fii mas na koo takk?»

34Yeesu ne leen: «Ci addina sii, goor fii
ak jigéen i dafuy séy. 35> Waaye fia fiu
atte ne yeyoo nafioo bokk ci dundu €llég
ak ci ndekkite li, kenn du am jabar, kenn
du am jékkér. 36 Dafa fekk ne manatufioo
dee, ndaxte dafiuy mel ni malaaka yi. Ay
doomi Yalla lafiu ndaxte doomi ndekkite
lafiu. 37 Te Musaa sax wone na ne, néew
yi dinafiu dekki, ci saarum ngarab si.
Foofa Musaa wooye na fa Boroom bi:
“Yallay Ibraayma, Yallay Isaaxa, di Yallay
Yango6oba.” 3% Kon nag nekkul Yallay
i dee waaye Yallay fiy dund la, ndaxte
Yallaa tax fiépp di dund.»

39 Ci kaw loolu ay xutbakat ne ko: «Li
nga wax dégg la, kilifa gil»

40 Ndaxte kenn ci filoom fiemeetu koo
laaj dara.

Mbaa Almasi bi mooy sétu Daawuda?

41 Noonu Yeesu ne leen: «Lu tax nit fii
di wax ne, Almasi bi mooy sétu Daawuda?

42 Ndaxte Daawuda moom ci boppam
moo ne ci Saboor:

“Boroom bi nee na sama Boroom:
‘Toogal ci sama ndijoor,

43 ba kera may daaneel

say noon ci sa kanam.” ”

44 Gannaaw Daawuda nag wooye na ko
“Boroom bi,” nu muy nekke sétam?»

45 Bi ko nit fia fa nekkoon fépp
doon déglu, Yeesu ne ay taalibeem:
46 «Moytuleen xutbakat yi; dafioo bégg
di doxantu, sol ay mbubb yu réy, te fiépp
di leen nuyoo fiaari loxo ci pénc mi. Ci
jangu yi, toogu yu féete kanam lafiuy
wut, te toogu yu yiw lafiuy taamu ci reeri
xew yi. 47 Nu ngi lekk alalu jigéen fii

* 2112 Mooy posetu lepton. Seetal Xaalis ci Leeral yi.

seen jékkeér faatu, di flaan Yalla ay fiaani

?gistal yu gudd. Seen mbugal dina géna
ar.»

21

Saraxu soxna si =
1 Noonu Yeesu siggi, séen ay boroom

alal fiuy dugal seen sarax ca ndab ya ca
kér Yalla ga. 2 Mu gis itam jenn jigéen
ju jékkéram faatu te mu fakk, ju fa def
flaari poseti xanjar®. 3 Noonu mu daldi
ne: «Ci dégg, maa ngi leen koy wax,
jigéen ju nakk jee moo épp fieneen Hiépp
lu mu joxe. 4 Noom fiépp dafu sakk ci
seen barele, waaye moom dafa sakk ci
néewleem, ba joxe xaalis bi mu waroona
dunde.»

Yaqug Yerusalem ak dellusig Doomu
nit ki

> Noonu ay nit doon wax ci lu jém ca
kér Yalla ga, ak ni fiu ko rafetale ak ay doj
yu jafe ak alal ju fiu jébbal Yalla. Waaye
Yeesu ne leen: 6 «Li ngeen gis fii 1épp,
jamono dina fiéw joo xam ne dina daanu,
ba doj dootul des ci kaw doj.»

7 Nu laaj ko ne: «Kilifa gi, kafi la loolu
di am? Ak luy tegtal ne looloo ngi waaja
xew?» 8 Yeesu ne: «Moytuleen, bu leen
kenn nax. Ndaxte fiu bare dinafiu féw ci
sama tur ne: “Moom laa,” walla fiu naan:
“JTamono jijegesina.” Buleen topp noofu.
9Bu ngeen déggee ay xare ak ay réew yu
jog, wottuleena tiit, ndaxte faww yooyule
jékka am. Waaye taxul mujug jamono
daldi taxaw.»

10 Noonu mu teg ca ne: «Xeet dina
jog, xeex ak weneen xeet, réew dina xeex
ak meneen réew. 11 Suuf dina yéngu
yéngu yu réy, te wopp ak xiif dina am
ci bérab yu bare. Dina am it ay xew-
xew yu raglu ak ay firnde yu mag yuy
jége asamaan. 12 Waaye bala looloo xew,
dees na leen japp, fitnaal leen, di leen
jébbal attekat yi ca jangu ya, téj leen
kaso. Dees na leen ydbbu ci kanam i

buur ak i boroom réew ndax sama tur.
13 Loolu dina leen ubbil bunt, ba ngeen

man maa seedeel. 14 Fasleen yéenee bafia
wut lay ngir musal seen bopp. 15 Ndaxte

man ci sama bopp maa leen di jox kaddu

ak xel moo xam ne seeni noon_ duiiu ko
mana teggi, mbaa fiu di ko weddi. 16 Seeni

waajur sax ak seeni doomi ndey, seeni
bokk ak seeni xarit, dinafiu leen jébbal
attekat yi, ba fiu rey fienn ci yéen. 17 Te
Népp dinafiu leen bafi ndax sama tur.
18 Waaye seen genn kawar sax du neen.
19 Seen mufi moo leen di musal.

20 «<Bu ngeen gisee ay xarekat weér
dékku Yerusalem, xamleen ne jamono, ji
fiu koy yaq, agsi na. 21 Kon nag ku nekk
ci biir dilwaanu Yude, nanga daw ca tund
ya; ku nekk ci biir dékk bi, nanga ko génn;
te ku nekk ca tool ya, bul dugg ca dékk
ba! 22 Ndaxte ci bés yooyu Yalla dina fey
jéf yi, te li fiu bindoon ci téereb Yalla
dina mat. 23 Ngalla jigéen fii émb ca bés
yooya, ngalla it fiily nampal! Ndaxte tiis
wu metti dina am ci réew mi, te Yalla dina

wacce meram ci waa réew mii. 24 Dees
na leen reye ak i jaasi, japp leen jaam,

yobbu leen ci réewi addina sépp. Te fii
dul Yawut dinafiu nappaaje Yerusalem,
ba kera jamonoy fii dul Yawut mat.

25 «Ay firnde dinafiu feefi ci jant bi,
ci weer wi ak ci biddiiw yi. Ci kaw
suuf xeet yi dinafiu tiit, jaaxle ndax riiru
géej gi ak yéngu-yéngub duus yi. 26 Bu
boobaa nit fiily xém ndax t11taange bu fiuy
xalaat musiba, yi nara wacc ci addina,
ndaxte dees na yéngal kattani asamaan.
27 Noonu dinafiu gis Doomu nit ki di fiéw
ciw niir, and ak kattan ak ndam lu réy.
28 Bu mbir yooyu di tambalee xew nag,
boo yaboo ngeen siggi, téen, ndaxte seen
njot jubsi na.»

29 Noonu Yeesu misaal leen lii: «Xool-
leen garabu figg ak yeneen garab yi.
30 Bu fiu gisee fiu séq, soxlawuleen kenn
wax leen ne, nawet bi jubsi na xaat.
31 Noonu itam bu ngeen gisee loolu 1épp
xew, xamleen ne nguuru Yalla jege na.

32 «Ci dégg maa ngi leen koy wax, niti
jamono jii dufiu wéy, te loolu 1épp amul.
33 Asamaan ak suuf dinafiu wéy, waaye
samay wax du wéy mukk.

34 «Moytuleen seen nafsu diigal leen ci
yaqute ak ci mandite ak ittey addina, ba

bés boobu bett leen ni mbaal. 35 Ndaxte
dina dal ci fiépp fii nekk ci kaw suuf.

36 Yewwuleen, di sax ci flaan, ngir ngeen
mana mucc ci loolu lépp wara xew, te
mana taxaw ak kdolute ci kanam Doomu
nit Ki.»

37Yeesoo ngi daan yendoo jangle ca kér
Yalla ga, te bu guddee mu dem ca tund wu
fiuy wax tundu Oliw ya, fanaan fa. 38 Te
nit Népp dafiu daan teela xéy ca kér Yalla
ga, di ko déglu.

22

Njiiti yoon yi fexeel nafiu Yeesu

1 Maggalu Mburu ma amul lawiir jege
woon na, te fiu di ko wax bésu Mucc
ba. 2 Sarxalkat yu mag ya ak xutbakat
ya di wut pexem reylu Yeesu, ndaxte
dafioo ragaloon nit fia. 3 Noonu Seytaane
daldi solu Yudaa, mi fiuy wooye Iskariyo
te mu bokkoon ca fukki taalibe ya ak

fiaar. 4 Noonu Yudaa dem waxtaani ak
sarxalkat yu mag ya ak kilifay wottukati

kér Yalla ga, ba xam nan la leen di jébbale
Yeesu. 5 Nu am ca banneex bu réy, dig ko
xaalis. ¢ Yudaa nangu, di fexe jamono ju
mu leen mana jébbal Yeesu, fu mbooloo
ma nekkul.

Reer bu mujj ba

7Bésu maggalu Mburu ma amul lawiir
agsi, ca bés boobu lafiu waroona rendi
gattub bésu Mucc ba. 8 Noonu Yeesu
yebal Piyeer ak Yowaana ne leen: «Dem-
leen, defaral nu reeru bésu Mucc ba.»
9Nu ne ko: «Fan nga béggoon, nu defare
ko fa?» 10 Mu ne leen: «Bu ngeen duggee
ca dékk ba, géor gu yenu njaq lu def ndox,
dina taseek yéen. Toppleen ci moom
ba ca kér ga muy dugg, 11 te ngeen ne
boroom kér ga: “Kilifa gi nee na: Ana
néegu gan, bi may lekke reeru bésu Mucc
ba, man ak samay taalibe?” 12 Noonu
dina leen won néeg bu féete kaw, te yaa,
fiu defar ko ba noppi. Foofa ngeen koy
defare.»

13 Nu dem, gis 1épp, ni leen ko Yeesu
waxe woon. Noonu fiu defar reer bi.

14 Bi waxtu wi jotee Yeesu toog ak ndaw
yi, 15 ne leen: «Yakkamti woon naa lool
lekk ak yéen reeru bésu Mucc bii, laata
fiu may sonal. 16 Ndaxte maa ngi leen

koy wax, dootuma ko lekk mukk, lu dul
ba kera mu mat ci nguuru Yalla.»

17 Noonu mu fab kaas, daldi sant
Yalla ne: «Jél-leen kaas bii, séddoo ko.
18 Ndaxte maa ngi leen koy wax, dootuma
naan ndoxum reseii mi, ba kera Yalla di
téral nguuram.»

19 Gannaaw loolu mu jél mburu, sant
Yalla, damm ko, joxleen ko ne: «Lii sama
yaram la, wi ma joxe ngir yéen. Defleen
lii, ngir fattaliku ma.»

20 Noonu itam bi fiu lekkee ba noppi,
mu jél kaas bi ne leen: «Kaas bii mooy
misaal kollére gu bees gi Yalla fas jaarale
ko ci sama deret, ji tuuru ngir yéen.
21 Waaye nag loxob ki may wor a ngi nekk
ak man ci ndab li. 22 Doomu nit ki mu
ngi dem, ni fiu ko dogale. Waaye ki koy
wor dina torox.» 23 Noonu taalibe yi di
laajante ci seen biir, kan ci ioom mooy
nara def loolu.

24 Taalibe ya it di werante, ngir xam
kan ci ioom moo géna magg. 25 Yeesu
ne leen: «Buuri xeeti addina dafiu leen
di déor yetu nguur, te kilifa yi dafiuy
sakku ngérém. 26 Waaye yéen buleen
def noonu. Ki géna magg ci yéen, na
nekk ni ki géna ndaw, te njiit mel ni
surga. 27 Ki toog ca lekkukaay ba, moom
ak surgaam, fioom fiaar kan moo ci géna
magg? Xanaa du ki toog ci lekkukaay
bi? Waaye man maa ngi ci seen biir ni
surga. 28 Yéen nag yéenay iii and ak man
ci samay fitna. 29 Man nag jox naa leen
safi-safiu nguuru, ni ma ko sama Baay
joxe. 30 Dingeen lekkandoo te naanandoo
ak man ci sama nguur. Te dingeen toog ci
jal yi, di atte fukki giir ak fiaar yu banni
Israyil.»

31 Yeesu teg ca ne: «Simor, Simon!
Seytaane fiaan na, fiu jébbal leen ko,
ngir mu teqale leen ni fiu teqalee dugub
ak xatax. 32 Waaye man faanal naa
la, ngir sa ngém dégér. Te yaw, boo
délsee, nanga dégéral sa bokki taalibe
yi.» 33 Piyeer ne ko: «Boroom bi, attan
naa and ak yaw ca kaso, ba ci dee sax.»
34 Yeesu ne ko: «Piyeer, maa ngi la koy
wazx, bala ginaar a sab tey jii, dinga weddi
fietti yoon ne xam nga ma.»

35 Noonu Yeesu ne leen: «Ba ma leen
yebalee te yobbaalewuleen woon xaalis,

mbuus, walla dall, ndax fiakkoon ngeen
dara?» Nu ne ko: «Déedéet.» 36 Mu ne
leen: «Léegi nag képp ku am xaalis, na
ko jél; te ku am mbuus, na ko jél; ku
amul jaasi, na jaay mbubbam, jénde ko
jaasi. 37 Ndaxte maa ngi leen koy wax, lii
Mbind mi wax faww mu am ci man, bi

mu nee: “Boole nafiu ko ak fiu bon fia.”
Ndaxte loolu jém ci man mi ngi mat.»

38 Noonu taalibe ya ne ko: «Boroom bi,
Naari jaasee ngii.» Mu ne leen: «Doy na.»

Yeesu fiaan na ca tundu Oliw ya

39 Noonu Yeesu génn, dem ca tundu
Oliw ya, ni mu ko daan defe naka-
jekk. Taalibeem ya topp ci moom.
40 Bi mu agsee ca bérab ba, mu ne

leen: «Naanleen, ngir bafia daanu cig
fiir» 41 Noonu mu dand leen, ba fu
aw saan mana tollu, daldi sukk di fiaan
ne: 42 «Baay, soo ko béggee, teggil ma
kaasu naqar bii. Moona bumu doon
sama coobare, waaye na sa coobare am.»
43 Noonu malaakam Yalla daldi koy feefiu,
may ko doole. 44 Ci biir tiis, Yeesu géna
sawar ci flaan gi, fagam mel ni lumbi
deret dal ci suuf.

45 Bi mu flaanee ba noppi, mu jog, délsi
ci taalibe yi, fekk leen fiuy nelaw, ndaxte

seen xol dafa sonnoon ak tiis. 46 Noonu
mu ne leen: «Lu tax ngeen di nelaw?

Jogleen fiaan, ngir bafia daanu cig fiir.»

Japp nafiu Yeesu

47 Bi Yeesu di wax, mbooloo mu bare
agsi; ku nuy wax Yudaa te mu bokkoon ci
fukki ndaw yi ak fiaar jiite leen. Yudaa
jegefisi Yeesu, bégg koo féon. 48 Waaye
Yeesu ne ko: «Ci foon ngay jébbale
Doomu nit ki ay noonam!» 49 Bi fi
andoon ak Yeesu gisee liy bégga xew, fiu
ne: «Boroom bi, ndax nu ddore jaasi?»
50 Kenn ci filoom nag déor surgab sarx-
alkat bu mag ba, noppu ndijooram dagg.
51 Waaye Yeesu daldi ne: «Bayyileen.»
Mu laal noppu waa ja, wéral ko.

52 Noonu Yeesu ne sarxalkat yu mag
ya ak kilifay wottukati kér Yalla ga ak
njiiti xeet, wa ko jappsi woon: «Jog
ngeen, gannaayoo jaasi ak yet, mel ni

fiuy topp sacc. 33 Moona maa nga woon
ak yéen bés bu nekk ca kér Yalla ga, te
jappuleen ma. Waaye léegi seen waxtu
la, di jamonoy 1éndém.»

Piyeer weddi na Yeesu

54 Nu japp Yeesu, yobbu ko ca kér
sarxalkat bu mag ba. Piyeer topp fu sore.
55 Amoon na taal ca diggu étt ba, ay nit
toog, wér ko, Piyeer itam toog ci seen biir.
56 Ab mbindaan gis ko, mu toog, taal bi di
ko leeral, mu ne ko jakk ne: «Nit kii itam
andoon na ak moom.» 57 Waaye Piyeer
weddi ko ne: «Soxna si, xawma kooku.»
58 Nees-tuut keneen gis ko ne: «Yaw itam
ci ioom nga bokk.» Piyeer ne ko: «Sama
waay, bokkuma ci.»

59 Bi fiu tegee lu mat waxtu, keneen
dikkaat ca wax ja ne: «Ci lu woor nit
kii andoon na ak moom, nde Galile la
joge.» 60 Waaye Piyeer ne ko: «Sama
waay, xawma li ngay wax!» Bi kaddoom
di daanu, faf ginaar daldi sab. 61 Noonu
Boroom bi geestu, xool Piyeer. Te Piyeer

fattaliku la ko Boroom bi waxoon ne:
«Bala ginaar a sab tey jii, dinga ma weddi

fietti yoon.» 62 Piyeer daldi génn, di jooy
jooy yu metti.

Ay alkaati fiaawal nafiu Yeesu

63 Nit fiaa nga jappoon Yeesu, di ko
flaawal ak di ko déor. 64 Nu ngi takkoon
ay bétam, di ko laaj, naan ko: «Yaw, wax
nu ci kaddug Yalla, ku la déor?» 65 Nu
ngi ko doon tifaar it yeneen saaga.

Yeesu taxaw na ci kanam Pilaat ak
ErOdd- .. K .
66 Bi bét setee, kureelu njiiti xeet wa,

maanaam sarxalkat yu mag ya ak xut-
bakat ya, daldi daje, indi Yeesu ci seen
kanam. 67 Nu ne ko: «Soo dee Almasi
bi, wax nu ko.» Mu ne leen: «Su ma
leen ko waxee, dungeen ma gém. 68 Te su
ma leen laajee, dungeen tontu. 69 Waaye
gannaaw-si-tey, Doomu nit ki dina toog ci
ndijooru Yalla, Aji Man ji.» 70 Noonu fiépp
ne: «Kon nag yaay Doomu Yalla ji?» Mu
ne leen: «Yéen ci seen bopp wax ngeen ne
moom laa.» 71 Nu daldi ne nag: «Lu nuy
doyeeti seede léegi, ndegam nun ci sunu
bopp noo ko nangoo ci gémmifiam!»

23

1 Gannaaw loolu kureelu attekat ya
yépp daldi jog, yobbu Yeesu ca Pilaat.

2 Foofa fiu tambali di ko sosal naan:
«Fekk nanu nit kii, muy fabbi sunu réew,

di leen teree fey galag Sesaar, te mi
ngi teg boppam Almasi, maanaam buur.»
3 Noonu Pilaat laaj ko: «Ndax yaa di
buuru Yawut yi?» Yeesu ne ko: «Wax nga
ko.» 4 Pilaat ne sarxalkat yu mag ya ak
mbooloo ma: «Gisuma genn toofi ci nit
kii.» 5 Waaye fiu sax ci seeni wax naan:
«Mi ngi jogloo mbooloo mi, di jangle ci
réewu Yawut ya mépp, li dale ci Galile ba
fii.»

6 Bi Pilaat yégee baat yooyu, mu laajte
ne: «Ndax nit kii Galile la dékk?» 7 Bi
mu yégee ne Yeesoo ngi nekk ci diiwaan
bi Erodd yilif, mu yonnee ko Erodd, mi
nekkoon ci jamono jooju ci Yerusalem.

8 Bi Erodd gisee Yeesu, mu am mbég mu
réy. Bu yagg ba tey dafa koo béggoona
gis, ndaxte déggoon na fiuy wax ci ay
mbiram te yaakaaroon na ne dina ko
gis mu def kéemaan. 9 Noonu mu laaj
ko ay laaj yu bare, waaye Yeesu waxul
dara. 10 Sarxalkat yu mag ya ak xutbakat
yaa nga fa woon, di ko jiiii bu metti.
11 Noonu Erodd ak ay xarekatam toroxal
Yeesu, di ko fiaawal. Gannaaw loolu mu
solal ko mbubb mu rafet, delloo ko Pilaat.

12Erodd ak Pilaat dafioo fii bafiante woon
bu jékk, waaye ca bés booba doon nafiu

ay xarit.

13 Pilaat daldi woo sarxalkat yu mag
ya, njiit ya ak mbooloom Yawut ya ne
leen: 14 «Indil ngeen ma nit kii, ne ma
day jaddloo yoon mbooloo mi. Léegi nag
man mii laaj naa ko ci seen kanam, waaye
gisuma toof ci moom ak li ngeen koy jiifi
lépp. 15 Erodd itam gisul toofi gu mu
def, ndegam mu y6nneewaat nu ko. Nit
kii deful genn toofi gu jar fiu koy rey.
16-17 Kon nag dinaa ko ddorlu ay yar te
bayyi ko.» 18 Waaye fiu bokk di yuuxu,
fioom fiépp naan: «Reyal Kkii te bayyi
Barabas!»

19 Dafioo téjoon Barabas, ndaxte dafa
jéema tas dékk ba, te rey nit. 20 Pilaat
waxaat ak mbooloo ma, ndaxte dafa
béggoona bayyi Yeesu. 21 Waaye fiuy

yuuxu naan: «Daaj ko ci bant! Daaj ko
ci bant, ba mu dee!»
22 Pilaat ne leen fietteel bi yoon: «Lu

tax? Gan toon la def? Gisuma ci moom
dara lu jar dee. Kon dinaa ko doorlu ay

yar te bayyi ko.» 23 Waaye fioom fiu sax
ca la fiu waxoon, di géna yuuxu naan,
fiu daaj ko ci bant. Coow la yey Pilaat.
24 Muj gi Pilaat dogal, fiu defal leen li
fiu bégg. 25 Mu bayyil leen ki fiu ko
flaanoon, kooku fiu téjoon kaso, ndax tas
réew ma ak rey nit. Waaye mu jébbal
leen Yeesu ci seeni loxo.

Daaj nafiu Yeesu ci bant

26 Bi fiuy yébbu Yeesu, fiu japp ku fiuy
wax Simor te mu dékk Siren, ku joge
ca wet, ga féete ak tool ya, séf ko bant,
ba fiuy wara daaj Yeesu, ngir mu gaddu
ko, topp ci moom. 27 Mbooloo mu baree
nga ko toppoon, te jigéen fiu baree ngi
doon yuuxu, di ko jooy. 28 Yeesu daldi
walbatiku ca fioom ne: «Yéen jigéeni
Yerusalem, buleen ma jooy! Jooyleen seen
bopp ak seeni doom. 29 Ndaxte jamono
dina fiéw, ju fiu naan: “Jigéen fii masula
jur ak fii masula nampal, barkeel ngeen!”
30 Bu keroogee,

“Nit fii dinafiu ne tund yi: ‘Daanuleen ci
sunu kaw!’

te naan janj yi: ‘Suul-leen nu!” ”

31 Ndaxte su fiu defee nii garab gu tooy gi,

lu fiuy def garab gu wow gi?»

32 Yobbaale nafiu itam fieneen, fuy
fiaari defkati lu bon, ngir rey leen. 33 Bi
xarekat ya agsee ba ca bérab, ba fiuy
wooye Kaanu bopp, fiu daaj fa Yeesu
ca bant, daajaale fiaari defkati lu bon
ya, kenn ca ndijooram, ka ca des ca
cammofiam.

34 Ci kaw loolu Yeesu ne: «Baay, baal
leen, ndaxte xamufiu li fiuy def.» Xarekat
ya tegoo ay bant yéreem, ngir séddoo ko.
35 Mbooloo maa nga fa taxaw di seetaan.
Njiit ya di ko reetaan naan: «Musal na
feneen; na musal boppam, su fekkee
mooy Almasi bi, ki Yalla fal!» 36 Xarekat
ya it di ko fiaawal. Nu jegesi, jox ko
bineegar te naan: 37 «Su fekkee ne yaay
buuru Yawut yi, musalal sa bopp!»

38 Nu daaj mbind, mu tiim ko naan: «Kii
mooy buuru Yawut yi.»

39 Kenn ca defkatu lu bon ya fiu
wékkoon ci bant, di ko xas, naan ko:
«Xanaa du yaw yaay Almasi bi? Musalal
sa bopp te musal nu!» 40 Waaye ka ca
des yedd moroom ma, naan ko: «Xanaa
ragaloo Yalla, yaw mi fiuy mbugal ni
moom? 41 Nun yelloo nanu sunu mbugal,
waaye moom deful dara.» 42 Noonu mu
ne: «Yeesu, fattaliku ma, boo délsee ci
sa nguur.» 43 Yeesu ne ko: «Ci dégg maa
ngi la koy wag, tey jii dinga texe ak man
ca jataayu Yalla.»

Yeesu saay na

44-45 Noonu digg béccég daldi jot, jant
ba nébbu, réew mépp daldi léndém
kéruus lu mat fietti waxtu. Ridob bérab
bu sell ba ca kér Yalla ga daldi xar fiaar.

46 Yeesu woote ak kaddu gu dégér naan:
«Baay, jébbal naa la sama ruu!» Bi mu
waxee loolu, mu delloo ruuwam Yalla.
47 Bi njiitu xare ba gisee li xewoon, mu
maggal Yalla ne: «Dégg-dégg nit kii ku
jub la woon.»

48 Nit fia fa dajaloo woon fiépp, di
seetaan li xew, ba fiu gisee loolu, fiu
dellu seen kér, fégg seen dénn, di jooy.
49 Xamey Yeesu yépp ak jigéen, fa ko
toppe woon Galile, dand leen, di xool i
Xew.

Rob nafiu Yeesu
50-51 Nit ku fiuy wax Yuusufa dem ca

Pilaat. Mi ngi dékk Arimate ca dilwaanu
Yude. Yuusufaa nga bokkoon ca kureelu
attekat yi. Nit ku baax la woon te jub, te
andul woon ci li fiu dogaloon te jéf ko. Da
doon séentu nguuru Yalla. 52 Mu dem ca
Pilaat, laaj ko néewu Yeesu. 53 Gannaaw
loolu mu wacce ko ca bant ba, laxas ko
ci cangaay, dugal ko cib bammeel bu
fiu yett ciw doj te masufiu caa def kenn.
>4 Fekk bésu Waajal la woon, te bésub
noflaay baa ngi doon tambali. 55 Jigéen
Na gungee woon Yeesu Galile, and ak
Yuusufa, gis bammeel ba ak na fiu ca

dence néewu Yeesu ba. 36 Noonu fiu dellu
defari cuuraay ak latkolofi ngir néew ba.

Ca bésub noflaay ba fiu noppalu, ni ko
yoon wi santaanee.

24

Yeesu Kirist dekki na
1 Bés bu jékk ca ayu-bés ga, jigéen fia
jog ca fajar, dem ca bammeel ba. Nu ngi
yoroon cuuraay lu fiu defaroon. 2 Bi fiu
agsee, niu fekk fiu béray doj, wa uboon
bammeel ba. 3 Nu dugg ca bammeel
ba, waaye fekkufiu fa néewu Boroom bi

Yeesu. 4 Noonu_ba fiu nekkee ak seen
njaaxle, am na fiaar fiu leen feefiu, sol

yére yuy melax. 5Jigéen fla am tiitaange
ju mag, daldi dépp seen jé ci suuf. Waaye
fiu ne leen: «Lu tax ngeen di seet kiy dund
ci biir néew yi? 6 Nekkatu fi; dekki na.
Fattalikuleen la mu leen waxoon, ba mu

nekkee Galile. 7 Nee woon na: “Faww fiu
jébbal Doomu nit ki bakkaarkat yi, fiu

rey ko ci bant, mu dekki ca fietteelu fan
ba.”» & Noonu fiu daldi fattaliku kadduy
Yeesu ya.

9 Bi fiu jogee bammeel ba, fiu dem
nettaliji loolu lépp fukki ndaw ya ak
benn, ak fia ca des fiépp. 10 Jigéen fia
foo doon Maryaamam Magdala, Sann, ak
Maryaama yaayu Saag. Yeneen jigéen yi
leen gunge woon itam nettali loolu ndaw
ya. 11 Waaye fiu teg wax jooju ay jeneer,
ba gémufiu jigéen fioofiu. 12 Waaye
Piyeer daldi jog, daw, dem ca bammeel
ba. Bi mu aggee, mu ségg, yér, gisul lu
dul cangaay la. Noonu mu dépp fibbi,
jaaxle lool ci li xew.

Yeesu feefiu na faari taalibe yu jém
Emayus
13 Ca bés boobu fiaar ci taalibe yi di dem
ci dékku Emayus, te mu sore Yerusalem
ci lu mat fukki kilomet. 14 Nu waxtaane li
xewoon lépp. 15 Bi fiuy waxtaan ak a sot-
teente xalaat, Yeesu ci boppam dab leen,
and ak fioom, 16 fekk seeni bét muuru, ba

manu ko woona xammi. 17 Yeesu ne leen:
«Lan ngeen di waxtaane nii ci yoon wi?»

Noonu fiu taxaw, seen xol jeex. 18 Kenn ci
noom, ki tudd Kéleyopas ne ko: «Xanaa
yaw rekk yaa fnéw Yerusalem te umple
li fi xewoon bés yii?» 19 Yeesu ne leen:
«Lu fi xew?» Nu ne ko: «Mbirum Yeesum
Nasaret. Ab yonent la woon bu doon
def ay jéf yu mag, di wax ay kaddu yu
am doole, ci kanam nit fii ak ca kanam

Yalla. 20 Waaye sunuy sarxalkat yu mag
ak sunuy njiit fioo ko jébbal nguur gi ngir
fiu atte ko, teg ko dee, ba daaj ko ci bant.
21 Nun nag danoo yaakaaroon ne mooy
kiy nara jot Israyil. Waaye bi loolu xewee
ak léeqi, tey la netteelu fan bi. 22 Teewul
nag am na ay jigéen yu bokk ci nun yu
nu jaaxal. Dafioo fajaru ca bammeel
ba, 23 waaye fekkufiu fa néewam. Nu
délsi, nettali nu ne, ay malaaka feefiu
nafiu leen, yégal leen ne mi ngi dund.
24 Nenn ci sunu andandoo yi dem nafiu ca
bammeel ba, fekk 1épp mel, na ko jigéen
Nha waxe woon. Waaye moom gisufiu ko.»

25 Noonu Yeesu ne leen: «Yéen daal,
yéena fnakk xel, te seen xol yéexa gém li
yonent yi yégle woon! 26 Xanaa du Almasi
bi dafa waroona daj boobu coono te dugg

ci ndamam?» 27 Noonu mu tambalee ci
yonent Yalla Musaa ba ci yonent yépp,

tekkil leen li Mbind mi wax lépp ci ay
mbiram.

28 Bi fiuy jub dékk, ba fiu jémoon nag,
Yeesu def ni kuy jubal yoonam. 29 Waaye
fu téye ko ne ko: «Toogal fii ci nun,
ndaxte jant baa ngi so, te 1éegi mu guddi.»

Noonu mu dugg, toog ca fioom. 30 Bi
fiu tambali di reer, Yeesu jél mburu ma,
gérém Yalla, ba noppi damm ko, jox leen
ko. 31 Bi mu defee loolu, 1épp leer ci seeni
bét, fiu daldi ko xammi. Waaye Yeesu ne
mes, gisatufiu ko. 32 Noonu ku nekk naan
sa moroom: «Ndax sa xol seddul woon, bi
muy wax ak nun ci yoon wi, te muy tekki
Mbind mi?»

33 Nu daldi jog ca saa sa, dellu
Yerusalem, fekk fa fukki ndaw ya ak
benn, ak yeneen taalibe. 34 Noofiu ne
leen: «Dégg la, Boroom bi dekki na, te
feefiu na Simon!» 35 Naari taalibe ya
fioom it daldi leen nettali la xewoon ca
yoon wa ak ni fiu xammee Yeesu, bi mu

dammee mburu ma.

Yeesu feefiu na ay taalibeem
36 Bi flaari taalibe ya dee wax noonu,
Yeesu taxaw moom ci boppam ci seen
biir ne leen: «Na jamm wacc ci yéen.»
37 Nu daldi tiit, foog ne dafioo gis njuuma.
38 Waaye Yeesu ne leen: «Lu tax ngeen
jaaxle, ak lu tax ngeen di xel fiaar ci

seen x0l? 39 Xool-leen samay loxo ak
samay tank. Man mii la. Laal-leen ma
te xam, njuuma amul yaram walla ay
yax, ni ngeen gise, ma am ko.» 40 Bi
mu leen waxee loolu, mu won leen ay
loxoom ak ay tankam. 4! Waaye ba tey
manufiu woona gém ndax seen mbeg ak
jaaxle. Noonu Yeesu laaj leen ne: «Ndax
am ngeen fii lu fiu lekk?» 42 Nu jox ko
dogu jén wu fiu lakk. 43 Mu jél ko, lekk ci

seen kanam. _
44 Noonu mu ne leen: «Bi ma nekkee
ak yéen, waxoon naa leen baat yii: li fiu

bind 1épp ci samay mbir ci yoonu Musaa
ak ci téerey yonent yi ak ci Saboor dafa
wara am.» 45 Noonu mu ubbi seen xel,
ngir fiu xam li Mbind mi di wax. 46 Mu
ne leen: «Faww Almasi bi sonn, mu dee te
dekki ca fietteelu fan ba, ni fiu ko binde,
47 te it iluy yégle xeet yépp ci turam, dale
ko ci Yerusalem ne war nafioo tuub seeni
bakkaar, Yalla baal leen. 48 Yéenay samay

seede. 49 Te man dinaa leen ydénnee li
sama Baay dige. Yéen nag toogleen ci
dékk bi, ba fiu sol leen doole ji joge ci
kaw.»

Yeesu taggu na ay taalibeem

50 Gannaaw loolu Yeesu yobbu leen
ca wetu Betani. Foofa mu yékkati ay
loxoom, barkeel leen. 51 Bi mu leen
dee barkeel, mu taggoo ak fioom, Yalla
yéege ko asamaan. 52 Taalibe ya maggal
ko, daldi dellu Yerusalem, fees ak mbég.
53 Foofa daawufiu jog ca kér Yalla ga, di
gérém Yalla.

Xibaaru jamm bi ci Almasi
bi Yeesu,
ni ko Yalla jaaralee ci

YOWAANA

Yeesu Kirist moo di Kaddu gi ak leer gu
woor gi

1Canjalbéen ga fekk na Kaddu gi am, te
Kaddu gi ma nga woon ak Yalla, te Kaddu
gi Yalla la woon. 2 Moo di ki nekkoon
ak Yalla ca njalbéen ga. 3 Ci moom lafiu
sakke lépp. Amul dara lu fiu sakk lu
jaarul ci moom. 4 Ci moom la dund nekk,
te dund googu mooy leeral nit fii. 5 Leer gi
feefi na ci biir Iéndém, te 1éndém gi jappu
ko.

6 Yalla yonni woon na nit ku fiu naan
Yaxya. 7 Kooku fiéw na, doon ab seede,
ngir wax ci mbirum leer gi. Néw na ngir
fiépp dégg li mu wax te gém. & Moom ci
boppam du woon leer gi, waaye fiéw na
ngir seedeel leer gi.

9 Kaddu googu mooy leer gu woor, giy
new ci addina te di leeral nit ku nekk.

0 Ci addina la nekkoon, addina si fiu
sakk jaarale ko ci moom, te addina xamu
ko. 11 Néw na ci réewam, te ay fiofiam
nanguwufiu ko. 12 Teewul fii ko nangu
te gém ci turam, may na leen, fiu am
safi-safiu_nekk doomi Yalla. 13 Noofiu
judduwufiu ci deret walla ci bégg-béggu
yaram, walla ci coobarey nit. Nu ngi
juddu ci Yalla.

14 Kaddu gi fiéw, doon nit, dékk ci sunu
biirr Gis nanu ndamam, mu fees ak
yiw ak dégg, ndam li Baay bi jox jenn
Doomam ji mu am kepp.

15 Yaxyaa ngi koy seedeel te yégle na lii;

nee na: «Moo taxoon ma wax ne: ”Dma
fiéw sama gannaaw waaye moo ma gena

magg, ndaxte nekk na laata may juddu.”»

16 Kaddu gi fees na ak yiw, te nun
fépp jot nanu ci sunu wall, mu barkeel
nu ay yooni yoon. 17 Ndigali Yalla yi, ci
gémmifiu Musaa lafiu leen jaarale; yiw wi
ak dégg gi, Yeesu Kirist moo ko indaale.

18 Kenn masula gis Yalla, waaye Bajjo bi,
di Yalla te nekk ak Baay bi, moo ko xamle.

Yaxya nee na, du Almasi bi

19 Lii mooy seedes Yaxya. Amoon na
bés Yawut ya yonni ay sarxalkat ca Yaxya,
fiu and ak fiu soqikoo ci giiru Lewi. Nu
nga joge Yerusalem, fiéw ci moom, di ko
laaj mooy kan. 20 Yaxya tontu na leen te
nébbu ci dara, wooral na leen ne moom
du Almasi bi.

21 Nu laaj ko ne: «Kon yaay kan? Ndax
yaa di Ilyaas?» Mu ne leen: «Déedéet,
duma Ilyaas.» Nu ne ko: «Ndax yaa
di Yonent, bi wara fiéw?» Mu ne leen:
«Déedéet.» 22 Noonu fiu laaj ko ne: «Wax
nu yaay kan, ngir nu mana tontu fii nu
yonni. Nga ne yaa di kan?» 23 Yaxya
wax leen li yonent Yalla Esayi waxoon ne:
«Man maa di baat biy yégle ci mandin mi
ne: “Xall-leen yoonu Boroom bi!”»

24 Amoon na fiu bokk ca Farisen ya, yu
andoon ca mbooloo, ma fiu yénni woon
ca Yaxya. 25 Noofiu laaj ko ne: «Gannaaw
doo Almasi bi, doo Ilyaas, doo Yonent
bi wara fiéw, lu tax ngay soob nit fii ci
ndox?» 26 Yaxya ne leen: «Man maa ngi
séobe ci ndox, waaye am na ci seen biir
ku ngeen xamul. 27 Kookooy fiéw sama
gannaaw, te man sax yeyoowumaa tekki
ay dallam.»

28 Lii xewoon na ci dékku Betani, ca
gannaaw dexu Yurdan, fa Yaxya doon
soobe.

Yeesu moo di Gattub Yalla
29 Ca éllég sa, bi Yaxya gisee Yeesu, muy
Néw ci moom, mu ne: «Xool-leen! Kii
mooy Gattub Yalla, bi fiu nara rendi, ngir

dindi bakkaaru addina. 39 Moo taxoon
ma wax ne: “Am na kuy fiéw sama gan-

naaw, waaye moo ma géna magg, ndaxte
nekk na laata may juddu.” 31 Xawma
woon kooku kan la waroona doon, waaye
xamal ko banni Israyil moo tax ma fiéw,
di soob nit fii ci ndox.»

32 Ci kaw loolu Yaxya seede na lii: «Gis
naa Xelu Yalla mi ci melow pitax, mu joge
ci asamaan, tegu ci moom. 33Biloola laata
am, xawma woon mooy kan, waaye Yalla,
mi ma yebal may s6obe ci ndox, nee woon
na ma: “Dinga gis Xel mu Sell mi wacc,

tegu ci kaw nit. Kooku moo di ki leen di
séob ci Xel mu Sell mi.”» 34 Yaxya teg ca

ne: «Gis naa loolu te seede naa ne moom
moo di Doomu Yalla ji.»

Ni jékka doon taalibey Yeesu

35 Ca éllég sa Yaxya taxawaatoon na
ca bérab booba, and ak fnaari taalibeem.
36 Bi mu gisee Yeesu muy romb, mu daldi
ne: «Kii mooy Gattub Yalla bi!»

37 Naari taalibe ya dégg li mu wax,
daldi dem toppi Yeesu. 38 Yeesu geestu,
gis ne fioo ngi koy topp. Mu ne leen:
«Lu ngeen soxla woon?» Nu ne ko: «Foo
dékk, Rabbi?»

Rabbi mi ngi tekki «Kilifa gi». 39 Yeesu
ne leen: «Kaayleen gis.» Noonu fiu dem,
seeti fa mu daloon, ngoonalal ko. Ci
takkusaani kaw la woon.

40 Kenn ci fioom faar, fii déggoon li
Yaxya wax te topp Yeesu, ma nga tuddoon
Andare, mi bokkoon ak Simor Piyeer
ndey ak baay. 41 Andare dafa daldi dem
seeti Simor ne ko: «Gis nanu Almasi
bi.» Baat boobu mi ngi tekki «Kirist».
42 Noonu mu yébbu ko ci Yeesu. Yeesu
xool ko ne ko: «Yaa di Simoy, doomu
Yowaana. Dinafiu la wooye Sefas.» Sefas
mi ngi tekki «Piyeer», maanaam «xeer».

Yeesu woo na Filib ak Nataneel
43 Ca éllég sa mu fas yéenee dem

diiwaanu Galile te mu gis Filib. Yeesu ne
ko: «Toppal ci man.»

44 Filib mu nga dékkoon Betsayda,
dékku Andare ak Piyeer. 45 Filib dajeek
Nataneel ne ko: «Gis nanu ki yoonu
Musaa wi ak yonent yi doon wax. Mu
ngi tudd Yeesu, doomu Yuusufa, te dékk
Nasaret.» 46 Nataneel ne ko: «Aa! Ndax
dara lu baax man na joge Nasaret?» Filib
ne ko: «Néwal gis.»

47 Naka la Yeesu gis Nataneel jémsi ci
moom, mu daldi ne ci mbiram: «Xool-
leen, nitu Israyil dégg a ngee di fiéw; du
dox benn tanku caaxaan.» 48 Nataneel ne

ko: «Noo ma xame?» Yeesu ne ko: «Bi
la Filib di laata woo, gis naa la, bi nga

nekkee ca ker garabu figg ga.» 49 Nataneel
wax ko ne: «Kilifa gi, yaay Doomu Yalla
ji, yaa di buuru Israyil!» 50 Yeesu ne ko:
«Ndax li ma ne, gis naa la ca ker garab ga,

moo tax nga gém? Dinga gis mbir yu géna
réy yii.» 51 Noonu mu teg ca ne: «Ci dégg-
dégg maa ngi leen koy wax, dingeen gis
asamaan ubbiku, malaaka yiy baagante
kaw ak suuf, di wacc ci Doomu nit ki.»

2

Yeesu dem na céet ga ca dékku Kana
1 Naari fan gannaaw loolu ag céet am
ca dékku Kana ca diiwaanu Galile. Yaayu

Yeesu teewe woon na ko. 2 Woo _woon
nafu it Yeesu ca céet ga ak ay taalibeem.

3 Ca biir xew wa, biifi ba daldi jeex. Yaayu

Yeesu ne ko: «Amatufiu biifi.» 4 Yeesu ne:
«Soxna si, loo ma béggal? Ndaxte sama

waxtu jotagul.» > Yaayam daldi ne surga
ya: «Defleen lépp lu mu leen wax.»

6 Foofa amoon na fa juréom benni ndaa
yu fiu yett ci doj, yu Yawut ya daan
jéfandikoo ngir seen sangu set. Ndaa
lu nekk man na def daanaka téeméeri
liitar. 7 Yeesu ne surga ya: «Duyleen ndaa
yi.» Nu duy leen, ba fiu fees bay rembat.
8 Noonu Yeesu ne leen: «Tanqgleen ci
léegi, yot ko njiitu xew wi» Nu daldi
ko ciy y6t. 9 Ki jiite xew wa fiam ndox,
ma Yeesu soppi biii. Xamul woon fu
biifi booba jége, waaye surga ya tanqoon
ndox ma, noom xamoon nanu ko. Naka
noonu mu woo boroom céet ga ne ko:
10 «Ci xew yépp, naan gu neex gi lafiuy
jékke. Bu nit fii doyalee, fiu sooga génne
ga ca des. Waaye yaw dangaa dencoon gi
géna neex ba négéni.»

11 Firnde jii ame ca Kana, ca diiwaanu
Galile, moo doon kéemaan gi Yeesu jékka
def. Ci noonu la wonee maggaayam te ay
taalibeem gém nafiu ko.

12 Bi loolu weesoo, mu and ak yaayam,
ay rakkam ak i taalibeem, dem dékku
Kapernawum. Waaye yaggufiu fa.

Yeesu daq na jaaykat ya ca kér Yalla ga

13 Maggalu Yawut, gi fiuy wax bésu
Mucc ba, mu ngi doon jubsi. Yeesu dem
Yerusalem, 14 dugg ca kér Yalla ga. Bi mu
fa demee, fekk na ca étt ba ay jaaykati nag
ak yu xar ak yu pitax, ak weccikatu xaalis
ya toog. 15 Noonu Yeesu rabb ab yar,
daldi leen koy dage, ngir fiu génn éttu
kér Yalla ga, ioom ak xar ya ak nag ya.

Mu tasaare xaalisu weccikat ya, daaneel
taabal ya, 16 daldi ne jaaykati pitax ya:
«Jéleleen fi lii! Sama kér Baay, buleen
ko def marse!» 17 Taalibeem ya fattaliku
Mbind mii: «Cawarte gi ma am ci sa kér,
mu ngi mel ni taal buy takk ci sama biir.»

18 Noonu Yawut ya ne ko: «Ban firnde
nga nuy won ngir déggal ne am nga safi-
safiu def lii nga def?» 19 Yeesu ne leen:
«Daaneel-leen kér Yalla gii, ma daldi koy
yékkati ci fietti fan.» 20 Nu ne ko: «Nga
ne kér Yalla, gii fiu tabax ci fieent fukki
at ak juréom benn, man nga koo yékkati
ci fietti fan!»

21 Waaye kér Yalla, gi Yeesu doon
wax, nekkul woon ab tabax, aw yara-
mam ci boppam moo ko taxoon di wax.
22 Gannaaw ga nag, bi Yeesu deeyee ba
dekki, la taalibeem ya fattaliku li mu
wazxoon, daldi gém Mbind mi ak wax, ja

leen Yeesu waxoon. _
23 Bi Yeesu nekkee Yerusalem ci
maggalu bésu Mucc ba, fiu bare gis

kéemaan, yi mu doon def, daldi gém ci
turam. 24 Waaye Yeesu wooluwu leen
woon, ndaxte xamoon na leen fioom
fiépp, 25 te it soxlawul fiu koy xamal dara
cl nit, ndaxte moom ci boppam xam na
xolu nit.

3

Yeesu waxtaan na ak njiitu diine

1 Amoon na ca Farisen ya nit ku fiu
naan Nikodem te mu bokk ca Kkilifay
Yawut ya. 2 Genn guddi mu fiéw ca Yeesu
ne ko: «Kilifa gi, xam nanu ne Yallaa la
yonni ngir nga jangal nu, ndaxte kenn
manula def firnde yii ngay wone te Yalla
andul ak moom.» 3 Yeesu ne ko: «Ci
dégg-dégg maa ngi la koy wax, képp
ku judduwaatul® doo mana seede nguuru

Yalla.» 4 Nikodem ne ko: «Nit ku xas
ba maggat, nan lay mana judduwaate?

Ndax day dellu ci biiru yaayam ngir
judduwaat?»

> Yeesu ne ko: «Ci dégg-dégg maa ngi
la koy wax, ku judduwul ci ndox ak ci
Xelum Yalla, doo mana bokk ci nguuru
Yalla. 6 Lu juddoo ci nit, nit la; waaye

lu juddoo ci Xelum Yalla, xel la. 7 Li ma
ne: “Faww ngeen judduwaat,” bumu la
jaaxal. 8 Ngelaw fu ko neex lay jublu. Yaa
ngi koy dégg waaye xamuloo fu mu joge,
xamuloo fu mu jém. Noonu la mel it ci
képp ku juddoo ci Xelum Yalla.»

9 Ci baat yooyu Nikodem ne ko: «Nu
loolu mana ame?»

10 Yeesu ne ko: «Yaw yaay jangal banni
Israyil te xamuloo mbir yii? 11 Ci dégg-
dégg maa ngi la koy wax, noo ngi wax li
nu xam, di nettali li nu gis, waaye nan-
guwuleena gém li nu seede. 12 Gannaaw
gémuleen li ma leen di wax ci mbiri
addina, naka ngeen mana géme, bu ma

leen waxee ci mbiri asamaan? 13 Kenn
masula yéeg ci asamaan su dul ki fa joge,

muy Doomu nit ki. 14 Te itam na Musaa
sampe woon ab bant ca diggu mandir ma,
takk ca jaan, ja mu defare woon xanjar,
faww fiu yékkatee noonu Doomu nit ki,
15 ngir képp ku ko gém am ci moom dund
gu dul jeex.»

16 Ndaxte Yalla dafa bégg addina, ba
joxe jenn Doomam ji mu am kepp, ngir
képp ku ko gém am dund gu dul jeex
te doo sanku mukk. 17 Yalla yénniwul
Doomam ci addina ngir mu daan nit fii,
waaye ngir musal leen. 18 Képp ku ko gém
deesu la daan, waaye ku ko gémul daan
nafiu la ba noppi, ndaxte gémuloo ci turu
Doom ji Yalla am kepp. 19 Ci nii la atte
bi ame: leer gi iéw na ci addina, waaye
nit 1éndém gi lafiu taamu ndax seeni jéf
yu bon. 20 Képp kuy def lu bon day baf
leer gi te du ci fiéw, ndax ragal ay jéfam
di feefi béccég ndarakamm. 21 Waaye ku
def lu jub day fiéw ci leer gi, ngir fiu xam
ne def na ay jéfam ci kanam Yalla.

Yeesu moo géna magg Yaxya

22 Gannaaw loolu Yeesu and ak ay
taalibeem, dem ca biir diiwaanu Yude,
toog fa ak fioom ab diir, di séob nit fii
ci ndox. 23 Yaxya moom itam doon na
séobe ci ndox ci dékku Aynon, ca wetu
dékku Salim, ndaxte diiwaan booba bare

woon na ndox. Nit fii daan nafiu fiéw
ci moom, mu di leen séob. 24 Booba

* 3:3 judduwaat: ci lakku gereg, baat bi Yeesu wax mi ngi tekki «judduwaat» walla «juddoo ci kattan gu joge

ci kaw».

téjaguiiu Yaxya ci kaso. 25 Foofa ay taal-
ibey Yaxya tambalee werante ak benn
Yawut ci mbirum sangu set. 26 Ci kaw
loolu fiu dem ca Yaxya ne ko: «Kilifa gi,
ndax fattaliku nga kooka nga seede woon
te mu nekkoon ak yaw ca gannaaw dexu
Yurdan? Moom de, ma ngay séobe ci
ndox léegi te iépp a ngay dem ca moom!»

27 Yaxya ne leen: «Kenn manula am
dara lu ko Yalla joxul. 28 Yéen ci seen
bopp man ngeena seede ne waxoon naa
ne duma Almasi bi waaye dafiu maa
yonni ma jiitusi ko. 29 Kiy céetal moo
moom séetam. Waaye xaritu kiy céetal
dafay taxaw di ko déglu, tey bég, bu
déggee baatam. Mbég moomu moo di
sama bos tey, te fi mu nekk mat na sékk.
30 Li war moo di moom, mu géna magg te
man, ma géna féete suuf.»

31 Ki jége ci kaw moo féete kaw fiépp;
ki joge ci suuf nag, ci suuf rekk la mana
bokk, te ni niti addina lay waxe. Ki
jége asamaan 32 day wax li mu gis ak li
mu dégg, waaye kenn nanguwul li mu
seede. 33 Képp ku nangu seedeem nangu
nga ne Yalla, dégg lay wax. 34 Ndaw li
Yalla yonni, kaddug Yalla lay wax, ndaxte
mayu Xel mu Sell, mi Yalla sol ci moom,
amul dayo. 35 Baay bi dafa bégg Doom ji,
te jox na ko safi-safi ci 1épp. 36 Ku gém
Doom ji, am nga dund gu dul jeex; ku
déggadil Doom ji, amuloo dund, waaye
merum Yallaa ngi la tiim.

4

Yeesu waxtaan na ak jigéen ji amoon
juroomi jékkér
1 Amoon na benn bés Farisen yi dégg
ne, niy topp Yeesu fioo épp hiy topp
Yaxya, te fii Yeesu soob ci ndox fioo
épp fii Yaxya s6ob. 2 Fekk Yeesu moom
ci boppam daawul séob kenn ci ndox,
waaye ay taalibeem fioo daan séobe. 3 Bi
Yeesu yégee loolu nag, mu joge Yude,

dellu diiwaanu Galile. _
4 Bi muy dem Galile, waroon na jaar

ci dilwaanu Samari. > Noonu mu agsi ci
wetu dékku Sikar ci tool, bi Yangooba
mayoon doomam Yuusufa. 6 Foofa la
teenu Yangooba nekkoon. Yeesu toog ca

pindu teen ba, di noppalu ndax coonob
tukki ba. Ca digg béccég la woon.

7Noonu jigéenu waa Samari féw fa di
root. Yeesu ne ko: «May ma ndox, ma
naan.» 8 Fekk booba nag, taalibey Yeesu
ya dafioo demoon ca biir dékk ba, di jénd
lu fiu lekk.

9 Jigéen ja ne ko: «Yaw, ngay Yawut,
man maay jigéen ju dékk Samari; nan nga

ma mana fiaane ndox?»
Jigéen ja wax na loolu, ndaxte Yawut ya

bokkufiu woon ak waa Samari ndab yu
fuy lekke.

10 Noonu nag Yeesu ne ko: «Soo xam-
oon li Yalla maye, xam ki lay fhaan
ndox, kon yaw ci sa bopp, yaa koy fiaan,
te moom dina la may ndoxum dund.»
11 Jigéen ja ne ko: «Sang bi, teen bi x6ot
na te amuloo baag, kon fooy jéle ndoxum
dund? 12 Xanaa kay xalaatuloo ne yaa
géna magg sunu maam Yanqooba, moom
mi nu gasal teen bii, mu naan ci moom ak
i doomam, wégg cig juram?»

13 Yeesu wax ko ne: «Ku naan ci
ndoxum teen bii, balaa yagg mu maraat,
14waaye ndox mi may joxe, ku ci naan du
marati mukk, ndaxte day nekk ci moom
bétu ndox buy ball, di joxe dund gu dul
jeex.»

15 Noonu jigéen ja daldi ko ne: «Sang
bi, may ma ci ndox moomu, ngir ma
bafiatee mar, bay fiéw ba fii di rootsi.»
16 Yeesu ne ko: «Demal wooyi sa jékkér
te féw.» 17 Jigéen ja ne ko: «Awma
jékkér de.» Yeesu ne ko: «Wax nga dégg
ne amuloo jékkér, 18 ndaxte amoon nga
juréomi jékkeér, te ki nga nekkal 1éegi du
sa jékkér. Li nga wax dégg la.» 19 Jigéen
ja ne ko: «Sang bi, gis naa ne ab yonent
nga. 20 Nun nag, naka-jekk sunuy maam
ca tund wee ngay séen lafiu daan jaamoo
Yalla, waaye yéen Yawut yi, dangeen ne
Yerusalem lafiu wara jaamoo Yalla.»

21 Yeesu ne ko: «Jigéen ji, gémal lii
ma lay wax: dina am jamono joo xam

ne du ci tund wale te du ci Yerusalem
ngeen di jaamoo Baay bi. 22 Yéen waa

Samari, xamuleen li ngeen di jaamu. Nun
Yawut yi, xam nanu li nuy jaamu, ndaxte
kiy musal addina ci Yawut yi la joge.
23 Waaye jamono dina fiéw, te agsi na ba

noppi, jamono joo xam ne jaamukat yi
dégg dinafiu jaamu Baay bi ci xel ak ci
dégg. Noofu nag, fiooy jaamu Baay bi,
ni mu ko bégge. 24 Yalla xel la, kon fii
koy jaamu war nafiu koo jaamu ci xel ak
ci dégg.» 25 Jigéen ja ne ko: «Xam naa
ne Almasi bi —maanaam_Kirist— dina
fnéw te bu fiéwee, dina nu leeralal 1épp.»

26 Yeesu ne ko: «Maa di Almasi bi, man
miy wax ak yaw.»

Taalibey Yeesu ya délsi nafiu

27Noonu nag taalibey Yeesu ya délsi, gis
muy wax ak ab jigéen. Nu daldi jaaxle
lool. Waaye kenn fiemewu ko woon ne:
«Looy laaj?» walla: «Lu tax ngay wax ak
moom?»

28 Noonu jigéen ja wacc fa njagam,
daldi dem ca dékk ba ne leen:
29 «Kaayleen gis; nit a nga fee ku ma
wax 1épp lu ma masa def. Ndax kooku
du Almasi bi?» 30 Noonu waa dékk ba
Jog, jém ca Yeesu.

31 Fekk taalibey Yeesu ya di ko gétén ne:
«Kilifa gi, lekkal.» 32Waaye Yeesu ne leen:
«Am na fiam wu may lekk, te xamuleen
ko.» 33 Taalibe ya nag di laajante naan:

«Ndax dafa am ku ko indil lekk?» 34 Yeesu
ne leen: «Sama fiam moo di def coobarey

ki ma yonni te aggale liggéey, bi mu ma
sant. 35 Du dangeen naan: “Fii ak fieenti
weer fiu goob”? Waaye man, dama leen
naan: xool-leen tool yi, fioo ngi fior ba
weex tall, di xaar ku leen goob. 36 Kiy
goob tool yi mu ngi jot xaat peyam; day
dajale nit fii ngir dund gu dul jeex, ni
fiuy dajalee pepp. Kon boog kiy ji dina
bégandoo ak kiy géob. 37 Wax ji fiu wax
ne: “Kenn dina ji, keneen goéob,” dégg
la. 38 Yebal naa leen, ngeen géob tool bu
ngeen beyul. Neneen a ko bey, te yéena
ko jarifioo.»

Nu bare ci waa Samari gém nafiu Yeesu

39 Bi jigéen ja nee waa dékk ba: «Wax
na ma li ma def 1épp,» fiu bare gém nafiu

Yeesu. 40 Nu daldi dikk fiaan Yeesu, mu
dal ak filoom. Yeesu toog fa faari fan.

41 Nu bare gém ko ndax li mu doon wax.
42 Nu ne jigéen ja: «Léegi gém nanu, te
du li nga wax moo tax waaye li nu gisal

sunu bopp. Te xam nanu ne dégg-dégg
kii moo di Musalkatu addina si.»

Yeesu faj na xale ba béggoona dee
43 Bi Yeesu amee fiaari fan ca dékk ba,
mu joge fa, jém diiwaanu Galile, 44 ndaxte
moom ci boppam nee woon na: «Ab
yonent, kenn du ko faaydaal ca réewam.»
45 Bi mu agsee Galile, nit fii teeru ko,

ndaxte fioom itam teewoon nafiu ca
maggalu bésu Mucc ba ca Yerusalem, te

gisoon nafiu la mu fa defoon 1épp.

46 Noonu kon mu délsi Kana ci Galile,
dékk ba mu soppee woon ndox ma biifi.
Amoon na benn dagu buur bu dékkoon
Kapernawum te doomam feebar. 47 Bi
mu déggee ne, Yeesu joge na Yude, fiéw
Galile, mu dikk ci moom, fiaan ko mu
néw kéram, wéral doomam, ji wopp bay
bégga dee. 48 Yeesu ne ko: «Yéen daal,
dungeen gém mukk, fi ak gisuleen ay
firnde walla ay kéemaan.» 49 Dagu buur
ba neeti ko: «Sang bi, iéwal, bala sama

doom di dee.» 50 Yeesu ne ko: «Demal,
sa doom dina dund.» Kilifa ga gém la

ko Yeesu wax, daldi dem. 51 Bi muy
dellu kéram nag, ay surgaam gatandu ko.
Nu daldi ne ko: «Xale bi dina dund!»
52 Mu laaj leen ci ban waxtu la tambalee
tane, iu ne ko: «Démb ca njolloor la am
ag féex.» 53 Noonu baayu xale ba daldi
seetlu ne, ca waxtu woowa la ko Yeesu ne
woon: «Sa doom dina dund.» Moom ak
njabootam gépp, fiu daldi gém Yeesu.

54 Lii mooy faareelu firnde, bi Yeesu
def ci Galile, gannaaw bi mu jogee Yude.

S

Yeesu faj na jarag
1 Gannaaw loolu Yawut ya amoon nafiu
genn maggal, moo tax Yeesu demoon

Yerusalem. 2 Ca wetu benn ci bunti
dékk ba nag, maanaam ca Buntu xar ya,

am na fa bét bu tudd Betesda ci lakku
yawut, te iu wérale ko ak juroomi mbaar.

3 Ca suufu mbaar yooyu la jarag yu bare,
yu deme niki ay gumba, ay lafai ak
ay laggi, daan tédd, di xaar ndox mi
yéngatu; 4 ndaxte, ci ni fiu ko nettalee,

benn malaakam Boroom bi da daan wacc
léeg-léeg di jax ndox mi. Bu ndox mi

masaa yéngu ba noppi, jarag ju ca jiitu,
wopp joo amaan, daldi wér ca saa sa.

5 Amoon na fa benn waay bu feebaroon
lu mat fanweeri at ak juréom fiett. 6 Bi

ko Yeesu séenee mu tédd, te mu xam ne
woppam ji yaggoon na lool, mu laaj ko

ne: «Ndax bégg ngaa wér?» 7 Jarag ja
ne ko: «Sang bi, duma am ku ma séob ci
ndox mi, bu yéngoo; su ma ciy fexee dem,
fiu jékk ma ci.» 8 Yeesu ne ko: «Jogal, jél
sa basan te dox.» 9 Ca saa sa mu daldi
wér, jél basanam, daldi dox.

Mbir moomu dafa daje woon ak bésub
noflaay ba, 19]1ooloo tax ba Yawut ya daldi
ne nit ku wér ka: «Tey bésub noflaay
la, te sunu yoon aaye na, ngay yor sa
basan.» 11 Mu ne leen: «Ki ma faj moo
ma ne: “Jélal sa basan te dox.”» 12 Nu
ne ko nag: «Ku la ne: “Jélal sa basarg
te dox”?» 13 Waaye waa ji xamul ki ko
wéral, fekk booba Yeesu dem na, te nit

nu bare teewoon naifiu ca bérab ba.
14 Bi fiu ca tegee ab diir, Yeesu dajeek

moom ca kér Yalla ga ne ko: «Déglul, fii
mu ne, wér nga; bul defati bakkaar, ngir
ragal lu yées lii dal la.»

Safi-safiu Doomu Yalla ji

15Noonu nit ka dellu ne Yawut ya, Yeesu
moo ko fajoon. 16 Looloo tax Yawut ya
di wuta sonal Yeesu, ndaxte daan na jéfe
noonu ca bésub noflaay ba. 17 Waaye
Yeesu wax na leen ne: «Sama Baay nekk
na ba tey ci liggéey, kon man itam damay
liggéey.»

18 Baat boobu moo tax ba Yawut yi gén
koo wuta rey, ndaxte yemul woon rekk
ci bafia topp ndigalu bésub noflaay ba,
waaye dafa wax it ne, Yalla Baayam la,
ba teg boppam Yalla.

19 Noonu Yeesu ne leen: «Ci dégg-dégg
maa ngi leen koy wax, Doom ji manula
def dara moom ci boppam; li mu gis
Baay bi di def rekk lay def. Li Baay bi
di jéf la Doom ji itam di jéf. 20 Ndaxte
Baay bi bégg na Doom ji, ba di ko won
lépp lu muy def, te dina ko won jéf yu
épp kéemaan yii, ngir ngeen géna waaru.
21 Maanaam, ni Baay bi di dekkale fiu dee
fii, di leen jox dund, noonu la Doom ji di
joxe dund fii mu ko bégga jox. 22 Baay

bi du atte kenn; atte bi yépp, jox na ko
Doom ji, 23 ngir fiépp di teral Doom ji, ni
fiuy terale Baay bi. Ku teralul Doom ji,
teraloo Baay, bi ko yonni.

24 «Ci dégg-dégg maa ngi leen koy wax,
ku dégg sama kaddu te gém ki ma yonni,
am nga dund gu dul jeex te doo jaar ca
atte ba, ndaxte génn nga ci dee, tabbi
ci dund. 25 Ci dégg-dégg maa ngi leen
koy wax, jamono dina fiéw te agsi na ba
noppi, mooy jamono, ji fiu dee fii di dégg
baatu Doomu Yalla ji, te ku ko dégg dinga
dund. 26 Ndaxte ni Baay bi ame dund
moom ci boppam, noonu it la ko maye
Doom ji, mu am ko ci boppam. 27 Jox na
Doom ji itam safi-safiu atte, ndaxte mooy

Doomu nit ki. _ _
28 «Bu leen ci dara jaaxal; ndaxte ja-

monoo ngi fiéw ju néew yépp, yi nekk ci
seen bammeel, di dégg baatam tey génn.
29 Ni daan jéf lu baax dinafiu dekki, dund
ba faww, waaye fii daan jéf lu bon, dinafiu
dekki, fiu daan leen. 30 Manumaa def
dara man ci sama bopp. Ni ma Baay bi
di digale rekk laay attee, te sama atte bu
jub la, ndaxte defuma sama bégg-bégg,
ci waawi ki ma yonni doyy laay aw.

Firnde yi wone sarfi-safiu Yeesu

31 «Su ma seedeelee sama bopp, sama
wax du am maana. 32 Waaye keneen moo
may seedeel, te bir na ma ne la muy wax
ci man dégg la.

33 «Yéen yonni ngeen ay ndaw ci Yaxya,
te seede na dégg. 34 Man ci sama bopp
soxlawuma seedes nit; waaye nag damay
wax loolu rekk, ngir ngeen mucc. 35 Yaxya
meloon na ni lamp buy takk tey leeral,
te nangu ngeena banneexu ab diir ci

leeram. _
36 «Waaye yor naa ci man seede su

géna mag si ma Yaxya di seedeel: maa
ngi def jéf, yi ma Baay biy sant. Jéf
yooyu may def nag fiooy seede ne, Baay
bi moo ma yoénni. 37 Te Baay bi ma
yonni, moom itam seede na ma. Ma-
suleena dégg baatam te masuleena gis
xar kanamam, 38 te kaddoom saxul ci
yéen, ndaxte gémuleen ki mu yodnni.
39 Yéena ngi géstu Mbind yi, ndaxte
dangeen cee yaakaar dund gu dul jeex.

Mbind yooyu nag far, ci sama mbir lafiuy
wax; 40 te bégguleena fiéw ci man ngir
am dund!

41 «Wutuma tagg yu joge ci nit.
42 Waaye yéen, xam naa leen; leer na ma
ne amuleen ci seen xol benn mbéggeel ci
Yalla. 43 Man fiéw naa ci sama turu Baay,
te nanguwuleen ma, waaye bu keneen
dikkee ci turu boppam, ngeen nangu ko.
44 Bégg ngeen ku leen di tagg, te wutuleen
ngérém, li joge ci jenn Yalla rekk ji am.
Kon nan ngeen mana géme?

45 «Buleen xalaat ne maa leen di jiifi
dara ci sama kanam Baay. Musaa, mi
ngeen yaakaar, moo leen di booleek
moom. 46 Bu ngeen gémoon Musaa,
dingeen ma gém man itam, ndaxte
seedeel na ma. 47 Waaye su fekkee
gémuleen li Musaa bind, kon nu ngeen
mana géme samay wax?»

6

Yeesu dundal na mbooloo mi
1 Gannaaw loolu Yeesu dafa jall

dexu Galile, maanaam dexu Tiberyadd.
2 Mbooloo mu bare topp ci moom, ndaxte
gisoon nafiu firnde yooyee mu wone,
bi mu wéralee jarag ya. 3 Yeesu daldi
yéeg ca kaw tund wa, toog fa ak ay

taalibeem. 4 Fekk na booba bésu Mucc
ba, di maggalu Yawut ya, jubsi. > Bi Yeesu

xoolee, gis mbooloo mu réy di fiéw ci
moom, mu ne Filib: «Fu nuy jéle mburu,
mu nu leen mana dundale?»

6 Bi muy wax loolu it, da doon seetlu
Filib, ndaxte xamoon na booba li mu
nara def. 7 Filib ne ko: «Peyug jur6éom
netti weer sax, bu nu ko amoon, du leen
mana doy ci mburu, ba kenn ku nekk ci
fioom am ci dog wu ndaw.» 8 Keneen ca
taalibe ya di Andare, mi bokk ak Simor
Piyeer ndey ak baay, ne ko: 9 «<Am na
fi ci mbooloo mi ab xale bu yor juréomi
mburu® ak fiaari jén, waaye loolu lu muy
jarifi mbooloo mu tollu nii?» 10 Yeesu
daldi ne taalibe ya: «Na fiépp toog.» Fekk

fiax mu bare amoon ca bérab ba. Noonu
goor nepp agg suuf. Waroon nanoo mat

]uroom1 junni. 11 Yeesu daldi jél mburu

ya, gérém Yalla, ba noppi séddale ko fia
fa toogoon. Mu jox leen itam jén, ba fiu
doyal sékk.

12 Bi fiu lekkee ba regg, Yeesu ne taalibe
ya: «Dajaleleen desitu mburu mi, ba dara
du ci réer.» 13 Nu dajale ko, daldi feesal
fukki pafie ak fiaar ak desiti juréomi
mburuy, yi fiu doon lekk.

14 Bi nit fia gisee firnde jooju Yeesu
wone, fiu ne: «Dégg-dégg kii mooy
Yonent, bi wara fiéw ci addina!» 15 Yeesu
gis ne dafiu koo nara jélsi, fal ko buur.
Mu bayyi leen fa, dellu moom rekk ca
tund wa.

Yeesu dox na ci ndox

16 Bi timis jotee taalibeem ya wacc ca
tefes ga, 17 dugg ci gaal, di jall dex gi, jém
dékku Kapernawum. Booba guddi woon
na, te Yeesu agseegul ci ioom. 18 Dex gi
yéngu na lool, ndaxte da doon ngelaw ak
doole. 19 Bi fiu joowee lu wara tollook
juroom benni kilomet, fiu séen Yeesu,
muy dox ci kaw dex gi, jém ci fioom, fiu
daldi tiit. 20 Waaye Yeesu ne leen: «Man
la, buleen tiit!» 21 Noonu fiu nangu koo
dugal ca gaal ga, gaal ga daldi teer ca saa
sa ca fa fiu béggoona wacc.

22 Ca éllég sa mbooloo, ma des ca
geneen wallu dex ga, gis ne genn gaal
ga fa nekkoon rekk dem na. Xam nafiu
ne Yeesu bokku ko woon ak taalibe ya,
ndaxte fioom rekk a andoon. 23 Waaye
yeneen gaal yu joge dékku Tiberyadd
néw, teer ca wetu fa fiu lekke woon
mburu ma, gannaaw bi Boroom bi santee
Yalla ba noppi. 24 Bi mbooloo ma gisee
ne Yeesu walla taalibe ya kenn nekkatu
fa, fiu dugg ca gaal yooyu, dem seeti ko
Kapernawum.

Yeesu mooy fiam wiy joxe dund

25 Bi fiu fekkee Yeesu ca geneen wallu
dex ga, fiu ne ko: «Kilifa gi, kafi nga fi
NEwW?»

26 Yeesu ne leen: «Ci dégg-dégg maa
ngi leen koy wax, firnde yi ngeen gis taxul
ngeen may seet. Yéena ngi may wér ndax
mburu, mi ngeen lekk ba suur. 27 Buleen
liggéeyal filam wuy yaqu; li gén mooy

6:9 Mburu yu ndaw yu fiu defare sungufu lors, doon lekku fii néew doole.

flam wu sax abadan tey joxe dund gu dul
jeex. Nam woowule, Doomu nit ki dina
leen ko jox, ndaxte moom la Yalla Baay bi
tann, mu nekk ndawam.»

28 Noonu fiu laaj ko ne: «Lu nu wara
liggéey, ngir matal jéf yi neex Yalla?»
29 Yeesu ne leen: «Jéf ji neex Yalla, moo
di gém ki mu ydénni.»

30 Nu ne ko: «Ban firnde nga nu mana
won, ngir nu gém la? Ban liggéey nga
nara def? 31 Sunuy maam dunde nafiu
mann ca mandin) ma, ndaxte Mbind mi
nee na: “Jox na leen, fiu lekk fiam wu
wacce ca asamaan.”»

32Yeesu waxaat ne: «Ci dégg-dégg maa
ngi leen koy wax, du Musaa moo leen
jox iam woowu wacce ca asamaan; sama
Baay ci boppam moo leen di jox fiam wu

woor, wi wacce ca asamaan. 33 Ndaxte
flam, wi Yalla di joxe, mooy flam wiy

wacce ci asamaan tey jox addina si
dund.» 34 Nu ne ko nag: «Sang bi, kon
dee nu faral di jox ci iam woowe!»

35 Yeesu ne leen: «Man maay fiam wiy
joxe dund. Ku fiéw ci man, doo xiif mukk;
te ku ma gém, doo mar. 36 Waaye wax
naa leen ko ba noppi; gis ngeen ma te
taxul ngeen gém! 37 Képp ku ma Baay bi
jox dina fiéw ci man, te duma daq mukk
ki may fekksi. 38 Ndaxte waccewuma
ci asamaan ngir def sama bégg-bégg,
waaye damay matal bégg-béggu ki ma
yonni. 39 Lii mooy bégg-béggu ki ma
yonni: bu ma fiakk kenn ci fii mu ma
may, te dafa bégg it ma dekkal leen
keroog bés bu mujj ba. 40 Ndaxte lii mooy
bégg-béggu Baay bi: képp ku gis Doom ji
te gém ko, am dund gu dul jeex, te bés bu
mujj ba, dinaa ko dekkal!»

41Yawut ya tambali di fiurumtoo Yeesu,
ndaxte dafa ne: «Maay flam wi wacce
ci asamaan.» 42 Nu naan: «Ndax Kkii
du Yeesu, doomu Yuusufa? Xam nanu
ndeyam ak baayam. Kon nag lu tax léegi
mu naan, mi ngi joge asamaan?»

43 Yeesu ne leen: «Bayyileen seen

Nurumtu bi. 4 Kenn manula fiéw ci man
te Baay, bi ma yonni, xiirtalu la ci; te man

dinaa la dekkal keroog bés bu mujj ba.
45 Yonent yi bind nafiu kaddu gii: “Yalla

dinaleen jangal fioom fiépp.” Kon nag ku
déglu te nangu waxi Baay bi, dina fiéw ci
man. 46 Tekkiwul ne kenn mas na gis Baay
bi. Ki joge ci Yalla dony a ko gis. 47 Ci
dégg-dégg maa ngi leen koy wax, ku gém
am nga dund gu dul jeex. 48 Maay fiam
wiy joxe dund. 49 Seeni maam lekk nafiu
mann ca mandiy ma, teewul dee nafiu.
50 Waaye fiam wiy wacce ci asamaan, ku
ko lekk, doo dee. > Man maay fiam wiy

dund te wacce ci asamaan. Ku lekk ci
flam wii, dinga dund ba faww. Te it fiam

wi may joxeji, sama yaram la; dama koy
joxe ngir addina mana dund.»

52Noonu Yawut ya werante werante wu
tang ci seen biir naan: «Naka la nu waa
jii mana joxe yaramam, ngir nu lekk ko?»

53 Yeesu ne leen: «Dégg-dégg maa ngi
leen koy wax, bu ngeen lekkul yaramu
Doomu nit ki te naanuleen deretam,
dungeen am dund ci yéen. 5% Ku lekk
sama yaram te naan sama deret, am nga
dund gu dul jeex, te dinaa la dekkal
keroog bés bu mujj ba. 55 Ndaxte sama
yaram mooy fiam wu woor wi, te sama
deret mooy naan gu woor gi. 56 Kiy lekk
sama yaram tey naan sama deret dina
sax ci man, ma dékk ci moom. 57 Baay
bi ma yénni mu ngi dund, te maa ngi
dund jaarale ko ci moom; noonu itam ku
may lekk dina dund jaarale ko ci man.
58 Kon nag fiam wi wacce ci asamaan
a ngi noonu; bokkul ak fiam wa seeni

maam lekkoon te faatu. Ku lekk fiam wii
may wax dinga dund ba faww.»

59 Baat yooyu la Yeesu wax, bi mu doon
jangle ca jangu ba ca Kapernawum.

Taalibey Yeesu yu bare weddi nafiu

60 Bi fiu dégloo Yeesu ba noppi, taal-
ibeem yu bare nee nafiu: «Njangle mii
de, jafe na! Kan moo ko mana déglu?»

61 Yeesu gis ne taalibeem yaa ngi
Aurumtoo loolu, mu ne leen: «Ndax li ma
wax da leena jaaxal? 62 Lan mooy am nag,
bu fekkee gis ngeen Doomu nit ki dellu,
yéeg fa mu jékkoona nekk? 63 Xelu Yalla
mi mooy joxe dund; fiam wi jarifiul dara.
Kaddu yi ma leen wax, ci Xelum Yalla
lafiu joge te fiooy joxe dund. 64 Waaye
am na ci seen biir fiu ko gémul.»

Ndaxte Yeesu xamoon na ca njalbéen
ga han fioo ko waroona gémadi ak kan
moo ko waroona wor. 65 Mu dolli ca it ne;
«Looloo tax ma ne, kenn manula féw ci
man te Baay bi mayu la, nga agsi.»

66 Ci loolu taalibeem yu bare dépp,

bafatee and ak moom. 67 Yeesu daldi
wax ak fukki taalibe yi ak fiaar ne leen:

«Mbaa bégguleena dem, yéen itam?»
68 Simor Piyeer ne ko: «Boroom bi, ci
kan lanuy dem? Yaa yor kaddu yiy joxe
dund gu dul jeex. %9 Léegi nun gém nanu
te xam nanu ne yaa di Aji Sell, ji joge ci
Yalla.» 70 Yeesu ne leen: «Xanaa du maa
leen tann, yéen fukk yi ak filaar? Moona,
am na ci yéen koo xam ne seytaane lal»
71 Yudaa miy doomu Simor Iskariyo la
doon wax. Ndeke Yudaa, la muy bokk

lépp ca fukki taalibe ya ak fiaar, moo ko
naroona wor.
7

Yeesu ca maggalu Mbaar ya

1 Gannaaw 1oolu Yeesu doon na weér
dilwaanu Galile. 2 Béggul woona dem

diiwaanu Yude, ndaxte Yawut ya dafiu ko
doon wuta rey.

Fekk na bésu xewu Yawut ya, fiu koy
wax maggalu Mbaar ya, mu ngi doon
jubsi. 3 Noonu rakki Yeesu yu géor ya
ne ko: «Joge fi te dem diiwaanu Yude,
ngir say taalibe gis, ioom itam, jaloore yi
ngay def. 4 Ku bégga siiw, doo nébb say
jéf. Boo demee bay wone jaloore yu mel
ni, fexeel ba fiépp gis la.» 5 Rakkam yi
dafiu doon wax loolu, ndaxte fioom itam
gémuiiu ko woon.

6 Yeesu ne leen: «Sama waxtu jo-
tagul. Ci yéen nag, waxtu yépp a baax.
7 Addina du leen bafi waaye bafi na
ma, man, ndaxte maa wax ne seeni jéf
baaxul. & Yéen nag demleen maggal ga.
Demaguma maggal googu, ndaxte sama
waxtu jotagul.» 9 Bi mu leen waxee loolu
ba noppi, moom mu des Galile.

10 Bi rakkam ya demee ca maggal ga,
Yeesu itam sooga dem te kenn yégu ko;
siiwalul demam. 11 Fekk Yawut yaa nga
ko doon seet ca maggal ga te naan: «Ana
waa ji?» 12 Ca biir mbooloo ma fiu ngi
doon déeyante, di wax ci ay mbiram.

Nii naan: «Nit ku baax la.» Nee naan:
«Déedéet, day nax nit fii.» 13 Waaye kenn

nemewu koo tudd ca kaw, ndaxte danoo
ragaloon Yawut ya.

Yeesu jangle na ca maggal ga

14 Bi fiu demee ba ca diggu maggal
ga, Yeesu dem di jangle ca kér Yalla ga.
15 Yawut ya nag jaaxle, daldi ne: «Nu waa
jii def ba xam lii 1épp, moom mi jangul?»

16 Yeesu daldi leen wax ne: «Li may
jangle, jogewul ci man, waaye ci ki ma
yonni la jége. 17 Ku fas yéenee wéy ci
bégg-béggu Yalla, dina xam ndax sama
njangle ci Yalla la joge, walla ci sama
coobare. 18 Nit kiy wax ci coobareem
nag, day wuta maggal boppam, waaye
kiy wuta maggal ki ko yonni, dégg rekk
lay wax te jubadiwul fenn. 19 Xanaa
du Musaa moo leen jox ndigali Yalla yi?
Waaye kenn ci yéen sammu ko! Lu tax
ngeen bégg maa rey?» 20 Mbooloo ma ne
ko: «Xanaa dangaa am ay rab! Ku lay
wuta rey?»

21 Yeesu ne leen: «Benn jaloore rekk
laa def, te yéen fiépp ngeen jaaxle! 22 Li
leen Musaa jox ndigalu xarafal gone yi —
jogewul kat ci Musaa; mi ngi tambalee ci
seen maami cosaan— moo tax ba ngeen
nangoo xarafal nit ci bésub noflaay bi.
23 Bu ngeen manee xarafal nit ci bésub
noflaay bi, ngir bafia wacc yoonu Musaa,
lu tax nag ngeen mere ma, ndax li ma ci
wéral nitu lémm? 24 Bayyileen di atte ci
ni ngeen di gise, te di atte dégg.»

Ndax Yeesu mooy Almasi bi?

25 Am na ci waa Yerusalem fiu doon wax
naan: «Xanaa du nit kii lafiuy wuta rey?

26 Xool-leen, mi ngi waaraate ci biir nit

fi, te kenn du ko wax dara. Ndax sunu
kilifa yi dafioo xam ne mooy Almasi bi?

27 Waaye waa ji, xam nanu fu mu joge, te
saa su Almasi bi dee dikk, kenn du xam
fu mu bayyikoo.»

28 Yeesu di jangle ca kér Yalla ga, daldi
wax ca kaw ne: «Ndax xam ngeen ma
te xam fi ma joge? Néwaluma sama
bopp, waaye ki ma yonni, ku woor la.
Yéen xamuleen ko. 29 Man xam naa ko,
ndaxte ca moom laa joge, te itam moo ma
yonni.»

30 Noonu fiu koy wuta japp, waaye kenn
manalu ko woon dara, ndaxte waxtoom
jotagul woon. 31 Moona nag, fiu bare ca
mbooloo ma gém nafiu ko. Nu nga naan:
«Ndax bés bu Almasi bi dikkee, ay firn-
deem dina épp yu nit kii?» 32 Farisen ya
daldi dégg la mbooloo ma doon déeyante
ci mbirum Yeesu. Sarxalkat yu mag ya ak
Farisen ya yebal ay alkaati yu daan wottu
kér Yalla ga, ngir fiu jappi ko.

33 Yeesu wax ne: «Dinaa nekk ak yéen
fi ak ab diir; sooga dem ci ki ma yonni.
34 Dingeen ma seet, waaye dungeen ma
gis; te dungeen mana dem fa may nekk.»

35 Yawut ya di laajante ci seen biir naan:
«Fu muy dem fu nu ko dul fekk? Mbaa
du dafa nara dem ca Yawut, ya gaddaaye
ca Gereg ya, te jangali Gereg ya? 36 Lan
la baat yil mu wax di tekki: “Dingeen
ma seet waaye dungeen ma gis,” ak:
“Dungeen mana dem fa may nekk”?»

37-38 Bés ba mujjoon ca maggal ga moo
ca épp solo; keroog Yeesu taxaw, wax ca
kaw ne: «Ku mar, na néw ci man; ku
gém, na naan! Ndaxte Mbind mi nee na:
“Ndox mu bare muy dundale dina xellee

ci dénnam.”» 39 Booba li ko taxoon di wax
mooy Xelu Yalla, mi fii ko gém naroona

jot. Fekk na joxeegufiu woon Xelu Yalla
mi, ndaxte ndamu Yeesu feefiagul woon.

40°Bi fiu déggee wax jooja, am ay nit
ca mbooloo ma fiu naan: «Dégg-dégg kii
mooy Yonent bi wara fiéw.» 41 Neneen
naan: «Mooy Almasi bi.» Na ca des it
ne: «Waaye nan la Almasi bi mana jogee
Galile? 42 Mbind mi wax na ne, Almasi bi
ci xeetu Daawuda lay wacce te Betleyem,
dékku Daawuda, lay jége.» 43 Noonu

féewaloo daldi am ca biir mbooloo ma
ndax Yeesu. 4 Am na ca fioom fiu ko
béggoona japp, waaye kenn manalu ko

woon dara.

Njiiti Yawut yi gémuriu Yeesu

45 Bi alkaati ya delloo, sarxalkat yu
mag ya ak Farisen ya laaj leen ne: «Lu
tax indiwuleen ko?» 46 Alkaati ya ne

leen: «Kenn masula waxe ni nit kooku!»
47 Noonu Farisen ya laaj leen: «Mbaa

naxufiu leen, yéen itam? 4% Ndax am na
kenn ci sarxalkat yi walla ci Farisen yi ku

ko gém? Déedéet. 49 Waaye mbooloo mi
xamufiu yoonu Musaa; fiu alku lafiu!»
50 Nikodem bokkoon na ca Farisen ya fa

nekkoon. Fekk moo seeti woon Yeesu lu
jiitu. Mu ne leen: 51 «Ndax ci sunu yoon,

man nafioo daan kenn te dégluwuiiu ko,
mbaa fiu xam lu mu def?» 52 Nu ne
ko: «Mbaa du yaw itam dangaa bokk
ci diiwaanu Galile? Géstul, kon dinga
xam ne benn yonent masula joge Galile.»
53 Gannaaw loolu ku ci nekk dellu sa kér.

8

Jigéen ji doon njaaloo

1 Yeesu moom, dem ca tundu Oliw ya.
2 Ca éllég sa ca fajar, mu dellu ca kér Yalla
ga, mbooloo ma fa teewoon wér ko. Mu
toog, tambali di leen jangal. 3 Xutbakat
ya ak Farisen ya indi jenn jigéen ju fiu
bettoon muy njaaloo, fiu taxawal ko ca
diggu mbooloo ma. 4 Noonu fiu ne Yeesu:
«Kilifa gi, jigéen jii de, dafiu koo bett muy
njaaloo. > Ci ndigali Yalla yi, jigéen ju
njaaloo, Musaa dafa santaane fiu sanni ko
ay xeer, ba mu dee. Yaw nag, lu ciy sa
xalaat?»

6 Loolu nag, dafiu ko doon wax ngir
seetlu ko, ndaxte béggoon nafioo tiifial
Yeesu. Yeesu ségg, di bind ak baaraamam
ci suuf. 7 Bi laaj ya baree, mu siggi ne
leen: «Ku masula def bakkaar ci yéen,
na ko jékka sanniy xeer» 8 Noonu mu
séggaat, dellu di bind ci suuf.

9 Bi fiu déggee loolu, fiuy rocceeku
kenn-kenn, mag fia jiitu. Yeesu rekk des
fa, jigéen ja taxaw ca kanamam. 10 Mu
daldi siggi ne ko: «Jigéen ji, ana fii la doon
jiifi njaaloo? Ndax kenn tegu la toofi?»
11 Mu ne ko: «Kenn, Sang bi.» Yeesu ne

ko: «Man it ci sama wall, duma la daan.
Demal, waaye bul defati bakkaar.»

Li Yeesuy wax mooy dégg
12 Yeesu jubluwaat ca mbooloo ma ne
leen: «Man maay leeru addina si. Ku ma
topp doo dox cig léndém, waaye dinga am

leeru dund.»
13 Farisen ya ne ko: «Yaw yaay seedeel

sa bopp, kon 1li ngay wax du dégg.»
14 Yeesu ne leen: «Maa ngi seedeel sama
bopp, teewul li may wax di dégg, ndaxte

xam naa fa ma bayyikoo, xam fa ma jém.
Waaye yéen xamuleen fa ma bayyikoo ak
fa ma jém. 15 Ci gis-gisu addina ngeen di
attee; man duma atte kenn. 16 Teewul
nag, su ma demee bay atte, bu jub lay
doon, ndaxte du man rekk ay atte, waaye
Baay, bi ma yo6nni, daf ciy and ak man.
17 Seen yoon dafa wax ne seedes faari
nit a géna woor. 18 Man maa ngi seedeel
sama bopp, te Baay bi ma yonni mi ngi
may seedeel itam.»

19 Nu laaj ko ne: «Kuy sa baay?» Yeesu
ne leen: «Xamuleen ma, xamuleen sama
Baay. Bu ngeen ma xamoon, xam ko.»

20 Bi muy wax loolu, Yeesoo nga doon
janglee ca kér Yalla ga, ca wetu fa fiu
doon denc asaka ya. Kenn manu ko
woona japp, ndaxte waxtoom jotagul.

21 Yeesu dellu ne leen: «Maa ngi dem;
dingeen ma seet, waaye seen bakkaar
ngeen di deeyaale. Fa ma jém, dungeen
fa mana dem.»

22 Yawut yay waxante naan: «Nee na
kat, fa mu jém, dunu fa mana dem. Mbaa
du day xaruji?» 23 Yeesu ne leen: «Yéen,
fii ngeen bawoo, ci suuf, waaye man ca
kaw laa joge. Addina ngeen soqikoo,
waaye man bokkuma ci. 24 Looloo tax
ma ne, ci seeni bakkaar ngeen di dee.
Bu ngeen gémul ki ma nekk, dingeen dee
ci seeni bakkaar.» 25 Nu ne ko: «Yaay
kan?» Mu ne leen: «Li ma leen waxoon ca
njalbéen ga. 26 Li ma mana wax ci yéen
ba atte leen, bare na. Waaye ki ma yonni,
ku woor la, te i mu ma wax rekk laay
jottali addina.»

27 Xamufiu woon ne, Yalla Baay bee tax
muy wax. 28 Yeesu nag ne leen: «Bu
ngeen yékkatee Doomu nit ki, dingeen
xam ne Maay ki Nekk®. Dingeen xam ne
it, duma def dara man ci sama bopp. Li
ma Baay biy jangal rekk laay wax. 29 Te it
ki ma yonnee ngi and ak man; masu maa
bayyi ma wéet, ndaxte li ko neex rekk
laay def.» 30 Bi fiuy dégg Yeesu di wax
loolu, fiu bare daldi koy gém.

Waa kér Ibraayma

31 Yeesu ne Yawut ya ko gémoon: «Bu
ngeen saxee ci li ma wax, nekk ngeen
samay taalibe ci lu woor. 32 Te it dingeen
xam dégg gi, te dégg gi dina leen goreel.»

33 Nu ne ko: «Nun ci Ibraayma lanu
soqikoo te masunoo nekk jaamu kenn.
Nan nga nu mana waxe ne dinafiu leen
goreel?»

34 Yeesu ne leen: «Ci dégg-dégg maa
ngi leen koy wax, képp kuy bakkaar,
jaamu bakkaar la. 35 Te jaam du bokk ci
kér gi ba faww, waaye doom, moom, ci
kér gi la bokk ba faww. 36 Kon nag bu
leen Doom ji defee gor, dingeen doon ay
gor tigi. 37 Xam naa ne askanu Ibraayma
ngeen. Waaye yéena ngi may wuta rey,
ndaxte li may jangle xajul ci yéen. 38 Li
ma sama Baay won laay wax; waaye
yéen, li leen seen baay di wax ngeen di
def.»

39 Nu ne ko: «lbraayma mooy sunu
baay.» Yeesu ne leen: «Bu ngeen dee
waa kér Ibraayma, dingeen jéfe ni moom.
401.éegi nag yéena ngi may wuta rey, man
mi leen jottali dégg, gi ma jéle ca Yalla.
Ibraayma deful lu ni mel. 41 Li ngeen
donne ci seen baay rekk ngeen di def.»
Nu ne ko: «Nun de, dunu doomi araam.
Benn baay rekk lanu am, mooy Yalla.»

Waa kér Seytaane

42 Yeesu ne leen: «Bu Yalla doon seen
baay, dingeen ma bégg, ndaxte ca moom
laa joge, fiéw ci ndigalam. Néwaluma
sama bopp, waaye moo ma yénni. 43 Lu
tax dégguleen 1li ma leen wax? Li
ko waral moo di manuleen koo déglu.
44 Seytaane mooy seen baay, te bégg-
béggam ngeen di bégg di def. Boomkat
la masa doon. Du taxaw mukk ci dégg,
ndaxte dégg nekkul ci moom. Buy fen,
déppoo na ak jikkoom, ndaxte fenkat la,
te ci moom la fen soqgikoo. 45 Waaye
man damay wax dégg, moo tax gémuleen
ma. 46 Kan ci yéen moo mana seede
ne bakkaar naa? Su ma waxee dégg
nag, lu tax dungeen ma gém? 47 Ku
nekk doomu Yalla dina déglu ay waxam.

* 8:28 Maay ki Nekk mooy turu Yalla, wi mu feefial yonentam Musaa, te &mb melo wu sax wu Yalla.

Waaye nekkuleen doomi Yalla, looloo tax
dungeen déglu.»

Li Yeesu seede ci mbiram
48 Yawut ya ne ko: «Ndax danoo waxul

dégg, bu nu nee, nitu Samari nga te
dangaa am ay rab?»

49 Yeesu ne leen: «Awma rab; waaye
sama Baay laay teral, te yéen dangeen
may toroxal. 50 Wutumaa maggal sama
bopp. Keneen a ma koy wutal te mooy
atte. 51 Ci dégg-dégg maa ngi leen
koy wax, kuy samm sama wax doo dee
mukk.» 52 Yawut ya ne ko: «Léegi wdor
nanu ne dangaa am ay rab! Ibraayma
faatu na, yonent yépp faatu, yaw nga
naan: “Kuy samm sama wax doo fiam
dee.” 53 Sunu baay Ibraayma faatu na;
mbaa du dangaa defe ne yaa ko géna
magg? Yonent yiitam faatu nafiu. Waaw,
loo teg sa bopp?»

54 Yeesu ne leen: «Su ma dee maggal
sama bopp, du am maana. Sama Baay
a may maggal, moom mi ngeen naan,
mooy seen Yalla. 55 Xamuleen ko nag;

man maa ko xam. Su ma ne woon xawma
ko, ab fenkat laay doon ni yéen. Waaye

xam naa ko te maa ngi samm waxam.
56 Seen baay Ibraayma bég na, bi mu
yégee sama ngan. Bi mu ko gisee it, bég
na cilool.» 57 Yawut ya ne ko: «Amaguloo
juréom fukki at, ba noppi naan gis nga
Ibraayma?» 58 Yeesu ne leen: «Ci dégg-
dégg maa ngi leen koy wax, laata fiuy
sakk Ibraayma, fekk na ma doon ki fiuy
wax Maay ki Nekkt.»

59 Noonu fiu for ay xeer, bégg ko koo
sanni ngir rey ko. Waaye Yeesu nébbu,
génn kér Yalla ga.

9

Yeesu faj na gumbag judduwaale

1 Amoon na fu Yeesu jaaroon, gis fa
waa ju judduwaale gumba. 2 Taalibeem
ya laaj ko ne: «Kilifa gi, lu tax waa jil
judduwaale gumba? Ndax bakkaaram a
ko waral, walla bu waajuram?» 3 Yeesu ne
leen: «Ajuwul ci bakkaaram walla ci bu
waajuram. Waaye loolu dafa am, ngir jéfi
Yalla yi feefi ci moom. 4 Béccég lanu wara

7 8:58 Seetal ci 8.28.

matal jéfi ki ma yonni; guddi dina fiéwi,
goo xam ne kenn du ci mana liggéey. 5 Ci
bi may nekk addina, maay leeru addina.»

6 Bi Yeesu waxee loolu ba noppi, dafa
daldi tifli, jaxase lor wa ak ban, tay ko ci
béti gumba ga ne ko: 7 «<Demal sélmu ci
bétu Silowe.» Silowe mi ngi tekki «YOnni
nafiu ko.» Gumba ga daldi dem sélmuji,
délsi di gis.

8 Dékkandoom vyi ak fii ko xame woon
bu jékk ci yelwaan naan: «Xanaa du Kkii
moo daan toog, di yelwaan?» 9 Nii naan:
«Moom la de!» Nee naan: «Du moom!
Dafioo niroo rekk.» Mu daldi leen ne:
«Man la de!» 10 Nu ne ko: «Lu ubbi say
bét?» 11 Mu ne leen: «Ku fiuy wax Yeesu
moo tooyal ban, tay ko ci samay bét, ne
ma: “Demal sélmu ci bétu Silowe.” Ma
dem nag sélmuji, daldi gis.» 12 Nu ne ko:
«Ana waa ji?» Mu ne leen: «Xawma fu
mu nekk.»

Farisen laaj nafiu gumba, gi fiu wéral
13 Noonu fiu daldi indil Farisen yi nit ki
gumba woon. 14 Ndekete Yeesu, bés bi mu
tooyale ban, ubbi béti gumba ga, bésub
noflaay la woon. 15 Looloo tax Farisen ya
di laajaat waa ja fi mu jaar bay gis léegi.
Mu ne leen: «Dafa tay ban ci samay bét,

ma sélmuji, ba fi ma nekk maa ngi gis.»
16 Ci noonu am ca Farisen ya fiu
naan: «Ki def lii, manula joge ca Yalla,
ndaxte toppul ndigalu bésub noflaay bi.»
Neneen it di wax ne: «Nan la boroom
bakkaar mana wonee yii firnde?» Noonu

fiu daldi féewaloo ci seen biir. 17 Farisen
ya laajaat ka gumba woon ne ko: «Yaw,

loo wax ci moom? Yaw de la ubbil say
bét.» Mu ne leen: «Yonent la.»

18 Yawut ya manufiu woona nangu ne,
nit ka dafa gumba woon tey gis 1éeqi, fiu
daldi wooluji ay waajuram, 191laaj leen ne:
«Ndax kii mooy seen doom, ji ngeen ne
gumba judduwaale la? Kon fu mu jaar,
bay gis 1éegi?» 20 Waajur ya ne leen:
«Xam nanu ne daal, sunu doom la te dafa
judduwaale gumba. 21 Waaye ni mu def
léegi bay gis, xamunu ko, te xamunu it ki
ko ubbil ay bétam. Laajleen ko; magum
jémm la, te man na tontul boppam.»

22 Ragal Yawut ya nag moo taxoon
waajuri nit ka waxe noonu, ndaxte Yawut
ya dafioo mankoo woon ne, képp ku
seede ne Yeesu mooy Almasi bi, fiu daq
la ca jangu ba. 23 Looloo tax waajur ya
ne: «Laajleen ko; magum jémm la.»

24 Farisen ya dellu woowaat ka gumba
woon ne ko: «Waxal sa digganteek Yalla.
Xam nanu ne waa joojee boroom bakkaar
la.» 25 Mu ne: «Xawma ndax boroom
bakkaar la am déet. Li ma xam daal
mooy gumba woon naa, te léegi maa ngi
gis.» 26 Nu laaj ko ne: «Lu mu la def?
Nu mu la ubbile say bét?» 27 Mu ne
leen: «Wax naa leen ko ba noppi, waaye
dégluwuleen ma. Lu ngeen bégg ci ma
di ko wax, di waxaat? Xanaa dangeena
bégga nekk yéen itam ay taalibeem?»
28 Ci kaw loolu fiu daldi ko saaga ne
ko: «Yaw yaay taalibeem. Nun, taalibey

Musaa lanu. 29 Xam nanu ne Yalla wax
na ak Musaa; waaye kii, xamunu sax fu

mu joge.»

30 Waa ja ne leen: «Loolu de, doy na
waar! Xamuleen fu mu joge, te moo ubbi
samay bét! 31 Xam nanu ne Yalla du
déglu boroom bakkaar. Waaye nag, dina
déglu ki koy ragal tey def coobareem.
32 Bi addina sosoo ba tey, masuiioo dégg
nit ku ubbi béti gumbag judduwaale.
33 Kon nit kookee nag, bu jogewul woon
ca Yalla, du mana def dara.» 34 Nu ne
ko: «Yaw, ci biir bakkaar nga juddoo, ba
noppi di nu jangal?» Noonu fiu daq ko ca
jangu ba.

Ngumbag xel

35 Yeesu daldi yég ne daq nafiu nit ka.
Bi mu dajeek moom, mu ne ko: «Ndax
gém nga Doomu nit ki?» 36 Waa ja ne ko:
«Wax ma mooy kan, Sang bi, ba ma man
koo gém.» 37 Yeesu ne ko: «Gis nga ko ba
noppi, te mooy kiy wax ak yaw.» 38 Waa ja
ne: «Boroom bi, gém naa la.» Noonu mu
jaamu Yeesu. 39 Yeesu ne ko: «Attee ma
taxa Néw addina, ngir fii gumba gis, fiy
gis gumba.» 40 Bi Farisen ya nekkoon ak
moom déggee loolu, fiu ne ko: «Xanaa
kon nun it danoo gumba?» 41 Yeesu ne
leen: «Bu ngeen gumba woon, dungeen

am bakkaar, waaye fi ak yéena ngi naan:
“Nu ngi gis,” ci bakkaar ngeen di dékk.

10

Misaal ci mbirum samm bi ak xar yi

1 «Ci dégg-dégg maa ngi leen koy wax,
ku jaar feneen fu dul ci buntu gétt gi,
kooku sacc la, saay-saay la. 2 Waaye
ki jaar ci bunt bi, mooy sammu xar yi.
3 Wottukat bi dina ko ubbil bunt bi, xar
yiy dégg baatam. Xar yi mu moom nag,
bu ci nekk dina la woo ci sa tur, ba
noppi nga topp ko ci biti. 4 Samm b1 bu
génnee yi mu moom yepp, dina leen jiitu,
fu topp ko, ndaxte xam nafiu baatam.
5 Waaye dufiu topp jaambur; dafiu koy
daw, ndaxte miinufiu baatam.»

6 Yeesu misaaloon na leen loolu, waaye

xamufiu lu mu leen doon wax. 7 Noonu
Yeesu newaat: «Ci dégg-dégg maa ngi

leen koy wax, man maay buntu geétt gi.
8 Ni ma fi jiitu fiépp ay sacc lafiu, ak ay
saay-saay; waaye xar yi dégluwuiiu leen.
9 Man maay bunt bi; ku jaar ci man, dinga
mucc, dinga mana dugg ak a génn, dinga
am it mbooy goo mana fore. 10 Sacc bi
moom, day saccsi rekk, di rey ak a yaqg.
Man damaa fiéw, ngir nit fii am dund, ba
nekk ci naataange.

11 «Man maay samm bu baax bi. Samm
bu baax bi day joxe bakkanam ngir ay
xaram. 12 Ki dul samm bi tey liggéeyal
xaalis rekk waaye moomul xar yi, bu
séenee bukki, day daw, bayyi fa xar ya.
Bu ko defee bukki ba dal ca coggal ja,
japp ca, tasaare ya ca des. 13 Booba surga
day daw, ndaxte xaalis rekk lay liggéeyal,
faalewul xar ya.

1415 «Man maay samm bu baax bi. Ni
ma xame Baay bi te Baay bi xame ma ni,
noonu laa xame samay xar, te ioom it ni
lafiu ma xame. Te it kat dinaa joxe sama
bakkan ngir xar yi. 16 Am naa yeneen xar
yu bokkul ci gétt gii. War naa leena indi,
foom it, te dinafiu déglu sama baat. Benn
coggal ay am ak benn samm. 17 Baay
bi bégg na ma, ndaxte damay joxe sama
bakkan ngir jélaat ko. 18 Kenn du ko jéle
cl man; maa koy joxe ci sama coobarey
bopp. Am naa it safi-safiu joxe ko te am

naa safn-safu jélaat ko. Loolu la ma sama
Baay sant.»

19 Kaddu yooyee fioo féewalewaat
Yawut yi. 20 Nu bare ca fioom naan:
«Dafa and ak rab! Dafa dof! Lu tax ngeen
koy déglu?» 21 Waaye fieneen naan: «Nit
ku am ay rab du waxe nii. Ndax rab man
na ubbi béti gumba?»

Yawut ya nanguwuriu Yeesu

22 Am bés fiu doon maggal ca

Yerusalem Bés ba fiu sellale woon kér
Yalla ga; ci jamonoy sedd la woon.

23 Yeesoo nga woon ca kér Yalla ga, di
doxantu ca biir Werandaa bu Suleymaan.
24 Yawut ya wér ko ne ko: «Kafi nga nuy
dindi ci kumpa? Boo dee Almasi bi, wax
ko mu leer.»

25 Yeesu ne leen: «Wax naa leen ko
ba noppi, waaye gémuleen. Jéf yi may
def ci sama turu Baay fioo may seede.
26 Waaye gémuleen ndaxte bokkuleen ci
samay xar. 27 Samay xar dinafiu dégg
sama baat; xam naa leen te fiu ngi may
topp. 28 Dama leen di jox dund gu dul
jeex; dufiu sanku mukk, te kenn du leen
jéle ci sama loxo. 29 Baay bi ma leen jox,
moo géna magg lépp, te kenn manula jéle
dara ci loxob Baay bi. 30 Man ak Baay bi
benn lanu.»

31 Yawut ya daldi foraat ay xeer, bégg
koo sanni, ngir rey ko. 32 Noonu Yeesu
ne leen: «Def naa ci seen kanam jéf yu
baax yu bare ci ndigalu Baay bi. Ban ci
jéf yooyu moo tax ba ngeen bégg maa
sanni ay doj?» 33 Yawut ya ne ko: «Jéf
ju baax taxul nu bégg laa sanniy xeer,
waaye dangay suufeel turu Yalla; yaw, nit
rekk nga, ba noppi di def sa bopp Yalla!»

34 Yeesu ne leen: «Bind nafiu ci seen
téereb yoon ne: “Yalla nee na: Ay yalla
ngeen.” 35 Yalla wooye na “ay yalla” fii
mu yonnee kaddoom, te Xxam nanu ne

kenn manula randal waxi Yalla. 3¢ Kon nu
ngeen mana waxe ne damay suufeel turu

Yalla ndax li ma ne Doomam laa, man mi
Yalla tann, y6nni ma ci addina? 37 Su
ma deful sama jéfi Baay, buleen ma gém;
38 waaye su ma ko defee, bu ngeen ma
gémul sax, gémleen boog samay jéf, ngir
ngeen xam te nangu ne maa ngi nekk ci

Baay bi te Baay bi nekk na ci man.» 39 Nu
di ko wuta jappaat, waaye mu bayyi leen
fa, dem.

40 Yeesu génn, jallaat dexu Yurdan, toog
fa Yaxya daan séobe ci ndox bu jékk.
41 Nit fiu bare fiéw ci moom, te naan:
«Yaxya deful benn kéemaan, waaye li mu
wax ci kii yépp, dégg la.» 42 Noonu fiu
bare gém ko.

11

Deewu Lasaar
1 Amoon na benn waay bu woppoon,

nu koy wax Lasaar. Ma nga dékkoon
Betani, moom ak Maryaama ak Mart, mi
mu bokkaloon ndey ak baay. 2 Maryaama
mooy jigéen jiy sottiji latkolofi ci tanki
Boroom bi, fompe ko kawaram. Moom
la cammifiam Lasaar woppoon. 3 Naari
jigéeni Lasaar yonnee ca Yeesu ne ko:
«Boroom bi, sa xarit wopp na.» 4Bi Yeesu
déggee xibaar boobu, mu ne: «Lasaar
de, woppam jooju du ko mujje; day wone
ndamu Yalla, tey maggal Doomu Yalla ji.»

5 Yeesu soppoon na Mart ak Maryaama
ak Lasaar. 6 Bi mu yégee nag ne Lasaar
Wopp na, mu toogaat yeneen fiaari fan ca

bérab, ba mu nekkoon. 7 Gannaaw loolu
mu ne taalibe ya: «Nanu dellu Yude.»

8 Taalibe ya ne ko: «Kilifa gi, yaggul dara
waa Yude doon nafiu la wuta rey ak i
xeer, nga di fa dellu?» 9 Yeesu ne leen:
«Xanaa du béccég fukki waxtook faar
la? Kuy dox béccég, du fakktalu, ndaxte
day gis leeru addina si. 10 Waaye kuy dox
guddi, dina fakktalu, ndaxte leer nekkul
ci moom.» 11 Yeesu wax loolu, teg ca ne:
«Sunu xarit Lasaar nelaw na, waaye maa
ngi dem yee ko.» 12 Taalibe ya ne ko:
«Boroom bi, bu nelawee kay, kon dina

WET.»
13 Yeesu dafa béggoona wax ne, Lasaar

dee na, waaye taalibe yi dafioo xalaatoon
ne mbiri nelaw rekk lay wax. 14 Ci kaw

loolu Yeesu wax ci lu leer ne: «Lasaar
dee na. 15 Bég naa ngir yéen ndax li ma

fa nekkul, ngir seen ngém géna dégér.
Waaye nanu ko seeti.» 16 Noonu Tomaa,

ki turam di tekki «Séex bi», daldi ne
yeneen taalibe ya: «Nanu dem nun itam,

deeyandoo ak moom!»

Yeesu mooy ndekkite, mooy dund

17 Bi Yeesu agsee, mu fekk ne bi fiu
dencee Lasaar ak léegi, mat na fieenti
fan. 18 Betani ma nga woon ca wetu
Yerusalem, diggante bi matul woon sax
fietti kilomet. 19 Yawut yu bare fiéwoon
nafiu kér Mart ak Maryaama, ngir défal
leen ci seen deewu cammifi.

20 Bi Yeesu fnéwee, Mart yég ko, dem
di dajeek moom; fekk booba Maryaamaa
nga toogoon ca kér ga. 21 Mart ne Yeesu:
«Boroom bi, boo fi nekkoon de, sama
cammif li du dee. 22 Waaye xam naa ne
fii nu tollu sax, loo fiaan Yalla, mu may

la ko.» 23 Yeesu ne ko: «Sa cammif dina
dekki.» 24 Mart ne ko: «Xam naa ne dina
jog bésu ndekkite la, keroog bés bu mujj

ba.» 25Yeesu ne ko: «Man maay ndekkite
li, maay dund gi. Ku ma gém, boo deeyee
it, dinga dund. 26 Rax-ca-dolli kuy dund
te gém ma, doo dee mukk. Ndax gém nga

loolu?» 27 Mu ne ko: «Waaw, Boroom bi.
Gém naa ne yaay Almasi bi, di Doomu

Yalla, ji wara fiéw addina.»

28 Bi Mart waxee loolu, mu daldi dem
wooyi Maryaama ne ko ci pett: «Kilifa gaa
ngi fi; mi ngi lay laaj.» 29 Bi Maryaama
déggee loolu, mu daldi jog, gaawantu
dem ca Yeesu. 30 Te fekk duggagul woon
ca dékk ba, waaye ma nga woon ba tey
ca bérab, ba mu daje woon ak Mart.
31 Noonu Yawut, ya nekkoon ca kér ga di
défal Maryaama, gis ko mu ne bérét génn,
fiu daldi koy topp, defe ne day jooyi ca
bammeel ba.

32 Bi Maryaama agsee nag ca Yeesu,
ba gis ko, mu daanu ciy tankam ne
ko: «Boroom bi, boo fi nekkoon, sama
cammif du dee.» 33 Yeesu gis ne mi ngi
jooy te Yawut yi and ak moom itam fiu
ngi jooy. Mu daldi jaq, am nagar wu réy.
34 Mu ne leen: «Fu ngeen ko denc?» Nu
ne ko: «Kaay gis, Sang bi.»

35 Yeesu jooy. 36 Noonu nag, Yawut ya
ne: «Gis ngeen ni mu ko bégge woon!»
37 Waaye am na ca floom fiu doon wax
naan: «Moom mi ubbi béti gumba gi,

ndax manul woona fexe ba Lasaar du
dee?»

Lasaar dekki na

38 Yeesu dellu am nagar wu réy, daldi
dem ca bammeel ba. Pax la mu fiu yett ci
doj, ube ko xeer. 39 Yeesu ne: «Dindileen
xeer wil» Mart, jigéenu ku dee ki ne
ko: «Boroom bi, dina xasaw xunn fii mu
nekk, ndaxte am na ci bammeel bi heenti
fan.» 40 Yeesu ne ko: «Ndax waxuma la
ne boo gémee, dinga gis ndamu Yalla?»
41 Nu daldi dindi xeer wa. Yeesu xool
ci kaw, ne jakk asamaan, fiaan Yalla ne:
«Baay, sant naa la ci li nga ma déglu ba
noppi. 42 Xam naa ne doo jog ci di ma
déglu, waaye dama koy wax, ngir nit fii
ma wér gém ne yaa ma yonni.»

43 Bi mu wazxee loolu, Yeesu woote ak
baat bu dégér ne: «Lasaar, fiéwal ci biti!»
44 Néew bi daldi génn, fiu gis cangaay, li
fiu takke woon tank yi ak loxo yi, ak kaala,
gl iu muure woon kanam gi. Yeesu ne
leen: «Tekkileen ko, bayyi ko mu dem.»

Pexe yi jém ci Yeesu

45 Yawut yu bare ca fia fiéwoon kér
Maryaama te gis li Yeesu defoon, daldi
koy gém. 46 Waaye amoon na it fiu
demoon ci Farisen ya, nettali leen la Yeesu
defoon. 47 Farisen ya ak sarxalkat yu mag
ya woo kureelu attekat ya ne: «Nit Kkii
kat, kéemaan yi muy def a ngi bégga
bare. Lu nuy def nag? 48 Ndaxte su nu
ko bayyee mu jappoo nii, iépp dinafiu
ko gém, te kilifay Room yi dinafiu fiéw,
daaneel sunu kér Yalla gi, tas sunu réew!»

49 Amoon na ca fioom ku fiuy wax Kayif
te mu nekkoon sarxalkat bu mag ba at
mooma; mu ne leen: «Xamuleen ci mbir
mi dara. 59 Xanaa xamuleen ne, kenn nit
rekk dee ngir fiépp, mooy li gén ci yéen?
Bu ko defee réew mi du tas.»

51 Loolu Kayif waxu ko woon ci sagoom,
waaye li mu nekkoon sarxalkat bu mag ba
at mooma, moo tax Yalla xiirtal ko mu ne,
Yeesu dina dee ngir réew mi. 52 Du woon
rekk ngir xeet woowu, waaye ngir itam
doomi Yalla, yi tasaaroo yépp, dajaloo
nekk benn.

>3 Keroog la njiiti Yawut ya dogu ci
rey Yeesu. 54 Taxoon na ba Yeesu dootul
doxantu ci biir Yawut ya. Noonu mu
dem ca gox bu jege mandiy ma, ca
dékku Efrayim. Foofa nag la toog ak ay
taalibeem.

55 Bésu Mucc baa ngi doon jubsi, mu
doonoon ag maggal ci Yawut yi, ba fiu
bare ca waa all ba di dem Yerusalem
balaa booba, ngir sanguji set. 56 Nu
ngi doon wut Yeesu tey waxante ca kér
Yalla ga naan: «Lu ngeen ci xam? Ndax
dina fiéw ci maggal gi walla déet?»
57 Sarxalkat yu mag ya ak Farisen ya daldi
santaane ne, bu kenn xamee fu Yeesu
nekk, mu yégle ko, ngir fiu man koo japp.

12

Maryaama sotti na latkolofi ci tanki
Yeesu

1 Juréom benni fan laata fiuy maggal
bésu Mucc ba, Yeesu dem na Betani,
dékku Lasaar, mi mu dekkal. 2 Foofa fiu
defaral ko fa reer. Mart moo ko doon
séddale, te Lasaar bokkoon na ca gan

fia. 3 Noonu Maryaama daldi jél liibaru
latkolofi ju raxul ju fiuy wax nard, tey
jar lu baree bare. Mu sotti ko ci tanki
Yeesu, ba noppi fomp ko ak kawaram.
Xetu latkolon gi gilli ci kér gi yépp. 4 Kenn
ca taalibey Yeesu ya, muy Yudaa Iskariyo,
mi ko nara wor, daldi ne: 5 «Lu tax
jaayewufiu latkolofi jii peyu atum lémm,
jox ko miskin yi?» 6 Waaye bi muy wax
loolu, xalaatul woon miskin yi, ndaxte
sacc la woon; moo yoroon boyetu xaalis
bi, te daan ci sakk.

7 Waaye Yeesu ne ko: «Bayyi ko!
Jekkoon na mu denc ko ngir bés bu fiu
may suul. 8 Miskin yaa ngi ak yéen bés bu
nekk, waaye dungeen ma gis ba faww.»

9 Bi fiu yégee ne Yeesoo nga fa,

mbooloom Yawut mu bare daldi dem
Betani. Yeesu rekk y6bbuwu leen fa

woon, waaye dafioo béggoona gisaale
Lasaar, mi Yeesu dekkaloon. 10 Sarxalkat
yu mag ya dogu ci ne dafiuy reyaale
Lasaar, 11 ndaxte moo waral Yawut yu
bare déddu leen, gém Yeesu.

Yeesu dugg na Yerusalem

12 Ca éllég sa mbooloo mu bare, ma
néwoon ca maggalu bésu Mucc ba, yég
ne Yeesoo ngi jémsi Yerusalem. 13 Nu

daldi jél cari garab, génn di ko teeru. Nuy
Xaacu naan:
«Osaanal!

Yaw miy féw ci turu Boroom bi, ku
barkeel nga!

Na Yalla barkeel buuru Israyil!»

14 Yeesu wut cumbur, war ko; ndaxte

Mbind mi nee na:

15 «Buleen ragal, waa Siyor).

Gis ngeen, seen buur a ngi fiéw,

war mbaam mu ndaw.»

16 Yooyu yépp, taalibe ya xamufiu woon
ca saa sa lu muy tekki; waaye gannaaw
bi ndamu Yeesu feefiee, fiu fattaliku ne,
Mbind mi yégle woon na loolu ci moom,
te amal nafiu ko.

17 Na nekkoon ak Yeesu fiépp, bi muy
wooyee Lasaar mu génn ca bammeel ba
te mu dekkal ko, demoon nafiu, nettali la
fiu gis. 18 Looloo tax mbooloo ma teeru
ko, ndaxte yégoon nafiu firnde jooju.
19 Farisen yi nag di waxante naan: «Gis
ngeen, manuleen ci dara; fiépp a ngi koy
topp!»

Yeesu wax na ci ni mu wara faatoo

20 Ca mbooloo ma, amoon na ca ay
Gereg yu bokk ca fia fiégwoon Yerusalem
ngir jaamu Yalla diirub maggal ga.
21 Néw nafiu ci Filib, mi dékk Betsayda ci
diiwaanu Galile, ne ko: «Sang bi, danoo
béggoona gis Yeesu.» 22 Filib dem wax ko
Andare; nu and, waxi ko Yeesu.

23 Mu ne leen: «Waxtu wi fiu wara
feefiale ndamu Doomu nit ki jot na. 24 Ci

dégg-dégg maa ngi leen koy wax, fi ak
peppu dugub ji wadd ci suuf jaarul ci
dee, du mana weesu li mu doon: pepp
donpy. Waaye bu deeyee, dina jur pepp
yu bare. 25 Ku bégg bakkanam dina ko
nakk, waaye ku ko baf ci addina sii, dina
ko denc ngir dund gu dul jeex gi. 26 Ku
bégga doon sama surga, na ma topp. Bu
ko defee, fu ma nekk, fa lay nekk moom
itam. Ku may liggéeyal, sama Baay dina
ko teral.

27 «Léegi nag damaa jagq. Lu may
wara wax? Mbaa du dama naan: “Baay,
musal ma ci li nara xew waxtu wiy iéw?”
Déedéet, éw naa sax ngir jaar ci waxtu
woowu. 28 Baay, maggalal sa tur!» Noonu
fu dégg baat bu jége asamaan naan:
«Maggal naa ko ba noppi, te dinaa ko
maggalaat.»

29 Mbooloo ma fa teewoon te dégg baat

ba daldi ne: «Dénnu la woon!» Neneen
naan: «Malaakaa doon wax ak moom.»
30 Waaye Yeesu ne leen: «Taxuma baat
boobu jolli, waaye yéena tax. 3! Atteb
addina si jot na: léegi fiu daq malaaka
mu bon, mi jiite addina si. 32 Te man,
bu fiu ma yékkatee, ma tiim suuf, dinaa
xiirtal nit fiépp ci man.» 33 Ci baat yooyu
la doon misaale ni mu wara faatoo.

34 Mbooloo ma ne ko: «Jang nanu ci
sunu téereb yoon ne, Almasi bi dina sax
ba faww. Kon yaw, nan nga mana waxe
ne: “Doomu nit ki dina yékkatiku?” Kuy
Doomu nit kooku?»

35 Yeesu ne leen: «Leer gi dootul yagg

ak yéen. Doxleen, ci bi ngeen dee am leer,
ngir 1éndém barfi leena bett. Ndaxte kuy
dox ci 1éndém doo xam foo jém. 36 Kon ci
bi ngeen dee am leer gi, gémleen ko, ngir
ngeen doon doomi leer.»

Yeesu bayyi na Yawut ya ci seen ngélém
Bi mu waxee loolu ba noppi, Yeesu dafa
dem, nébbatuji leen. 37 Firnde yi mu
leen won yépp taxul fiu gém ko, 38 ngir
li yonent Yalla Esayi waxoon am:
«Boroom bi, ana ku gém sunu waare?

Kan la Boroom bi won dooleem?»

39 Manufiu woona gém, ndaxte Esayi dafa
waxaat ne: _

40 «Yalla dafa gumbaal seeni bét,

def ba fiu dégér bopp,

ngir seeni bét bafa gis,

seen xel bana xam,

fiu bafia wafifiiku ci man ngir ma wéral
leen.»

41 Esayi dafa wax loolu, ndaxte gisoon na

ndamu Yeesu te mi ngi doon wax ci ay

mbiram.

42 Fekk na ci biir njiit yi sax, fiu bare
gémoon nafiu Yeesu, waaye Farisen yee
tax fésalufiu ko, ndaxte dafioo ragaloon,
fiu daqg leen ca jangu ba. 43 Ngérému nit
a leen génaloon ngérému Yalla.

44 Yeesu yégle ne: «Ku ma gém,
gémuloo ma waaye gém nga ki ma yonni.
45 Ku ma gis, gis nga ki ma yonni. 46 Ni
ag leer laa wacce ci addina, ngir ku
ma gém du des ci léndém. 47 Ku dégg
samay wax te toppu leen, du man maa
koy daan, ndaxte waccuma ngir daan

addina, waaye damaa fiéw ngir musal ko.
48 Ku ma beddeeku te nanguwul samay
wax, dina fekk fii li koy daan: sama
njanglee koy daan keroog bés bu mujj
ba. 49 Ndaxte waxuma ci sama coobare,
waaye Baay bi ma yonni ci boppam, moo
ma sant li ma wara wax ak li ma wara
jangle. 50 Te xam naa ne li muy santaane
day joxe dund gu dul jeex. Kon li ma wax,
dama koy wax, ni ma ko Baay bi sante.»

13

Yeesoo raxas na tanki taalibeem
1Laata maggalu bésu Mucc ba la woon.

Yeesu xamoon na ne waxtu wi mu wara
génne addina, dem ca wetu Baay ba, jot

na. Ku bégg fiofiam yi nekk ci addina

la, te bégg na leen ba fa mbéggeel mana
yem.

2 Yeesu ak taalibe yaa ngi doon reer.
Fekk na booba Seytaane xiirtal Yudaa,
doomu Simor Iskariyo, ngir mu wori
Yeesu. 3 Yeesu xamoon na ne Yalla joxoon
na ko safi-saii ci 1épp, xam it ne ca Yalla
la joge te ca moom lay delluwaat. 4 Mu
daldi joge ca reer ba, summi mbubbam,
daldi jél ab sarbet, laxas ko ci ndiggam.

> Noonu mu sotti ndox ci ab kéll, daldi
tambali di raxas tanki taalibe ya, di leen

fomp ak sarbet, ba mu laxasaayoo.

6 Bi mu agsee ba ca Simor) Piyeer, kooku
ne ko: «Boroom bi, ndax yaw dangaa
nara raxas samay tank?» 7 Yeesu ne
ko: «Xamoo fii mu nekk li may def,
waaye dinga ko xami.» & Piyeer ne Kko:
«Déedéet, duma nangu mukk nga raxas
samay tank.» Yeesu ne ko: «Su ma la
raxasul, doo bokk ak man dara.» 9 Simor
Piyeer ne ko: «Kon nag Boroom bi, bul
yem rekk ci tank yi, waaye raxasaaleel
loxo yi ak bopp bi!l» 10 Yeesu ne ko: «Ku
sangu ba noppi, soxlaatula raxas lu dul
ay tankam, ndaxte set na wecc. Yéen nag
set ngeen, waaye du fiépp!» 11 Fekk Yeesu
xamoon na ki ko nara wor, looloo tax mu
ne: «Setuleen yéen fépp.»

12 Bi mu leen raxasalee seeni tank ba
noppi, Yeesu dafa solaat mbubbam, dellu

toogaat ne leen: «Ndax xam ngeen li
ma leen defal? 13 Yéena ngi may wooye
“Kilifa gi” ak “Boroom bi,” te wax ngeen

dégg, moom laa. 14 Kon bu fekkee ne
man miy Boroom bi tey Kilifa gi, maa leen
raxasal seeni tank, yéen itam war ngeen
di raxasalante seeni tank. 15 Bayyil naa
leen fi royukaay, ngir ngeen di jéf, nii
ma jéfeek yéen. 16 Ci dégg-dégg maa ngi
leen koy wax, jaam génula magg sangam,
mbaa ndaw, ki ko yonni. 17 Gannaaw xam
ngeen loolu, bu ngeen doxalee noonu,
dingeen bég.

Yeesu yégle na ne Yudaa moo koy wor

18 «Yéen fépp taxuleen may wax; xam
naa fi ma tann. Waaye li Mbind mi
wax, faww mu am, bi fiu naan: “Ki lekk
sama dugub wéq na ma.” 19 Maa ngi
leen koy wax ci teel, bala looloo fiéw, ngir
bu fiéwee, ngeen gém ne Maay ki Nekk.
20 Ci dégg-dégg maa ngi leen koy wax, ku
nangu kenn ci fii may yonni, nangu nga
ma, man itam; te ku ma nangu, nangu nga
ki ma yonni.»

21 Bi Yeesu waxee loolu ba noppi, mu
jaq, biral ne: «Ci dégg-dégg maa ngi leen
koy wax, kenn ci yéen dina ma wor»
22 Taalibe yi di xoolante, te xamufiu kan
lay wax. 23 Ka Yeesu béggoon te mu
bokkoon ca taalibe ya, ma nga soéonu
woon ca kaw Yeesu. 24 Kooku la Simon
Piyeer liyaar, ngir mu laaj Yeesu ki ko

taxoon di wax. 25 Taalibe ba daldi wal-
batiku ca Yeesu, laaj ko ne: «Boroom bi,

kooku kan la?» 26 Yeesu ne ko: «Dinaa
capp dogu mburu ci ndab li; ki ma koy

jox, kooku la.»

Noonu Yeesu jél dogu mburu, capp ko
ca ndab la, daldi koy jox Yudaa, doomu
Simor) Iskariyo. 27 Naka la Yudaa jél dog
wa, Seytaane dugg ci moom. Yeesu ne ko:
«Gaawantul ci li ngay def!»

28 Amul kenn ca fia fa toogoon ku xam
lu tax mu wax ko loolu. 29 Waaye gan-
naaw Yudaa moo yoroon boyetu xaalis bi,
am fu xalaat ne, Yeesu dafa koo wax, mu
dem jéndi li war ci maggal gi, walla mu
ne ko mu dem sarax miskin yi. 30 Yudaa
nag jél dogu mburu ma, daldi génn ca saa
sa. Booba guddi woon na.

Yeesu yégle na ne, Piyeer dina ko weddi

31 Bi Yudaa génnee, Yeesu ne: «Léegi
nag ndamu Doomu nit ki feefi na, te

ndamu Yalla feefi na itam ci moom. 32 Te
bu ma feefialee ndamu Yalla, Yalla itam
ci teewaayam dina feefial ndamu Doomu

nit ki, te dina ko def léegi. 33 Samay
soppe, sama nekk ak yéen dootul yagg.
Dingeen may seet, waaye maa ngi leen di
wax léegi li ma waxoon Yawut ya: fa ma
jém, dungeen fa mana dem. 34 Maa ngi
leen di jox ndigal lu bees: bégganteleen.
Nangeen di béggante ni ma leen bégge.
35 Ni fiuy xame ne samay taalibe ngeen,
mooy ngeen béggante.»

36 Simoy Piyeer laaj ko ne: «Boroom
bi, foo jém?» Yeesu ne ko: «Fa ma
jém, manuloo ma faa topp léegi, waaye
dinga ma toppi ca kanam.» 37 Piyeer ne
ko: «Boroom bi, lu tax manuma laa topp
léegi? Attan naa joxe sama bakkan ngir

yaw!» 38 Yeesu ne ko: «Attan ngaa joxe sa
bakkan ngir man? Ci dégg-dégg maa ngi
la koy wax, bala ginaar a sab, dinga ma
weddi fietti yoon.

14

Yeesu défal na xolu taalibeem yi

1 «<Buleen jaq. Gémleen Yalla te gém
ma. 2 Am na néeg yu bare ca sama
kér Baay, bu dul woon noonu, ma wax
leen ko, ndaxte maa ngi dem defaral
leen fa ngeen di dékk. 3 Te su ma leen
defaralee bérab booba ba noppi, dinaa
délsi, yébbaale leen, ba fu ma nekk,
ngeen nekk fa, yéen itam. 4 Te fa ma jém,
Xam ngeen yoon wi.»

Yeesu mooy yoon wi jém ci Yalla

5 Tomaa ne ko: «Boroom bi, xamunu fa
nga jém. Kon nan lanuy mana xame yoon
Wi?»

6 Yeesu ne ko: «Man maay yoon wi,
maay dégg te dund it man la. Kenn du
fiéw ci Baay bi te jaarul ci man. 7 Ndegam
Xam ngeen ma, dingeen xam itam sama
Baay. Lu weesu tey, xam ngeen ko te gis
ngeen ko.»

8 Filib ne ko: «Boroom bi, won nu Baay
bi; loolu doy na nu.» 9 Yeesu ne ko: «Ni
ma yaggeek yéen te ba tey Filib, xamuloo
ma? Ku ma gis, gis nga Baay bi. Kon

nag nan ngay mana laaje naan: “Won nu
Baay bi”? 10 Xamuloo ne maa ngi nekk ci
Baay bi te Baay baa ngi ci man? Kaddu yi
ma leen di wax jogewufiu ci man, waaye
Baay bi nekk ci man mooy matal ay jéfam.
11 Gémleen 1li ma leen wax ne maa ngi
cl Baay bi te Baay baa ngi ci man; walla
boog, gémleen ndax jéf yi. 12 Ci dégg-
dégg maa ngi leen koy wax: képp ku ma
gém dina def, moom itam, jéf yi may def.
Dina def sax yu géna magg, ndaxte maa
ngi dem ci Baay bi. 13 Te it lu ngeen fiaan
ci sama tur dinaa ko def, ngir Doom ji
feefial ndamu Baay bi. 14 Lu ngeen fiaan
ci sama tur, maa koy def.

Yeesu dig na leen Xel mu Sell mi

15 «Bu ngeen ma béggee, dingeen topp
sama ndigal. 16 Te dinaa fiaan Baay bi, mu
jox leen beneen Dimbalikat®, buy nekk
ak yéen ba abadan. 17 Kooku mooy Xelu
Yalla, mi yor dégg. Addina du ko mana
nangu, ndaxte gisu ko te xamu ko. Yéen
xam ngeen ko, ndaxte mi ngi dékk ak
yéen te dina nekk ci yéen. 18 Duma leen
bayyi ngeen wéet. Dinaa délsi ci yéen.
19 Des na tuuti ci kanam, addina du ma
gisati; waaye yéen dingeen ma gis. Dinaa
dund, moo tax yéen itam dingeen dund.
20 Bu keroogee, dingeen xam nag ne nekk
naa ci sama Baay, yéen it nekk ngeen ci
man, te maa ngi nekk ci yéen. 21 Ki ma
bégg, mooy kiy nangu samay ndigal te di
ko topp. Ku ma bégg, Baay bi bégg la, te
man dinaa la bégg, di la feefiu.»

22 Yudaa —du Yudaa Iskariyo de, be-
neen la woon— ne ko: «Boroom bi, lu
xew, ba nga nar noo feefiu nun rekk, te
doo feefiu addina sépp?» 23 Yeesu ne ko:
«Ku ma bégg dina samm sama kaddu.
Sama Baay dina ko bégg te nun dinanu

Néw ci moom te dékk ci moom. 24 Ku ma
béggul doo samm sama kaddu. Li may

wax nag, jogewul ci man, waaye mi ngi
soqikoo ci ki ma yonni.

25 «Lii dama leen koy wax ci bi may
nekk ak yéen. 26 Waaye Dimbalikat, bi

leen Baay bi di yoénnee ci sama tur, muy
Xelam mu Sell, dina leen jangal 1épp,
di leen fattali li ma leen waxoon lépp.
27Jamm laa leen bayyeel, sama jamm laa
leen jox, jamm ju addina manula joxe.
Buleen jaq, buleen tiit.

28 «Dégg ngeen li ma leen wax: “Dinaa
dem, waaye dinaa délsi ci yéen.” Bu
ngeen ma béggoon, dingeen bég ci li may
dem ca Baay ba, ndaxte Baay bee ma géna
magg. 29 Wax naa leen ko nag léegi,
bala looloo fiéw, ngir bu waxtu wa agsee,
ngeen gém. 30 Lu weesu tey duma amati
jotu waxtaan ak yéen, ndaxte malaaka
mu bon mi jiite addina saa ngi Héw.
Kooku manalu ma dara. 31 Waaye addina
si war na xam ne bégg naa Baay bi te ni
ma ko Baay bi sante, ni laay jéfe. Jogleen,
nu dem!

15

Yeesu, garab gu woor gi

1 «Man maay garab™ gu woor gi, te
sama Baay mooy beykat bi. 2 Car bu
sogikoo ci man te mefifiul, dina ko dog,
sanni. Waaye car bu ci mefifi, dina
ko tenqi, ngir mu géna meffi. 3 Yéen
nag, Baay bi setal na leen jaarale ko ci
kaddu gi maleen wax, ni beykat di tenqee
garabam. 4 Saxleen ci man; ma sax,
man itam, ci yéen. Ni car manula ame
ay doom, bu saxul ci garab, noonu itam
dungeen mana mefifi li may jéfe ci yéen,
bu ngeen saxul ci man.

> «Man maay garab gi; yéen yéenay car
yi. Ki sax ci man te ma sax ci moom, dina
meffi, ndaxte bu ngeen saxul ci man,
dungeen man dara. % Ku saxul ci man
dinafiu ko sanni ci biti, mu mel ni car bu
fiu dagg, ba mu wow. Car yu wow nag,
dafiu leen di buub, sanni ci sawara, fiu
lakk. 7 Bu ngeen saxee ci man te saxal
samay wax ci seen xol, lu ngeen fiaan mu
nangu. 8 Liy feefial sama ndamu Baay
moo di, ngeen di géna mefii tey wone
noonu ne samay taalibe ngeen.

* 14:16 Dimbalikat bi: Yeesu nee na, Dimbalikat bi xel 1a, kon bét du ko gis. Xel moomu dina wacc, fekk taalibe
yaa ngiy dund. Gannaaw bi Yeesu yéegee asamaan te bésu Pantakot fiéw, ca la Dimbalikat bi wacc ci fii gém

Yeesu. Noonu ba tey, kuy taalibeb Yeesu, ci sa xol lay dékk. * 15:1 Garab googu, lawtan la guy mefifi ay doomi

resefi.

9 «Ni ma Baay bi béggee, noonu itam
laa leen bégge. Saxleen ci mbéggeel
googu ma am ci yéen. 10 Bu ngeen
toppee samay ndigal, dingeen sax ci sama
mbéggeel, ni ma toppe sama ndigali
Baay, ba tax ma sax ci mbéggeelam.
11 Wax naa leen loolu, ngir ngeen bokk
ci sama mbég, te seen bos mat sékk.
12 Sama ndigal mooy ngeen béggante,
ni ma leen bégge. 13 Genn mbéggeel
manula weesu joxe sa bakkan ngir say
xarit. 14 Samay xarit ngeen, ci kaw
ngeen def li ma santaane. 15 Dootuma
leen wooye jaam, ndaxte jaam du xam
li sangam di def. Xarit laa leen wooye,
ndaxte xamal naa leen li ma jéle lépp
ci sama Baay. 16 Du yéen yéena ma
tann, waaye man maa leen tann, sas leen
ngeen dem, mefifi mefifieef gu sax, ngir
Baay bi def lu ngeen ko fiaan ci sama
tur. 17 Li may santaane nag, mooy ngeen
béggante.

Nit fii bafi nafiu Yeesu ak ay taalibeem

18 «Bu leen addina bafiee, xamleen ne
man lafiu jékka bafi. 19 Ni bokk ci fioom
lafiu bégg. Bu ngeen bokkoon ci fioom,
dinafiu leen bégg, ni fiu bégge seeni
nofi. Waaye bokkuleen ci addina, ndaxte
maa leen tann, ber leen. Looloo tax fiu

bafi leen. 20 Fattalikuleen li ma leen
wax: “Jaam génula magg sangam.” Bu

fiu ma sonalee, dinafiu leen sonal yéen
itam. Bu fiu toppee sama wax, dinafiu
topp seen wax yéen itam. 21 Waaye
loolu 1épp dinafiu leen ko def ndax man,
ndaxte xamufiu ki ma yoénni. 22 Su ma
néwul woon, ne leen dara, dufiu am
bakkaar. Waaye léegi amufiu lay ngir
seeni bakkaar. 23 Ku ma bafi, bafi nga
itam sama Baay. 24 Su ma deful woon
ci seen biir jéf yu kenn deful, kon dufiu
am bakkaar. Waaye léegi nag gis nafiu
samay jéf te teewul fiu bafi nu, man ak
sama Baay. 25 Waaye loolu am na ngir
kaddu gi am, kaddu gii fiu bind ci seen
yoon: “Bafi nafiu ma ci dara.”

26 «Dimbalikat bit dina fiéw, mooy Xel
mi joge ci Baay bi tey yor dégg gi. Dina
joge ci Baay bi, ma yebal ko ci yéen.

T 15:26 Seetal ci 14.16, 17 ak 26.

Moom nag, moo may seedeeli. 27 Te yéen
itam dingeen seede samay mbir, ndaxte
yéena nekkoon ak man ca njalbéen ga.

1 «Loolu dama leen koo wax ngir seen
ngém bafia wafifiiku. 2 Dinafiu leen daq
ca jangu ya, te dinafiu dem ba jamono
joo xam ne fii leen di rey dafiuy xalaat ne
fiu ngi maggal turu Yalla. 3 Dinafiu agsi
foofu, ndaxte xamufiu Baay bi te xamufiu
ma. 4Loolu nag, wax naa leen ko, ngir bu
waxtu wi jotee ngeen fattaliku ne yégal
naa leen ko. Waxuma leen ko ca njalbéen
ga, ndaxte maa ngi nekkoon ak yéen.

Jéfi Dimbalikat bi

> «Léegi nag maa ngi dem ca ka ma
yonni, te kenn ci yéen laaju ma fi ma jém.
6 Seen xol dafa jeex ndax li ma leen wax.
7Moona de, ci sama wall, dégg laa leen di
wax. Li gén ci yéen mooy ma dem, ndaxte
su dul loolu, Dimbalikat bi* du féw ci
yéen; waaye su ma demee, dinaa leen
ko yonnee. 8 Te bu dikkee, dina yey niti
addina ci lu jém ci seen bakkaar, cilu jém
ci sama njubte ak ci lu jém ci atte ba. 9 Ci
mbiri seen bakkaar, dina leen yey ci li fiu
ma gémul. 10 Ci mbiri sama njubte, dina
leen yey ndaxte maa ngi dem ci Baay bi
te dungeen ma gisati. 11 Ci mbiri atte ba,
dina leen yey ndaxte atte nafiu malaaka
mu bon mi jiite addina si, ba daan ko.

12 «Li ma leen wara wax bare na, waaye
dungeen ko mana dékku. 13 Bu Xelum
Yalla mi yor dégg gi dikkee nag, dina leen
gindi ci lépp li jém ci yoonu dégg, ndaxte
du wax ci coobarey boppam, waaye lu
ko Baay bi wax, mu jottali leen ko. Dina
leen yégal mbir yu fiéwagul. 14 Dina ma
maggal, ndaxte lu mu leen wax, ci man
la ko jéle. 15 Lépp lu Baay bi am, maa ko
moom. Looloo tax ma ne leen, lu mu leen
jottali, ci man la ko jéle.

Nagqgar wa, soppaliku na banneex
16 «Ci kanam tuuti dungeen ma gisati.
Bu fiu ci tegee ab diir, ngeen gisaat ma.»
17 Loolu Yeesu wax, tax na ba am ca
taalibe ya, iu waxante ne: «Lu muy wax

* 16:7 Seetal ci 14.16, 17 ak 26.

nii: “Ci kanam tuuti dungeen ma gisati;
bu fiu ci tegee ab diir, ngeen gisaat ma,”
ak naan: “Ndaxte maa ngi dem ca Baay
ba”?» 18 Nu ne: «“Teg cab diir,” lu muy
tekki? Xamunu li muy bégga wax.»

19 Yeesu gis ne am na lu fiu ko bégga
laaj, mu ne leen: «Dama ne: “Ca kanam
tuuti, dungeen ma gis, te bu fiu ca tegee
ab diir, ngeen gisaat ma.” Ndax loolu
ngeen di laajante ci seen biir? 20 Ci dégg-
dégg maa ngi leen koy wax, dingeen jooy
Xacc, waaye addina dina bég; dingeen
jaq, waaye seen njaqare dina soppaliku
banneex. 21Jigéen ju nekk ci mat, dafay
jaq, ndaxte waxtu wi mu wara jur jot
na. Waaye bu doom ji juddoo, dina fatte
coonoom ndaxte day bég ci li doom ji
gane addina. 22 Noonu nag ngeen di
jage, yéen itam. Waaye dinaa leen gisaat,
seeni xol sedd, te seen mbég moomu,

kenn du ko mana dindi. 23 Bés boobu
dootuleen ma laaj dara. Ci dégg-dégg

maa ngi leen koy wax, Baay bi dina
leen may lu ngeen ko fiaan ci sama tur.
24 Ba léegi Naanaguleen dara ci sama tur.
Naanleen, mu nangu. Bu ko defee seen
mbég mat sékk.

Yeesu not na addina
25 «Loolu lépp, dama leen koo wax

ci ay misaal. Jamono dina fiéw, ju ma
dootul wax ak yéen ci ay misaal, waaye
ju ma leen dee wax lu leer ci Baay bi.
26 Bu keroogee dingeen fiaan ci sama
tur. Neewuma dinaa leen fiaanal Baay bi,
27ndaxte Baay bi ci boppam bégg na leen.
Bégg na leen ndaxte bégg ngeen ma te
gém ngeen ne ci Yalla laa joge. 28 Joge
naa ca Baay bi, iew addina. Léegi maa
ngi génn addina, fekki Baay bi.»

29 Taalibe yi ne ko: «Léegi yaa ngi wax
lu leer te misaaloo! 30 Léegi gis nanu ne
xam nga lépp, te soxlawul kenn di la laaj
dara. Looloo tax nu xam ne yaa ngi joge
ci Yalla.» 31 Yeesu ne leen: «Ndax gém
ngeen léegi? 32 Waxtu waa ngi fiéw te
agsi na ba noppi, dingeen tasaaroo, ku
nekk fiibbi, ma des man rekk. 33 Waaye
nag déedéet, wéetuma, ndaxte Baay baa
ngi may wéttali. Dama leen wax loolu,

* 17112 aji réer ji: Yudaa Iskariyo la.

ngir ngeen am jamm ci man. Dingeen am
nattu ci addina, waaye takkleen fit yi; not
naa addina.»

17

Yeesu fiaanal na boppam
1 Bi mu waxee loolu ba noppi, Yeesu
dafa xool ci kaw, ne jakk asamaan, fiaan

Yalla ne: _ L
«Baay, waxtu wi tax ma fiéw ci addina

agsi na. Feefialal ndamu Doom ji, ngir

moom itam mu mana feefial sa ndam.
2 Ndaxte jox nga ko safi-safi ci bépp

mbindeef, ngir mu may dund gu dul jeex
gi fii nga ko dénk. 3 Dund gu dul jeex gi
nag, mooy fiu xam la, yaw jenn Yalla ju
woor ji am, te fiu xam it ki nga yonni,
muy Yeesu Kirist. 4 Wone naa sa ndam
ci addina, ndax li ma matal liggéey, bi
nga ma santoon. > Léegi nag Baay, ci
sa teewaay, feefalal ci man ndam, li ma
amoon ci sa wet, laata addina di sosu.

Yeesu fiaanal na ay taalibeem
6 «Xamal naa sa tur nit, fii nga tanne ci

addina te dénk ma leen. Bokkoon nafiu
cl yaw, nga dénk ma leen, te samm nafiu

sa kaddu. 7 Xam nafiu léegi ne loo ma
joxaan, ci yaw la joge, 8 ndaxte xamal naa
leen kaddu yi nga ma jox, te nangu nafiu
ko. Woor na leen ne ci yaw laa joge, te
gém nafiu ne yaa ma yénni. 9 Noom laay
fiaanal. Naanaluma waa addina, waaye
maa ngi fiaanal fii nga ma dénk, ndaxte
ci yaw lafiu bokk. 10 Lu ma am, yaa ko
moom, te loo am, maa ko moom; te hioom
foo feefial sama ndam. 11 Nekkatuma ci
addina, waaye fioom fiu ngi ci; man, ci
yaw laa jém. Baay bu sell bi, samm leen
ci sa dooley tur woowu nga ma jox, ngir
nu nekk benn, ni nu nekke benn, man ak
yaw. 12 Bi ma nekkee ak fioom, daan naa
leen samm ci sa dooley tur, tur wi nga
ma jox. Wottu naa leen, ba kenn ci ioom
sankuwul, lu dul kiy aji réer ji*, ngir li
Mbind mi waxoon am.

13 «Waaye 1éegi maa ngi jémsi ci yaw,
te maa ngi wax nii ci bi may nekk addina,
ngir fiu fees ak sama mbég. 14 Jottali naa
leen sa kaddu, te addina baf leen, ndax

li fiu mel ni man, bafia bokk ci addina
soosu. 15 Naanuma nga jéle leen addina,
waaye nga yiir leen ci Ibliis. 16 Dafioo
mel ni man; bokkufiu ci addina. 17 Samp
leen ci dégg, ngir fiu sell. Sa kaddu
mooy dégg. 18 Ni nga ma yoénnee addina,
noonu laa leen yénnee ci nit fii. 19 Sellal
naa sama bopp ngir ioom, ngir fiu sampu
ci dégg te sell.

Yeesu fiaanal na fii koy gém éllég

20 «Naanaluma leen fioom rekk, waaye
itam fi may gém éllég ndax seen wax.
21 Damay fiaan ngir fiépp doon benn.
Baay, na fioofiu nekk benn ci nun, ni nga
nekke ci man te ma nekke ko ci yaw.
Nafiu and, ba addina gém ne yaa ma
yonni. 22 Boole naa leen ci ndam, li nga
ma sol, ngir fiu andandoo, ni nu ande
man ak yaw. 23 Man ci filoom, yaw it ci
man, ngir fiu géna and, nekk benn, ba
addina xam ne yaa ma yonni, Xxam ne
bégg nga leen, ni nga ma bégge.

24 «Baay, bégg naa, fii nga ma dénk
nekk ak man fa ma jém, ngir fiu gis sama
ndam, li nga ma sol, ndaxte bégg nga ma,
laata addina di sosu.

25 «Baay, yaw ku jub ki, waa addina
Xamufiu la, waaye man xam naa la, te
fiii xam nafiu ne yaa ma yoénni. 26 Xamal
naa leen sa tur te dinaa ko géna xamle,
ngir mbéggeel, gi nga am ci man, nekk ci
fioom, te man it ma nekk ci ioom.»

18

Japp nafu Yeesu

1 Bi mu waxee noonu ba noppi, Yeesu
joge fa ak i taalibeem, jall xuru Se-
doron, dugg cib tool. 2 Yudaa mi ko
naroona wor xXamoon na it bérab ba,
ndaxte Yeesu daan na fa dem ak ay taal-
ibeem. 3 Yudaa daldi fa dem, yébbaale
mbooloom xarekat ak ay alkaati yu ko
sarxalkat yu mag ya ak Farisen ya jox. Nu
yor ay jum ak ay lamp ak it gannaay.

4 Noonu Yeesu, mi xamoon li ko wa-
roona dal 1épp, jubsi leen ne leen: «Ku
ngeen di seet?» 5 Nu ne ko: «Yeesum
Nasaret.» Yeesu ne: «Man la.»

Fekk Yudaa mi ko nara wor a nga and

ak fioom. 6 Bi leen Yeesu nee: «Man
la,» fiu daldi dellu gannaaw, ba daanu.

7 Yeesu laajaat leen ne: «Ku ngeen di
seet?» Nu ne ko: «Yeesum Nasaret.»

8 Mu ne leen: «Wax naa leen ne man
la. Bu fekkee ne nag man ngeen di seet,

bayyileen fiii ma andal, fiu dem.»

9 Noonu la baat boobu mu waxoon
ame: «Baay, kenn sankuwul ci fii nga ma
dénk.»

10 Bi Yeesu waxee loolu ba noppi, Simor
Piyeer bocci jaasi, ji mu yoroon, daldi
door surgab sarxalkat bu mag ba, noppu
ndijooram dagg. Surga boobu mi ngi
tuddoon Malkus. 11 Waaye Yeesu ne
Piyeer: «Roofal jaasi ji ci mbaram. Ndax
warumaa naan kaasu naqar, bi ma Baay
bi sédd?»

Yobbu nariu Yeesu ca Anas .
12 Mbooloom xarekat ya ak seen Kkilifa

ak alkaatiy Yawut ya japp Yeesu, daldi
yeew, 13 jékk koo y6bbu ca Anas, ndaxte
Anas mooy gorob Kayif, mi doon sarx-
alkat bu mag ba at mooma. 14 Kayif moo
digaloon Yawut ya ne: «Li gén moo di
kenn rekk dee, ngir mbooloo mi mucc.»

Piyeer weddi na Yeesu

15 Bi fiuy yébbu Yeesu, Simor Piyeer
ak keneen ca taalibe ya toppoon nafiu
ko. Keneen kooku nag, xamante na ak
sarxalkat bu mag ba, moo waral mu
duggaaleek Yeesu ca biir kér Kkilifa ga.
16 Waaye Piyeer, moom, des ca buntu kér
ga. Noonu taalibe boobu xamante woon
ak sarxalkat bu mag ba génn, wax ak
jigéen, ja doon wottu buntu kér ga, fexe
Piyeer dugg ci biir.

17 Mbindaan mi doon wottu bunt bi
ne Piyeer: «Mbaa yaw it bokkuloo ci
taalibey waa ji?» Mu ne ko: «Déedéet,
bokkuma ci.»

18 Booba dafa seddoon, ba surga ya
ak alkaati ya boyal ab taal, di ca jaaru.
Piyeer itam taxaw, di jaaru ak fioom.

Sarxalkat bu mag ba seetlu na Yeesu
19 Sarxalkat bu mag ba daldi laaj Yeesu
ci lu jém ci taalibeem yi ak ci njangleem
mi. 20 Yeesu ne ko: «Ci mbooloo laa doon
waxe. Ci kér Yalla ga ak ci ay jangu, fa

Yawut yépp di daje, laa mas di janglee.
Masumaa wax dara di ko nébb. 21 Lu tax
nga may laaj? Laajal fii doon déglu li ma
leen wax. Noom xam nafiu li ma doon
wax.» 22 Bi Yeesu waxee loolu, kenn ci
alkaati yi nekkoon ci wetam daldi koy pes
ne ko: «Ndax nii ngay tontoo sarxalkat bu
mag bi?» 23 Yeesu ne ko: «Su ma waxee lu
jaaduwul, wone ko; waaye su ma waxee
lu jub, lu tax nga may déor?»

24 Anas daldi koy yebal ca Kayif, sarx-
alkat bu mag ba, fiu yeew ko ba tey.

Piyeer dellu weddi Yeesu

25 Fekk na booba Simoy Piyeer, moom,
ma nga taxaw di jaaru rekk. Nu laaj ko
ne: «Mbaa yaw it bokkuloo ci taalibey
waa ji?» Waaye Piyeer weddi ko ne:
«Déedéet, bokkuma ci.»

26 Kenn ci surgay sarxalkat bu mag ba,
di mbokku ka Piyeer coroon noppam, ne
Piyeer: «Xanaa du yaw laa gisoon ak
moom ca tool ba?» 27 Waaye Piyeer dellu
weddi ko. Noonu ginaar daldi sab.

Yeesu ca kér Pilaat
28 Bi loolu wéyee fiu jéle Yeesu ca Kayif,
yobbu ko ca kér boroom réew ma. Ci
waxtuw njél la woon. Waaye Yawut ya
yéegufiu ca taaxum kaw ma. Dafioo
bafioona taq sobe, ngir mana lekk ca

Namu bésu Mucc ba. 29 Looloo tax Pilaat
boroom réew ma génn, dajeek fioom. Mu

laaj leen ne: «Lu ngeen di jiifi waa jii?»
30 Nu ne ko: «Bu deful woon lu bon, dufiu
la ko jébbalsi.» 31 Pilaat ne leen: «Jél-leen
ko, yéen, te atte ko ci seen yoon.» Yawut
yi ne ko: «Yoon mayu nu, nu atte nit, teg

ko dee.» . _ o
32 Noonu la kaddug Yeesu gi ame, ci li

mu misaaloon ni mu wara faatoo.
33 Gannaaw loolu Pilaat duggaat ca

taaxum kaw ma, woo Yeesu ne ko: «Ndax
yaa di buuru Yawut yi?» 34 Yeesu ne
ko: «Ndax yaa ko xalaat, wax ko, am
dafiu la koo xelal ci man?» 35 Pilaat ne
ko: «Mbaa xalaatoo ne man Yawut laa?
Sa xeet ak sarxalkat yu mag yi fioo ma
la jébbal. Lan nga def?» 36 Yeesu ne
ko: «Sama Kkilifteef nekkul ci addina.
Bu sama Kkilifteef nekkoon addina, sama
surga yi dinafiu xeex, ngir bafi fiu jébbal
ma Yawut yi. Waaye sama kilifteef nekkul

addina.» 37 Pilaat ne ko: «Kon yaw buur
nga?» Yeesu ne ko: «Wax nga ko; buur
laa. Lii moo tax ma juddu, fiéw addina:
ngir wax dégg gi. Ku bokk ci dégg dina
nangu li ma wax.» 38 Pilaat laaj ko ne:
«Luy dégg?»

Bi mu waxee loolu ba noppi, Pilaat
daldi génnaat, jém ca Yawut ya ne leen:
«Gisuma ci moom genn toofi. 39 Seen
aada laaj na, ma bayyil leen kenn, saa
su fuy def maggalu bésu Mucc bi.
Xanaa ma bayyil leen “buuru Yawut yi”?»
40 Noonu fiu daldi yuuxuwaat: «Déedéet,
waxunu kii; Barabas lanu wax!» Fekk
Barabas moomu taskatu réew la woon.

19

Atte nafiu Yeesu ci dee

1 Noonu Pilaat joxe ndigal, fiu ddor
Yeesu ay yar. 2 Xarekat ya rabb kaalag
dég, teg ko ci boppu Yeesu, solal ko
mbubbum xarekat mu xonq curr. 3 Nu
di ko jegerisi, di ko pes, naan ko: «Nuyu
nanu la, yaw buuru Yawut yi!»

4 Pilaat génnaat ne leen: «Gis ngeen,
maa ngi leen koy indil ci biti, ngir ngeen
Xam ne waa jii, gisuma ci moom genn
toof.»

5> Yeesu nag génn, tegoo mbubbum
xarekat mu xonq mi ak kaalag dég gi.
Pilaat it ne leen: «Waa jaa ngii!» ¢ Waaye
bi fiu ko gisee, sarxalkat yu mag ya ak
alkaati ya di yuuxoo naan: «Daaj ko ci
bant! Daaj ko ci bant, ba mu dee!» Pilaat
ne leen: «Jél-leen ko, yéen, daaj ko ci
bant, ndaxte gisuma ci moom genn tooii.»
7 Yawut yi ne ko: «Am nanu aw yoon, te
ci yoon woowu, war na dee ndaxte teg na
boppam Doomu Yalla.»

8 Bi Pilaat déggee wax jooju, dafa
géna tiit, 9 dugg ca taax ma, daldi ne
Yeesu: «Foo joge?» Waaye Yeesu tontuwu
ko. 10 Pilaat ne ko: «Man ngay bafia

waxal? Xanaa xamuloo ne am naa safi-
safiu bayyi la, te am naa itam safi-safiu

daaj la ci bant?» 11 Yeesu ne ko: «Amuloo
benn safi-safi ci man su dul bi la Yalla jox.
Looloo tax ba ki ma jébbal ci say loxo am
na bakkaar, bi géna réy.»



YOWAANA 19:12

12 Booba nag la Pilaat doon fexee bayyi
Yeesu. Waaye Yawut ya di yuuxoo naan:
«Boo bayyee Kkii, doo xaritu buur bi
Sesaar. Nit ku teg boppam buur, noonub
Sesaar la!» 13 Bi Pilaat déggee loolu, mu
daldi génne Yeesu ca biti, dem toog ca
jalub attekaay ba, ca fu fiuy wax Bérabu
doj ya. Cilakku yawut fiu naan ko Gabata.
14 Booba fiu ngi waajal maggalu bésu
Mucc ba, ca weti digg béccég. Pilaat ne
Yawut ya: «Seen buur a ngiil» 15 Waaye
fuy yuuxoo naan: «Na dee! Na dee! Daaj

ko ci bant!» Pilaat ne leen: «Ndax seen
buur bi, dama koo wara daaj ci bant?»

Sarxalkat yu mag ya ne ko: «KAmunu benn

buur bu dul Sesaar!» 16 Noonu Pilaat
jébbal leen Yeesu, ngir fiu daaj ko ci bant.

Daaj nafitu Yeesu ci bant

Bi leen ko Pilaat jébbalee, fiu jél ko,
yobbu. 17 Yeesu ci boppam gaddu bant
ba, génn ngir dem ca fa fiuy wax bérabu
Kaanu bopp; fiu koy wooye Golgota ci
lakku yawut. 18 Foofa la xarekat ya daaje
Yeesu ca bant ba. Ci noonu it fiu daajaale
faari nit ci wetam, mu nekk ca digg ba.

19 Pilaat santaane itam fiu bind, teg ko
ca kaw bant, ba fiu ko daajoon. Mbind
ma lii la wax: «Kii mooy Yeesum Nasaret,
buuru Yawut yi.» 20 Mbind mooma, Yawut
yu bare jang nafiu ko, ndaxte fa fiu
daajoon Yeesu ca bant ba jege woon na
dékk ba, te mbind ma ci lakku yawut la
woon, ci lakku waa Room ak ci gereg.
21 Noonu sarxalkat yu mag yu Yawut ya ne
Pilaat: «Bul bind: “Buuru Yawut,” bindal
rekk: “Kii moo ne mooy buuru Yawut
yi.”» 22 Pilaat ne leen: «Xas naa koo bind,
du defi.»

23 Xarekat ya, bi fiu daajee Yeesu ca
bant ba, ba noppi dafioo jél ay yéreem,
séddale ko fieenti cér, ku nekk benn. Jél

nafiu it mbubbam bu fiu rabb ca kaw ba
ci suuf te amul benn fiaw. 24 Xarekat ya

di waxante naan: «Mbubb mi, bunu ko
xotti, waaye nanu ko tegoo ay bant, ngir
xam ku koy moom.» Noonu la Mbind mi
waroona ame, bi mu naan:

«Séddoo nafiu samay yére,

tegoo ay bant sama mbubb.»

Loolu nag la xarekat ya def.

25 Ca wetu bant, ba fiu daajoon Yeesu,
yaayam a nga fa taxawoon, moom ak
doomu ndeyam ju jigéen, Maryaama
soxnas Kéldpas, ak Maryaama mi dékk
Magdala. 26 Bi Yeesu gisee yaayam taxaw
ci wetu taalibe, bi mu béggoon, mu ne
ko: «Soxna si, sa doom a ngi,» 27 neeti
taalibe ba: «Sa yaay a ngi nii.» Booba la
ko taalibe ba yobbu kéram, yor ko.

Yeesu saay na
28 Bi loolu wéyee, gannaaw Yeesu xam
na ne lépp mat na léegi, mu ne nag, ngir

amal Mbind mi: «Damaa mar.» 29 Amoon
na foofa gutt bu fees ak bineegar. Noonu

niu jél sagar, tooyal ko ca, takk ko ci caru
garab gu fiuy wax isob, teg ko ci gémmifiu
Yeesu. 30 Bi Yeesu muucoo bineegar bi,
mu ne: «Lépp mat na!» Noonu mu ségg,

delloo ruuwam Yalla. _
31 Keroog ba fiu dee waajal bésub

noflaay ba la woon, te Yawut ya bégguiu
néew ya des ca bant ya, ndaxte bésub
noflaay boobu fonkoon nafiu ko lool. Nu
Naan Pilaat, mu dammlu tanki fa fiu
daajoon, te jéle leen fa. 32 Noonu xarekat
ya dem, damm tanki ku jékk ka, teg ca ka
ca des, ca fia iu daajaale woon ak Yeesu.
33 Bi fiu agsee ci Yeesu, dammufiu ay
tankam, ndaxte gis nafiu ne booba faatu
na. 34 Waaye kenn ca xarekat ya daldi jél
xeej, jam ko ko ci wet, ca saa sa deret ak
ndox di tuuru. 35 Kiy nettali mbir yooyu,
da cee teg bétam, te li muy wax dégg
la. Moom ci boppam xam na ne li muy
wax dégg la, ngir yéen itam ngeen gém,
36 ndaxte loolu dafa xew ngir Mbind mi
am: «Benn yaxam du damm.» 37 Leneen
it Mbind mi wax na ko: «Dinafiu gis ki fiu
jamoon.»

Rob nariu Yeesu o
38 Gannaaw loolu Yuusufa mi dékk
Arimate fiaan Pilaat ngir yobbu néewu

Yeesu. Yuusufa taalibe Yeesu la woon
ci lu kenn yégul, ndaxte dafa ragaloon

Yawut ya. Pilaat may ko ko. Yuusufa daldi
dem, yébbu néewu Yeesu. 39 Nikodem

itam fiéw, moom mi masoona seeti Yeesu
guddi. Mu indaale lu wara tollook fan-

weeri kiloy cuuraay lu fiu defare ndabbi
miir ak banti alowes. 40 Nu jél néewu

Yeesu, laxas ko ci cangaay, boole ko ak
cuuraay li, ni ko Yawut yi tammoo def,
bu fiuy waajal néew. 41 Tool a nga woon
ca wetu bérab, ba fiu daajoon Yeesu, te

ca tool booba amoon na fa bammeel bu
fiu masula suul kenn. 42 Ca bésu Waajal

la woon, ba Yawut ya doon waajal bésub
noflaay ba, te bammeel ba jege woon na.
Foofa lafiu denc Yeesu.

20

Yeesu Kirist dekki na

1 Bés ba jiitu ca ayu-bés ga, Maryaa-
mam Magdala jog ca fajar, dem ca
bammeel ba. Bi mu agsee, mu gis ne
dindi nafiu xeer, wa fiu ko ube woon.
2 Mu daw, dem ca Simor Piyeer ak ca
beneen taalibe ba, maanaam ka Yeesu
béggoon, ne leen: «Jéle nafiu néewu
Boroom ba ca bammeel ba, te xamunu fu
fiu ko yobbu.»

3 Piyeer ak beneen taalibe ba daw, dem
ca bammeel ba. 4 Noom fiaar fiépp a ngi
doon daw, waaye beneen taalibe ba raw
Piyeer, jékk ko ca bammeel ba. 5 Duggul
nag, dafa ségg, yér, séen cangaay la
ca suuf. 6 Noonu Simor Piyeer, mi ko
toppoon, agsi, daldi dugg. Mu séen
cangaay la ci suuf, 7 ak kaala ga muuroon
boppu Yeesu. Waaye kaala googu andul
ak cangaay la; dafiu ko laxas, teg ko ci
wet. 8 Noonu keneen ka jiitu woon ca
bammeel ba, duggsi moom itam. Naka
la gis, daldi gém. ° Taalibe yi xamagufiu
woon Mbind mi doon wone ne Yeesu dafa
wara dekki. 10 Noonu taalibe ya dépp,
fibbi.

Yeesu feefiu na Maryaamam Magdala

11 Maryaama nag moom, ma nga des-
oon ca biti, ca wetu bammeel ba, di jooy.
Bi muy jooy, mu ségg, yér ci biir, 12 séen
Naari malaaka yu sol mbubb yu weex,
toog ca bérab, ba fiu dencoon Yeesu; kenn
ka féeteek bopp bi, ki ci des ca tank ya.
13 Malaaka ya laaj ko ne: «Jigéen ji, looy
jooy?» Mu ne leen: «Dafioo jél sama
Boroom, te xawma fu fiu ko yobbu.»

14 Bi mu waxee loolu, mu geestu, séen
Yeesu mu taxaw, waaye xamul woon ne
moom la. 15 Yeesu laaj ko ne: «Jigéen

ji, looy jooy? Kooy seet?» Mu foog ne
boroom tool ba la, ne ko: «Sérin bi, bu
fekkee yaa ko yobbu, wax ma foo ko
denc, ma jéli ko.» 16 Noonu Yeesu ne ko:
«Maryaama.» Mu walbatiku, lakk ko ci
yawut ne ko: «Rabbuni!» Rabbuni mooy
tekki «Kilifa gi».

17 Yeesu ne ko: «Bu ma téye, ndaxte
yéegaguma ca Baay ba. Waaye demal,
ne samay bokk, maa ngi yéeg ca sama
Baay biy seen Baay, ca sama Yalla jiy seen
Yalla.» 18 Noonu Maryaamam Magdala
dem, yégali ko taalibe ya ne leen: «Gis

naa Boroom bi!» Mu daldi leen nettali li
mu ko wax.

Yeesu feefiu na taalibe yi

19 Bés boobu ca ngoon sa, taalibe yaa
nga daje woon ca genn kér, téju ca biir
ndax ragal Yawut ya. Yeesu ne téll ci
seen biir ne leen: «Na jamm wacc ci
yéen!» 20 Mu daldi leen won ay loxoom
ak wetam. Bi fiu gisee Boroom bi, taalibe
ya daldi bég lool. 21 Yeesu dellu ne leen:
«Na jamm wacc ci yéen! Ni ma Baay bi
yonnee, noonu laa leen di yonnee, man
itam.»

22 Bi mu waxee loolu, mu éf leen ne
leen: «Sol naa leen Xelu Yalla mu Sell
mi. 23 Ni ngeen di baal seeni bakkaar,
baal nafiu leen ba noppi; fii ngeen baalul,
baalufiu leen.»

Yeesu ak Tomaa

24 Fekk na Tomaa, mi bokk ci fukki
taalibe yi ak faar, te turam di tekki «Séex
bi», nekku fa woon, bi Yeesu féwee.
25 Yeneen taalibe yi ne ko: «Gis nanu
Boroom bil» Mu ne leen: «Su ma gisul
fa fiu daajoon pont ya ci ay loxoom, te
defuma ca sama baaraam, su ma tegul it
sama loxo ci wetam, duma ko gém mukk.»

26 Bi fiu ca tegee ayu-bés, taalibe Yeesu
ya dajewaat ca biir kér ga, Tomaa itam
a nga fa woon. Bunt yépp téju woon
nafiu, waaye Yeesu ne téll ci seen biir ne
leen: «Na jamm wacc ci yéen!» 27 Noonu

mu ne Tomaa: «Indil sa baaraam fii te
seet sama loxo; indil sa loxo, teg ko ci

sama wet. Bayyil di weddi te nga gém.»
28 Tomaa ne ko: «Sama Boroom, sama
Yalla!» 29 Yeesu ne ko: «Li nga ma gis a

tax nga gém? Ki bég mooy ki gém te gisu
mal»

30 Yeesu wone na it ci kanam taalibe ya
yeneen firnde yu fiu nettaliwul ci téere
bii. 31 Waaye li ci nekk, bind nafiu ko
ngir ngeen gém ne Yeesu mooy Almasi bi,
Doomu Yalla ji, te seen ngém may leen,
ngeen am ci moom dund.

21

Yeesu feefiu na juréom faari taalibe

1 Bi fiu ca tegee ab diir, Yeesu
feefiuwaat na ay taalibeem ca tefesu dex
gu fiuy wax Tiberyadd. Niila deme woon:
2 Taalibey Yeesu yii andoon nafiu: Simor)
Piyeer; Tomaa, ki turam di tekki «Séex
bi»; Nataneel, mi dékk Kana ca diiwaanu
Galile; doomi Sebede ak yeneen faari
taalibe. 3 Simor Piyeer ne leen: «Maa ngi
nappi.» Nu ne ko: «Nun it danuy and ak
yaw.» Nu dugg gaal, daldi dem. Waaye
guddi googu jappufiu dara.

4 Ci fajar gi Yeesu taxaw ca tefes ga,
waaye taalibe yi xammiwufiu ko. > Yeesu
ne leen nag: «Bokk yi, Xanaa jappuleen
jén?» Nu ne ko: «Déedéet.» 6 Mu ne leen:
«Sannileen mbaal mi ci ndijooru gaal gi,
bu ko defee ngeen japp.» Nu sanni fa
mbaal ma, mu fees ak jén, ba manufiu ko
woona génne ndox mi.

7 Taalibe ba Yeesu béggoon, ne Piyeer:
«Boroom bi la!» Bi Simor) Piyeer déggee
loolu, dafa woddoo mbubbam, ndaxte
dafa summiku woon, daldi s6obu ci dex
gi. 8 Yeneen taalibe ya xécc mbaal, mi
fees dell ak jén, jéme ko ca tefes ga,
ndaxte gaal ga sorewul woon; diggante bi
waroon na tollook téeméeri meetar.

9 Bi fiu teeree, fiu gis ab taal, fiu ciy
lakk ay jén, teg mburu ca wet ga. 10 Yeesu
ne leen: «Indileen ci jén, yi ngeen japp.»
11 Simony Piyeer yéeg ca gaal ga, daldi
xécc mbaal ma ca tefes ga, mu fees dell
ak jén yu mag; matoon na téeméeri jén ak
juroom fukk ak fiett. Te li muy baree bare
1épp, taxul mbaal ma dog. 12 Yeesu ne
leen: «Néwleen ndékki.» Kenn ci taalibe
yi fiemewu koo laaj ki mu doon, ndaxte

xam_nafiu ne Boroom bi la. 13 Yeesu
jegefisi, jél mburu mi, jox leen, jox leen

it jén. 14 Bi Yeesu dekkee ba tey, bii
mooy fetteelu yoon, bi mu feefioo ay
taalibeem.

Yeesu ak Piyeer

15 Bi fiu ndékkee ba noppi, Yeesu ne
Simor) Piyeer: «Simor doomu Yowaana,
ndax gén nga maa bégg, ni ma fii
bégge?» Mu ne ko: «Ahakay, Boroom bi,
xam nga ne bégg naa la.» Yeesu ne ko:
«Topptool ma sama mbote yi.»

16 Noonu mu waxaat ko ne: «Simor
doomu Yowaana, ndax bégg nga ma?»
Mu ne ko: «Ahakay, Boroom bi, xam nga
ne bégg naa la.» Yeesu ne ko: «Sammal
ma sama xar yi.»

17 Mu neeti ko fietteel bi yoon: «Simor
doomu Yowaana, bégg nga maam?» Piy-
eer am naqar ci li mu ko laaj fietti
yoon: «Ndax bégg nga ma?» Mu ne ko:
«Boroom bi, xam nga lépp; xam nga ne
bégg naa la.» Yeesu ne ko: «Topptool
ma sama xar yi. 18 Ci dégg-dégg Piyeer,
maa ngi la koy wax, bi nga dee ndaw yaa
doon takk sa gefio, di dem fu la neex.
Waaye boo maggatee, dinga tallal say
loxo, keneen takkal la sa gefio, yobbu la
foo béggul.» 19 Ci baat yooyu la Yeesu
doon misaale nan la Piyeer wara faatoo
ngir jollil ndamu Yalla. Noonu Yeesu ne
ko: «Toppal ci man!»

20 Piyeer geestu, gis taalibe bi Yeesu
béggoon, di fiéw ci seen gannaaw. Taal-
ibe boobu mooy ki sbonu woon ca Yeesu,
ba fiuy lekk, te laajoon ko ne: «Boroom bi,
kan moo lay wori?» 21 Piyeer gis ko, daldi
ne Yeesu: «Kii nag, Boroom bi, nu muy
mujje?» 22 Yeesu ne ko: «Su ma neexoon
mu dund, ba ma délsi, lu ciy sa yoon?
Yaw toppal ci man.»

23 Noonu am, ci bokki taalibe yi, fiu
xalaat ne, taalibe boobu du dee. Moona
Yeesu masul ne Piyeer, du dee; waaye
li mu wax mooy: «Su ma neexoon mu
dund, ba ma délsi, lu ciy sa yoon?»

24 Taalibe boobu mooy seede mbir
yooyu, bind leen, te xam nanu ne li muy
wax dégg la.

25 Yeesu def na yeneen jéf yu bare. Su
fu ko doon nettali, bind 1épp, xalaat naa
ne téere yi dufiu xaj ci addina.

JEFI NDAW YA KIRIST
YONNI

Yeesu Kirist yéeg na ci asamaan

1 Yaw Teyofil, téere bu jékk, ba ma
bindoon, émb na lépp 1li Yeesu tambali
woona jéf ak a jangle, 2 ba ci bés, ba
ko Yalla yéege ci asamaan. Lu ko jiitu
joxoon na ay ndigal, jaare ci Xel mu
Sell mi, jém ci ndaw ya mu tannoon.
3 Gannaaw ay coonoom, fiéw na ci fioom,
di leen won ay firnde yu bare te wér ne
mu ngi dund; mu feefiu leen diirub fieent
fukki fan, di diisoo ak fioom ci lu jém ci
nguuru Yalla.

4 Am bés muy lekk ak fioom, mu sant
leen ne: «Buleen sore Yerusalem, waaye
ngeen xaar li Baay bi dige woon te ma
waxoon leen ko. 5 Ndaxte Yaxya daa na
soob nit fii ci ndox, waaye yéen dees na
leen s6ob ci Xel mu Sell mi fi ak ay fan yu
néew.»

6 Bi fiu dajaloo ak moom nag, fiu laaj
ko: «Boroom bi, ndax ci jamono jii ngay
yékkatiwaat nguuru Israyil?» 7 Mu ne
leen: «Ngeen xam jamono yi ak saa,
yi Baay bi dogal ci safi-safiam, loolu
mayufiu leen ko. 8 Waaye bu Xel mu Sell
mi fiéwee ci yéen, dingeen jot kattan te
nekk samay seede ci dékku Yerusalem, ca
diiwaani Yude ak Samari yépp ak ba fa
addina yem.»

9 Bi mu waxee loolu, te fiu di ko xool,
Yalla yéege na ko, te aw niir jél ko, laqg
ko seeni bét. 10 Bi muy dem nag, te fiu ne
jakk asamaan, fiaar fiu sol yu weex daldi
ne seef, taxaw ci seen wet. 11 Nu ne leen:
«Yéen waa Galile, lu tax ngeen taxaw, di
xool ci asamaan? Yeesu male fiu jéle ci
seen biir, yéege ko asamaan, dina délsi
ni ngeen ko gise, muy dem asamaan.»

Nu tann Macas, mu wuutu Yudaa, nekk
ndaw _
12 Bi loolu amee fiu jéoge ca tund,

woowu fuy wax tundu Oliw ya, te mu

dend ak Yerusalem lu tollu ak kilomet®,
fiu daldi dellu Yerusalem. 13 Bi fiu dikkee,
fu yéeg ca néeqg, ba sut ca taax ma, fa
fuy dal.

Noo doon Piyeer ak Yowaana,

Saag ak Andare,

Filib ak Tomaa,

Bartelemi ak Macg,
Saag doomu Alfe,

ak Simor) mi bokkoon ci mbooloo mi
fiuy wax Ni farlu ci moom seen réew;
ak Yudaa doomu Saag.
14 Noom fiépp fioo bokk menn xel, di
weéy ci flaan ci Yalla, and ak jigéen fii ak
Maryaama, ndeyu Yeesu, ak rakki Yeesu
yu goor.
15 Ca bés yooya nag Piyeer taxaw ca
digg bokk ya, di mbooloo mu tollu ni

téeméer ak fiaar fukk. 16 Mu ne leen:
«Bokk yi, 1li Xel mu Sell mi waxoon

ci Mbind mi jaarale ko ci gémmifiu
Daawuda, faww mu am. Waxoon na ci
mbirum Yudaa, mi wommat fii japp Yeesu
17 te mu bokkoon ci nun, ba am cér ci
liggéey bi.»

18 —Pey gi Yudaa jotoon ci
Naawteefam, mu jénd ci tool, daanu
fa, ba facc, ay butitam tuuru. 19 Loolu
siilwoon na ci waa Yerusalem, moo tax ci
seen lakk fiuy tudde tool ba Akeldama,
maanaam «Toolu deret».—

20 Piyeer teg ca ne: «Ndaxte lii lafiu
bind ci téereb Saboor:

“Na kéram gental,

bu fa kenn dékk.”

Te it:

“Na keneen bey sasam.”

21 Kon fieel na nu, nu tann kenn ci iii
bokk ak nun, diir bi Yeesu doon dem ak a
dikk ci sunu biir, 221i dale ci bi ko Yaxya
soobee ci ndox, ba bés ba ko Yalla jéle ci
sunu biir, yéege ko. Kooku war na and
ak nun, di seedeel ndekkitel Yeesu.»

23 Bi ko Piyeer waxee, fiu tudd faar:
Yuusufa, mi fiu dippee Barsabas te di
ko dakkentale Yustus, moom ak Macas.
24 Nu fiaan ci Yalla ne: «Boroom bi, yaw
mi xam xolu nit fiépp, won nu ki nga tann
ci flaar fiii, 25 mu yenu liggéeyu nekk sa
ndaw, wuutu Yudaa, mi ko bayyi, dem

* 1:12 kilomet: maanaam li fiu maye Yawut yi, fiu dox ko ci bésub noflaay bi.

bérabam.» 26 Noonu fiu boole leen, tegoo
ay bant, bant ba dal ca Macas, mu fekki
fukki ndaw ya ak benn.

2

Néwug Xel mu Sell mi ca maggalu
Pantakot

1 Bi bésu maggalu Pantakot agsee,
Noom fiépp booloo nafiu ci benn bérab.
2 Ca saa sa riir jollee asamaan, mel ni
ngelaw lu gaaw te bare doole, daldi fees
dell kér, ga fiu toog. 3 Te ay lammifi yu mel
ni sawara feefiu leen, fiu tasaaroo ci seen
biir, toy) ca kaw kenn ku nekk. 4 Noonu
fiu fees ak Xel mu Sell mi ioom fiépp, fiu
daldi wax yeneen lakk, nileen Xel mu Sell
mi maye, fiu wax Kko.

5 Fekk booba amoon na ay Yawut yu
daloon Yerusalem, doon ay nit fiu ragal
Yalla te bokk ci xeeti addina yépp. 6 Bi
nit fii déggee riir ma nag, fiépp dajaloo,
daldi waaru ci li fiu leen dégg, fiuy wax
ku nekk sa lakk. 7 Nu waaru te yéemu
naa: «Gisleen, fiiy wax fiépp, ndax dufiu
waa diiwaanu Galile? 8 Naka la mana
ame nag, nu di leen dégg, kenn ku nekk

cl nun, fiuy wax ci sa lammifi, wi nga
namp? 9Nun fii ay Part, waa Medi ak waa
Elam, nun fi dékk Mesopotami, réewu
Yawut yi, Kapados, Pont ak Asi, 10 di
waa Firisi, Pamfili, Misra ak weti Libi, yi
dend ak Siren, nun ak gan fii joge Room,
11 Yawut yi ak fii tuub ci yoonu Yawut yi,
waa Keret ak waa Arabi, nun fiépp nu ngi
leen di dégg, fiuy yégle maggaayi Yalla
ci sunuy lakk!» 12 Noonu fiépp waaru, ba
jaaxle lool, iuy waxante ci seen biir ne:
«Lii lu muy tekki?» 13 Waaye fienn fii di
leen fiaawal ne: «Waay! Nii dafioo mandi
ak biifi.»
Piyeer yégal na mbooloo mi xibaaru
jamm bi
14 Ci kaw loolu Piyeer taxaw, and ak
fukki ndaw ya ak benn, mu wax ci kaw, di
yégal mbooloo ma ne: «Bokki Yawut yi ak
yéen fnépp fi dékk Yerusalem, dégluleen
bu baax te xam lii ma leen di wax! 15 Nit
fii mandiwufiu, ci ni ngeen ko fooge,
ndaxte nu ngi ci yoor-yoor rekk. 16 Waaye

lii mooy li Yalla waxoon, jaarale ko ci

yonentam Yowel ne:

17 “Yalla nee na: Ci bés yu mujj vi,

dinaa tuur ci sama Xel ci kaw nit fiépp;

seen xeet wu goor ak wu jigéen dinafiu
wax ci kaddug Yalla;

waxambaane yi dinafiu gis ay peefiu

te maggat yi di gént ay gént.

18 Waaw, ci bés yooyu dinaa tuur ci sama
Xel

ci sama kaw jaam yu goor ak yu jigéen,

te dinafiu wax ci kaddug Yalla.

19 Dinaa wone ay kéemaan ci kaw ci
asamaan L
ak ay firnde ci suuf ci addina,

muy deret, sawara ak ay niiri saxar.

20 Jant bi dina daldi 1éndém,

weer wi deretal,

bala bésu Boroom biy fiéw, di bés bu mag,
bi and ak ndam.

21 Booba nag ku woo Boroom bi ci aw
turam,

dinga mucc.”

22 «Yéen bokki Israyil, dégluleen wax
jii! Yeesu mi dékk Nasaret, nit la woon, ku
Yalla déggal ci seen kanam ciy kéemaan,
ay jaloore ak firnde, ya Yalla defoon
jaarale ko ci moom ci seen biir; yéen xam
ngeen ko. 23 Moom nag jébbale nafiu ko,
jaar ci nas, bi Yalla dogaloon te xam ko
lu jiitu; te yéen rey ngeen ko ci daaj ko
ci bant, jaarale ko ci loxoy bakkaarkat.
24 Waaye Yalla dekkal na ko, daggal ko
buumi dee, ndaxte dee manu koo téye.
25 Daawuda wax na ci mbiram ne:

“Saa su ne gis naa Boroom bi ci sama
kanam;
gannaaw mu ngi ci sama ndijoor,

duma raf.
26 Moo tax sama xol sedd, may woy sama

~ banneex, _
te it sama yaram di tédd ci yaakaar.

27 Ndaxte doo bayyi sama ruu ci barsaq,
te doo seetaan sa waa ju sell, mu yaqu.
28 Xamal nga ma yoonu dund;

dinga ma béglooji ci sa kanam.”

29 «Bokk yi, man naa leena wax lu wéor
ci mbirum maam Daawuda, ne dee na
te suul nafiu ko; bammeelam mu ngi ci
nun ba tey. 30 Waaye yonent la woon, te
xamoon na ne Yalla digoon na ko ci ngifi
ne dina teg ci nguuram kenn ci askanam.

31 Kon gis na lu fiéwagul, di wax ci
mbirum ndekkitel Kirist ne bayyiwuiiu ko
ci barsaq, te yaramam yaquwul. 32 Yeesu
moomu nag, Yalla dekkal na ko; nun fiépp
seede nanu ko. 33 Yalla yéege na ko ak
ndijooram, te jot na ci Baay bi Xel mu Sell
mi fiu dige woon, ba tuur lii ngeen gis te
dégg ko. 34 Ndaxte du Daawudaa yéeg

cl asamaan, waaye moom ci boppam nee
na:

“Boroom bi wax na sama Boroom:
‘Toogal ci sama ndijoor,

35 ba kera may daaneel
say noon ci sa kanam.” ”

36 «Na banni Israyil gépp xam bu wdéor
nag ne Yeesu moomu ngeen daajoon ci
lbaant, Yalla def na ko Boroom ak Almasi

1.»

37 Bi ko mbooloo ma déggee, nagaru
xo0l wu metti japp leen; fiu daldi ne Piyeer
ak ndaw ya ca des: «Bokk yi, lu nu
wara def?» 38 Piyeer ne leen: «Tuubleen
seeni bakkaar, te kenn ku nekk ci yéen,

nu soob ko ci ndox ci turu Yeesu Kirist.
Noonu Yalla dina leen baal seeni bakkaar
te may leen Xel mu Sell mi. 39 Ndaxte li

Yalla dige woon, yéena ko moom ak seeni
doom ak fiu sore fiépp, di fépp fi Yalla
sunu Boroom di woo ci moom.» 40 Noonu
mu artu leen ak yeneen wax yu bare, di
leen dénk ne: «Réccleen ci niti jamono ju
déng jii.»

41 Ni nangu ay waxam nag, fiu soob leen
ci ndox, te ca bés booba lu mat limub
fietti junniy nit yokku nafiu ci ioom.

Mbooloom fia gém Kirist
42 Noom nag fiuy wéy ci njanglem
ndaw yi ak cig bokk, ci damm mburu ak
fiaan ci Yalla. 43 Ragal japp fiépp, te ndaw
yi di def ay kéemaan ak ay firnde yu bare.